
ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᓄᕕᐱᕆ 2, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ 

ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ 

ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ. 

 

>>ᑲᑎᒪᓯᒋᐊᖅᑐᑦ 13:30-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. ᑐᒃᓯᐊᕐᓂᒃᑯᑦ ᒪᑐᐃᕈᓐᓇᖅᐱᐅᒃ ᑲᑎᒪᒋᐊᕐᓂᐊᖅᑎᓪᓗᑕ, ᒥᔅᑕ 

ᕿᙳᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᕿᙳᖅ. ᐅᓪᓗᒃᑯᑦ ᓄᓇᕗᒻᒥᐅᑦ, ᑐᙵᓱᑦᑎᐊᓚᐅᕐᒥᒋᑦᑎ ᑕᐅᑐᒃᑐᓯᒍᑦ 

ᑐᓵᔪᓯᒍᑦ. ᒪᓕᒐᓕᐅᖅᑎᓯ ᑲᑎᒪᓂᐊᓕᕐᒥᖕᒪᑕ. ᐱᒋᐊᕐᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ 

ᐃᖅᑲᖅᑐᐃᔨᓕᕆᔨᒃᑯᓐᓄᑦ, ᒥᓂᔅᑕ ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 507 - 5(2): ᓄᓇᓕᓐᓂ ᒪᓕᒐᓕᕆᓂᕐᒧᑦ ᑲᑎᒪᔩᑦ ᕿᓂᖅᑐᑦ ᑲᑎᒪᔨᒃᓴᓂᑦ ᓄᓇᕗᒥ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᓐᓄᓴᒃᑯᑦ ᓂᕈᐊᖅᑎᒃᑲ 

ᐃᖃᓗᒃᑑᑦᓯᐊᕐᒥ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐅᓐᓄᓴᒃᑯᑦ. ᕙᐃᔅᕗᒃ−ᒥ ᑕᑯᔪᒥᓇᕋᓗᐊᖅ ᑖᒃᑯᐊ ᑑᕐᖓᒐᓛᓗᐃᑦ 

ᐃᓄᕋᓛᕌᓗᐃᓪᓗ ᓄᓇᓕᑦᑎᓐᓂ.  

 

ᐅᖃᖅᑏ, ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ ᐃᓚᒃᓴᖅᓯᐅᕐᒪᑕ ᑎᒃᑯᐊᖅᑕᐅᓂᐊᖅᑐᓂᒃ 

ᐱᓕᕆᖃᑎᖃᕐᓂᐊᕐᓗᑎᒃ ᐱᕋᔭᒃᓯᒪᔪᓂᒃ ᐱᕋᔭᒃᑕᐅᓯᒪᔪᓂᒡᓗ.  

 

ᐱᔾᔪᑎᖃᕐᒪᑕ ᑖᒃᑯᓄᖓ ᑲᓱᒃᑲᓐᓂᕈᒪᓂᕐᒧᑦ ᑖᓐᓇ ᐱᕋᔭᒃᑐᕕᓂᖅ ᑖᒃᑯᓄᖓ ᐊᒃᑐᖅᑕᐅᓯᒪᔪᓄᑦ ᐱᕋᔭᒃᑐᓄᑦ. 

ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᖏᑦ ᐊᑐᖃᑦᑕᕐᒪᑕ ᓄᑖᙳᕆᐊᖅᑕᖏᑦ ᐃᓄᐃᓪᓗ ᐅᒃᐱᕆᔭᖏᓐᓂᒃ 

ᐋᖅᑭᒐᓱᒃᖢᑎᒃ ᐋᓐᓂᖅᑕᐅᓯᒪᔪᑦ ᐊᒻᒪᓗ ᐃᓅᖃᑎᒌᑦᑎᐊᓕᖅᑎᑦᑎᒃᑲᓐᓂᕐᓂᕐᒥᒃ ᓄᓇᓕᖕᓂ. 

 

ᐊᓯᖔᖓᒍᑦ ᐋᖅᑭᒃᓯᔨᐅᖃᑦᑕᕐᒪᑕ ᐃᖅᑲᖅᑐᐃᕕᖕᓄᑦ. ᓄᓇᓕᖕᓂ ᑲᑎᒪᔨᕋᓛᖏᑦ ᑕᒪᒃᑯᐊ ᐊᒃᑐᖅᑕᐅᓯᒪᔪᓕᒫᑦ 

ᐱᕋᔭᒃᑐᓂᒃ ᐅᖃᕐᕕᖃᖅᑎᑦᑐᓐᓇᓲᕆᖕᒪᒋᑦ ᑖᓐᓇ ᖃᓄᐃᓕᐅᖅᑕᐅᓂᐊᕐᓂᖓᑕ ᐊᑐᖅᑕᐅᓂᖓ. ᓄᓇᓕᖕᓂ 

ᑲᑎᒪᔨᕋᓛᑦᑕᓕᒃ ᓄᓇᓕᓕᒫᓂᒃ ᓄᓇᕗᒻᒥ. 

 

ᑖᒃᑯᐊ ᑲᑎᒪᔩᑦ ᐃᓐᓄᒃᓯᒪᓗᑎᒃ ᑭᒡᒐᖅᑐᐃᔨᓂᒃ ᐊᕐᕌᒍᖃᖅᑐᓂᒃ ᐃᓱᒪᒋᔭᐅᓂᖅᓴᐅᓪᓗᑎᒃ ᒪᒃᑯᒃᑐᑦ ᐃᓐᓇᐃᓪᓗ 

ᓄᓇᓕᖕᓂ. ᐃᓚᒋᔭᐅᔪᑦ ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᕋᓛᓄᑦ ᑐᓴᕐᕕᐅᓇᓱᖃᑦᑕᖅᑐᑦ ᑕᒪᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᑦᑕ ᐱᔾᔪᑎᖏᑦ ᐃᓚᓕᐅᔾᔭᐅᓯᒪᒐᓗᐊᕐᒪᖔᑕ ᐱᓕᕆᐊᖏᑕ ᑲᑎᒪᔨᕋᓛᑉ ᐃᓗᐊᓂ. 

 

ᒫᓐᓇᕋᑖᖅ ᒐᕙᒪᒃᑯᑦ ᑐᓴᖅᑎᑦᑎᓚᐅᕐᒪᑕ ᕿᓂᖅᖢᑎᒃ ᐃᓄᖕᓂᒃ ᐃᓚᒋᔭᐅᔪᒪᔪᑦ ᓄᓇᓕᖕᓂ 

ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᕋᓛᖏᖕᓄᑦ. ᓄᓇᓖᑦ ᐅᑯᐊᖑᕗᑦ ᐃᖃᓗᒃᑑᑦᓯᐊᖅ, ᖃᐅᓱᐃᑦᑐᖅ, ᕿᑭᖅᑕᕐᔪᐊᖅ, 

ᑲᖏᖅᖠᓂᖅ, ᑕᓗᕐᔪᐊᖅ, ᑭᙵᐃᑦ, ᐸᖕᓂᖅᑑᖅ, ᓇᐅᔮᑦ, ᐃᒡᓗᓕᒃ, ᑭᒻᒥᕈᑦ, ᓴᓂᑭᓗᐊᖅ, ᓴᓪᓕᖅ ᐊᒻᒪᓗ 

ᒥᑦᑎᒪᑕᓕᖕᒥ. 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᖏᖅᓴᕈᒪᕙᒃᑲ ᓄᓇᕗᒻᒥ ᓄᓇᓕᖕᓂ ᑲᑎᒪᔨᕋᓛᖏᖕᓂ ᐃᖅᑲᓇᐃᔭᖅᑎᓂᑦ ᐃᖅᑲᖅᑐᐃᕕᓕᕆᓂᕐᒧᑦ 

ᐃᓚᒋᔭᐅᔪᒪᔪᑦ ᓄᓇᓕᖕᓂ ᑲᑎᒪᔨᕋᓛᖏᓐᓄᑦ ᐃᖅᑲᖅᑐᐃᕕᓕᕆᓂᕐᒧᑦ.  

 

ᐃᓚᒋᔭᐅᔪᓕᒫᑦ ᖁᔭᒋᔪᒪᓪᓗᒋᑦ ᓄᓇᓕᖕᓂ ᑲᑎᒪᔨᕋᓛᖏᑦ ᓄᓇᕗᒻᒥ ᐱᓕᕆᔪᒪᑦᑎᐊᕐᓂᖏᓐᓄᑦ ᐊᒻᒪᓗ 

ᐊᒃᓱᕈᖃᑦᑕᕐᓂᖏᓐᓄᑦ ᐊᔭᐅᖅᑐᐃᓂᕐᒧᑦ, ᐃᓅᖃᑎᒌᑦᑎᐊᕐᓂᕐᒥᒃ ᐊᑦᑕᕐᓇᙱᑦᑐᒥᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᐊᕿᐊᕈᖅ. 

ᖃᖓᑕᓲᒃᑯᕕᖏᓐᓂ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᒋᑦ ᐱᕕᖃᕈᓐᓇᖅᑎᒃᑲᕕᙵ 

ᐊᒥᖅᑳᕐᓗᓂ ᑐᓴᐅᒪᔾᔪᑎᓂᒃ ᐱᕙᒌᔭᖅᓯᒪᔭᑦᑕ ᓄᓇᕗᒻᒥ ᒥᑦᑕᕐᕕᖏᓐᓂ ᑕᒪᒃᑯᐊ ᐱᔨᑦᑎᕋᕐᓂᖅ 

ᐊᑐᐃᓐᓇᐅᖏᓐᓇᖁᓪᓗᒋᑦ ᓄᕙᖕᓇᕐᔪᐊᖅ -19−ᑕᖃᖅᑎᓪᓗᒍ.  

 

ᖃᐅᔨᒪᔪᐃᓐᓇᐅᒐᑦᑕ ᖃᓄᑐᐃᓐᓇᑦᑎᐊᖅ ᓄᓇᓕᖁᑎᑦᑎᓐᓂ ᓂᖀᑦ ᑎᑭᐅᔾᔭᐅᖃᑦᑕᕆᐊᖃᕐᓂᐊᕐᒪᑕ 

ᓂᐅᕕᕐᕕᒃᐳᑦ, ᓂᐅᕕᕐᕕᑦᑎᓐᓂ ᐊᒻᒪᓗ ᐋᓐᓂᐊᕕᓕᐊᖅᑐᑦ ᓇᕈᔭᕆᐊᖃᖅᑐᑎᒃ ᐸᖅᑭᔭᐅᓗᑎᒃ. ᓘᒃᑖᕐᓗ 

ᖃᐅᔨᓴᒐᒃᓴᐃᓪᓗ ᐱᖁᑏᓪᓗ ᐅᓯᔭᐅᔭᕆᐊᖃᕐᒪᑕ. ᐊᒻᒪᓗ ᐃᖅᑲᓇᐃᔭᖅᑎᒻᒪᕇᑦ ᐱᑕᖃᕆᐊᖃᕐᒪᑕ ᐱᔨᑦᑎᕋᕐᓗᑎᒃ 

ᐊᒻᒪᓗ ᐊᐅᓚᑎᑦᑏᓐᓇᕐᓗᑎᓪᓗ. 

 

ᐅᖃᖅᑏ, ᓴᐳᒻᒥᓇᓱᓪᓗᒋᑦ ᑕᖅᑲᒃᑯᐊ ᐊᒻᒪᓗ ᐱᐅᖁᓪᓗᒍ ᓇᕈᔪᓐᓇᐅᑏᑦ ᖃᖓᑕᓲᖅᐳᑦ ᒥᑦᑕᕐᕕᒃᐳᓪᓗ 

ᐊᑐᓕᖅᑎᑦᑎᓯᒪᒻᒪᑕ ᓇᓗᓇᐃᔭᖅᓯᒪᑦᑎᐊᖅᑐᓂᒃ ᖃᓄᐃᓕᐅᕐᓂᐅᔪᓄᑦ. ᒪᑯᐊ ᐃᑭᒪᔪᑦ ᖃᖓᑕᓲᖅᑏᓪᓗ 

ᒪᑐᐊᖅᓯᒪᔭᕆᐊᓖᑦ ᖃᖓᑕᓲᓕᒫᓂᒃ ᒪᑐᐊᖅᓯᒪᔭᕆᐊᖃᕐᒪᑕ ᑕᒪᒃᑯᐊ ᐊᑑᑎᖃᑦᑎᐊᖅᓯᒪᒻᒪᑕ ᐊᒻᒪᓗ 

ᓄᕙᖕᓇᕐᔪᐊᖅ-19 ᓯᐊᒻᒪᑐᐃᓐᓇᕆᐊᖓ ᖃᖓᑕᓲᒥᒃ ᑕᐃᒫᒃ ᐊᑐᙱᑎᑕᐅᓪᓗᓂ. 

 

ᖄᒃᑲᓐᓂᐊᒍᑦ ᐅᖃᖅᑏ, ᐊᒃᓱᕈᒃᑲᓐᓂᖅᓯᒪᔪᒍᑦ ᓴᓗᒪᔭᕆᐊᖃᕐᓂᕐᒧᑦ ᐊᒻᒪᓗ ᒥᑦᑕᕐᕕᓕᒫᕗᑦ ᐱᑕᖃᖅᑎᑕᐅᔪᑦ 

ᓈᒻᒪᑦᑐᓂᒃ ᓴᓗᒻᒪᖅᓴᐅᑎᑦᑎᐊᕙᖕᓂᒃ. ᑕᒪᒃᑯᐊ ᑕᒪᐅᓇᑐᐃᓐᓇᖅ ᑎᑭᖃᑦᑕᖅᑐᓕᒫᑦ ᓄᓇᕗᑉ ᓯᓚᑖᓂ ᑖᒃᓱᒧᖓ 

ᓘᒃᑖᒻᒪᕆᖕᒧᑦ ᐊᕐᕌᒍ 24 ᒥᓚᐅᙱᓐᓂᕐᒥᓂᒃ ᐃᖅᑲᓇᐃᔭᖅᑏᑦ ᒥᑦᑕᕐᕖᓪᓗ ᓇᐅᑦᓯᖅᑐᑦ ᑎᑭᑉᐸᓪᓕᐊᔪᓂᒃ 

ᖃᖓᑕᓲᓂᒃ. ᐊᒻᒪᓗ ᐅᖅᓱᐃᔾᔭᐅᓯᒪᔪᑦ ᓱᕋᐃᔪᓂᒃ ᐅᖃᓯᖃᖃᑦᑕᖁᓪᓗᒋᑦ ᑎᓕᔾᔪᑕᐅᔪᓂᒃ.  

 

ᐅᖃᖅᑏ, ᑖᒃᑯᐊ ᐱᓕᕆᓂᐅᔪᑦ ᐃᓂᖓᓂᒃ ᓴᐳᒻᒥᔭᐅᖁᓪᓗᒋᑦ ᓄᓇᕗᑦ ᐊᒻᒪᓗ ᑕᒪᓐᓇ ᖃᖓᑕᓲᕗᑦ 

ᐊᐅᓚᐃᓐᓇᕈᓐᓇᖁᓪᓗᒍ ᐊᑦᑕᕐᓇᙱᑦᑐᒥᒃ.  

 

ᐊᔭᐅᖅᑐᖅᐸᒃᑲ ᓄᓇᕗᒻᒥᐅᑦ ᓈᓚᑦᑎᐊᕐᓗᑎᒃ ᑖᒃᑯᐊᓗ ᐊᑦᑕᕐᓇᖅᑐᒦᑏᓐᓇᕐᓗᒋᑦ ᒥᑦᑕᕐᕕᒃᐳᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᓚᐅᐱᓪᓚᒃᑐᖅ ᓄᓇᕗᒻᒧᑦ ᓯᓚᑦᑐᖅᓴᕐᕕᖏᓐᓄᑦ, ᒥᓂᔅᑕ 

ᔪᐊᓇᓯ. 

ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓗᒃᑰᖅᐸᒃᑲ ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ 

ᐊᒻᒪᓗ ᑕᑯᓐᓇᖅᑐᓕᒫᑦ ᑕᕝᕙᐅᕗᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᕕᐊᓱᒃᐳᖓ ᐅᖃᕆᐊᒃᑲᓐᓂᕈᓐᓇᕋᒪ ᓄᓇᕗᒻᒥ ᒪᓕᒐᓕᕆᓂᕐᒧᑦ ᐱᓕᒻᒪᒃᓴᐅᑎᒥᒃ. 

ᑖᒃᑯᐊ ᐃᓕᓐᓂᐊᖅᑏᑦ ᑭᖑᓪᓕᖅᐹᒥᒃ ᐊᕐᕌᒍᒥ ᐱᒋᐊᓚᐅᕐᒪᑕ ᑕᒫᓂ ᐅᑭᐊᒃᓵᖅ. ᓄᕙᖕᓇᕐᔪᐊᖅ ᑖᓐᓇ 

ᐊᒃᓱᕈᕐᓇᖅᑑᑎᑦᑎᓚᐅᕋᓗᐊᖅᑎᓪᓗᒍ ᓄᖅᑲᖓᔾᔪᑕᐅᓚᐅᙱᒻᒪᑦ ᐃᓕᓐᓂᐊᖅᑎᓄᑦ. 

 

ᒪᓕᒐᕐᓂᐊᕐᓂᖅ ᐱᓕᒻᒪᒃᓴᓂᖅ 23-ᓂᒃ ᑕᕝᕗᖓ 25-ᓄᑦ ᐃᓯᖅᑎᑕᐅᓚᐅᖅᓯᒪᔪᑦ ᐱᓯᒪᐃᓐᓇᖅᑐᑦ. 

ᐃᓕᓴᕆᔪᒪᓪᓗᒋᑦ ᐅᑯᐊ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐱᓕᕆᒪᑦᑎᐊᕐᓂᕐᒧᑦ ᓄᑖᕐᒥᒃ ᐃᓕᓐᓂᐊᕐᓂᕐᒧᑦ ᐱᒋᐊᖅᑐᑎᒃ 

ᓄᕙᖕᓇᕐᔪᐊᖅᑕᖃᖅᑎᓪᓗᒍ. 

 

ᐅᖃᖅᑏ, ᓄᓇᕗᒻᒥ ᒪᓕᒐᕐᓂᐊᖅᑐᓕᕆᓂᕐᒧᑦ ᑖᒃᑯᓂᖓ ᑐᙵᓱᒃᑎᑦᑎᓪᓗᑎᒃ ᐅᖃᖃᑎᒌᖕᓂᖅ. ᑖᓐᓇ 

ᒪᓕᒐᕐᓂᐊᕐᓂᖅ ᓄᓇᕗᒻᒥ ᐃᓚᒋᔭᐅᓕᖅᑐᖅ ᑖᓐᓇᓗ ᐃᓄᒃ ᐃᖅᑲᓇᐃᔭᓕᒻᒪᒃᓴᔪᖅ ᐊᒻᒪᓗ ᐊᖓᔪᖅᑳᕆᔭᐅᔪᖅ 

ᒪᓕᒐᕐᓂᐊᖅᑏᑦ ᑲᑐᔾᔨᖃᑎᒌᖕᓄᑦ ᐃᓚᐅᔪᐃᑦ. ᓇᖕᒥᓂᖅ ᐅᓂᒃᑳᖃᑦᑕᕆᐊᖅᑐᓚᐅᖅᑐᑦ ᐃᖅᑲᓇᐃᔭᕆᐅᕐᓂᕐᒧᑦ 

ᐊᐱᖅᑯᑎᖏᖕᓂᓪᓗ ᐃᓕᓐᓂᐊᖅᑏᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐃᓕᓐᓂᐊᖅᑏᑦ ᐱᒋᐊᓚᐅᕐᒥᔪᑦ ᒪᓕᒐᓕᕆᓂᕐᒥᒃ ᐱᓕᕆᕝᕕᓐᓂ 

ᐃᓕᓐᓂᐊᖅᑎᑕᐅᓪᓗᑎᒃ. ᑖᒃᑯᐊ 12-ᖑᓚᐅᖅᐳᑦ ᐃᓕᓐᓂᐊᖅᑏᑦ ᑕᓪᓕᒪᓂᑦ ᓄᓇᓕᓐᓂ ᒪᓕᒐᓕᕆᔨᒃᑯᓐᓄᑦ 

ᓴᓇᕝᕕᐅᓪᓗᓂ. ᐱᓕᕆᖃᑕᐅᓚᐅᖅᐳᑦ ᐃᓕᓐᓂᐊᖃᑕᐅᓪᓗᑎᒃ ᐱᒻᒪᕆᐅᓂᖏᖕᓂᒃ ᒪᓕᒐᓕᕆᓂᕐᒨᖓᔪᓂᒃ. 

 

ᖁᔭᓕᔪᒪᒐᒃᑭᑦ ᓄᓇᕗᑦ ᑐᙵᕕᒃᑯᑦ, ᓄᓇᕗᒻᒥ ᓴᐳᓐᓂᐊᖅᑏᑦ ᐊᓪᓚᕝᕕᖓ, ᐃᖅᑲᖅᑐᖅᑕᐅᑎᑦᓯᔨᒃᑯᑦ ᑲᓇᑕᒥ, 

ᓄᓇᕗᑦ ᐃᖅᑲᖅᑐᐃᕕᒃᑯᑦ, ᓄᓇᕗᑦ ᒐᕙᒪᒃᑯᑦ ᒪᓕᒐᓕᕆᔨᒃᑯᖏᑦ, ᒪᓕᒐᕐᔪᐊᓕᕆᔨᒃᑯᓪᓗ ᑖᒃᑯᐊ ᐃᓕᓐᓂᐊᖅᑎᓂᒃ 

ᐊᑐᐃᓐᓇᕐᕕᒋᓪᓗᒋᑦ ᐱᒻᒪᕆᐅᔪᓂᒃ ᐃᓕᓐᓂᐊᖅᑎᑦᓯᔪᓐᓇᓚᐅᕐᒪᑕ. ᐊᒥᐊᒃᑯᓕᒫᑦ ᑖᒃᑯᐊ ᐃᓕᓐᓂᐊᖅᑏᑦ 11-

ᖑᓪᓗᑎᒃ ᐊᓂᒍᐃᓂᐊᖅᑐᑦ ᒪᓕᒐᓕᕆᓂᕐᒨᖓᔪᓂᒃ ᑭᖑᓪᓕᕐᒥᒃ ᐃᓕᓐᓂᐊᕐᓇᐅᓛᖅᑐᒥᒃ.  

 

ᐅᖃᖅᑏ, ᐊᓕᐊᓇᐃᒍᓱᒻᒥᔪᖓᑦᑕᐅᖅ ᑐᓴᖅᑎᑦᑐᓐᓇᕋᔅᓯ ᐃᓕᓐᓂᐊᖅᑏᑦ ᑐᙵᓱᑦᑎᑦᓯᓚᐅᕐᒪᑕ ᓄᓇᕗᒻᒥ 

ᓯᓚᑦᑐᓴᕐᕕᖕᒥᐅᑦ ᐃᓐᓇᖓᓐᓂᒃ. ᐃᖃᓗᖕᒥᐅᑕᖅ ᓘ ᐱᓕᑉ, ᐅᖃᓪᓚᒋᐊᖅᑐᖅᓯᒪᑎᓪᓗᒍ. ᐅᖃᖅᑏ, 

ᐃᓚᐅᖃᑦᑕᕆᓪᓗᑎᒃ ᑖᒃᑯᐊ ᐃᓕᓐᓂᐊᖅᑎᐅᔪᑦ ᐱᓇᓱᐊᕈᓯᑕᒫᑦ ᐱᖅᑯᓯᓕᕆᔪᓂᒃ ᐱᓕᕆᐊᓂᒃ, ᐸᕐᓇᐃᕗᓪᓗ 

ᐱᓕᕆᐊᒃᓴᒃᑲᓐᓂᐅᓛᖅᑐᓂᒃ ᐅᑭᐊᒃᓵᒧᑦ. ᑲᔪᓯᑦᓯᐊᖁᕙᕗᑦ ᐅᖃᖅᑏ, ᒪ’ᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᓚᐅᐱᓪᓚᖕᒥᔪᖅ ᓄᓇᕗᒻᒧᑦ 

ᐃᒡᓗᓕᕆᔨᕐᔪᐊᖁᑎᖏᓐᓄᑦ, ᒥᓂᔅᑕ ᓴᕕᑲᑖᖅ. 

ᐃᓄᑐᖃᕈᖅᐸᓪᓕᐊᔪᓄᑦ ᓇᔪᒐᕆᔭᐅᔪᓐᓇᕐᓂᐊᕐᒪᑕ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑎᓯ ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᖕᒪᑕ ᐃᓐᓇᐃᑦ ᐱᒻᒪᕆᐅᓪᓗᑎᒃ ᓄᓇᓕᑦᑎᓐᓂ. 

ᑕᐃᒪ ᐃᓐᓇᐃᑦ ᐃᓚᐅᖃᑕᐅᖏᓐᓇᕐᓂᐊᕈᑎᒃ ᐊᖏᕐᕋᖃᕆᐊᖃᕐᒪᑕ ᐃᖏᕐᕋᖅᑎᑦᑎᐅᔪᓐᓇᖅᑐᓂᒃ ᐱᔪᑦ. ᑖᒃᑯᐊ 

ᐊᐅᓚᒡᒐᖅᑐᑦ ᑕᐃᒫᒃ ᐊᔾᔨᐅᙱᑦᑐᓂᒃ ᐃᑭᔾᔪᑎᖃᕐᓗᑎᒃ ᐅᐊᓴᕐᕕᖏᑦ ᐊᔭᒃᐹᕐᕕᓪᓗ ᐱᐅᓯᔪᓐᓇᕐᒪᑦ. 

 

ᐅᖃᖅᑏ, ᐅᐱᑉᐳᖓ 19−ᖑᖕᒪᑕ ᓄᓇᓖᑦ ᐃᓐᓇᕐᓄᑦ ᑐᕌᖓᔪᓂᒃ ᐃᖃᓗᐃᑦ 8−ᒃᑲᓐᓃᑦ ᒫᓐᓇ 

ᓇᑉᐸᖅᑎᖅᑕᐅᓕᕐᒥᔪᑦ. ᐃᓄᓕᒫᓄᑦ ᐊᑲᕐᕆᓂᐊᖅᑐᖅ ᐊᒃᓴᓗᐊᓕᖕᒥᒃ ᐃᒃᓯᕙᐅᑕᖃᕋᓗᐊᕐᓗᑎᒃ 

ᐊᔭᐅᑉᐱᐊᕋᓗᐊᕈᑎᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᑖᓂᑦ ᐱᔭᕇᕐᓂᐊᖅᑐᑦ ᐊᒃᑑᕝᕙ 2020. 

ᐅᖃᖅᑏ, ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᓯᖃᑦᑕᕐᒥᖕᒪᑕ ᐃᓐᓇᐃᑦ ᑖᒃᑯᐊ ᐊᖏᕐᕋᖏᖕᓄᑦ ᓴᓇᔪᒻᒪᑕ 

ᑮᓇᐅᔭᖃᖅᑎᑦᑎᔪᓐᓇᖅᐳᑦ $15,000 ᑎᑭᓪᓗᒋᑦ.  

 

ᐃᓐᓇᐃᑦ ᐊᔪᕈᑎᓖᓪᓗ ᑎᒥᒥᒍᑦ ᒪᑭᒪᑎᑕᐅᖁᓪᓗᒋᑦ. $3,000−ᒥᒃ ᐊᑐᐃᓐᓇᖃᕐᕕᐅᓗᑎᒃ ᐊᕐᕌᒍᒥ. ᐃᓐᓇᐃᑦ 

ᓇᖕᒥᓂᖅ ᐊᖏᕐᕋᖃᕐᓂᕐᒧᑦ ᐊᒃᓱᕈᕐᓇᖅᑐᒃᑰᕈᑎᑦ ᑖᒃᑯᓂᖓ ᓇᓖᕌᒐᒃᓴᓂᒃ ᓂᐅᕐᕈᑎᖃᕈᓐᓇᕐᒪᑕ ᐃᓐᓇᐃᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᓄᓇᓕᖕᓂ ᐃᒡᓗᓕᕆᔨᐊᓛᖏᑦ ᒪᑭᒪᑎᑦᑎᓪᓗᑎᒃ ᐊᒻᒪᓗ ᐊᑭᖃᙱᑦᑐᒥᒃ 

ᐃᒡᓗᖁᑎᖏᖕᓂᒃ ᐃᒡᓗᖃᕐᓗᑎᒃ.  

 

ᐅᖃᖅᑏ, ᖁᔭᒋᕙᒃᑲ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᓇᓱᐃᓐᓇᕐᓂᖏᓐᓄᑦ ᑖᒃᑯᓂᖓ ᐋᖅᑭᒃᓯᓇᓱᒃᖢᑎᒃ 

ᐊᒃᓱᕈᕐᓇᕋᓗᐊᖅᑎᓪᓗᒍ ᐊᒻᒪᓗ ᐱᕙᓪᓕᐊᖏᓐᓇᖅᐳᑦ ᓴᙱᓂᖅᓴᒥᒃ ᑎᒥᒥᒍᑦ ᐊᑲᐅᓂᖅᓴᐅᔪᓂᒃ ᓄᓇᓕᖕᓂ 

ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 511 - 5(2): Hᐅᓯᑉᑎᓐ ᐊᒻᒪᓗ ᕆᒥᑳᑦ ᐃᓅᓕᓴᐅᑏᑦ ᐊᑐᐃᓐᓇᐅᓂᖏᑦ ᓄᓇᕗᒥ 

(Hᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑦᑎᐊᖅᐳᖓ ᑖᓐᓇ ᓯᕙᑖᕐᕕᒃ 

ᐅᖃᓚᐅᕋᒪ ᖃᓄᐃᓚᐅᙱᒻᒪᑦ ᐅᓪᓗᑐᐃᓐᓇᐅᑎᓪᓗᒍ.  

 

ᖁᕕᐊᓱᑦᓯᐊᖅᐳᖓᓗ ᓇᖏᖅᓯᔪᓐᓇᕋᒪ ᒪᕐᕉᖕᓂᒃ ᐃᓅᓕᓴᐃᓂᕐᒧᑦ ᓄᓇᕗᒻᒥ ᓯᕗᓪᓕᖅ ᑖᓐᓇ ᐄᔭᒐᖅ ᕋᒥᖕ 

ᑖᓐᓇ ᐄᔭᒐᖅ ᒪᑯᓄᖓ ᐳᕙᓪᓗᑦᑐᓄᑦ ᓲᕐᓗ ᐳᕙᓪᓗᒃᑐᓂᒃ. ᑖᓐᓇᐅᓚᐅᖅᑎᓐᓇᒍ ᐅᖃᖅᑏ, ᐋᓐᓂᐊᕕᓕᐊᖅᑐᑦ 

ᑎᓴᒪᑦ ᓴᒃᓯᓕᒫᑦ ᖃᓪᓗᓈᓕᐊᕆᐊᖅᑐᕐᓂᐊᕐᒪᑕ. 

 

ᐅᖃᖅᑏ, ᖁᕕᐊᓱᒃᑎᐊᖅᐳᖓ ᒪᓕᒐᓕᐅᕐᕕᖕᒥ ᑖᓐᓇ ᐋᓐᓂᐊᖃᕐᓇᙱᑦᑐᓄᑦ ᑕᐃᒫᒃ ᐄᔭᒐᔭᖅᑖᖅᑎᑕᐃᑦ 

ᓄᓇᕗᒻᒥ ᕿᑭᖅᑕᓂ, ᐊᒻᒪᓗ ᑭᕙᓪᓕᖅ ᐊᕕᑦᑐᖅᓯᒪᓂᖏᓐᓂᒃ. 

 

ᐅᖃᖅᑏ, ᑖᓐᓇ ᐱᓕᒻᒪᒃᓴᐃᓂᖅ ᐱᕙᒌᔭᕐᓂᕐᓗ ᑖᓐᓇ ᐄᔭᒐᖅᑖᖅᑎᓄᑦ ᓄᓇᕗᒻᒧᑦ ᓴᖅᑭᔾᔪᑎᖃᑦᑎᐊᓚᐅᕐᒪᑦ 

ᑕᒫᓂ ᐃᓅᓕᓴᐃᓂᐅᑉ ᐊᖏᕐᕋᕈᒪᔪᓄᑦ ᓄᓇᕗᒻᒥ. 

 

ᐅᖃᖅᑏ, ᓯᑏᕝᕙ 11−ᖑᑎᓪᓗᒍ ᑖᓐᓇ ᓄᓇᕗᒻᒥ ᑖᓐᓇ ᑳᓐᓱᓕᕆᔭᐅᔪᖅ ᑕᕝᕙᓂ ᐃᓅᓕᓴᖅᑕᐅᓚᐅᕐᒪᑦ 

ᕿᑭᖅᑕᓂ ᐋᓐᓂᐊᕕᖕᓂᒃ ᕆᓴᑉᓴᓐ−ᒥ. ᐄᔭᒐᔭᕐᒥᒃ ᑖᓐᓇ ᐃᓅᓕᓴᕐᓂᖅ ᑖᓐᓇ ᑲᐴᑎᒧᑦ ᐅᕕᓂᖓᓄᑦ ᑕᐃᒪ 

ᐃᕕᐊᖏᕐᒥᒍᑦ ᓈᕐᒥᒍᓪᓗ ᑳᓐᓱᓖᑦ ᑖᓐᓇ ᐃᓅᑎᑦᑎᐅᔪᓐᓇᖅᑐᖅ ᐊᓚᐅᒥ ᑕᐃᒫᒃ ᐃᓅᓕᓴᖅᑕᐅᔪᓐᓇᕐᒪᑕ 

ᓄᓇᕗᒻᒥ ᐊᐅᓪᓚᙱᓪᓗᑎᑦ. ᕆᓴᑉᑦᓴᓐ ᐊᑐᐃᓐᓇᐅᓚᐅᖅᑎᓐᓇᒍ ᐋᓐᓂᐊᕕᓕᐊᖅᑐᑦ ᖃᓪᓗᓈᓄᑦ ᐱᓇᓱᐊᕈᓯᑦ 

ᐱᖓᓱᑦ ᑎᓴᒪᓕᒫᕐᓗ ᐃᓅᓕᓴᖅᑕᐅᓲᑦ.  

 

ᐅᖃᖅᑏ, ᐃᓱᒪᒐᓗᐊᖅᐳᖓ ᑖᓐᓇ ᕆᓴᑉᑕ ᐄᔭᒐᖅ ᓴᖅᑭᐸᓪᓕᐊᓂᖅ ᑕᑯᓯᓐᓇᓕᕐᓂᐊᖅᑐᖅ ᕿᑎᕐᒥᐅᓄᑦ 

ᑭᕙᓪᓕᕐᒧᓪᓗ ᑕᐃᑲᓂ ᑲᖏᖅᖠᓂᕐᒥ ᐃᖃᓗᒃᑑᑦᓯᐊᕐᒥᓗ. ᑲᖏᖅᖠᓂᖅ ᑖᓐᓇ ᐱᕙᒌᔭᖅᐸᓪᓕᐊᖏᓐᓇᖅᑐᖅ. 

 

ᐅᖃᖅᑏ, ᑖᓐᓇ ᐊᑐᐃᓐᓇᐅᓂᖓ ᐃᓅᓕᓴᐃᓂᖅ ᑕᕝᕙᓂ ᓄᓇᕗᒻᒥ ᐱᑕᖃᖅᑎᑦᑎᑐᐃᓐᓇᖅᑐᖅ ᓄᓇᕗᒻᒥᐅᓂᒃ 

ᐊᑐᐃᓐᓇᐅᓂᕐᒥᒃ ᐸᖅᑭᓴᐅᓂᕐᒥᒃ ᑭᓯᐊᓂ ᐊᐅᓪᓚᖃᑦᑕᖅᑐᓄᑦ ᑮᓇᐅᔭᖅᑐᖅ. ᖁᔭᓕᓪᓚᑦᑖᕈᒪᕙᕋ ᐋᓐᓂᐊᕕᖕᒥ 

ᐃᖅᑲᓇᐃᔭᖅᑐᓂᒃ ᐊᒃᓱᕈᕐᓂᖏᓐᓄᑦ. ᑖᒃᑯᐊ ᐃᓅᓕᓴᐃᓂᕐᒧᑦ ᓄᓇᕗᒻᒥ ᐃᓯᕈᓐᓇᖅᑎᑕᐅᓚᐅᖅᑐᑦ 

ᓴᖅᑭᔮᖅᑎᑦᑎᓂᕐᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᑦᑎᐊᕈᒪᓂᖏᖕᓄᑦ ᑖᔅᓱᒪᐅᑉ ᐸᖅᑭᑦᑎᖃᑦᑕᓂᕐᒧᑦ 

ᓄᓇᕗᓕᒫᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᓈᓴᐅᑎᓕᒃ 4. (ᑐᓵᔨᑎᒎᓕᖅᑐᖅ) 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓄᑦ. ᑲᔪᓯᓗᑕ. ᓈᓴᐅᑎᓕᒃ 6. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ.  

 

ᒪᒥᐊᓇᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓯᕗᒧᐊᕆᕐᔪᓛᖅᑰᓕᕐᓂᕋᒪ. ᓈᓴᐅᑎᓕᒃ 3. ᓯᕗᓪᓕᖅᐹᖅ ᒪᓕᒐᓕᐅᖅᑎ 

ᖁᕐᓗᖅᑑᕐᒧᑦ. ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ. ᒪᓕᒐᓕᐅᖅᑎ ᐲᑐᓴᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 752 - 5(2): ᖁᕕᐊᓱᕝᕕᒻᒥ ᑲᑎᒪᔨᕋᓛᑦ ᖁᕐᓗᖅᑑᒥ (ᐲᑐᓴᓐ)  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᐅᓐᓄᓴᒃᑯᑦ ᖁᕐᓗᖅᑐᕐᒥᐅᑦ, ᒪᒥᐊᓇᖅ. ᐅᓪᓗᒥ ᓇᖏᖅᓯᕗᖓ 

ᖁᕕᐊᓱᒡᕕᓕᕆᔩᑦ ᑕᐃᒃᑯᐊ ᖁᔭᓐᓇᒦᕈᒪᓪᓗᒋᑦ ᖁᕕᐊᓱᒃᑎᑦᑎᖃᑦᑕᕐᒪᑕ ᓄᓇᑦᑎᓐᓂ.  

 

ᐃᒻᒪᑲᓪᓚᐅᑎᓪᓗᒍ ᖁᕐᓗᖅᑐᕐᒥᐅᑦ ᖃᔅᓰᓐᓇᑯᓗᐃᑦ ᕉᓯ ᐅᑖᓄᓪᑦ−ᒃᑯᑦ ᖃᓄᐃᓕᐅᕈᓘᔭᖅᑎᑦᑎᖃᑦᑕᓚᐅᖅᓯᒪᖕᒪᑕ 

ᓱᕈᓯᕐᓂᒃ ᑲᒪᒋᔭᐅᓪᓗᐊᙱᑦᑐᓂᒃ. ᓂᕆᑎᑦᑎᓪᓗᑎᒃ ᐊᒻᒪᓗ ᑕᐅᖅᓰᓪᓗᑎᒃ ᖁᕕᐊᓲᑎᓂᒃ. 

 

ᐊᕐᕌᒍᓂᒃ ᐊᓂᒍᖅᓯᒪᓕᖅᑎᓪᓗᒋᑦ ᐅᓄᖅᑐᑦ ᐃᑲᔪᖃᑦᑕᖅᓯᒪᔪᖅ ᐊᒻᒪᓗ ᖁᕐᓗᖅᑑᕐᒥᐅᑦ ᖁᕕᐊᓱᒡᕕᓕᕆᔨᒃᑯᑦ 

ᑲᑎᒪᔨᕋᓛᖏᓐᓂᒃ ᓴᖅᑭᖦᖢᑎᒃ. ᓂᕆᔭᒃᓴᓂᒃ ᓂᕿᖃᑦᑎᐊᙱᑦᑐᓄᑦ ᑐᓐᓂᖅᑯᑕᐅᔪᒃᓴᓂᒃ ᐋᖅᑭᒃᓱᐃᖃᑦᑕᖅᑐᑦ. 

12-ᓗ ᑐᖔᓂ ᐊᕐᕌᒍᓖᑦ ᖁᕕᐊᓱᑦᑎᖅᑕᐅᓪᓗᑎᒃ ᐊᒻᒪᓗ ᐱᙳᐊᖅᑎᑦᑎᖃᑦᑕᖅᖢᑎᒃ ᐱᓇᓱᐊᕈᓰᖕᓄᒃ ᒪᕐᕉᖕᓄᒃ. 

 

ᐊᒻᒪᓗ ᑖᒃᑯᐊ ᐊᒃᓱᕈᖃᑦᑕᕐᒪᑕ ᐅᓄᒃᑲᓐᓂᖅᑐᓂᓪᓗ ᐃᑲᔪᒃᑲᓐᓂᕈᒪᖕᒪᑕ. ᑖᒃᑯᐊ ᖁᕕᐊᓲᑎᓕᕆᔩᑦ ᑕᓚᕖᓴᒃᑯᑦ 

ᓴᖅᑭᔮᖅᑎᑦᑎᓚᐅᖅᓯᒪᖕᒪᑕ $1,000−ᓂᒃ ᑮᓇᐅᔭᓂᒃ ᐱᕈᖅᓴᐃᓇᓱᒃᖢᑎᒃ $5,000 ᐅᖓᑖᓃᑦᑐᓂᒃ ᑮᓇᐅᔭᓂᒃ 

ᐱᕈᖅᓴᐃᓚᐅᖅᓯᒪᔪᑦ. 

 

ᐊᒃᓱᐊᓗᒃ ᑕᒪᓐᓇ ᐃᖏᕐᕋᑦᑎᐊᓚᐅᕐᓂᖓ ᐱᔾᔪᑎᒋᓪᓗᒍ ᐊᕐᕌᒍᑕᒫᖅ ᓴᖅᑭᔮᖅᑎᑕᐅᖃᑦᑕᖅᑐᑦ ᐊᒻᒪᓗ 

ᐃᑲᔪᖅᑕᐅᓪᓗᑎᒃ ᑲᓇᑕᒥᐅᓄᑦ ᐅᓄᖅᑐᓄᑦ. ᐅᓪᓗᑐᐃᓐᓇᐅᓕᖅᐸᑦ ᓄᕖᕝᕙ 27, ᓈᓚᐅᑎᒃᑰᓛᕐᒪᑦ 

ᐅᐸᒃᓯᒪᔪᒥᓇᖅ. ᐊᒻᒪᓗ ᐅᓄᖅᑐᑦ ᐃᑲᔪᖅᑕᒃᑲᓐᓂᕆᐊᖃᖅᑐᑦ ᐃᓄᖅᓯᕙᓪᓕᐊᑎᓪᓗᒋᑦ ᑕᐃᒫᑐᐃᓐᓇᖅ 

ᐱᔭᒃᓴᖅᑖᖅᐸᓪᓕᐊᑐᐃᓐᓇᖅᐳᑦ ᖁᕕᐊᓲᑎᓕᕆᔩᑦ. 

 

ᐃᒃᑯᐊ ᓂᕆᑎᑦᑎᒫᕐᒪᑕᐃᒃᑯᐊ ᑭᒃᑯᑐᐃᓐᓇᐃᑦ ᓂᐅᕕᕐᕖᑦ, ᓇᖕᒥᓂᕆᔭᐅᔪᑦ ᖁᕕᐊᓲᑎᒃᓴᓂᒃ ᑭᓱᓂᒃ 

ᐊᑭᖃᙱᑦᑐᓂᒃ ᑐᓂᓯᖃᑦᑕᖅᑐᑦ ᓵᓚᒃᓴᐅᓯᐊᕆᔭᐅᓇᓱᖃᑦᑕᕐᓂᐊᖅᑐᓂᒃ. ᑕᒪᑐᒪᓂ ᓯᕙᑖᕐᕕᐅᓕᖅᐸᑦ ᓄᕖᕝᕙ 

12-ᒥ, ᓂᕆᑎᑦᑎᓛᖅᑐᑦ.  

 

ᐊᑭᓕᖅᓱᖅᑕᐅᙱᖦᖢᑎᒃ ᑕᐃᒃᑯᐊ ᐱᓕᕆᔩᑦ ᑕᐃᒃᑯᐊ ᒪᑭᒪᑎᑦᑎᓪᓚᕆᒃᐳᑦ ᐊᒻᒪᓗ ᐋᖅᑭᒃᓱᐃᕙᒃᓗᑎᒃ 

ᐱᓕᕆᐊᖑᓂᐊᖅᑐᓂᒃ.  

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐅᖃᐅᓯᒃᓴᒃᑲ ᐃᓱᓕᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑖᓐᓇ ᒪᓕᒐᓕᐅᖅᑎ ᐃᓘᓐᓇᖏᖕᓄᑦ ᐊᖏᖅᑕᐅᔪᒪᔪᖅ ᐅᖃᐅᓯᒃᓴᒥᓂᒃ 

ᐱᔭᕇᖅᓯᔪᒪᓪᓗᓂ. ᐋᒃᑳᖅᑐᖃᖅᐹ? (ᑐᓵᔨᒃᑰᖏᑦᑐᖅ) ᑐᓴᖏᑦᑐᖓ (ᑐᓵᔨᒃᑯᑦ) ᐊᑏ, ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑲᑎᙵᐅᖃᑎᒌᖃᑦᑕᖅᑐᑦ ᓲᕐᓗ ᑕᐃᒃᑯᐊ ᒍᕆᔅᓕᔅ ᐱᙳᐊᖅᑏᑦ ᒪᒃᑯᒃᑐᓕᕆᔩᑦ, ᐱᙱᖅᑐᑦ ᓄᓇᑦᑏᑦ, ᐅᑲᓕᖅ 

ᐊᒻᒪ ᐅᑲᓕᐊᓐᓄᐃᑦ ᓄᓇᑦᑏᑦ, ᑖᓂᓯᖅᑏᑦ ᖁᕐᓗᖅᑐᑦ ᐊᖑᑏᑦ ᑲᑐᔾᔨᖃᑎᒌᖏᑦ, ᖁᕐᓗᖅᑐᖅ ᖃᑦᑎᕆᔩᑦ, 

ᐃᓐᓇᐃᑦ ᑲᑎᒪᔨᕋᓛᖏᑦ, ᖁᕐᓗᖅᑐᕐᒥᐅᑦ ᐸᖅᓴᐃᔨᖏᑦ, ᐅᓇᓕᒃᓴᔭᐃᑦ, ᑖᒃᑯᐊ ᓂᑭᑦᑖᖅᖢᑎᑦ 

ᐱᙳᐊᖅᑎᑦᑎᖃᑦᑕᖅᑐᑦ. ᖁᕕᐊᓱᒡᕕᓕᕆᔨᒃᑯᑦ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᓲᕐᓗ ᖁᕐᓗᖅᑐᖅ 

ᕼᐋ7ᓚᒃᑯᖏᖕᓂᑦ, ᐃᑦᑕᕐᓂᓴᓕᕆᔨᒃᑯᓐᓂᑦ, ᑯᐊᐸᒃᑯᓐᓂᑦ, ᓂᐅᕕᕐᕕᒃᑯᓐᓂᑦ, ᐃᓄᒃᕼᐅᒃ ᓯᓂᒃᑕᕐᕕᖓᓂᑦ ᐊᒻᒪᓗ 

ᑲᓇᐃᑎᐊᓐ−ᒃᑯᓐᓂᑦ. 

 

ᐅᕝᕙᐅᕗᑦ ᑕᐃᒃᑯᐊ 2020-ᒥ ᖁᕕᐊᓱᒡᕕᓕᕆᔩᑦ. ᑖᒃᑯᐊ ᐃᓚᕙᓪᓕᐊᖃᑦᑕᕐᒪᑕ ᐅᑯᐊᖑᕗᑦ ᒫᓐᓇᐅᔪᖅ: 

 

 ᒪᓵᓇ ᑕᐃᐸᓇ 

 ᒧᕌᓐᑕ ᑖᓕᕼᐊᖅ 

 ᑦᓯᐅᓪᓯ ᐊᑦᔪᓐ 

 ᓇᐃᑏᓐ ᒪᒃᓇᒥᓂ 

 ᓄᐊᕆ ᕉᑎᒃ  

 ᒪᕆᓴ ᒪᑰᕆᐅᔪ 

 ᑕᐃᕕᑎ ᕼᐅ 

 ᓗᐊᕋᓐ ᑲᓛᓴᓐ 

 

ᐊᒻᒪᓗ ᐊᑭᓂᖅᓱᖅᑕᐅᔪᑦ:  

 

 ᐊᐃᑕ ᐊᔭᓕᒃ ᒪᒃᕕᓕᐊᒻ 

 ᕉᓯ ᐅᑖᓄᓪᑦ 

 ᕌᓐ ᐊᒻᒪᓗ ᕼᐃᐊᓚᓐ ᑐᓗᒐᕐᓇᖅ 

 ᕕᓕᐊᒻ ᓴᐃᒪᓐ ᖁᓕᒃᑖᓇ 

 ᕕᓐᑐᕐ ᖁᓕᒃᑖᓇ 

 ᐸᕗᓕ ᐊᓇᑉᓚᒃ ᐊᒻᒪᓗ 

 ᒫᒃ ᕗᕆᐊᓐᔅ 

 

ᐊᓯᖏᑦ ᐃᑲᔪᖃᑦᑕᖅᓯᒪᖕᒥᔪᑦ ᓂᔾᔭᐅᓯᔭᖅᑏᑦ: 

 

 ᑳᓚᓐ ᒐᔅᑎᓐ ᐊᑦᔪᓐ 

 ᓵᓐ ᖁᓕᒃᑖᓇ 

 ᑭᐊᕙᓐ ᑭᓕᐊᖓᕘᒡ 

 ᑏᑐᕆᒃ ᕼᐊᓚ 

 ᑭᐊᓂ ᑕᑉᑑᓇ 

 ᔅᑳᑎ ᑐᓗᒐᕐᓇᖅ ᐊᒻᒪ  

 ᕗᕆᐊᑦ ᓄᕕᒑᖅ 

 

ᑕᐃᒪ ᑖᓂᓯᖅᑎᕈᓘᔭᖃᑦᑕᖅᑐᑦ.  

 

ᐊᒻᒪᓗ ᖁᔭᓐᓇᒦᕈᒪᑦᑎᐊᖅᐸᒃᑲ ᓱᕈᓯᓕᒫᑦ ᑮᓇᐅᔭᓂᒃᑕᐅᖅ ᑐᓂᓯᖃᑦᑕᕐᒥᖕᒪᑕ ᑕᐃᒃᑯᐊ ᑮᓇᐅᔭᑯᓗᖕᒥᓂᒃ 

ᓄᐊᑕᕕᓂᕐᒥᓂᒃ ᑐᓂᓯᓪᓗᑎᒃ ᖁᕕᐊᓱᒃᑐᐊᓘᖃᑦᑕᖅᑐᑦ ᐅᐱᖦᖢᑎᒡᓗ. ᑕᒫᓂ $30,000−ᓂᒃ ᐱᕈᖅᓴᐃᖃᑦᑕᖅᑐᒍᑦ 

ᓱᕈᓯᕐᓄᑦ. ᖁᕐᓗᖅᑐᕐᒥᐅᓕᒫᑦ, ᐊᑏ ᖁᔭᓐᓇᒦᖅᐸᒃᑲ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ, ᑕᐃᒃᑯᐊ ᐃᑲᔪᖃᑦᑕᖅᑐᑦ ᓄᓇᕗᒻᒥᐅᑕᐅᖃᑎᑦᑎᓐᓄᑦ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ. ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. 

ᒪᓕᒐᓕᐅᖅᑎ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 753 - 5(2): ᓄᖑᓱᐃᑦᑐᓕᕆᓂᕐᒧᑦ ᐊᑐᐊᒐᐅᑉ ᖃᓄᐃᓕᖓᓕᕐᓂᖓ (ᒪᐃᓐ)  

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ ᑭᒡᒐᖅᑐᖅᑕᒃᑲᓪᓗ ᐊᕐᕕᐊᓂ ᑎᑭᕋᕐᔪᐊᕐᒥ.  

 

ᐅᖃᖅᑎᑦᓯᔩ, ᓂᑯᕕᑦᑐᖓ ᐅᑉᓗᒥ ᐅᖃᐅᓯᕆᕼᐅᐊᖅᖢᒍ ᓄᖑᓱᐃᑦᑐᓕᕆᓂᖅ.  

 

ᐅᖃᖅᑎᑦᓯᔩ, ᓂᕈᐊᖅᑎᒋᔭᒃᑲ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᓇᕐᓕᐊᖅᐳᑦ ᐅᕙᖓ ᓇᖕᒥᓂᖅ 

ᐅᔭᕋᒃᑕᕆᐊᓕᕆᓂᕐᒥᒃ ᐃᑲᔪᖅᑐᐃᒐᒪ. ᐱᓗᐊᖅᑐᒥᒃ ᐱᓕᕆᐊᒃᓴᖅᑖᖅᑎᑦᓯᔫᓪᓗᐊᕐᓂᖓ ᑕᐅᑐᖦᖢᒍ. 

ᑮᓇᐅᔭᓕᐅᕈᑕᐅᔫᓪᓗᐊᓂᖓᓪᓗ ᓇᖕᒥᓂᖅ ᐱᓕᕆᕝᕕᖃᖅᖢᓄᑦ ᑕᐅᑐᖦᖢᒍ. 

 

ᑭᓯᐊᓂᑦᑕᐅᖅ, ᐅᖃᖅᑎᑦᓯᔩ, ᑕᒪᓐᓇ ᐃᑲᔪᖅᑐᕐᓂᕆᔭᕋ ᐃᓱᖃᕐᒪᑦ. ᑕᒪᓐᓇᑦᑕᐅᖅ ᐊᕙᑎᓕᕆᓂᖅ, ᓂᕐᔪᑏᓪᓗ 

ᐊᑦᑐᖅᑕᐅᔫᓪᓗᐊᕐᓂᖏᑦ ᐅᔭᕋᑦᑕᕆᐊᓄᑦ ᐃᓱᒪᒋᑦᑕᕆᐊᖃᕋᑉᑎᒍᑦ ᓄᓇᕗᒻᒥᐅᑕᑎᒍᑦ. 

 

ᐅᓇ ᐊᑐᐊᒐᖅ ᓄᖑᓱᐃᑦᑐᓕᕆᓂᕐᒧᑦ ᑐᕌᖓᔪᖅ (ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᖏᑦ ᓄᖑᔪᐃᑦᑐᓕᕆᓂᕐᒧᑦ 

ᐊᑐᐊᒐᖏᑦ (ᑐᓵᔨᑎᒎᕈᓐᓃᖅᑐᖅ) ᓴᖅᑭᑎᑕᐅᓚᐅᖅᑐᖅ 2012-ᖑᑎᖦᖢᒍ, ᑕᕝᕙ ᐅᖃᖅᑎᑦᓯᔩ, ᑕᑭᓗᐊᙱᑐᖅ. 

(ᑐᓵᔨᑎᒎᓕᖅᑐᖅ) ᒪᕐᕉᓪᓘᖕᓃᒃ ᒪᑉᐱᖅᑐᒐᐅᙱᑦᑑᒃ. (ᑐᓵᔨᑎᒎᕈᓐᓃᖅᑐᖅ) ᑖᒻᓇ ᓄᑖᙳᕆᐊᖅᑕᐅᖁᖕᓗᒍ 

ᖃᓄᖅᑑᕆᐊᕈᑕᐅᒃᑲᓐᓂᖁᑉᓗᒍ, ᐅᖃᖅᑎᑦᓯᔩ, ᓂᑯᕕᑦᑐᖓ, ᐊᐱᕆᔪᖓ. 

 

2015-ᒥ ᐃᒻᒪᖄ ᑭᖑᓪᓕᐅᓚᐅᖅᑐᖅ ᑕᒪᓐᓇ ᓄᖑᓱᐃᑦᑐᓕᕆᓂᖅ ᐅᖃᐅᓯᐅᕐᔪᐊᕐᓂᖓ ᓄᓇᕗᑉ ᐃᓗᐊᓂ. 

ᑕᐃᑉᓱᒪᓂ ᖃᒪᓂ’ᑑᑉ ᖃᓂᒋᔮᓂᒃ, ᑭᒡᒐᕕᒃ, ᑕᐃᒻᓇ ᐅᔭᕋᑦᑕᕆᐊᑦ ᐱᓱᐊ ᐅᑦᑯᐃᕈᐊᓚᐅᖅᓯᒪᔮ 

ᑲᑎᒪᔾᔪᑕᐅᓚᐅᖅᓯᒪ’ᒪᑦ ᓄᓇᕗᒻᒥ ᐊᕙᑎᓕᕆᓂᕐᒧᑦ ᑲᑎᒪᔨᐅᔪᓄᑦ. 

 

ᐊᒻᒪᓗ ᑕᐃᒪ’ᙵᓂᒃ ᐊᖏᖅᑕᐅᙱᓚᐅᖅᑎᔾᔪᒍ ᑕᒪᓐᓇ ᓄᖑᓱᐃᑦᑐᓕᕆᓂᖅ ᖃᓄᖅ ᓄᓇᕗᒻᒥᐅᓄᑦ 

ᐃᓱᒪᒋᔭᐅ’ᒪᖔᑦ ᐃᑲᔪᖅᑐᖅᑕᐅ’ᒪᖔᑦ ᖃᓄᖅᑑᕈᑕᐅᒃᑲᓐᓂᓗᐊᖅᓯᒪᖅᑰᙱᑦᑐᖅ, ᐅᖃᖅᑎᑦᓯᔩ. ᐱᕙᓪᓕᐊᔪᒃᑯᓪᓗ 

ᕿᓂᖅᑕᕋᓗᐊᕋᒪ ᐅᖃᐅᓯᐅᔫᔭᙱᑐᖅ.  

 

ᐃᓱᒫᓘᑎᒋᔭᕋ ᓇᖕᒥᓂᖅ ᑐᒃᑐᑦ ᐱᓗᐊᖅᑐᒥᒃ ᐱᔾᔪᑎᒋᔾᔪᒋᑦ ᑭᒡᒐᖅᑐᖅᑕᒃᑲ ᑎᑭᕋᕐᔪᐊᕐᒥ ᐊᕐᕕᐊᓂᓪᓗ 

ᐊᑦᑐᖅᑕᐅᕐᔪᐊᕈᒫ’ᕐᒪᑕ ᑐᒃᑐᑦ ᐅᔭᕋᑦᑕᕆᐊᓄᑦ ᖃᓄᐃᓕᔭᐅᕌᓪᓚᒐᔭᕐᓂᖅᐸᑕ. ᑕᒪᒃᑯᓂᖓᓪᓗ ᓄᖑᓱᐃᑦᑐᓂᒃ 

ᐃᓗᓕᖃᖅᓯᓐᓇᕆᐊᖃᖅᑐᓂᑦ ᐅᔭᕋᑦᑕᖃᖅᖢᓂ ᑕᐅᕙᓂ ᒫᓂᑑᕙᐅᑉ ᓄᓈᓂ ᑕᒃᐹᓂ, ᐊᒻᒪᓗ ᖃᒪᓂ’ᑑᑉ 

ᖃᓂᒋᔮᓂ. 

 

ᐅᖃᖅᑎᑦᓯᔩ, ᑕᒪᓐᓇ ᐊᐱᖅᓲᑎᒋᒋᐊᕈᒫᕋᑉᑯ ᐱᒻᒪᕆᐅᓂᖓ ᐃᓕᑕᕆᑉᓗᒍ. ᐱᕙᓪᓕᐊᑎᑦᓯᔨᒃᑯᑦ ᒥᓂᔅᑕᖓᓄᑦ 

ᐊᐱᖅᑯᓯᒃᓴᖃᕆᐊᕈᒫᖅᑐᖓ ᑕᒪᑐᒪᑉ ᒥᒃᓵᓄᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐊᐃᕕᓕᖕᒧᑦ. ᒪᓕᒐᓕᐅᖅᑎ ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 754 - 5(2): ᖃᓄᐃᓕᖓᓂᖓ ᐊᓐᓂᑭᑦᑐᕐᕕᒃ ᑲᖏᖅᑐᒑᐱᒻᒥ (ᕿᔪᒃᑖᖅ)  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᓂᑯᕕᐅᑎᖃᖅᑐᖓ ᑕᒪᒃᑯᐊ ᑭᒡᒐᑐᖅᑕᕗᑦ 

ᐱᔾᔪᑎᒋᓪᓗᒋᑦ ᐃᓅᓱᑦᑐᐃᑦ ᐱᓗᐊᖅᑐᒥᒃ.  

 

ᑕᐃᒪ ᓄᓇᓕᓐᓂ ᑭᒡᒐᑐᖅᑕᓐᓂ ᑖᒃᑯᓇᓂᓕ ᑲᖏᖅᑐᒑᐱᒃ ᐊᒻᒪᓗ ᕿᑭᖅᑕᔪᐊᕐᒥᐅᑦ ᑕᒪᒃᑯᐊ ᐱᙳᐊᕐᕕᐅᕙᑦᑐᑦ 

ᕼᐋᑭᕐᕖᑦ ᐱᓗᐊᖅᑐᒥᖃᐃ ᐱᑐᖃᒻᒪᕆᐅᓕᕐᖓᑕ ᐃᓚᖏᑦ ᐊᑯᓂ ᐱᓕᕆᐊᖑᓯᒪᙱᑦᑐᑎᑦ. ᑖᓐᓇ ᐱᓗᐊᖅᑐᒥᒃ 

ᑭᒡᒐᑐᖅᑕᒪ ᐊᐃᑉᐸᖓ ᐃᓱᒫᓘᑎᖃᖅᓯᒪᒻᒪᑦ ᑎᑎᖅᑲᑖᖅᑎᑕᐅᖃᑦᑕᖅᓯᒪᓪᓗᖓ ᑕᕝᕙᙵᑦ ᑭᒡᒐᑐᖅᑕᓐᓂᒃ 

ᑲᖏᖅᑐᒑᐱᖕᒥ. 

 

ᑕᐃᓐᓇ ᕼᐋᑭᕐᕕᒋᔭᖓᑦ ᐱᐅᙱᒻᒪᕆᓕᕐᖓᑦ ᐃᓚᖓᒍᑦ. ᐊᑐᖅᑕᒻᒪᕆᐊᓘᓪᓗᓂᓗ ᑕᒪᒃᑯᐊ ᐃᓅᓱᒃᑐᓄᑦ 

ᐊᒃᓱᐊᓗᒃ ᐊᑐᖅᑕᐅᒻᒪᑕ ᕼᐋᑭᕐᕖᑦ ᓄᓇᓕᐅᑉ ᐃᓗᐊᓃᑦᑐᑦ. ᐃᑲᔫᑎᖃᑦᑎᐊᖅᑐᕐᔪᐊᒻᒪᕆᐊᓘᒻᒪᑕ ᑕᒪᒃᑯᓄᖓ 

ᐃᓅᓱᑦᑐᓄᑦ. ᐃᓅᓱᑦᑐᑐᐃᓐᓇᐅᙱᑦᑐᓄᑦ, ᐃᓐᓇᐅᒍᓗᐊᓄᓪᓘᓐᓃᑦ ᐃᖃᐃᓕᓴᕐᕕᐅᒻᒪᕆᑉᐸᒻᒪᑕ.  



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐅᕙᓐᓄᑦ ᑎᑎᕋᕈᑕᐅᖃᑦᑕᖅᓯᒪᒻᒪᑦ ᐊᑕᐅᓯᐊᕋᓂ. ᓯᕗᓪᓕᕐᒥᕐᓗ ᒐᕙᒪᐅᓚᐅᖅᑐᓄᑦ 

ᐅᖃᐅᓯᕆᓚᐅᖅᓯᒪᒐᓗᐊᖅᑐᒍ ᑕᐃᒃᑯᐊ ᐱᓗᐊᖅᑐᒥᒃ ᑲᖏᖅᑐᒑᐱᖕᒥ ᑎᑎᕋᖃᑦᑕᖅᓯᒪᒻᒪᑕ ᐃᑲᔪᖅᑕᐅᔪᒪᓪᓗᑎᑦ. 

ᑖᓐᓇ ᕼᐋᑭᕐᕕᒋᔭᖓᑦ ᐱᑐᖃᐅᓗᐊᓕᕐᓂᖓᓄᑦ ᐊᒻᒪᓗ ᑕᕝᕙᓯ ᓯᑯᖓᑕ ᐃᓗᐊᓂ ᖃᐃᖅᑭᓴᐅᑎᑖᕆᐊᖃᕐᓂᖓ 

ᐱᔾᔪᑕᐅᓪᓗᓂ.  

 

ᑕᒪᓐᓇ ᓇᖏᖅᓯᔾᔪᑎᒋᔭᕋ ᐊᐱᖅᓱᓇᖅᓯᑉᐸᑦ ᕼᐊᒻᓚᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᓲᑎᒋᔪᒫᕐᓂᐊᕋᒃᑯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 4. (ᑐᓵᔨᑎᒎᓕᖅᑐᖅ) 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. (ᑐᓵᔨᑎᒎᕈᓐᓂᖅᑐᖅ) ᓈᓴᐅᑎᓕᒃ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓄᑦ. 

6. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ. ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᐃᖃᓗᐃᑦ−ᓂᖁᐊᖁᙴᒧᑦ. ᒪᓕᒐᓕᐅᖅᑎ ᖃᒪᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1070 - 5(2): ᐊᖁᖅᑐᖅᓯᐅᑎᑦ (ᖃᒪᓂᖅ) 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓂᖅᑐᖅ) ᐅᓪᓗᒃᑰᖅᐸᒃᑲ ᑐᓄᓂᕐᒥᐅᑕᐅᖃᑎᒃᑲ, 

ᓄᓇᕗᒻᒥᐅᓪᓗᑦ ᑲᑎᒪᔨᐅᖃᑎᒃᑲᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᑦ 

ᒥᓂᔅᑕᒧᑦ, ᐊᒻᒪᓗ ᐱᔾᔪᑎᓖᑦ ᐊᖁᔾᔪᑏᑦ, ᐊᖁᔾᔪᑎᓂᑦ. 

 

ᐅᖃᖅᑏ, ᒥᑦᑎᒪᑕᓕᖕᒥ ᓂᕈᐊᖅᑎᐅᖃᑕᐅᑎᒋᔭᒃᑲ ᐱᓇᓱᐊᕈᓯᐅᓚᐅᖅᑐᒥᒃ ᐅᕙᓐᓄᑦ ᐅᖃᓗᓚᐅᖅᓯᒪᖕᒪᑦ 

ᓄᑖᙳᖅᑎᑦᑎᓇᖦᖢᓂ ᐊᖁᔾᔪᑎᒥᓂᒃ. ᒐᕙᒪᒃᑯᓐᓄᒡᒎᖅ ᐅᖃᐅᔾᔭᐅᓚᐅᖅᓯᒪᔪᑦ ᑕᐃᒃᑯᐊ ᑕᑕᑎᖅᓯᒪᔭᖏᑦ 

ᓄᑖᙳᕆᐊᖅᑎᑦᑎᓇᓱᒃᑎᓪᓗᒍ ᐊᕐᕌᒎᖕᓄᒃ ᒪᕉᖕᓄᒃ ᓄᑖᙳᖅᑎᑕᐅᓇᓱᖕᓂᐊᖅᑐᖅ. 

 

ᐅᖃᖅᑏ, ᑕᐃᒪᓐᓇ ᒪᕐᕈᐊᓘᖕᓄᒃ ᐊᕐᕌᒎᖕᓄᑦ ᐅᑕᖅᑭᑎᑕᐅᑎᓪᓗᒍ ᓈᒻᒪᒋᕕᐅᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐋᒃᑲᑦᑎᐊᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᐱᓕᕆᕝᕕᐊ ᒫᓐᓇ 

ᐱᓕᕆᐊᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ ᓯᕗᓪᓕᐅᔾᔨᓯᒪᔪᒎᖅ ᐃᒫᒃ, “ᓄᓇᓕᖕᓃᑦᑐᓂᑦ ᐊᖁᔾᔪᑎᓂᒃ 

ᐊᖁᔾᔪᑎᑖᕋᓱᒃᑐᓂᒃ ᕿᒥᕐᕈᔨᓂᒃ ᐃᓕᓐᓂᐊᖅᑎᑦᑎᓗᑎᒃ ᐃᓚᒋᓗᒋᑦ ᕼᐊᒻᓚᒃᑯᑦ.” ᑕᒡᕗᖓ ᑎᑭᖦᖢᒍ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᒥᑦᑎᒪᑕᓕᖕᒥᐅᑦ ᐅᓪᓗᒥᒧᑦ ᑎᑭᖦᖢᒍ ᐃᓕᓐᓂᐊᖅᑎᑕᐅᓯᒪᓕᕐᒪᖔᑦ 

ᑕᒪᒃᑯᓂᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓄᕖᕝᕙ 2018−ᖑᑎᓪᓗᒍ ᒪᕐᕉᖕᓂᒃ  



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᐃᓚᐅᖅᓯᒪᔪᑦ ᑭᓯᐊᓂ ᑎᒃᑯᐊᖅᑕᐅᓚᐅᖅᓯᒪᓇᑎᑦ. ᒫᓐᓇᒧᑦ ᐃᓕᓐᓂᐊᖅᑐᖃᒃᑲᓐᓂᖅᓯᒪᙱᑦᑐᖅ ᒫᓐᓇᐅᔪᖅ 

ᒥᑦᑎᒪᑕᓕᖕᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᕆᓕᕐᓗᓂᐅᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᓂᐅᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ 

ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐱᓕᕆᕕᖓᑕ ᐅᓪᓗᒥᓕᓴᖅ 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒥᒻᒪᑦ ᐃᓚᖓᒡᒎᖅ ᓯᕗᓪᓕᐅᑎᓐᓂᐊᖅᑕᖓ 2021-2022 

ᑮᓇᐅᔭᓕᕆᔾᔪᑎ ᐊᕐᕌᒍᖓᓂ ᑕᒪᓐᓇᐅᒻᒪᑦ, ᐅᖃᓕᒫᕐᓗᒋᑦ. “ᐊᖏᓪᓕᒋᐊᕐᓗᒋᑦ ᑲᓱᖅᓯᒪᒍᓐᓇᕐᓂᖏᑦ 

ᓄᓇᓯᐅᑎᓕᕆᔾᔪᑎᓄᑦ ᖃᕋᓴᐅᔭᕐᓄᑦ ᒐᕙᒪᒃᑯᑦ ᑐᑦᑕᕐᕕᖏᓐᓄᑦ ᐊᓪᓚᕝᕕᖏᑦ ᑲᓱᖅᑎᑕᐅᑦᑎᐊᓛᕐᖓᑕᒎᖅ.” 

ᑕᕝᕗᖓ ᐅᖃᓕᒫᕐᓗᖓ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᒥᑦᑎᒪᑕᓕᐅᑉ ᑐᑦᑕᕐᕕᖓᑕ ᐊᓪᓚᕝᕕᖓ ᑲᓱᖅᑕᐅᓛᕐᒪᖔᖅ? ᒥᓂᔅᑕᓗ 

ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᖅ ᖃᕆᓴᐅᔭᐃᑦ ᖁᐱᕐᕆᓐᓂᔪᔭᖓ ᑕᒪᑐᒥᖓ ᐊᑦᑐᐃᓯᒪᒻᒪᖔᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᑦᑎᒪᑕᓕᒻᒧᑦ ᑕᐃᒃᑯᐊᖏᓛᒃ 

ᐱᖃᑕᐅᓛᕐᖓᑕ ᑲᓱᖅᓯᒪᓕᖅᑐᑎᑦ ᑲᓱᖅᑎᑕᐅᓯᒪᓕᖅᑐᑎᑦ ᓄᓇᓯᐅᑎᓄᑦ ᓚᐃᓴᑖᕋᓱᐊᕈᑎᓄᑦ. ᐅᕙᖓᓕ 

ᑐᑭᓯᓯᒪᔭᒍᑦ ᐋᒡᒌᓯᒥᓂᑦ ᐋᖅᑭᒃᑕᐅᓯᒪᔪᖅ. ᑕᐃᓐᓇ ᖃᕆᓴᐅᔭᐃᑦ ᖁᐱᕐᕆᓐᓂᕆᔪᔭᖓ ᐊᑦᑐᖅᓯᓯᒪᔫᒐᓗᐊᖅ. 

ᑭᓯᐊᓂᓕ ᐱᓕᕆᕕᕗᑦ ᐊᓯᖏᓐᓂᑦ ᓄᓇᓕᓐᓂᑦᑕᐅᖅ ᑲᓱᖅᑕᐅᑎᑦᑎᒍᓐᓇᖅᓯᓯᒪᒻᒪᑕ, ᐊᒻᒪᓗᑦᑕᐅᖅ, ᒥᑦᑎᒪᑕᓕᒃ 

ᑲᓱᖅᑕᐅᖃᑕᐅᓯᒪᔪᖅ ᐋᒡᒌᓯᒥᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐅᖅᓱᖅᑑᕐᒧᑦ. ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᐊᐱᖅᑯᑦ 1071 - 5(2): ᒪᓕᒐᓕᐅᕐᕕᒻᒥ ᑭᒡᒐᖅᑐᖅᑕᐅᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᓯᕗᓕᖅᑎᒧᑦ 

ᑐᕌᖓᙳᓱᑦᑐᑦ ᐱᔾᔪᑎᖃᕐᓗᑎᑦ ᓄᓇᕗᒻᒥ−ᑲᓇᑕᒥ ᑲᑎᒪᕐᔪᐊᕐᕕᖓᓂ ᑭᒡᒐᖅᑐᖅᑕᐅᓂᑦᑎᓐᓂᒃ 

ᐋᖅᑭᑦᑕᐅᓯᒪᙱᑦᑐᓂᒃ ᐳᐃᒍᖅᓯᒪᕙᓪᓚᐃᒻᒪᑦ. 

 

ᓯᕗᓕᖅᑎ ᑕᐃᒪ ᐃᖅᑲᐅᒪᓂᐊᖅᑐᓴᐅᒻᒪᑦ ᐱᓇᓱᐊᕈᓯᐅᓚᐅᖅᑐᒥ ᖃᓄᐃᓕᖓᓕᕐᒪᖔᖅ ᖃᐅᔨᒍᒪᓚᐅᕋᒪ 

ᐃᒻᒥᒃᑰᖅᑐᑎᑦ ᑕᐃᒃᑯᐊ ᑎᒃᑯᐊᖅᓯᓲᑦ ᐃᑦᑐᒃᑯᓐᓄᑦ. 

 

ᒐᕙᒪᑐᖃᒃᑯᑦ ᑐᓴᕋᔅᓴᖏᑦ ᐅᖃᖅᓯᒪᒻᒪᑕ ᓄᓇᕘᒡᒎᖅ ᒪᕐᕉᒃ ᐃᔅᓯᕙᐅᑕᖏᒃ ᑲᑎᒪᔨᓂᑦ ᐃᓄᖃᙱᒻᒪᑎᒃ. ᑕᕝᕙᓂ 

ᐊᕐᕌᒍᑦᑎᓐᓂ ᓯᕗᓕᖅᑎ ᓂᕈᐊᕋᔅᓴᓕᐊᖑᒍᒪᔪᓂᑦ ᕿᓂᔪᒻᒪᑦ. ᓇᓗᓇᐃᖅᓯᒍᓐᓇᖅᑳ ᑭᓇᒥᒃ 

ᓂᕈᐊᕋᔅᓴᓕᐅᖅᓯᒪᒻᒪᖔᖅ ᑖᒃᑯᓄᖓ ᑲᑎᒪᔨᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᕗᑦ ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᒥᐊᓇᖅ ᐊᑎᖏᑦ ᓂᕈᐊᕋᔅᓴᓕᐊᕆᔪᔭᕗᑦ 

ᐱᓯᒪᙱᓇᒃᑭᑦ. ᑐᓂᔪᔭᒃᑲ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ.  

 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᓂ ᒪᓕᒐᓕᐅᕐᕕᒻᒥ ᐊᐱᕆᒍᒪᖅᑲᐅᔪᖓ ᑕᖅᑲᒃᑯᐊ 

ᖃᐅᔨᒪᓛᕐᖓᑕ. ᐅᖄᓚᐅᑎᒃᑯᑦ ᑕᑯᑎᓚᐅᕐᖔᖓ.  

 

ᓯᕗᓕᖅᑎ ᑕᐃᒪ ᖃᐅᔨᒪᒻᒪᑦ, ᐅᖃᖅᑏ, ᓄᓇᕗᑦ ᐃᑦᑐᖓ ᐃᓛᒃ ᑲᑎᒪᔾᔪᐊᕐᕕᒻᒥ S2-14-ᒥ ᓴᖅᑭᖅᓯᓚᐅᕐᖓᑦ 

ᒪᓕᒐᓕᐊᖑᒐᓱᑦᑐᒥ ᐋᖅᑭᒋᐊᕆᔾᔪᑕᐅᓂᐊᖅᑐᒥᒃ ᒪᓕᒐᕐᔪᐊᕐᒥᒃ. ᐱᖃᑕᐅᒍᓐᓇᕈᑎᐅᔪᐃᑦ 

ᑎᒃᑯᐊᖅᑕᐅᒍᓐᓇᕈᑎᐅᔪᐃᑦ ᐃᑦᑐᑯᓐᓄᑦ. 

 

ᑲᓇᑕᐅᑉ ᒐᕙᒪᖓᓄᑦ ᑲᔪᓯᑎᑕᐅᑉᐸᑦ ᑕᐃᒪᓕ ᓄᓇᕗᒻᒥᐅᑕᐃᑦ ᑎᒃᑯᐊᖅᑕᐅᒍᑎᔅᓴᖓᓂᒃ ᐊᑦᑐᐃᒐᔭᕐᖓᑦ. ᑖᓐᓇ 

ᐱᒻᒪᕆᐊᓘᔪᖅ ᓄᑖᕈᕆᐊᕆᓂᐅᔪᖅ ᒪᓕᒐᕐᓂᒃ. 

 

ᓯᕗᓕᖅᑎ ᐊᖏᕈᓐᓇᖅᑲ ᒐᕙᒪᑦᑕ ᐃᑲᔪᖅᓯᕐᓂᖓᓂᑦ ᑲᔪᓯᑎᑕᐅᑉᐸᑦ ᐃᑲᔪᖅᓯᕐᓂᖓᓂᒃ ᐅᖃᕈᓐᓇᓛᖅᑲ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᕗᑦ ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᑯᒋᐊᓪᓚᕆᓐᓂᐊᖅᑲᕋ ᑕᒪᓐᓇ. ᐅᖃᖅᑎ, 

ᖃᐅᔨᒪᒐᑦᑕ ᑕᐃᒪ ᓄᓇᕗᒻᒥᐅᒐᓛᓗᐃᑦ ᓇᒻᒥᓂᖅ ᐃᓪᓗᖁᑎᖃᖅᐸᖏᒻᒪᑕ ᐱᖁᑎᖃᖅᐸᖏᒻᒪᑕ, ᑖᓐᓇ 

ᓯᕗᒧᐊᕆᐊᑦᑎᐊᕐᓂᐅᓱᒋᔭᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᖅ ᐊᐱᖅᑯᑎᒐ, ᓄᓇᕗᒻᒥ ᑭᒡᒐᑐᖅᑕᐅᓂᑦᑎᓐᓂ 

ᑲᑎᒪᖅᔪᐊᕐᕕᒻᒥ. ᖃᐅᔨᒪᒻᒪᑦ ᑕᐃᒪ ᓯᕗᓕᖅᑎ ᒪᓕᒐᓕᐅᖅᑎᕐᔪᐊᕗᑦ ᒫᓐᓇ ᓄᖅᑲᖓᑲᐃᓐᓇᕐᖓᑦ 

ᒪᓕᒐᓕᐅᖅᑎᓂᒃ ᐅᖃᕈᔾᔨᔪᖓ ᓇᓗᙱᑎᐊᖅᑐᖓ ᑕᐃᓐᓇ ᖃᓄᐃᒍᓐᓃᑦᑎᐊᖁᔭᕋᓗᐊᕗᑦ. ᓯᕗᓕᖅᑎ 

ᓇᓗᓇᐃᖅᓯᒍᓐᓇᖅᑳ ᑖᔅᓱᒪ ᒪᓕᒐᓕᐅᖅᑎᕐᔪᐊᑉ ᐊᓪᓚᕝᕕᖓ ᓱᓕ ᐱᓕᕇᓐᓇᖅᑑᖅ ᑲᑐᔾᔭᐅᔪᓂᒃ 

ᐃᓱᒫᓘᑕᐅᔪᓂᒃ? ᐊᑐᐃᓐᓇᐅᙱᓐᓇᖅᑐ ᐊᓪᓚᕝᕕᖓ ᐃᑲᔪᕈᓐᓇᖅᑐᓂ ᐱᔨᑦᑎᕋᐅᑎᕈᓘᔭᖅᑎᒍᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᑦ ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᓇᓗᓇᐃᖅᓯᒍᓐᓇᖅᑐᖓ 

ᒪᓕᒐᓕᐅᖅᑎᒧᑦ ᐊᓪᓚᕝᕕᖓᓂ ᐱᓕᕆᖃᑎᖃᐃᓐᓇᖅᑐᒍᑦ ᓱᓕ ᒐᕙᒪᑐᖃᒃᑯᓐᓂ ᓂᕈᐊᖅᑕᐅᓯᒪᔫᑉ ᐊᓪᓚᕝᕕᖓᓂ. 

ᒪᑐᐃᖓᐃᓐᓇᖅᑐᖅ ᓱᓕ. ᐅᖃᖃᑎᖃᐃᓐᓇᖅᑐᐃᑦ ᓱᓕ ᐱᓕᕆᔨᕗᑦ ᐊᓪᓚᕝᕕᖓᓂ. ᓱᓕ ᐊᐅᓚᒋᐊᓖᑦ 

ᐊᐅᓚᐃᓐᓇᖅᑐᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ. ᒪᓕᒐᓕᐅᖅᑎ ᐋᖁᐊᖅ.  

 

ᐊᐱᖅᑯᑦ 1072 - 5(2): ᐱᓕᕆᖃᑎᖃᕐᓂᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓᓐᓂᒃ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐅᖅᓱᑐᕐᒥᐅᑕᐃᑦ.  

 

ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᓯᕗᓕᖅᑎᒧᑦ.  

 

ᒥᓂᔅᑕ ᑕᐃᒪ ᓱᖅᑯᐃᓱᒻᒪᑦ ᐊᐱᖅᓱᔪᒐᒃᑯ ᒫᑦᓯᐅᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ ᐱᔾᔪᑎᖃᖅᑐᖓ ᓄᓇᕗᑦ 

ᒐᕙᒪᖓᑕ ᑭᐅᔾᔪᑎᒋᓯᒪᔭᖏᓐᓂᒃ ᐱᖁᔨᕗᖔᕈᑎᓄᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᐱᖁᔨᕗᖔᓕᐊᕈᑎᒋᓯᒪᔭᖏᓐᓂᒃ ᐊᕐᕌᒍᑕᒫᖅᓯᐅᒻᒥ ᑲᑎᒪᓪᓗᑎᒃ.  

ᐅᖃᖅᑏ, ᑕᐃᔅᓱᒪᓂ ᓯᕗᓕᖅᑎᐅᑉ ᐅᖃᐅᑎᔪᒻᒫᖓ ᒐᕙᒪᒃᑯᒡᒎᖅ ᑭᐅᔾᔪᑎᒋᓂᐊᖅᑕᖏᑦ ᐱᖁᔨᕗᖔᕈᑎᓄᑦ 

ᑲᒪᒋᔭᐅᑦᑕᐅᑎᒋᓛᕐᖓᑕᒎᖅ.  

 

ᐅᖃᖅᑏ, ᒫᓐᓇᓕ ᐊᕐᕌᒍ ᐃᓱᓕᑉᐸᓪᓕᐊᓕᕐᒥᒻᒪᑦ. ᓯᕗᓕᖅᑎ, ᐅᓪᓗᒥ ᓇᓗᓇᐃᖅᓯᒍᓐᓇᖅᑳ ᐅᕙᓐᓄᑦ ᖃᖓ 

ᒐᕙᒪᒃᑯᑦ ᑭᐅᔾᔪᑎᖏᑦ ᒪᓕᒐᓕᐅᕐᕕᒻᒧᑦ ᓴᖅᑭᕐᑕᐅᓛᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᕗᑦ ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᐅᓯᒪᓕᖅᑐᒍᑦ 

ᑭᐅᑦᑕᐅᑎᒋᓂᐊᓚᐅᖅᓯᒪᒐᑦᑕ. ᓯᕗᓂᐊᒍᓪᓕ ᑭᐅᓇᓵᓚᐅᖅᓯᒪᒐᑦᑕ ᒪᒥᐊᕐᕕᒋᕙᒃᑲ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ. ᑕᕝᕙᓂᓕ ᐊᕐᕌᒍᑦᑎᓐᓂ ᑭᐅᑦᑕᐅᑎᒋᓚᐅᖅᑐᒍᑦ ᒪᓕᒐᓕᐅᕐᕕᒧᓪᓕ ᓴᖅᑭᕐᑕᐅᓂᐊᕐᓂᖓ 

ᐃᓱᒪᒋᓪᓗᒍ ᓴᖅᑭᓯᒋᐊᖃᕐᓂᖅᑕᖃᙱᒻᒪᑦ ᑭᓯᐊᓂ ᖃᐅᔨᖏᐊᕈᓐᓇᖅᑕᕋᓗᐊᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᓯᕗᓕᖅᑎ ᐅᖃᓚᐅᕐᖓᑦ 

ᒪᓕᒐᓕᐅᕐᕕᒻᒥ ᐅᖃᐅᓯᖃᖅᑐᓂ ᒐᕙᒪᒃᑯᒡᒎᖅ ᐱᓕᕆᖃᑎᖃᕐᒪᑕᒎᖅ ᓄᓇᕗᑦ ᑐᙵᕕᒃ ᑎᒥᖁᑎᖓᓂ ᑕᕝᕙᓂ 

ᐅᖃᖅᑕᖓᓂ. ᐅᖃᖅᑏ, ᓯᕗᓕᖅᑎ ᐅᖃᓚᐅᕐᖓᑦ ᔮᓐᓄᐊᕆ 21, 2020−ᖑᑎᓪᓗᒍ ᓄᓇᕗᑦ ᑐᙵᕕᒃᑯᑦ 

ᒐᕙᒪᒃᑯᓪᓗ ᓄᓇᕗᑦ ᒐᕙᒪᖓᓗ ᐆᒻᒪᕆᐊᖅᓯᓂᕐᖓᑕ ᑲᑐᔾᔨᖃᑎᒌᓐᓂᕐᒥᓂᒃ ᑲᑐᔾᔨᖃᑎᒌᓐᓂᕐᒥᒃ 

ᐊᖏᖃᑎᒌᒍᑎᓕᐅᖅᑐᑎᒃ. ᑖᒃᑯᐊ ᑕᒪᒃᑮ ᑎᒥᐅᔫᒃ ᑲᑐᔾᔨᖃᑎᒌᓐᓂᐊᓕᕐᖓᑎᒡᒎᖅ 

ᓯᕗᓪᓕᐅᖁᔭᐅᓯᒪᔪᐃᓐᓇᐅᔪᓂᒃ.  

 

ᐅᖃᖅᑏ, ᓯᕗᓕᖅᑎ ᓇᓗᓇᐃᖅᓯᑦᑎᐊᕈᓐᓇᖅᑲ ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᐱᓕᕆᒐᓱᐊᖃᑎᖃᓲᖑᒻᒪᖔᖅ 

ᓄᓇᕗᒻᒥ ᐱᖓᓱᓂᒃ ᑎᒃᑯᐊᖅᑕᐅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐱᖃᓯᐅᑎᓪᓗᒋᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᕗᑦ ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪᒃᑯᑦ ᐱᓕᕆᖃᑎᖃᕐᓂᕆᕙᑦᑕᖓ 

ᐱᖓᓱᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐱᐅᔪᖅ ᐊᒻᒪ ᖃᖓᑐᐃᓐᓇᒃᑯᑦ ᖃᐃᖁᔭᐅᒐᐃᒐᒪ ᑲᑎᒪᔨᖏᑕ 

ᑲᑎᒪᓂᖏᓐᓄᑦ ᐊᕐᕌᒍᑕᒫᖅᓯᐅᑎᖏᓐᓄᓘᓐᓃᑦ ᐊᓯᖏᓐᓂ ᐱᔭᔅᓴᑖᑦᑕᐅᑎᒋᓯᒪᙱᒐᐃᒐᒪ ᐅᐸᓲᖑᔪᖓ ᐊᒻᒪ  

ᐃᖅᑲᓇᐃᔭᖃᑎᒌᑦᑎᐊᖅᑐᐊᓘᖃᑦᑕᖅᑐᒍᑦ ᑕᐃᒃᑯᓂᖓ ᐱᖓᓱᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑏᑦ, ᒥᔅᑕ 

ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓕᖅᑎ ᑕᐃᒪ ᖃᐅᔨᒪᒻᒪᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐱᓕᕆᐊᖃᖅᓯᒪᓕᕐᖓᑕ ᑭᓱᓕᒫᓂᒃ ᖃᐅᔨᓴᖅᑕᐅᖄᕆᐊᓕᓐᓂᒃ ᐱᔾᔪᑎᖃᖅᑐᑎᑦ 

ᑐᔅᓯᕌᖑᓯᒪᓂᖓᓂᒃ ᓂᐅᕕᐊᖑᒍᒪᓪᓗᓂ TMAC ᐱᖁᑎᖏᓐᓂᒃ? ᐅᔭᕋᓐᓂᐊᑎᒃᑯᑦ. ᓯᕗᓕᖅᑎᑦᑕᐅᖅ ᖃᐅᔨᒪᒻᒪᑦ 

ᒐᕙᒪᑐᖃᒃᑯᑦ ᖃᐅᔨᓴᕐᖓᑕ ᑲᓇᑕᓕᒫᒥ ᐅᐊᑦᑎᔭᐅᒋᐊᓕᓐᓂᒃ ᕿᒥᕐᕈᓂᖃᕐᖓᑕᒎᖅ ᑖᔅᓱᒥᖓ ᓂᐅᕕᕐᓂᐅᔪᒥ.  

 

ᐅᖃᖅᑏ, ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ ᖃᓄᖅ ᓄᓇᕗᑦ ᒐᕙᒪᖓ ᐱᓕᕆᖃᑎᖃᕐᒪᖔᖅ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᒐᕙᒪᑐᖃᒃᑯᓂᓪᓗ ᑕᒪᓐᓇ ᐱᓕᕆᐊᖑᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᕗᑦ ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ.  

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᐅᖃᖅᑏ, ᐃᓚᖓ ᑐᓴᕋᑖᙱᓇᒃᑯ ᐊᐱᖅᑯᑎᖓᑕ ᐅᖃᒃᑲᓐᓂᕈᓐᓇᖅᑲᐅᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᒋᐊᒃᑲᓐᓂᐊᐱᒋᑦ ᑐᑭᓯᑦᑎᐊᕐᓂᐊᕐᒪᑦ, ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᓕᒫᖅᑕᐃᓐᓇᕆᑦᑎᐊᒻᒪᕆᓕᕐᓚᒍ.  

 

ᐅᖃᖅᑏ, ᓯᕗᓕᖅᑎ ᑕᐃᒪ ᖃᐅᔨᒪᒻᒪᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓ ᐱᓕᕆᐊᖃᖅᓯᒪᓕᕐᖓᑕ ᑭᓱᓕᒫᓂᒃ 

ᖃᐅᔨᓴᖅᑕᐅᖅᑳᕆᐊᓕᓐᓂᒃ ᐱᔾᔪᑎᖃᖅᑐᑎᒃ ᓂᐅᕕᐊᖑᒍᒪᓂᖓᓂ TMAC Resources ᐅᔭᕋᓐᓂᐊᖅᑏᑦ. 

ᓯᕗᓕᖅᑎ ᑕᐃᒪᑦᑕᐅᖅ ᖃᐅᒪᒻᒪᑦ ᒐᕙᒪᑐᖃᒃᑯᑦᑕᐅᖅ ᖃᐅᔨᓴᕐᖓᑕ ᑲᓇᑕᓕᒫᒥ ᐃᓱᒫᓗᓇᙱᒃᑲᓗᐊᕐᒪᖔᖅ 

ᕿᒥᕐᕈᓂᐅᔪᒥ ᓂᐅᕕᕐᓂᐅᒍᒪᔪᒥᓂᓛᒃ.  

 

ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ ᖃᓄᖅ ᓄᓇᕗᑦ ᒐᕙᒪᖓ ᐱᓕᕆᖃᑎᖃᕐᒪᖔᖅ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖓᓂ ᐊᒻᒪ ᒐᕙᒪᑐᖃᒃᑯᓐᓂ ᑕᒪᓐᓇ ᐱᓕᕆᐊᖑᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᕗᑦ ᓯᕗᓕᖅᑎᖓ, ᓯᕗᓕᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᖅᑏ, ᐃᖅᑲᓇᐃᔭᖅᑎᕗᑦ ᐱᓕᕆᖃᑎᖃᖅᑐᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓᓂ. ᒥᓂᔅᑕᓗ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐅᖄᓚᖃᑎᖃᖃᑦᑕᖅᓯᒪᔪᖅ ᐊᖏᔪᖅᑳᖓᓂᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓᑕ. 

ᐱᓕᕆᖃᑎᒋᔭᕗᓂᒃᑯᐊ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᒧᓪᓗ. ᒪᓕᒐᓕᐅᖅᑎ ᕿᔪᒃᑖᖅ.  

 

ᐊᐱᖅᑯᑦ 1073 - 5(2): ᑲᖏᖅᑐᒑᐱᐅᑉ ᐊᓐᓂᑭᑦᑐᕐᕕᖓ ᐋᖅᑭᐅᒪᔭᐅᒋᐊᖃᕐᓂᖓ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᑰᖅᑲᒃᑲ ᑕᐃᒃᑯᐊ ᑕᑯᓐᓇᖅᑐᑦ ᑐᓵᔪᓪᓗ ᑲᖏᖅᑐᒑᐱᒻᒥ 

ᕿᑭᖅᑕᕐᔪᐊᒥᓗ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ ᕼᐊᒻᓚᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᑕᐃᒪ ᐅᖃᐅᓯᖃᖅᑲᐅᒐᒪ ᑕᕝᕙᓂ ᒪᓕᒐᓕᐅᖅᑏᑦ ᐅᖃᕐᕕᒋᔭᖓᓂᒃ ᑕᒪᒃᑯᐊ ᐱᙳᐊᕐᕕᐅᔪᑦ ᐱᓗᐊᖅᑐᒥ 

ᕼᐋᑭᕐᕕᐅᔪᑦ ᓄᓇᓕᐅᑉ ᐃᓗᐊᓂ ᑕᒫᓂ ᐱᓗᐊᖅᑐᒥ ᓄᓇᓕᕋᓛᖑᓂᖅᓴᓂᖃᐃ.  

 

ᐊᑯᓂᐊᓗᒃ ᐃᓚᖏᑦ ᐱᒋᐊᖅᑕᐅᑲᓐᓂᕆᐊᖃᖅᓯᒪᒐᓗᐊᕐᖓᑕ. ᐃᓚᖏᑦ ᓱᕋᑦᑎᓕᖅᑐᑎᓪᓗ ᐃᓚᖏᑦ ᑕᐃᒪᐃᒻᒪᑕ 

ᐊᑐᖅᑐᐊᓗᐊᖃᑦᑕᕐᓂᖏᓐᓄᑦ. ᐊᒃᓱᐊᓗᒃ ᐊᑐᖅᑕᐅᑦᑎᐊᖃᑦᑕᕐᖓᑕ ᓄᓇᓕᐅᑉ ᐃᓗᐊᓂ.  

 

ᐅᖃᖅᑏ, ᑕᐃᒪ ᑖᓐᓇ ᑎᑎᖅᑲᑖᕐᕕᒋᖃᑦᑕᖅᓯᒪᒐᒃᑯ ᐊᑕᐅᓯᐊᕐᓇᒍ ᑲᖏᖅᑐᒑᐱᒻᒥ ᑭᒡᒐᑐᖅᑕᓐᓂ 

ᐃᓱᒫᓗᑎᖃᖅᑐᑎᑦ ᑖᔅᓱᒥᖓ ᓯᐊᕐᕆᔮᕐᕕᒻᒥ ᑲᖏᖅᑐᒑᐱᒻᒦᑦᑐᒥᒃ ᐱᐅᙱᓗᐊᓕᕐᓂᖓ ᐱᔾᔪᑕᐅᓪᓗᓂ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᑕᒪᓐᓇ ᖃᓄᖅ ᐸᕐᓇᑕᐅᓯᒪᒻᒪᖔᖅ ᑲᖏᖅᑐᒑᐱᒻᒥ ᐱᙳᐊᕐᕕᐅᔪᖅ 

ᕼᐋᑭᕐᕕᐅᔪᖅ? ᖃᓄᖅ ᐅᓪᓗᒥᒧᑦ ᖃᓄᐃᓕᐅᕈᑕᐅᒻᒪᖔᖅ ᕼᐊᒻᓚᒃᑯᖏᓐᓄᓘᓐᓃᑦ ᐱᓕᕆᖃᑎᖃᖅᑯᖅᑲᐃ 

ᑖᔅᓱᒥᖓ ᐱᑐᖃᐅᓗᐊᓕᕐᓂᖓ ᐋᖅᑭᒋᐊᖅᑕᐅᔭᕆᐊᖃᕐᓂᖓ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑎᖁᑎᖏᓐᓄᑦ, ᒥᓂᔅᑕ ᑯᓱᒐᖅ.  

 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᖕᒪᑦ. ᐅᖃᖅᑎᑦᑎᔩ, ᑖᒃᑯᐊ 

ᑕᒪᕐᒥᒃ ᕼᐋᑭᕐᕖᑦ ᓄᓇᕗᒻᒥ ᓴᓇᐅᔭᕙᓪᓕᐊᖑᔭᕋᓗᐊᕐᒪᑕᐃᓛᒃ ᐊᕐᕌᒍᑦᑕ ᒪᕐᕉᖕᓂᒃ ᐱᖓᓱᓂᓪᓘᓐᓃᒃ ᐃᓛᓐᓂᑦ 

ᓯᑕᒪᓂᒃ ᓄᑖᙳᖅᑎᕆᓚᐅᖅᐸᒃᖢᑎᒃ ᑕᐅᒃᑯᐊ ᓇᑎᖏᑦ ᑕᒫᕐᒥᒃ ᕿᑯᓕᑐᖅᑕᐅᓪᓗᑎᒃ ᐊᒻᒪ 

ᓱᓪᓗᓕᕆᖁᑕᐅᓪᓗᑎᒃ ᖁᐊᖅᓵᓕᓇᖅᓴᐅᔪᓪᓗᒍ ᓯᑯᓕᐊᖓᑦ ᐊᒻᒪ ᕿᑯᖃᓕᖅᑕᐅᔭᕌᖓᑕ 

ᑮᓇᐅᔭᓂᖅᑕᐅᖑᓕᓲᖑᖕᒥᖕᒪᑕ.  

 

ᐊᖅᓴᕐᕖᑦ ᓇᑎᖓᓂᒃ ᐃᓪᓕᕆᕝᕕᐅᔪᓐᓇᖁ ᓇᑎᕋᕐᓚᒻᒥᒃ ᑕᒪᒃᑯᓂᖓ ᐊᔅᓴᕐᕕᐅᔪᓐᓇᖁᖅᓯᖁᓪᓗᒍ ᐊᐅᔭᒃᑯᑦ 

ᐊᑑᑎᖃᒃᑲᓐᓂᕈᓐᓇᖁᓪᓗᒍ. ᓄᑖᓂᓪᓗ ᑕᒪᓐᓇ ᓴᓂᕌ ᐃᓕᐅᖅᑲᐃᕕᐅᕙᒃᖢᑎᒃ ᐃᒐᓛᓕᖅᑐᖅᑕᐅᓪᓗᑎᒡᓗ 

ᒪᑦᑎᑕᐅᑎᙳᐊᓂᓪᓗ ᐃᓕᐅᖅᑲᐃᕕᐅᓲᖑᖕᒪᑕ.  

 

ᐅᒡᒍᓇᖅᑑᒐᓗᐊᖅ ᑕᐃᑲᓂ ᑲᖏᖅᑐᒑᐱᖕᒥ ᑕᐃᒪᓐᓇ ᐃᓪᓕᕆᔭᐅᓯᒪᙱᒻᒪᑦ ᓱᓕ ᑕᕝᕙᓂ ᑲᑎᒫᓂᒃᑯᑦᑕ 

ᓇᓗᓇᐃᕐᕕᒋᑦᑎᐊᓂᐊᖅᐸᕋ ᖃᑯᒍ ᓱᓇ ᐅᑭᐅᖅ ᐊᑐᕐᓕᖅᐸᑦ ᑕᐃᑲᓂ ᑲᖏᖅᑐᒑᐱᖕᒥ ᐃᓪᓕᕐᕕᐅᓇᔭᕐᒪᖔᖅ 

ᑕᒪᒃᑯᓂᖓ, ᐅᖃᖅᑎᑦᑎᔩ. ᐅᖃᕈᓐᓇᖅᐳᖓᓪᓗ ᑕᒪᒃᑯᐊ ᓄᑕᐅᔪᓐᓃᖅᐸᓪᓕᐊᓂᖏᑦ ᒪᓕᒃᖢᒋᑦ ᑮᓇᐅᔭᓂᒃ 

ᐊᑐᐃᓐᓇᖅᑕᖃᓲᖑᒐᑉᑕ ᖃᐅᔨᒪᔪᖓ ᑕᕝᕙᓂ ᐊᐅᔭᖅ ᐃᓛᒃ ᑮᓇᐅᔭᓂᓚᐅᕋᑉᑎᒍ $20,000-ᒥ 

ᐃᑲᔫᑕᐅᓂᐊᖅᑐᒧᑦ ᓴᓇᔭᐅᓂᒃᓴᖓᓄᑦ ᐊᒻᒪ ᑕᐃᒪᓐᓇ ᐱᓕᕆᓯᒪᔪᒍᑦ ᒫᓐᓇᒧᑦ ᑎᑭᖦᖢᒍ, ᐅᖃᖅᑎᑦᑎᔩ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᓇᓗᓇᐃᕈᓐᓇᓯᒻᒪᑦ ᑖᔅᓱᒥᖓ. ᐅᖃᖅᑎᑦᑎᔩ, 

ᒥᓂᔅᑕᖃᐃ ᓇᓗᓇᐃᖅᓯᑲᓐᓂᕈᓐᓇᖅᑲ ᑖᓐᓇ ᑲᖏᖅᑐᒑᐱᒻᒥ ᓱᕋᔅᓯᒪᓚᐸᓗᒻᒪᕆᓕᕐᖓᑦ ᐃᓗᐊ, ᖃᖓᒃᑯᑦ ᑕᒫᓂ 

ᐊᕐᕌᒍᒥᓘᓐᓃᑦ ᐅᕝᕙᓘᓐᓃᑦ ᐊᕐᕌᒎᔪᒫᖅᑐᒥ ᑖᒃᑯᐊ ᕼᐊᒻᓚᒃᑯᖏᑦ ᑲᖏᖅᑐᒑᐱᒻᒥ? ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᑲ ᓇᓕᐊᓐᓂ ᐊᕐᕌᒍᒥ ᑕᕝᕗᖓ ᑲᖏᖅᑐᒑᐱᒻᒧᑦ ᑐᓴᖅᑎᑦᑎᔪᓐᓇᕋᔭᕐᒪᖔᖅ ᑖᒃᑯᓄᖓ 

ᕼᐊᒻᓚᒃᑯᓐᓄᑦ ᐊᕐᕌᒍᒥ ᓇᓕᐊᓐᓂ ᐱᓕᕆᐊᖑᒋᐊᕈᓐᓇᕋᔭᕐᒪᖔᖅ ᑖᓐᓇ ᑲᖏᖅᑐᒑᐱᒻᒦᑦᑐᖅ ᕼᐋᑭᕐᕕᐅᔪᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᑦᑎᐊᖅ, ᐅᖃᖅᑎᑦᑎᔩ, ᑖᓐᓇ ᐅᑭᐅᖅ ᖃᑯᒍ ᐅᑭᐅ 

ᓱᓇ ᐊᑐᓕᖅᐸᑦ ᑲᖏᖅᑐᒑᐱᐅᒃ ᕼᐋᑭᕐᕕᐊ ᓴᓇᔭᐅᒋᐊᕐᓂᐊᕐᓂᖓᓂᒃ ᖃᐅᔨᒪᒐᓗᐊᖅᑐᖓ ᓵᓐᓃᖏᒻᒪᑦ 

ᑕᒻᒪᕈᒪᙱᑦᑐᖓ. ᓇᓗᓇᐃᑐᐊᕈᒃᑯ ᑲᑎᒪᔨᐅᖃᑎᒐ ᓇᓗᓇᐃᕐᕕᒋᓂᐊᖅᐸᕋ ᐊᒻᒪ ᕼᐊᒻᓚᖓᑕ ᒪᐃᔭᖓ 

ᑎᑎᕋᕐᕕᒋᓂᐊᕆᕙᕋ ᑕᒪᑐᒥᖓ ᓇᓗᓇᐃᖅᓯᒪᔪᒥᒃ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕿᔪᑦᑖᖅ.  

 

ᕿᔪᑦᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᓇᓗᓇᐃᖅᓯᒻᒪᑦ ᑖᔅᓱᒥᖓ. ᐅᖃᖅᑎᑦᑎᔩ, ᒥᓂᔅᑕᖃᐃ 

ᓇᓗᓇᐃᖅᓯᑲᓐᓂᕈᓐᓇᖅᑲ ᑖᓐᓇ ᑲᖏᖅᑐᒑᐱᒻᒦᑦᑐᖅ ᕼᐋᑭᕐᕕᐅᔪᖅ ᓯᑯᓕᕆᔾᔪᑎᖃᙱᒻᒪᑦ ᓯᑯᖓᓂᒃ, ᑕᐃᒃᑯᐊ 

ᕼᐋᑭᖅᑐᑦ ᓇᒻᒥᓂᖅ ᐊᒡᒐᒻᒥᓐᓄᑦ ᖃᐃᖅᑲᔅᓴᐃᓲᖑᒻᒪᑕ ᑖᔅᓱᒥᖓ ᕼᐋᑭᕐᕕᐅ ᐃᓗᐊᓂ ᑕᒪᒃᑯᐊ 

ᐱᙳᐊᖅᑐᖃᖅᑎᓪᓗᒍ ᒪᓃᔭᐅᑎᓲᖑᒻᒪᑕ ᕼᐋᑭᕐᕕᐅᔪᑦ.  

 

ᐱᓕᕆᔾᔪᑎᖃᙱᑦᑐᑦ ᐃᓚᖓᒍᑦ ᐊᑲᐅᙱᓕᐅᓪᓚᕆᓲᖑᒻᒪᑕ ᓇᒻᒥᓂᖅ ᐊᒡᒐᒻᒥᓄᑦ ᐃᓛᒃ ᐃᖏᕋᔾᔪᑎᒨᙱᑦᑐᖅ 

ᖃᐃᖅᑭᔅᓴᐃᓇᓱᖃᑦᑕᑎᓪᓗᒋᑦ. ᑖᓐᓇ ᑲᖏᖅᑐᒑᐱᒻᒦᑦᑐᖅ ᑕᐃᒪᐃᑦᑐᖃᙱᑦᑑᖃᑕᐅᒻᒪᑦ. ᒥᓂᔅᑕᖃᐃ 

ᓇᓗᓇᐃᖅᓯᑲᓐᓂᕈᓐᓇᖅᑲ ᑖᓐᓇ ᐱᓕᕆᐊᖑᓕᖅᑲᑦ ᕼᐋᑭᕐᕕᐅᔪᖅ ᑲᖏᖅᑐᒑᐱᒻᒥ ᑕᒪᒃᑯᓂᖓ ᓯᑯᒥ 

ᖃᐃᖅᑭᓴᐃᔾᔪᑎᓂᒃ ᐱᖃᓯᐅᔾᔨᔪᓐᓇᕋᔭᕐᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑎᖁᑎᖏᓐᓄᑦ, ᒥᓂᔅᑕ ᑯᓱᒐᖅ.  

 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒃᑯᐊ ᑮᓇᐅᔭᑦ ᐊᑐᖅᑕᐅᓲᑦ 

ᑕᒪᒃᑯᓄᖓ ᓄᑖᙳᖅᑎᕆᕈᑎᖏᓐᓄᑦ ᕼᐋᑭᕐᕕᐅᔪᑦ ᐊᑐᖅᑕᐅᓲᖑᖕᒪᑦ ᓄᑖᙳᑎᖅᑕᐅᔾᔪᑎᖏᓐᓄᑦ ᕼᐋᑭᕐᕕᐅᔪᑦ.  

 

ᑕᒪᒃᑯᐊᓕ ᑕᒪᒃᑯᓄᖓ ᓴᓕᒎᑎᓄᓪᓗ ᑮᓇᐅᔭᓂᒃ ᐱᔪᒪᓐᓂᖅᐸᑕ ᑕᐃᒃᑯᐊ ᑲᖏᖅᑐᒑᐱᖕᒥᐅᑕᐃᑦ ᑮᓇᐅᔭᓂᒃᑕᐅᖅ 

ᑐᒃᓯᕋᕐᕕᑦᑕᖃᖅᑐᖅ ᑕᕝᕙᓂ ᐱᔨᑦᑎᕋᖅᑐᓕᕆᔨᒃᑯᑦ ᑕᒪᒃᑯᓄᖓ ᐃᖃᐃᓕᓴᕐᓂᐅᑉ ᒥᒃᓵᓄᑦ ᑮᓇᐅᔭᓂᒃ 

ᑐᒃᓯᕋᕐᕕᔅᓴᖅᑕᖃᖅᑐᑦᑕᐅᖅ. ᐃᒻᒪᖃ ᑕᐃᒃᑰᓇ ᑐᒃᓯᕋᕈᓐᓇᕋᔭᖅᑐᑦ ᑕᒪᑐᒧᖓ ᑮᓇᐅᔭᓂᒃᑕᐅᓇᔭᕐᓂᖓᓂᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᐃᕕᓕᖕᒧᑦ. ᒪᓕᒐᓕᐅᖅᑎ ᒪᐃᓐ.  

 

ᐊᐱᖅᑯᑦ 1074 - 5(2): ᓄᖑᓱᐃᑦᑐᓕᕆᓂᕐᒧᑦ ᐊᑐᐊᒐᐅᑉ ᐋᖅᑭᒋᐊᖅᑕᐅᓂᖓ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐱᕙᓪᓕᐊᑎᑦᓯᔨᒃᑯᑦ ᒥᓂᔅᑕᖓ ᐊᐱᖅᑯᕈᐊᖅᖢᒍ ᐅᖃᖅᑎᑦᓯᔩ, ᓂᑯᕕᑦᑐᖓ 

ᓄᖑᓱᐃᑦᑐᓕᕆᓂᐅᑉ ᒥᒃᓵᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐊᐱᖅᑯᑎ ᑎᑎᕋᖅᓯᒪᓂᒃᑯᑦ ᐊᐱᕆᓚᐅᖅᑕᖓ 2000, ᒫᑦᓯ 2020−ᐅᑎᓪᓗᒍ, 

ᒥᓂᔅᑕ ᐱᕙᓪᓕᐊᔪᓕᕆᔨᐅᔪᖅ ᑖᓐᓇ ᓇᓗᓇᐃᓚᐅᕐᒪᑦ ᐊᒻᒪᓗ ᐊᐱᖅᑯᑎᒋᓚᐅᖅᑕᕋᓄ ᓂᓪᓕᓚᐅᕐᒪᑦ ᖃᖓᒃᑯᑦ 

ᐅᕝᕙᓘᓐᓃᑦ ᐸᕐᓇᒃᓯᒪᒻᒪᖔᑕ ᐅᑎᕐᓂᐊᕐᒪᖔᑦ ᑕᒪᓐᓇ ᓄᖑᔪᐃᑦᑐᓕᕆᓂᕐᒧᑦ ᐊᑐᐊᒐᖏᑦ ᑭᐅᔭᐅᒪᐅᕐᒪᑦ. 

 

ᒫᓐᓇᐅᔪᖅ ᓄᓇᕗᑦ ᒐᕙᒪᒃᑯᑦ ᐸᕐᓇᒃᓯᒪᙱᒻᒪᑕ ᐅᑎᕐᓂᐊᕐᒪᖔᑕ ᐊᑐᐊᒐᖏᓐᓂᒃ ᐊᒻᒪᓗᓪᓘᓐᓃᑦ 

ᐋᖅᑭᒋᐊᕆᓪᓗᒋᑦ. ᐊᔾᔨᑐᐃᓐᓇᐸᓗᖏᓐᓂᒃ ᐱᐅᓱᖅᓱᕆᔭᖏᑕ ᒐᕙᒪᒃᑯᖏᓐᓂᑦ ᐊᑑᑎᖃᓚᖓᒻᒪᑦ ᑕᐃᒪᙵᓂᒃ 

2012-ᒥᓂᑦ. 

 

ᐊᐱᖅᑯᑎᒋᒍᒪᔭᕋ ᒥᓂᔅᑕᒧᑦ, 2012 ᐊᑐᐊᒐᕆᔭᖏᑦ ᐃᖅᑲᓇᐃᔮᕆᔭᐅᓚᐅᖅᓯᒪᔪᐃᑦ 2011-ᓕᓴᐃᑦ, ᑕᐃᒃᑯᐊ 

ᐱᔾᔪᑎᒋᓪᓗᒋᑦ ᐊᐱᖅᑯᑎᒋᔪᒪᕙᕋ ᑖᓐᓇ ᐱᕙᓪᓕᐊᓂᕆᔭᖓᑦ ᐃᓱᒪᖅᓴᖅᓯᐅᕈᑎᖃᓚᐅᖅᐸ ᓴᙱᔪᓂᑦ 

ᑎᒍᓯᕙᓪᓕᐊᕆᐊᖏᑦ ᒐᕙᒪᑐᖃᒃᑯᓐᓂᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᐊᖏᖅᐳᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᓐᓇ ᑐᓴᕈᒥᓇᕆᔭᕋ ᑖᓐᓇ ᐊᑐᐊᒐᖅ. ᓴᙱᔫᔪᒥᒃ 

ᑎᒍᓯᕙᓪᓕᐊᓂᐊᖅᑎᓪᓗᒍ ᑐᕌᖓᖕᒪᑦ.  

 

ᐊᒻᒪᓗᑦᑕᐅᖅ ᑐᙵᕕᒋᔭᖏᑕ ᐊᑐᐊᒐᖏᓐᓂᒃ ᐅᖃᐅᓯᕆᒍᓐᓇᖅᑕᕋ ᐅᖃᐅᓯᐅᓚᐅᖅᑐᖅ. ᑕᒪᓐᓇ 

ᓄᖑᔪᐃᑦᑐᓕᕆᓂᕐᒧᑦ ᐱᕙᓪᓕᐊᓂᐊᖅᑎᓪᓗᒍ ᓄᓇᕗᒻᒥ ᖃᐅᔨᒋᐊᖅᑳᕐᓗᑎᒃ ᐊᕝᕗᕋᕐᓗᑎᑦ ᓲᕐᓗ ᑕᒪᓐᓇ 

ᐅᔭᕋᓐᓂᐊᖅᑕᐅᓂᐊᕐᓂᕈᒪᒍᓂ ᓄᖑᔪᐃᑦᑐᓕᕆᓂᕐᒨᖓᓂᖓ, ᖃᓄᕐᓕ ᓄᓇᕗᒻᒥ ᐱᑕᖃᖅᐸ, 

ᐱᑕᖃᙱᑉᐸᓪᓘᓐᓃᑦ? ᐃᒻᒪᖄ ᑕᑯᓇᖅᓯᒪᕙ ᐊᕝᕗᕋᕐᓗᑎᓪᓘᓐᓃᑦ ᐊᐱᖅᑯᑎᒃᑯᓪᓘᓐᓃᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᓐᓇ ᐅᔭᕋᓐᓂᐊᕐᓂᖅ 

ᓴᖅᑮᓚᖓᒍᑦᑕ ᓴᙱᔪᒥᒃ ᓄᓇᓕᖕᑕ ᖃᓂᓛᖑᔪᓄᑦ ᑕᒪᒃᑯᐊ ᐃᓚᐅᒋᐊᖃᖅᑐᐃᑦ ᐊᒻᒪᓗᑦᑕᐅᖅ ᓄᓇᕗᒻᒥ 

ᖃᐅᔨᓴᖅᑏᑦ ᑎᒥᖁᑎᒋᔭᖓᑦ ᐃᓚᐅᓗᑎᑦ, ᓄᓇᓕᖏᑦᑕᑦᑕᐅᖅ ᖃᓂᓛᖑᔪᐃᑦ. ᖃᐅᔨᒪᓇᕇᕐᒪᑦ 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

15 

ᖃᐅᔨᓴᖅᑎᐅᒋᐊᖃᓲᖑᖕᒪᑕ ᕿᒥᕐᕈᐊᕆᐊᖃᕌᖓᑕ ᐊᑦᑐᐃᓂᖃᕐᓂᐊᖅᑎᓪᓗᒍ ᓄᓇᒋᔭᖏᑕ ᐊᕙᑎᖏᓐᓄᑦ. 

ᓄᓇᕗᑦ ᒐᕙᒪᒃᑯᑦ ᐊᕕᑦᑐᖅᓯᒪᕕᒋᔭᕗᓪᓗ ᖃᓂᒋᔮᖑᔪᐃᑦ ᖃᓂᒋᓛᖑᔪᐃᑦ ᓄᓇᓕᐅᔪᐃᑦ 

ᐃᓚᐅᑦᓯᐊᕆᐊᖃᖅᑐᐃᑦ. 

 

ᑐᒃᑐᐃᓪᓗ ᖃᓄᖅ ᐊᑦᑐᐃᓂᖃᑦᑕᐅᓂᐊᕐᓂᖏᖕᓂᑦ. ᑕᒪᒃᑯᐊ ᑕᒡᒐ, ᐊᒻᒪᓗ ᐊᑦᑐᐃᓂᖃᕐᓂᐊᕐᓂᖏᓐᓂᒃ 

ᐅᒥᐊᕐᔪᐊᑦ ᐊᖅᑯᑎᒋᔭᖏᓐᓄᑦ ᑕᒪᓐᓇ ᐃᒪᖓ ᖃᓄᖅ ᐊᑦᑐᐃᓂᖃᕐᓂᐊᕐᒪᖔᖅ ᕿᒥᕐᕈᐊᓲᖑᔪᒍᑦ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᖏᓕᕆᓕᖅᑕᖓᓂᑦ ᐊᐱᖅᑯᑎ ᑭᖑᓪᓕᖅᐹᖅ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᑖᓐᓇᓕ ᑭᐅᔾᔪᑎᕆᔭᕋ ᑐᑭᓯᔭᒃᑯᑦ ᐱᔭᕆᐊᑐᔫᒻᒪᑦ ᖃᓄᖅ 

ᐃᑲᔪᖅᑐᐃᓂᕐᒥᒃ ᐱᑕᖃᕐᒪᖔᑦ ᑕᒪᓐᓇ ᑕᒡᕙ ᐊᐱᖅᑯᑎᒃᑯᑦ ᑭᒃᑯᓕᒫᓄᑦ ᐊᐱᕆᔪᖃᕆᐊᖃᓲᖑᒻᒪᑦ ᐊᐱᖅᓱᓂᒃᑯᑦ. 

ᖃᓄᖅ ᖃᓄᐃᒍᒪᒻᒪᖔᑕ ᓄᓇᓕᐅᔪᐃᑦ ᖃᓄᐃᓕᖓᖁᔨᒻᒪᖔᑕ ᑐᑭᓯᒋᐊᕆᐊᖃᕋᔭᕐᖓᑕ. 

 

ᒥᓂᔅᑕ ᐊᐱᕆᒍᒪᓕᖅᐸᕋ ᐅᔭᕋᓐᓂᐊᕐᓂᓕᕆᓂᖅ ᓄᖑᔪᐃᑦᑐᓕᕆᑎᓪᓗᑕ ᑕᒪᓐᓇ ᖃᐅᔨᓴᕐᓂᐊᕐᓂᐊᕌᖓᑦ 

ᓯᕗᓪᓕᖅᐹᑐᐃᓐᓇᐅᓲᖑᖕᒪᑕ ᑕᒪᓐᓇ ᖃᐅᔨᒪᓇᕐᒪᑦ ᐅᔭᕋᓐᓂᐊᕐᓂᖅ ᑲᔪᓯᓂᐊᕌᖓᑦ. ᑭᓯᐊᓂ, ᑕᒪᒃᑯᐊ ᑕᒪᒃᑯᐊ 

ᐊᒥᐊᒃᑯᕐᓗᑯᐃᑦ ᖃᓄᖅ ᑭᖑᓂᐊᓂ ᐅᔭᕋᕐᓂᐊᕐᓂᓕᕆᔪᖃᖅᑎᓪᓗᒍ ᓄᖑᔪᐃᑦᑐᓂᑦ ᑕᒪᒃᑯᐊ ᐊᑯᓂᐅᔪᒥᒃ 

ᓯᕕᑐᔪᓂᑦ ᓄᖑᒍᓐᓂᓲᖑᖕᒪᑕ ᓄᓇᒥ.  

 

ᑕᒪᓐᓇ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖏᑦ ᑕᒪᒃᑯᓂᖓ ᖃᓄᖅᑑᖅᑕᐅᒋᐊᖃᕋᔭᕐᓂᖏᓐᓂᒃ ᐊᒻᒪᓗ ᓴᓂᖅᑯᑯᖏᑦ 

ᑕᒪᒃᑯᐊ ᖃᓄᐃᓕᖓᒻᒪᖔᑕ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᑐᐊᒐᑦᑎᓐᓂ ᐃᒪᐃᓕᖓᔪᖅ, 

ᐱᕙᓪᓕᐊᓂᐊᕈᓂ ᓄᖑᔪᐃᑦᑐᓕᕆᓂᖅ ᑕᒪᓐᓇ ᐅᔭᕋᕐᓂᐊᕐᓂᖅ ᐱᕙᓪᓕᐊᓂᐊᖅᐸᑦ ᐊᑐᐃᓐᓇᐅᓕᕐᓂᖅᐸᑦ 

ᐅᔭᕋᕐᓂᐊᕐᓂᖅ ᐊᑐᐊᒐᕆᔭᕗᑦ ᓲᕐᓗ ᐊᑐᖅᑕᐅᓂᐊᖅᐸᑦ ᓴᕆᒪᔪᓄᑦ ᓴᐃᒪᔪᓄᑦ ᑭᓯᐊᓂ ᐊᑐᖅᑕᐅᓂᐊᖅᐸᑦ 

ᓯᓚᕐᔪᐊᕐᒥ ᐊᖏᖃᑎᒌᒍᑎᑕᖃᕐᒪᑦ ᓄᓇᓕᕐᔪᐊᑦ ᐊᖏᖃᑎᒌᒍᑎᒋᔭᖏᑦ ᐊᒻᒪᓗ ᖃᓄᖅ ᐊᑲᐅᓛᖑᔪᒥᒃ 

ᐊᑦᑕᓇᙱᓛᖑᔪᒥᒃ ᑖᒃᑯᐊ ᓴᓂᕐᕙᖅᑕᐅᒋᐊᖃᕐᓂᖏᖕᓄᑦ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ. ᒪᓕᒐᓕᐅᖅᑎ ᓇᑦᓯᖅ. 

 

ᐊᐱᖅᑯᑦ 1075 - 5(2): ᑐᓚᑦᑕᕐᕖᑦ (ᓇᑦᓯᖅ) 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐱᕙᓪᓕᐊᔪᓕᕆᔨᐅᑉ ᐃᖏᕐᕋᔪᓕᕆᓂᕐᒧᑦᑕᐅᖅ 

ᑖᑦᓱᒧᖓᓗ. ᐃᓱᒫᓘᑎᒋᔭᕋ ᑕᒪᓐᓇ ᑕᕆᐅᕐᒥᐅᑕᓕᕆᓂᕐᒧᑦ ᖃᓄᖅ ᐱᕙᓪᓕᐊᒋᐊᖃᕐᓂᒋᔭᖏᓐᓂᒃ ᐊᒻᒪᓗ 

ᑎᒃᑯᐊᑐᐃᓐᓇᙱᑕᕋᓗᐊᕗᑦ ᑖᓐᓇ ᖃᐅᔨᒪᖁᓪᓗᒍ. 

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᖅ ᐊᕕᑦᑐᖅᓯᒪᕕᒋᔭᖓᑦ ᑐᒃᓯᕋᕐᓂᕐᒥᒃ ᓴᖅᑮᓚᐅᖅᓯᒪᖕᒪᑦ ᐊᒃᑑᕝᕙ 2019−ᖑᑎᓪᓗᒍ, 

ᖃᐅᔨᓴᖅᑕᐅᒋᐊᖃᕐᓂᖏᖕᓂᑦ ᐱᖁᑎᕐᔪᐊᑦ ᑕᕆᐅᕐᒥᐅᑕᓕᕆᓂᕐᒧᑦ ᖃᐅᔨᓴᕐᓂᐅᔪᖅ. ᐊᒻᒪᓗ ᐅᖃᖅᑎᑦᓯᔩ, 

ᖁᕕᐊᓚᐅᖅᓯᒪᔪᖓ ᑕᒪᓐᓇ ᕿᒥᕐᕈᐊᖅᑕᐅᓂᐊᕐᓂᖏᓐᓂᑦ ᓄᓇᓕᐅᔪᐃᑦ ᒪᕉᖕᓄᑦ ᐅᕙᖓ ᑭᒡᒐᑐᖅᑲᒃᑲᓂ 

ᒪᓕᒐᓕᐅᕐᕕᖕᒥ ᓇᐅᔮᑦ ᐊᒻᒪᓗ ᓴᓪᓕᖅ. 

 

ᒥᓂᔅᑕ ᐊᐱᕆᔪᒪᕙᒋᑦ ᓇᓗᓇᐃᕆᒍᓐᓇᕋᔭᖅᐱᑦ ᖃᖓᒃᑯᑦ ᐳᓚᕋᓛᕐᒪᖔᖅᐱᑦ ᒪᕐᕉᖕᓄᒃ ᓄᓇᓕᐅᔫᓐᓄᒃ ᖃᓄᕐᓗ 

ᐊᑦᑐᐃᓂᖃᖅᓯᒪᕙ ᓄᕙᖕᓇᕐᔪᐊᖅ ᑕᒪᑐᒥᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᕆᒐᕕᑦ ᑕᒪᑦᓱᒪᐅᑉ 

ᖃᐅᔨᓴᖅᑕᐅᑎᓪᓗᒋᑦ ᐊᑦᑐᐃᓂᖃᖅᓯᒪᖕᒪᑦ ᓄᓇᕗᒻᒥᐅᑦ ᑐᓚᑦᑕᕐᕕᓕᕆᑎᓪᓗᑕ ᑖᓐᓇ ᖁᕕᐊᒋᔭᕋ 

ᐊᐱᖅᑯᑎᒋᖕᒪᒍ. 

 

ᓂᕆᐅᓐᓂᖃᑦᓯᐊᖅᒍᑦ ᖃᐅᔨᓴᖅᑕᐅᔪᖅ ᐊᕐᕌᒍᒋᔭᑦᑎᓐᓂᒃ ᓇᓗᓇᙱᑦᑐᖅ ᐱᑕᖃᔾᔮᙱᒋᐊᓂᖅ ᐳᓚᕋᕐᓂᖅ 

ᓄᕙᖕᓇᕐᔪᐊᖅ-19 ᐊᑦᑐᐃᓂᖃᖅᓯᒪᖕᒪᑦ ᐅᓪᓗᒥᒧᓪᓗ ᖃᖓᒃᑯᑦ ᐅᓪᓗᖅᓯᐅᑎᖏᓐᓄᑦ ᑕᑯᓇᕐᓗᒋᑦ 

ᐋᖅᑭᒃᓱᐃᓂᐊᕐᒪᖔᑦᑕ ᐳᓛᕆᐊᕐᓂᐊᕐᓂᖏᖕᓂᑦ ᐊᒻᒪ ᖃᐅᔨᓴᖅᑎᖏᑦ. ᑕᒪᑦᓱᒥᖓ ᖃᐅᔨᓴᖃᑦᑕᕐᓂᐊᖅᑐᒥᒃ 

ᖃᓄᑎᒋ ᐊᑲᐅᓛᖑᔪᒥᒃ ᓄᓇᓕᖕᓄᑦ ᑎᑭᒍᓐᓇᕋᔭᕆᐊᒥᑦ ᒫᓐᓇ ᐅᓪᓗᖅᓯᐅᑎᓂᒃ ᑕᐃᒧᐊᖅᑕᐅᓯᒪᔪᓂᑦ 

ᑎᑎᕋᖅᓯᒪᔪᖃᙱᒻᒪᑦ ᖃᐅᔨᓴᖅᑎᒋᔭᕗᓪᓗ ᓄᓇᓕᓐᓄᑦ ᐳᓚᕋᓛᕐᓂᖏᖕᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑖᓐᓇ ᐱᖁᔨᖕᒪᑦ. ᑭᓯᐊᓂ ᓇᓗᓇᐃᕆᒍᓐᓇᖅᐸ 

ᖃᐅᔨᓴᖅᑕᐅᔪᖃᓚᐅᖅᑎᓪᓗᒍ ᐊᔾᔨᖏᓐᓂᒃ ᑐᓂᓯᒐᔭᕆᐊᒥᒃ? ᑖᓐᓇ ᒪᓕᒐᓕᐅᖅᑎᓄᓪᓗ ᑐᑭᓯᒐᔭᕐᒪᖔᑦ ᐊᒻᒪ 

ᒪᐃᔭᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

...(ᓂᐱᖃᐅᑎᑦ ᓄᖅᑲᖅᑕᖅᑐᑦ)... 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᐸᓗᒃᑎᑕᐅᕗᖓ, ᐅᖃᖅᑎ. 

 

>>ᐃᒡᓚᒃᑐᑦ 

 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓚᐅᔪᒃᓴᐃᑦ ᕼᐊᒻᓚᐅᔪᓄᓪᓗ ᒪᓕᒐᓕᐅᕐᕕᖕᒥᓪᓗ, ᒪᓕᒐᓕᐅᖅᑏᑦ, 

ᐊᖑᓇᓱᒃᑐᓕᕆᔩᓪᓗ ᑲᑎᒪᔨᖏᑦ, ᑎᒥᖁᑎᒋᔭᖏᑦ ᐱᖓᓲᓪᓗᐊᑕᖅᑐᐃᑦ ᑖᒃᑯᐊ ᓄᓇᓕᖕᓄᑦ ᐃᓚᐅᒐᔭᖅᑐᐃᑦ 

ᐱᓕᕆᖃᑎᒋᒐᔭᖅᑕᕗᑦ. ᐅᓂᒃᑳᒥᒃ ᓴᖅᑮᑦᑐᖃᕐᓂᐊᕐᓂᖓᓂᒃ ᐄ, ᐅᓂᒃᑳᖅᑕᒥᒃ ᓴᖅᑮᒍᓐᓇᕋᔭᖅᑕᕗᑦ 

ᐊᑐᐃᓐᓇᐅᑎᓪᓗᒋᑦ ᑖᒃᑯᓄᖓ ᐱᖓᓱᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᐸᕋ ᑭᐅᑦᑎᐊᕐᒪᑕ ᑕᒪᔅᓱᒥᖓ ᓂᕆᐅᒍᒫᖅᐳᒍᑦ ᑕᐃᓐᓇ 

ᐱᐊᓂᕋᑖᕐᓂᖅᐸᑦ ᐅᓂᒃᑳᓕᐊᕆᔭᐅᔪᒫᕐᓂᐊᖅᑐᖅ.  

 

ᑖᓐᓇᓗ (ᑐᓵᔨᑎᒎᓕᖅᑐᖅ) ᑐᓴᕋᑦᓴᖅ ᓴᖅᑭᑕᐅᓚᐅᖅᑕᖅ ᒐᕙᒪᓐᓄᑦ ᐊᖏᖃᑎᒌᒍᑕᐅᒐᔭᖅᑐᖅ ᑳᓐᑐᕌᒃᑦ−ᒃᑯᑎᒍᑦ 

ᖃᐅᔨᓴᕐᓂᐅᔪᖅ ᑐᓚᒃᑕᕐᕕᒃᓴᐃᑦ ᒥᑦᓵᓄᑦ, ᕗᐊᕐᓕ ᑲᓇᑕ ᐱᔨᑦᑎᕋᖅᑎᒃᑯᓐᓄᑦ ᖃᑦᓯᓂᑦ ᐅᓪᓗᒥᒧᑦ 

ᐊᑭᓕᖅᓯᒪᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᐅᒐᓗᐊᖅ ᐊᑐᐃᓐᓇᐅᔪᒥᒃ 

ᖃᑦᓯᑐᕐᒪᖔᑕ ᐊᑐᐃᓐᓇᕆᙱᓇᒃᑯᑦ. ᑭᓯᐊᓂ ᑭᒃᑯᓕᒫᓄᑦ ᓴᖅᑭᐅᒪᒍᓐᓇᖅᑐᖅ. ᑐᓴᕋᑦᓴᑦ ᐱᓯᒪᓕᑐᐊᕈᒃᑯ 

ᐅᖃᐅᑎᒍᓐᓇᕋᔭᖅᑕᕋ ᐊᑐᐃᓐᓇᐅᔫᒐᓗᐊᖅ. ᐅᕙᒍᑦ ᑐᒃᓯᕋᐅᓂᐅᑉ ᒥᒃᓵᓄᑦ ᐊᑖᒎᖓᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᓇᑦᓯᓕᖕᒧᑦ. ᒪᓕᒐᓕᐅᖅᑎ ᓯᒪᐃᓚᒃ. 

 

ᐊᐱᖅᑯᑦ 1076 - 5(2): ᑐᒃᑐᓕᕆᓂᖅ (ᓯᒪᐃᓚᒃ) 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

17 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᑦᑎᓐᓂᓗ.  

 

ᐅᖃᖅᑏ, ᑐᕌᖅᑎᓐᓂᐊᖅᑕᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ. ᒥᓂᔅᑕ ᑕᐃᒪ ᖃᐅᔨᒪᑦᑎᐊᕐᒪᑦ ᑖᒃᑯᐊ ᑐᒃᑐᐃᑦ 

ᖃᓄᐃᙱᑦᑎᐊᕐᓂᖏᑦ ᑖᓐᓇ ᐱᒻᒪᕆᐅᕐᔪᐊᕐᒪᑦ ᐃᓄᖁᑎᑦᑎᓐᓄᑦ. 

 

ᒥᓂᔅᑕ ᑕᐃᒪ ᐃᖅᑲᐅᒪᓂᐊᕐᒪᑦ ᐊᔾᔨᖓᓂᑦ ᑐᓂᔭᐅᔪᒐᑦᑕ ᐸᕗᓕ ᖃᒪᓂ’ᔪᐊᑦ ᑐᒃᑐᐃᑦ ᑲᑎᒪᔨᖏᑦ ᓄᑖᖑᓛᓂᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂᑦ. ᐅᓂᒃᑳᖅ ᐅᖃᖅᓯᒪᖕᒪᑦ ᐃᔾᔪᐊᕐᓗᒍ, “ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ 

ᑭᕙᓪᓕᕐᒥ ᖃᐅᔨᓴᖃᑦᑕᕐᒥᖕᒪᑕ ᐊᕐᕌᒍᑕᒫᑦ ᑭᕙᓪᓕᕐᒥ 45-50 ᖁᖓᓯᕈᓕᖅᓱᖅᑕᐅᖃᑦᑕᕐᒪᑕ 

ᓇᒧᙵᖅᐸᓪᓕᐊᓂᖏᑦ ᖃᐅᔨᒪᔭᐅᖁᓪᓗᒋᑦ. ᑖᒃᑯᐊ ᑕᒪᒃᑯᐊᓗ ᐊᖅᑯᓯᐅᕐᓂᕐᒧᑦ ᐊᒃᑐᖅᑕᐅᓪᓗᑎᑦ. ᑖᒃᑯᐊ 

ᐱᓕᕆᕝᕕᖏᑦ ᐊᐳᑦᑎ’ᓇᖅᑑᕐᒧᑦ ᐊᖅᑯᖕᒧᑦ ᐊᑦᑐᖅᑕᐅᓯᒪᖕᒪᑕ. ᐱᓕᕆᕝᕕᖓᑦ 

ᐃᖅᑲᓇᐃᔭᖅᑎᖃᐃᓐᓇᕐᓂᐊᖅᑑᔮᕈᓐᓃᖅᑐᓂ ᐋᖅᑭᒐᓱᓪᓗᒍ. ᓄᓇᕗᑦ ᒐᕙᒪᒃᑯᑦ ᐅᐱᕐᖔᒃᑯᑦ ᓈᓴᐃᓲᖑᒻᒥᖕᒪᑕ 

ᖃᒪᓂ’ᔪᐊᖅ ᑐᒃᑐᖏᓐᓂᑦ.” 

 

ᓈᓴᐃᓯᓂᐅᓚᐅᖅᑐᖅ ᑭᖑᓪᓕᖅᐹᖅ 2017 ᐊᒻᒪ ᓱᕐᕈᐃᕌᕐᔪᒃᑐᑎᑦ ᑐᒃᑐᐃᑦ ᐊᒥᓲᓂᖏᓐᓂᒃ 2014 ᑕᑯᓐᓈᖅᑐᒍ. 

ᑖᒃᑯᐊᓗ ᓄᕐᕋᐃᑦ ᖃᔅᓰᓐᓇᕈᕆᐊᖅᐸᓪᓕᐊᓂᖏᑦ 2008-ᒥᓂᑦ ᓴᖅᑭᔮᖅᑎᑦᑐᒥᒃ. ᓈᓴᐃᓂᖅ ᑖᒃᑯᐊ ᓄᓇᕕᖕᒥ 

ᒪᕐᕉᒃ ᑐᒃᑐᖏᓐᓄᑦ ᔫᓂ 2020-ᒧᑦ ᐸᕐᓇᒃᑕᐅᓯᒪᓚᐅᕐᒪᑕ.  

 

ᒥᓂᔅᑕᖃᐃ ᐅᖃᕆᐊᒃᑲᓐᓂᕈᓂᐊᖅᐸ ᐃᒡᓗᕐᔪᐊᕐᒧᑦ ᖃᓄᐃᓕᖓᓕᕐᒪᖔᑕ ᑖᒃᑯᐊ ᐱᓕᕆᕝᕕᖓᑕ 

ᐱᒋᐊᖅᑎᓚᐅᖅᑕᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᒪᓂ’ᔪᐊᑉ ᑐᒃᑐᖏᑦ ᓄᓇᕗᒻᒥ 

ᐊᒥᓲᓛᖑᖕᒪᑕ. ᓇᐅᑦᑎᖅᓱᖅᐸᓪᓕᐊᔭᕗᑦ ᐄ, ᒪᓕᒐᓕᐅᖅᑎ ᓱᓕᔪᖅ ᐊᒥᓱᕈᕆᐊᕌᕐᔪᓚᐅᖅᑐᑦ ᑭᖑᓪᓕᖅᐹᒥᒃ 

ᓈᓴᖅᑕᐅᖕᒪᑕ.  

 

ᖃᖓᑦᑕᖅᑎᑕᐅᓯᒪᔪᓂᒃ ᖁᖓᓯᕈᕐᓄᑦ ᖃᐅᔨᒪᓇᓱᖃᑦᑕᕋᑦᑎᒍᑦ ᓄᒃᑎᖅᐸᓪᓕᐊᓂᖏᑦ ᐊᒻᒪᓗ ᖃᓄᖅ 

ᐅᖓᓯᑎᒋᔪᒧᑦ. ᑖᒃᑯᐊᓗ ᐊᕐᕌᒍᑕᒫᑦ ᓈᓴᖅᑕᐅᓲᑦ. ᑖᒃᑯᐊ ᒫᓐᓇ ᐱᓯᒪᙱᓐᓇᒃᑭᑦ ᓈᓴᐅᑎᖏᑦ. ᖃᐅᔨᒪᓇᓱᒃᑐᒍᑦ 

ᖃᓄᖅ ᓄᕐᕋᐃᑦ ᖃᔅᓯᑦ ᐆᒪᓚᐅᕐᒪᖔᑕ ᐅᑭᐊᒃᓵᒥ ᐅᐱᕐᖔᒧᑦ. ᑖᒃᑯᐊ ᑐᒃᑐᑖᖅᐸᓪᓕᐊᓂᖏᓐᓄᑦ 

ᑕᑯᒃᓴᐅᔾᔪᑎᖏᖕᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᑖᒃᑯᐊ ᓴᖅᑭᑎᑕᐅᔪᑦ ᑖᒃᑯᐊ 

ᐸᕗᓕᕐ ᖃᒪᓂ’ᔪᐊᖅ ᑐᒃᑐᓕᕆᔨᖏᑦ ᑲᑎᒪᔨᖏᑦ ᐅᖃᖅᓯᒪᒻᒥᖕᒪᑕ ᐅᖃᓲᕆᒃᑲᓐᓂᕐᓗᒋᑦ:  

 

“ᑖᒃᑯᐊ ᖃᖓᑦᑕᖅᑎᑕᐅᓯᒪᔪᓄᑦ ᖁᖓᓯᕈᐃᑦ ᐅᕿᒃᑐᑯᓘᖕᒪᑕ ᓇᓃᓐᓂᖏᓪᓗ 900 ᒍᒫᒻᔅᐸᓗᖕᓂᑦ 2 

lbs−ᖑᙱᒻᒪᕆᑦᑐᑦ. ᑖᒃᑯᐊ ᐅᕿᓐᓂᖅᓴᒪᐅᕆᐊ ᖁᖓᓯ ᑕᕝᕙᓂ ᐊᑑᑎᖃᑦᑎᐊᕋᓗᐊᖅᑐᒍ ᐊᒻᒪᓗ 

ᐱᐅᓂᖅᐹᖑᓪᓗᓂ ᑖᓐᓇ ᐱᐊᕗᓕ ᖃᒪᓂᕐᔪ ᑲᑎᒪᔨᖏᑦ ᐃᓕᓴᖅᓯᓯᒻᒪᑕ ᐃᓚᖏᑦ ᐃᓂ ᖁᖓᓯᕈᓗᒃᓱᐃᔪᒪᓲᖓᑕ 

ᐃᓐᓇᐃᓪᓗ ᐊᑭᕋᖅᑐᐸᒃᑭᓪᓗᑎᑦ. ᑖᒃᑯᐊ ᕿᒥᕐᕈᐊᖅᑐᑦ ᕿᒥᕐᕈᐊᕈᑎᖏᓐᓂᒃ.” 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐅᖃᕈᓐᓇᖅᐹ ᐱᓕᕆᕕᖓ ᐱᓕᕆ ᐱᐊᕗᓕ ᖃᒪᓂᕐᔪᐊᖅ ᑐᒃᑐᓕᕆᔩᑦ ᐸᕝᕕᓴᙱᔾᔫᒥᔪᒥᒃ 

ᐃᖅᑲᓇᐃᔭᐅᑎᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᓂᕐᔪᐊ ᑐᒃᑐᓄᑦ ᑲᑎᒪᔩᑦ 

ᐱᓕᕆᖃᑎᖃᑦᑕᖅᑐᑦ ᐱᓕᕆᕝᕕᑉᑯᑦ ᐊᕙᑎᓕᕆᔩᓪᓗ ᑖᒃᑯᓄᖓ ᑲᑎᒪᔨᐅᖃᑕᐅᒻᒪᑕ ᐊᒻᒪᓗ ᐃᖅᑲᓇᐃᔭᖅᑎᕗᑦ 

ᑲᑎᒪᔨᖏᓐᓄᑦ ᑲᑎᒪᓂᖏᓐᓅᖃᑕᐅᔪᑦ. ᐅᖃᖅᑏ, ᖃᐅᔨᒪᔪᖓ ᐊᑭᕋᖅᑐᖅᑕᐅᓲᑦ ᓂᕐᔪᑎᖏᓪᓕ 

ᖁᖓᓯᕐᓗᒃᓱᐃᓂᕐᒧᑦ. ᑭᓯᐊᓂ, ᐅᖃᖅᑏ, ᖃᖓᑦᑕᖅᑎᓯᒪᔪᒃᑯᑦ ᑕᑯᔅᓴᐅᔪᒥᒃ ᖁᖓᓯᕈᓗᐊᕐᓗᒋᑦ ᑐᒃᑐᑦ 

ᐊᑑᑎᓕᒻᒪᕆᐅᒻᒪᑕ ᓄᐊᖃᑦᑕᖅᑐᑦ ᓇᒦᒻᒪᖔᖅ ᖃᐅᔨᒪᓕᖅᖢᒍ ᑐᒃᑐ.  

 

ᐅᓪᓗ ᑕᓪᓕᒪᑕᒫᑦ ᐱᖓᓱᓪᓗᑭᐊᖅ ᑕᐃᓐᓇ ᑐᒃᑐ ᓇᒦᒻᒪᖔᑦ ᐊᕐᕌᒎᓐᓄᒃ ᒪᕐᕉᒃ ᐊᑕᓯᕗᓪᓕ ᐊᑑᑦᑎᖃᑦᑎ ᑖᒃᑯᐊ 

ᓇᒧᙵᑕᕐᓂᖏᑦ ᖃᐅᔨᒪᓇᓱᒃᑐᒋᑦ. ᐅᑭᐅᒋᖃᑦᑕᖅᑕᖓ ᐊᓯᐊᓄᑦ ᓄᖅᑲᖃᕐᕕᖏᓐᓄᑦ ᐊᓯᔾᔨᐸᓪᓕᐊᕐᓕᒪᖔᑕ. 

ᑕᐃᒪᓕ ᖁᖓᓯᕈᖅ ᐋᖅᑭᒃᑯᕕᐅᒃ ᑲᒪᒋᔭᕆᐊᖃᕈᓐᓃᖅᑐᖅ ᓄᐊᑦᑎᕕᑐᓂ. ᑖᓐᓇ ᒪᓕᒐᓕᐅᖅᑎᓯᓕ ᑖᒃᑯᐊ 

ᐅᕿᓐᓂᖅᓴᒻᒪᕆᐅᓕᕐᒪᑕ ᑲᑕᓲᖑᓪᓗᑎᒡᓗ. ᑕᐃᒫᒃ ᐃᒻᒥᓂᒃ ᑲᑕᓲᖑᒻᒪᑕ ᐊᕐᕌᒎᒃ ᒪᕐᕉᒃ ᐊᒻᒪᓗ 

ᐃᖅᑲᓇᐃᔭᖅᑎᑎᓐᓂᒃ ᓄᐊᑕᐅᓕᕆᓪᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᖑᓪᓕᖅ ᑭᖑᓪᓕᖅᐹᕐᓗ ᐅᐃᒍᒋᐊᕈᑎ ᐊᐱᖅᑯᑎᓐᓄᑦ, ᒥᔅᑐ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᓪᓗ ᒥᓂᔅᓴ. ᐅᖃᖅᑏ, ᑐᓴᐅᒪᔾᔪᑏᑦ ᓴᖅᑭᑕᐅᑎᔪᑦ ᐱᐊᕗᓕ 

ᖃᒪᓂᕐᔪᐊᖅ ᑐᒃᑐᓄᑦ ᑲᑎᒪᔨᓄᑦ ᐅᖃᖅᓯᒪᒻᒥᒻᒪᑕ ᐅᖃᐅᓯᕆᒃᑲᓐᓂᑦᓗᒍ:  

 

“ᐃᓗᐊᙱᓕᐅᕈᑎ ᑖᓐᓇ ᑭᕙᓪᓕᕐᒥ ᓂᕿᓐᓂᒃ ᓂᐅᕕᐊᔅᓴᖃᖃᑦᑕᕐᓂᒃ ᑲᔪᓰᓐᓇᕐᒪᑦ. ᖃᓄᖅ 

ᐃᓂᐊᓗᒍᑕᐅᖃᑦᑕᖅᑐᖅ ᖃᓄᑎᒋ ᐊᖏᑎᒋᒻᒪᖔᓪᓗ ᐃᓱᓕᑦᑕᕐᕕᖃᕋᑎᒃ ᑐᒃᑐᑐᕐᓇᖅᑐᑦ 

ᖃᓄᐃᓕᐅᖅᑐᖃᕈᓐᓇᓗᐊᙱᒻᒪᑦ ᐊᐅᓚᓇᓱᓪᓗᒍ ᑐᒃᑐᖃᑦᑕᕐᓂᖅ. ᑭᓯᐊᓂᓕ ᐱᓕᕆᐊᖑᕙᒋᐊᔪᓲᕐᓗ ᑭᕙᓪᓕᕐᒥ 

ᑐᒃᑐᑦᑐᑦ ᐅᓂᒃᑳᖃᑦᑕᕐᓂᖅ ᓄᓇᓕᓐᓂᓗ ᓄᐅᑦᑎᓲᒥᓂᒃ ᐱᒻᒪᕆᐅᓂᖓᓂᒃ ᑲᔪᓰᓐᓇᕈᓐᓇᖅᑐᒥᒃ 

ᑐᒃᑐᓐᓇᓱᖃᑦᑕᕆᐊᖃᕐᓂᖅ ᐅᓂᒃᑳᖃᑦᑕᕐᓂᕐᒥᓪᓗ.”  

 

ᐅᖃᖅᑏ, ᑐᑭᓯᐅᒪᒐᒃᑯ ᑕᒪᓐᓇ ᓴᖅᑭᑕᐅᓚᐅᖅᑐ ᒥᓂᔅᑕ ᓵᖓᓐᓂ ᓄᓇᕗᑦ ᑐᙵᕕᒃᑯᑦ ᑎᒥᖓᑕ 

ᐊᕐᕌᒍᑕᒫᖅᓯᐅᑎᒃ ᑲᑎᒪᓂᖏᓐᓂᒃ ᐃᖃᓗᒃᑑᑦᑎᐊᕐᒥ. ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐸ ᐅᕙᑦᑎᓐᓂ 

ᐅᖃᖃᑎᒌᓐᓂᕆᔭᖏᓐᓄᑦ ᓄᓇᕗᑦ ᑐᙵᕕᒃᑯᑦ ᑲᑎᒪᔨᖏᑦ ᑕᒪᑐᒪ ᒥᔅᓵᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑕ, ᐅᖃᐅᑎᒋᐊᑦᑎᐊᕈᒪᑦᑎᐊᖅᑕᕋ 

ᐃᓚᐅᓂᕆᓚᐅᖅᑕᓐᓂ ᓄᓇᕗᑦ ᑐᙵᕕᒃᑯᑦ ᑲᑎᒪᓂᖓ ᐊᕐᕌᒍᑕᒫᖅᓯᐅᒥ ᑲᑎᒪᓂᖅ ᐃᖃᓗᒃᑑᑦᑎᐊᕐᒥ.  

 

ᐅᖃᖅᑏ, ᑖᓐᓇ ᓴᖅᑭᓚᐅᖅᑐ ᓂᐅᕕᐊᔅᓴᖃᖃᑦᑕᕐᓂᖅ ᑐᒃᑐᕕᓂᕐᒥ. ᑐᑭᓯᓇᑦᑎᐊᕋᓱᓚᐅᖅᑐᖓ ᓄᓇᕗᒻᒥ 

ᓄᓇᑖᕈᑎ ᐊᖏᕈᒻᒥ ᑕᒪᒃᑯᐊ ᐃᓄᐃᑦ ᓄᓇᖃᑎᖃᖅᑕᐅᔪᑦ ᐱᔪᓐᓇᐅᑎᖃᕐᓂᖅ ᓂᐅᕕᕈᓐᓇᖅᑐᑎᒃ 

ᑕᐅᖅᓰᖃᑦᑕᕈᓐᓇᕐᓗᑎᑦ ᑖᒃᑯᓂᖓ ᓂᕐᔪᑎᓂᒃ. ᑕᐃᓐᓇ ᓄᓇᑖᕈᑎ ᐊᓯᔾᔨᓚᐅᙱᓐᓂᖓᓂᒃ ᑖᓐᓇ 

ᑕᐃᒪᐃᓕᖓᐃᓐᓇᕐᓂᐊᕐᒪᑦ.  

 

ᐅᖃᖅᑏ, ᓇᓗᓇ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐸᐃᕐᕈᕕᔅᓴᒐᓱᒋᒻᒪᑕ ᓄᓇᑖᕐᓂᕐᒧᑦ. ᑕᐃᒪᓕ ᐃᓚ ᐃᓱᓕᑦᑕᖅᑎᑐᑦ 

ᐱᓕᕈᓕᖅᑎᑕᐅᒐᓗᐊᖅᐸᑕ ᐃᓄᒃ ᑕᐃᓐᓇ ᑐᒃᑐᑦᑐᖅ ᑕᐃᔅᓱᒥᖓ ᐊᓯᖏᓐᓂᓘᓐᓃᑦ ᐱᔪᓐᓇᐅᑎᖃᕐᒪᑦ 

ᓂᐅᕐᕈᑎᒋᓗᒍ. ᑖᓐᓇ ᒪᓕᒐᕐᓂᒃ ᓱᕋᐃᓇᓂ ᐊᖑᑕᕕᓂᖓ. ᓄᓇᑦ ᑐᙵᕕᒃᑯᑦ ᐅᑎᕐᕕᒋᓚᐅᕋᒃᑭᑦ ᑲᑎᒪᔨᖏᑦ 

ᐊᓯᔩᔪᒥᒃ ᐋᖅᑭᒋᐊᖅᓯᔪᒪ ᓄᓇᕗᑦ ᑐᙵᕕᒃᑯᑦ ᒐᕙᒪᒃᑰᖏᑦᑐᖅ.  

 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᓯᓇᑦᑎᐊᕈᒪᔪᖓ. ᑕᐃᒪ ᓄᖅᑲᑎᑦᑎᑲᐃᓐᓇᕈᒪᑉᐸᑕ ᐃᓄᐃᑦ ᐱᔪᓐᓇᐅᑎᖏᑦ ᓱᕐᓗ ᑐᒃᑐᕕᓂᕐᒥᒃ 

ᓂᐅᕕᐊᔅᓴᖃᕆ ᐱᔪᓐᓇᕐᓂᖏᓐᓃᑦᑐᖅ ᓄᓇᑖᕈᑎ ᐊᓯᓪᓗᒍ. ᐅᖃᖅᑏ, ᒐᕙᒪᒃᑯᑦ ᐸᕝᕕᓴᒐᓱᙱᑎᐊᕐᒪᑕ ᐃᓄᐃᑦ 

ᑐᒃᑐᒥᓂᕐᒥᒃ ᓂᐅᕐᕈᑎᖃᕈᓂ ᑕᐃᒫᒃ ᓈᒻᒪᓗᐊᙱᑦᑑᒐᓗᐊᖅ ᑭᓯᐊᓂ ᓄᓇᑖᕈᑎ ᑕᐃᒪᐃᓕᒻᒪᑕ ᑕᐃᒃᑯᐊᓗ 

ᐊᑐᖅᐸᑦᑐᑎᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ. ᒥᔅᑕ ᕿᙳᖅ.  

 

ᐊᐱᖅᑯᑦ 1077 - 5(2): ᐃᒥᖅ (ᕿᒻᖑᖅ) 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᑰᖅᐸᔅᓯ ᒪᓕᒐᓕᐅᖅᑎᐅᖃᑎᒋᔭᔅᓯ, ᑰᒑᕐᔪᒻᒥᐅᑕᓪᓗ ᑕᓗᕐᔪᐊᕐᒥᐅᑕᓪᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ.  

 

ᐅᖃᖅᑏ, ᑕᐃᓐᓇ ᐱᔪᓐᓇᐅᑎᕗ ᐊᑦᑕᓇᙱᑦᑐᒥ ᐃᒥᑦᑎᐊᕙᖃᕆᐊᖃᕆᐊ ᓄᓇᓕᓐᓄᑦ ᓄᓇᖃᖅᑐᓄᓪᓗ 

ᑲᒪᒋᔭᓪᓚᐅᑕᕆᒻᒪᒍ ᒐᕙᒪᒃᑯᑦ. ᖃᐅᔨᒪᒻᒪᑦ ᑕᐃᒪ ᒥᓂᔅᑕ ᐱᓕᕆᕝᕕᖓᑕ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ 

ᐱᔭᕇᔭᐃᓇᓱᓚᐅᕐᒪ ᓄᑖᒥᒃ ᐃᒥᑦᑎᐊᕙᓕᕆᓂᕐᒧᑦ ᐸᓐᓇᕐᓂᕗ ᐋᖅᑭᓱᖅᓯᒪᓂᖓᓄᑦ.  

 

ᒥᓂᔅᑕ ᐅᖃᕈᓐᓄᖅᑲᐃ ᐅᓪᓗᒥ ᖃᓄᐃᓕᖓᓕᕐᓂᖓ ᑖᓐᓇᒧ ᑖᔅᓱᒧᖓ ᐱᓕᕆᐊᒧᑦ ᐊᒻᒪᓗ ᓴᖅᑭᑎᓐᓂᐅᔭᕐᓗᒋᑦ 

ᓄᑖᒥᒃ ᐃᒥᑦᑎᐊᕙᓕᕆᓂᕐᓗ ᐸᕐᓇᒃᓯᒪᓂᖓᑕ ᐋᖅᑭᒃᓯᒪᔪ ᒪᓕᒐᓕᐅᕐᕕᒻᒥ ᓴᖅᑭᓛᕐᓂᕐᒥᓂᒃ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑎᖁᑎᖏᓐᓄᑦ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓱᓕᑦᑎᐊᖅᑐᖅ ᑖᓐᓇ ᑲᑎᒪᔨᐅᖃᑎᒐ 

ᐃᒪᑦᑎᐊᕆᒋᐊᖃᕋᑦᑕ ᓄᓇᕗᒻᒥ. ᖃᓯᐊᓯᖅᑐᖓᑭᐊᖅ ᑕᕝᕙᓂ ᐅᖃᓕᖅᑐᖓ ᐃᒪᑦᑎᐊᕆᖕᓂᖅᐹᖑᒐᓗᐊᕋᑦᑕ 

ᓯᓚᕐᔪᐊᕐᒥ. ᐃᒡᓗᕗᑦ ᐃᒥᖅᑕᖅᑕᐅᔭᕌᖓᑕ ᐃᒪᑦᑎᐊᕙᐅᓛᖑᔭᕆᐊᖃᖃᑦᑕᕐᒪᑦ ᐅᓗᕆᐊᓇᙱᓪᓗᓂᓗ ᑭᑐᓗᒃᑖᓄᑦ 

ᐃᒥᖅᑐᓄᑦ ᓂᕆᔪᓄᓪᓗ ᐅᕕᓂᓐᓂᐊᖅᑐᓄᓪᓗ ᑖᔅᓱᒥᖓ ᓄᓇᕗᑦ ᐃᒪᖁᑖᓂᒃ. ᑕᒪᓐᓇ ᑐᕌᖅᑕᕗᑦ 

ᐱᓕᕆᐊᕆᔭᕗᓪᓗ ᐊᒻᒪ ᐸᕐᓇᐸᓪᓕᐊᔭᕗᑦ ᖃᓄᖅ ᑕᒪᓐᓇ ᓯᕗᒨᑦᑎᐊᕈᓐᓇᕋᔭᕐᒪᖔᑦ, ᐅᖃᖅᑎᑦᑎᔩ. ᑕᒪᓐᓇ ᓱᓕ 

ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓄᓇᓕᓐᓂ ᒐᕙᒪᒃᑯᓪᓗ ᐱᔨᑦᑎᖅᑎᒃᑯᑦ ᐱᓕᕆᓯᒪᒻᒪᓐ 

ᓄᑖᒥᒃ ᑐᐊᕕᕐᓇᖅᑐᒥ ᐃᒥᓕᕆᕝᕕᒻᒥ. ᑐᓴᐅᒪᔾᔪᑏᑦ ᓴᖅᑭᑕᐅᔪᑦ ᐱᓕᕆᕝᕕᖓᓂ ᐅᖃᖅᓯᒪᒻᒪᑕ ᑖᓐᓇ ᐃᒻᒥᑰᕐᓗᓐ 

ᐴᖅᓯᒪᓗᓂ ᐊᒻᒪ ᐊᒻᒪᓗ ᓈᒻᒪᒋᖏᑐᒥ ᓄᓇᓕᓐᓂ ᖃᖓᑕᓲᒃᑯᑦ ᑎᑭᑎᑕᐅᔪ. ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐱᑦ 

ᐃᒡᓗᕐᔪᐊᕐᒧᑦ ᖃᓄᐃᓕᖓᓕᕐᓂᖏ ᑖᔅᓱᒧᖓ ᐱᓕᕆᐊᖑᔪᒧᑦ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᓖᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᐊᒻᒪ ᒐᕙᒪᒃᑯᑦ ᐱᔨᑦᑎᕋᖅᑎᖁᑎᖏᓐᓄᑦ, ᒥᓂᔅᑯ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᓯᔩ, ᑕᒪᓐᓇᐃᓛᒃ ᐃᒪᑦᑎᐊᕙᓕᕆᓂᖅ 

ᐊᖏᔫᖕᒪᑦ ᐊᒻᒪ ᑕᑯᓲᖑᓪᓗᑕ ᐅᑭᐅᓂᒃ ᐊᑐᖅᓯᒪᔭᖅᑎᓐᓂ ᓄᓇᓖᑦ ᐃᓚᖏᑦ ᐃᒪᑦᑎᐊᕙᖕᒥᒃ 

ᐊᔪᖅᓴᓚᑦᑖᓕᓲᖑᖃᑦᑕᖅᓯᒪᖕᒪᑕ ᐅᓪᓗᒥᒧᑦ ᑎᑭᖦᖢᒍ, ᐅᖃᖅᑎᑦᑎᔩ. ᑕᐃᒪᓐᓇᐃᑎᓪᓗᒍ ᐃᒪᑦᑎᐊᕙᓕᐅᕈᑎᒥᒃ 

ᐊᑐᐃᓐᓇᐅᔪᓐᓇᖅᑐᒥᒃ ᓄᓇᓕᖕᓄᑦ ᐊᖏᓗᐊᙱᓪᓗᒍ ᑎᖕᒥᓲᒃᑯᑦ ᓄᓇᓕᖕᓄᑦ ᓅᒃᑕᖅᑕᐅᔪᓐᓇᕋᔭᖅᑐᒥᒃ 

ᐱᓕᕆᐊᖃᖅᑐᒍᑦ ᒫᓐᓇ. ᑖᔅᓱᒪ ᑲᑎᒪᔨᐅᖃᑎᒪ ᐅᖃᖅᑕᖓ ᓱᓕᑦᑎᐊᖅᑐᖅ.  

 

ᑭᓯᐊᓂ ᐱᔭᕇᖅᓯᒪᙱᒻᒪᑦ ᓱᓕ ᑖᓐᓇ ᐊᖏᔪᐊᓗᓐᓂᒃ ᐱᖃᖃᑦᑕᖅᓯᒪᖕᒪᑕ ᑕᒪᒃᑯᐊ ᐅᒥᐊᕐᔪᐊᒃᑯᑦ 

ᐅᓯᑲᖅᑕᐅᑎᐊᓗᐃᑦ ᓴᕕᐊᓗᐃᑦ ᑕᐃᒪᐃᑦᑐᐊᓗᖕᓂᒃ ᐊᑭᑐᔪᓂᒃ ᐊᑐᓲᖑᖕᒪᑕ. ᒥᑭᔪᒥᒡᓕ ᓴᓇᔭᐅᑎᑦᑎᓇᓱᒃᑲᑦᑕ 

ᑎᖕᒥᓲᓄᑦ ᐊᖏᓗᐊᖅᑐᐊᓘᙱᑦᑐᓄᑦ ᐅᓯᔭᐅᔪᓐᓇᖅᑐᓂᒃ ᓄᓇᓕᖕᓄᑦ ᑐᐊᕕᕐᓇᖅᑐᑕᖃᓕᕋᔭᖅᐸᑦ. ᑕᒪᓐᓇ ᓱᓕ 

ᓯᕗᒧᒃᐸᓪᓕᐊᔪᖅ, ᐅᖃᖅᑎᑦᑎᔩ. ᐃᓂᖅᑕᐅᒃᐸᓪᓗ ᑕᑯᔪᒥᓇᕈᒫᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᕆᓕᕐᓗᒍ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᑖᔅᓱᒧᖓ ᐊᐱᖅᑯᑎᓐᓄ ᐃᓚᒋᐊᕈᑏᑦ, ᒥᔅᑐ 

ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒡᓗ ᒥᓂᔅᑕ ᑕᐃᔅᓱᒥᖓ ᑐᑭᓯᒃᑲᐃᔪᓐᓇᕐᒪᑦ ᖃᓄᖅ 

ᖃᓄᐃᓕᐅᖅᐸᓪᓕᐊᕈᑎᔅᓴᒥᓐᓂᒃ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᑐᐃᓐᓇᕆᐊᖃᕐᖓᑦ ᑰᒑᕐᔪᒃ ᐊᑐᖃᑦᑕᕐᒪᑦ ᑖᔅᓱᒪᑦᑕᐅᖅ ᐊᕐᕌᒍ ᐊᕐᕌᒍ ᑕᓪᓕᒪᑦ 

7-ᓂᓪᓗ ᑕᒫᓂᓗ ᑕᐃᒪ ᑕᕆᐅᖅ ᓄᓇᒥ ᐃᒥᖅᑕᕐᕕᖓ ᑕᕆᐅᖑᖃᑦᑕᕐᒪᑦ. ᑎᖅᑎᑎᓪᓗᒍ ᑭᓯᐊᓂ ᐃᑲᔫᑎᐅᔪᓄᑦ 

ᑭᓯᐊᓂ ᐋᖅᑭᒍᑎᓪᓚᑦᑖᖑᒻᒪᑦ ᐃᓗᐊᓐᖏᓕᐅᕈᒻᒧᑦ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᐱᓕᕆᕕᖓᑕ ᑐᓴᕐᔪᑎᖃᕐᓗᑎᑦ ᕼᐋᒻᓚᒃᑯᒃᑯᑦ ᑰᒑᕐᕈᒻᒥ ᓇᓖᕌᒐᒃᓴᓂᑦ 

ᕿᒥᒃᕈᐊᖃᑎᒋᓗᒋᑦ ᐋᖅᑭᒍᑎᒃᓴᓂᑦ ᑕᒪᑐᖓ ᐃᓗᐊᓐᖏᓕᐅᕈᒻᒧᑦ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑎᖁᑎᖏᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᓐᓇᐃᓛᒃ ᐃᒪᓕᕆᓂᖅ 

ᐊᔾᔨᒌᓐᖏᑦᑐᓲᖑᖕᒪᑦ, ᐃᓚᖏᑦ ᖁᐱᕐᕈᓂᒃᓯᒪᓕᕌᖓᑕ ᖃᓛᖅᑎᒃᓱᒋᑦ ᖃᓛᖅᑎᓚᐅᐱᓪᓚᒻᒪᕆᒃᖢᒍᐃᓛᒃ 

ᐊᑐᒐᒃᓴᐅᓕᓲᖑᖕᒪᑕ.  

 

ᐃᓚᖏᓪᓗ ᑲᑎᒪᔨᐅᖃᑎᒪ ᐅᖃᐅᓯᕆᔭᖏᑦ ᐅᖃᐅᓯᖅᑎᒍᓪᓕ ᐃᒪᒃ ᑭᐊᑦᓯᓲᖑᖕᒪᑦ ᐱᐊᓗᐊᓕᕌᖓᑦ 

ᐃᒥᒐᒃᓴᐅᔪᓐᓃᓲᖑᖕᒪᑦ. ᑕᐃᒪᓐᓇᐃᑦᑐᖃᖃᑦᑕᖅᓯᒪᔪᖅ ᓄᓇᓕᖕᓂ ᑕᒪᓐᓇᓗ ᑕᒪᒃᑯᓅᓇ ᐃᕐᕈᖅᑑᑎᑎᒍᑦ 

ᑕᕆᐅᖓ ᐲᔭᐃᔾᔪᑎᖓ ᐊᑐᖃᑦᑕᖅᓯᒪᒐᑦᑕ ᓄᓇᓕᖕᓂ ᐊᔾᔨᒌᓐᖏᑦᑐᓂ. 

 

ᐅᖃᖅᑎᑦᓯᔩ, ᑖᒃᑯᐊ ᓄᓇᓕᖁᑎᖓ ᑭᒡᒐᖅᑐᖅᑕᖏᓂᓛᒃ ᐱᓕᕆᖃᑎᒋᔪᓐᓇᖅᑕᕗᑦ ᐃᒪᖓ ᐱᐊᓗᐊᓕᕐᓂᖅᐸᑦ 

ᖃᓄᖅᑑᕈᑎᒃᓴᒥᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 1078 - 5(2): ᖃᖓᑕᓲᒃᑯᑦ ᐊᖅᑯᑎᒃᓴᖅ ᐊᒻᒪ ᐃᖏᕐᕋᔾᔪᑏᑦ ᐃᖏᕐᕋᓂᖏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑰᖅᐸᒃᑲ ᓴᓂᑭᓗᐊᕐᒥᐅᑦ. ᐅᖃᖅᑏ, ᐊᐱᖅᑯᑎᖃᕈᒪᔪᖓ 

ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ.  

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᓄᐃᑎᒐᒃᑯ ᖃᖓᑕᓲᒃᑯᑦ ᐊᖅᑯᑎᒃᓴᓕᐅᕐᓂᕐᒥᒃ ᓴᓂᑭᓗᐊᕐᒧᑦ ᓯᑎᐱᕆᒥ 

ᑲᑎᒪᓂᖃᖅᑎᓪᓗᑕ, ᑕᐃᔅᓱᒪᓂ ᐊᖏᖃᑎᖃᓚᐅᖅᓯᒪᔪᖅ ᓄᓇᓕᐅᑉ ᐊᔾᔨᐅᖏᓐᓂᖓᓂᒃ. 

 

ᑕᐃᔅᓱᒪᓂ ᐅᖃᐅᑎᓚᐅᖅᓯᒪᔮᖓ ᐱᓕᕆᐊᖑᕙᓪᓕᐊᓕᕐᒪᑦ ᑕᒪᓐᓇ ᖃᓄᖅᑑᖅᑕᐅᖁᓪᓗᒍ ᓂᕈᐊᖅᑎᖁᑎᒃᑲ 

ᐃᖏᕐᕋᔾᔪᑎᖃᓐᖏᒻᒪᑕ ᑕᒫᖅᑕᖅᑐᒥᒃ ᐊᓯᖏᓐᓄᑦ ᓄᓇᓕᓐᓄᑦ ᓄᓇᕘᒥ ᖃᓪᓗᓈᓅᖅᑎᑕᐅᓚᐅᖅᖄᕋᑎᒃ ᐊᒻᒪᓗ 

ᐃᓄᑑᑎᑕᐅᒋᐊᖃᓚᕿᓕᖅᑐᑎᒃ ᐅᓪᓗᓂᒃ 14−ᓂᒃ. 

 

ᒥᓂᔅᑕᒧᑦ ᑐᓴᖅᑎᑕᐅᔪᓐᓇᖅᐳᖔ ᐅᓪᓗᒥ ᖃᓄᖅ ᐱᓕᕆᐊᖑᓯᒪᓕᕐᒪᖔᖅ ᑕᒫᖅᑕᖅᑐᒥᒃ 

ᖃᖓᑕᓂᖃᕈᓐᓇᖅᓯᖁᓪᓗᒍ ᓴᓂᑭᓗᐊᑉ ᐊᒻᒪ ᐃᖃᓗᐃᑦ ᐊᑯᓐᓂᖓᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᐳᖅ. 

 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᕗᑦ ᓱᓕ 

ᐅᖃᖃᑎᖃᕐᒪᑕ ᐱᓕᕆᕕᑦᑕ ᐃᓗᐊᓂ ᑖᒃᑯᐊ ᕼᐋᒻᓚᒃᑯᓐᓂᒃ ᐃᓕᓐᓂᓪᓗ ᑎᑎᖅᑲᐅᓯᐊᕗᑦ ᐊᑐᖅᓱᑎᒍ ᑕᒪᓐᓇ 

ᐱᓕᕆᔾᔪᑕᐅᑦᑎᐊᖅᓯᒪᔪᖅ. ᐃᓚᖓᑦ ᓯᕗᒧᐊᕈᑕᐅᓯᒪᔪᖅ ᑕᐃᒃᑯᐊ ᓵᑕᖅᑕᐅᔪᐃᑦ ᐊᑐᖅᑕᐅᕙᓪᓕᐊᓕᕐᒪᑦ 

ᓴᓂᑭᓗᐊᕐᒧᑦ ᓴᓂᑭᓗᐊᕐᒥᒃ ᐱᓕᕆᕕᐅᑉ ᐊᐅᓚᑕᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ ᐊᐱᖅᑯᑎᓐᓄᑦ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᔭᕋ ᒥᓂᔅᑕᐅᑉ ᐅᖃᐅᓯᕆᔭᖏᑦ, ᐃᓛᒃ ᒐᕙᒪᒃᑯᑦ 

ᑐᑭᒧᐊᕆᕙᒃᑲᓗᐊᖅᑎᓪᓗᒋᑦ ᓴᓂᑭᓗᐊᕐᒥᒃ ᓴᓂᑭᓗᐊᕐᒧᑦ ᐊᐅᓪᓚᕈᔾᔨᖃᑦᑕᓂᕐᒥᒃ, ᑕᒪᓐᓇ ᐃᑲᔫᑎᖃᓐᖏᒻᒪᑦ 

ᑕᖅᑳᓂᒥᐅᑕᑐᐃᓐᓇᕐᓄᑦ ᓴᓂᑭᓗᐊᕐᒥᒃ ᓴᓂᑭᓗᐊᕐᒧᑦ ᖃᖓᑦᑕᕋᓱᑦᑎᓪᓗᒋᑦ. 

 

ᐅᖃᖅᑏ, ᒥᓂᔅᑕ ᖃᐅᔨᒪᔪᒃᓴᐅᕗᖅ, ᓴᓂᑭᓗᐊᕐᒥᐅᑉ ᐃᓚᒌᓐᓂᖃᖅᑐᒻᒪᕆᐅᒻᒪᑕ ᐊᓯᖏᓐᓂᒃ ᓄᓇᓕᐅᔪᓂᒃ 

ᓄᓇᕕᒻᒥ. ᓂᕈᐊᖅᑎᖁᑎᓐᓄᑦ ᐅᖃᖃᑦᑕᖅᓯᒪᕗᑦ ᐊᑕᐅᑦᓯᒥᒃ ᐊᖅᑯᑎᒃᓴᖃᖁᓪᓗᒋᑦ ᑖᒃᑯᐊ ᐊᕕᑦᑐᖅᓯᒪᔫᒃ 

ᐊᑯᓐᓂᖓᓂ.  

 

ᒥᓂᔅᑕᒧᑦ ᑐᓴᖅᑎᑕᐅᔪᓐᓇᖅᐳᖓ ᐅᓪᓗᒥ ᐱᓕᕆᕕᐊᑕ ᐅᖃᓪᓚᖃᑎᖃᕐᓂᖓᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 

ᑕᒪᓐᓇ ᐊᓱᐃᓪᓛᖑᓕᖁᓪᓗᒍ ᖁᕕᐊᓱᕝᕕᓐᖑᕋᓱᓐᓂᖓᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᖅᓯᓇᓱᓐᓂᕐᒥᒃ 

ᐊᖅᑯᑎᒃᓴᒥᒃ ᓇᓪᓕᐊᓅᕋᔭᕐᒪᖔᑦᑕ ᕿᒥᕐᕈᔭᐅᑦᑎᐊᖅᑐᖅ ᐋᓐᓂᐊᖃᕐᓇᖏᑦᑐᓕᕆᔨᖁᑎᑦᑎᓐᓄᑦ 

ᖃᓄᖅᑑᕈᓐᓇᕐᒪᖔᑦᑎᒍ. ᑕᒪᓐᓇ ᓱᓕ ᐅᖃᓪᓚᖃᑎᒌᒍᑎᒋᕙᕗᑦ ᑕᒪᓐᓇ ᓄᕙᖕᓇᕐᔪᐊᖅ ᑲᓇᑕᒥ 

ᐱᕙᓪᓕᐊᔪᕐᔪᐊᒻᒪᕆᐊᓘᓕᕐᒥᖕᒪᑦ. ᖁᕕᐊᓱᒡᕕᓪᓗ ᖃᓂᓪᓕᓪᓗᓂ. ᑕᐃᒃᑯᐊ ᕗᕆᑎᐊᓐ−ᒥᐅᑕᐃᑦ 

ᒪᓕᒃᓴᕐᓂᐊᖅᑰᔨᓕᕋᑦᑎᒃᑯᑦ ᑐᒡᓕᐊᓂᒃ ᐅᓄᖅᑐᐊᓗᐃᑦ ᓄᕙᒡᔪᐊᖅᐸᓪᓕᐊᓕᕐᒪᑕ. ᐱᓕᕆᕕᑉᐳᑦ ᐊᒻᒪᓗ 

ᐃᖏᕐᕋᔾᔪᑎᓕᕆᔨᒃᑯᓐᓂ ᐱᓕᕆᔩᑦ ᐊᓯᖏᓐᓂᓪᓗ ᕿᒥᕐᕈᓇᒃᑐᑦ ᐃᓱᒪᓕᐅᕈᑎᖃᕋᓱᓕᕌᖓᒥᒃ 

ᓇᒧᙵᖃᑦᑕᕐᓂᐊᕐᒪᖔᑦ ᓇᒧᙵᖃᑦᑕᔾᔮᙱᒻᒪᖔᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒡᒌᓯ 6−ᖑᑎᓪᓗᒍ ᑕᒪᑐᒪᓂ ᑲᓇᑕᐅᑉ ᒐᕙᒪᒃᑯᖏᑦᑕ 

ᐃᖏᕐᕋᔾᔪᑎᓕᕆᔨᖏᑦ ᐅᖃᓚᐅᖅᓯᒪᔪᑦ $75 ᒥᓕᐊᓐᓂᒎᖅ ᑮᓇᐅᔭᖅᑕᓕᒃ ᐅᐸᒐᕐᓂᙱᑦᑐᓄᑦ ᓄᓇᓕᖕᓄᑦ 

ᐊᑐᖅᑐᒃᓴᓂᑦ. ᐊᒻᒪᓗ ᐅᖃᒃᑲᓐᓂᖅᖢᓂ ᐊᖏᖃᑎᖃᕈᒪᓂᐊᖅᑐᑦ ᒐᕙᒪᖃᕐᕕᖕᓂ ᐅᑭᐅᖅᑕᖅᑐᒥᓪᓗ ᒐᕙᒪᕐᕕᖕᓂ 

6 ᑕᖅᑭᓂᒃ ᐊᒡᒋᖅᑐᓂᒃ. ᓯᑏᕝᕙᒥ ᑕᒪᓐᓇ ᓂᓪᓕᐅᑎᒋᒐᒃᑯ ᐊᖏᕈᑎ ᓱᓕ ᐋᔩᕈᑕᐅᓚᐅᖅᓯᒪᔪᑦ.  

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᐊᖏᕈᑎ ᖃᓄᐃᓕᖓᓕᕐᒪᖔᑦ ᑐᓴᐅᒪᑦᑎᐊᕐᓂᐊᕐᒪᑕ 

ᒪᓕᒐᓕᐅᖅᑎᓕᒫᑦ ᐅᕙᓃᑦᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖃᑎᖃᒋᔭᕋ ᑕᐃᓐᓇ 

ᒥᔅᑕ ᕚᓐᑎᐅᓪ ᐊᒻᒪᓗ ᒑᓅᕐ ᑎᑎᕋᕐᕕᖏᒃ. ᓇᓗᓇᐃᖅᓯᓂᐊᕐᓗᓂ ᓄᓇᕗᒻᒧᑦ ᐱᓗᐊᕐᓗᒍ ᐊᖏᕈᑎᓂᒃ ᐅᓪᓗᓂᒃ 

ᐊᒡᒋᖅᑐᓂᒃ ᓇᓗᓇᐃᖅᓯᓂᐊᖅᑐᒍᑦ ᐱᕙᓪᓕᐊᔪᒃᑯᑦ ᐊᒻᒪᓗ ᑕᖅᑲᒃᑯᓄᖓᓕᒫᖅ ᑕᐃᓐᓇ ᒪᑐᐃᖓᓂᐊᖅᖢᓂ. ᐊᒻᒪ 

ᓂᕆᐅᓛᖅᐳᓯ ᓴᖅᑭᓛᓯᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᑦ. ᒪᓕᒐᓕᐅᖅᑎ ᐊᕐᓇᒃᑲᖅ. 

 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1079 - 5(2): ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓯᕘᖅᑐᕐᓗᒐᓕᕆᓂᕐᒧᓪᓗ ᑲᒥᓴᓇᒃᑯᒃ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᖕᓄᑦ. ᐅᓪᓗᒥ ᐊᑕᐅᓯᐅᙱᑦᑐᓂᑦ ᐅᖃᐅᓯᖃᕈᒪᔪᖓ 

ᓂᓪᓕᐅᑎᒋᖃᑦᑕᖅᓯᒪᔭᓐᓂᒃ ᐃᒥᐊᓗᐃᑦ ᓱᕐᕋᖕᓇᖅᑐᓪᓗ ᐱᓪᓗᒋᑦ. 

 

ᐅᖃᖅᑏ, ᑖᓐᓇ ᒥᓂᔅᑕᕆᔭᐅᔪᖅ ᐃᖅᑲᐅᒪᔪᒃᓴᐅᕗᖅ ᑖᒃᑯᐊ ᑲᒥᓴᐃᑦ ᑲᑎᒪᔩᑦ ᒪᐃᒥ ᓇᓗᓇᐃᖅᓯᓚᐅᖅᓯᒪᖕᒪᑕ 

ᒐᕙᒪᒃᑯᒡᒎᖅ ᓱᕐᕋᖕᓇᖅᑐᒥᒃ ᓂᐅᕐᕈᑎᖃᕈᒪᔪᓂᒃ ᑕᑕᑎᕈᑎᓂᑦ ᐱᔪᒪᓪᓗᑎᑦ. ᐊᐅᓚᑦᑎᓂᐊᕐᓗᑎᒃ ᓂᐅᕕᕐᕕᖕᒥ 

ᓱᕐᕋᖕᓇᖅᑐᓂᑦ ᓂᐅᕕᐊᒃᓴᖃᖃᑦᑕᕐᓂᐊᖅᑐᒥᒃ. 

 

ᔫᓂ ᑕᒪᑐᒪᓂ ᑖᒃᑯᐊ ᑲᑎᒪᔩᑦ ᓄᓇᓕᖕᓂ ᑐᓴᕈᒪᓚᐅᖅᓯᒪᕗᑦ ᐃᖃᓗᖕᓂᒎᖅ ᑎᒥᐅᔪᒥᒃ ᑐᒃᓯᕋᖅᑐᖃᕐᒪᑦ. 

ᐃᓱᓕᑦᑕᕐᕕᖃᓚᐅᖅᑐᖅ ᑖᓐᓇ ᐋᒡᒌᓯ ᓄᙳᐊᓂ. 

 

ᑖᓐᓇ ᒥᓂᔅᑕ ᐅᓂᒃᑲᐅᓯᖃᕈᓐᓇᖅᐸ ᖃᓄᐃᓕᖓᓕᕐᒪᖔᑦ ᑕᐃᓐᓇ ᑕᑕᑎᖅᑕᐅᓚᐅᖅᑐᖅ ᐊᒻᒪᓘᓐᓃᑦ ᐊᓯᖏᓐᓂᒃ 

ᑐᒃᓯᕋᐅᑎᓂᑦ ᐱᓚᐅᒪᕐᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐱᔭᒃᓴᖅᑖᖅᑎᑕᐅᓯᒪᔪᖅ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓄᓪᓗ 

ᑲᑎᒪᔨᓄᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐃᖅᑲᓇᐃᔭᖅᑎᒃᑲ 

ᑐᑭᓯᕝᕕᒋᔭᕆᐊᖃᕐᓂᐊᖅᑕᕋ ᖃᓄᐃᓕᖓᓕᕐᒪᖔᑦ. ᑕᐃᒃᑯᐊ ᑐᓴᐅᒪᔭᒃᑲ ᐱᓪᓗᒋᑦ ᕿᒥᕐᕈᓇᒃᑕᐅᔪᕉᖅ ᑕᐃᒃᑯᐊ 

ᑎᑎᕋᐅᓯᕆᖃᓚᐅᖅᑐᖅ. ᐊᒻᒪᓗ ᑕᐃᓐᓇᑐᐊᑦᑎᐊᖅ ᑐᒃᓯᕋᐅᑎᓂᒃ ᓴᖅᑭᑦᑎᓚᐅᖅᖢᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. ᐅᖃᖅᑏ, ᐊᑕᐅᓯᐊᕐᓇᖓ 

ᐃᓱᒫᓘᑎᖃᖅᑐᓂᒃ ᑐᓴᖅᓯᒪᒐᒪ. ᖃᓄᖅ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖅᑖᖅᑎᑦᑎᖃᑦᑕᕐᓂᖏᑦ 

ᓄᕙᖕᓇᕐᔪᐊᖅ ᐊᑐᖅᑎᓪᓗᒍ. 

 

ᓂᐅᕕᕐᓂᖅᓴᐅᖃᑦᑕᖅᑰᓕᕐᒪᑕ ᐃᒥᐊᓗᖕᓂᒃ ᓱᕐᕋᖕᓇᖅᑐᓂᓪᓗ. ᐊᐅᔭᖅ ᐅᓄᖅᑐᕐᔪᐊᒻᒪᕆᐊᓗᐃᑦ ᖃᐅᑕᒫᑦ 

ᐅᑕᖅᑭᖃᑦᑕᓚᐅᖅᑐᑦ ᕕᐊᑖᕐᕕᐅᒃ ᕙᐃᓂᑖᕐᕕᐅᓪᓗ ᓂᐅᕕᕐᕕᐊᑕ ᓵᑦᑎᐊᖓᓂᑦ. ᖃᓄᐃᓕᖓᓕᖅᐸᑭᐊᖅ 

ᓂᐅᕐᕈᑕᐅᕙᓪᓕᐊᔪᑦ ᐃᒥᐊᓗᐃᑦ ᖁᕝᕙᖅᐹᓪᓕᖅᐸᑦ ᐅᓄᕈᓐᓃᖅᐹᓪᓕᖅᐸᓪᓘᓐᓃᑦ ᐅᕝᕙᓘᓐᓃᑦ ᓱᕐᕋᙱᓚᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᓂᒃ ᑲᒪᔨ, ᒥᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓈᓴᖅᑕᐅᓯᒪᔪᑦ ᐊᕐᕌᒍᒥ 

ᕿᒥᕐᕈᓇᖃᑦᑕᖅᑕᕗᑦ ᕿᒥᕐᕈᓇᓚᐅᙱᑕᒃᑲ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᑲᑎᒪᕐᔪᐊᒃᑲᓐᓂᓕᕈᑦᑕ ᑐᑭᓯᓇᓱᕝᕕᒋᒃᑲᓐᓂᓛᖅᑕᕋ.  

 

ᖃᖓᑦᑎᐊᖅ ᒐᕙᒪᒃᑯᑦ ᑲᑎᒪᔨᓂᒃ ᐅᖃᖅᓯᒪᓚᐅᕐᒪᑕ ᐃᒪᐃᓕᐅᓲᕉᖅ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓂ 

ᐃᖅᑲᓇᐃᔭᖃᑎᖃᕐᓗᑎᑦ ᒪᓕᒐᕐᔪᐊᑦ ᐊᑐᐊᒐᓪᓗ ᒥᒃᓵᓄᑦ ᐱᓪᓗᒋᑦ ᓂᐅᕐᕈᑎᖃᕐᓂᐊᖅᑎᓪᓗᒋᑦ 

ᓯᐊᒻᒪᒃᑎᕆᓂᐊᖅᑎᓪᓗᒋᑦ ᐃᒥᖅᑎᓪᓗᒋᓪᓗ ᐃᒥᐊᓗᖕᓂᒃ ᓄᓇᕗᒻᒥ. 

 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐊᑎᕐᓂᒃ ᓴᒡᕙᐃᕕᐅᓯᒪᓕᕐᒪᖔᑦ ᑖᒃᑯᓄᖓ ᐃᒃᓯᕚᖃᑕᐅᓂᐊᖅᑐᑦ ᑲᑎᒪᔨᖏᓐᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᓂᒃ ᑲᒪᔨ, ᒥᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍ ᒪᓕᒐᓕᐅᖅᑎ ᐊᒻᒪᓗ ᐊᓯᐊ 

ᓂᕈᐊᒐᒃᓴᙳᖅᑎᑦᑎᓯᒪᖕᒪᑕ ᑲᑎᒪᔨᓄᑦ ᐃᒃᓯᕚᖃᑕᐅᔪᒃᓴᓂᑦ. ᒪᕐᕉᖕᓂᒃ ᐃᓕᓯᔪᒪᔪᒍᑦ ᒫᓐᓇ ᑕᐃᒃᑯᐊᒃ ᐊᑎᖏᑦ 

ᑭᐳᓐᓃᑦᑑᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᓇᑦᓯᓕᖕᒧᑦ. ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 1080 - 5(2): ᐊᑦᑐᐊᓂᖓ ᓄᕙᓐᓈᓘᒃ-19 ᑭᕙᓪᓕᕐᒥ ᐋᓐᓂᐊᕕᓕᐊᕈᔾᔨᓂᕐᒥᒃ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᖃᖅᑐᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᕼᐊᓗᕖᖑᑎᓪᓗᒍ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᒐᒃᓴᓂᑦ ᓴᖅᑭᑦᑎᓚᐅᖅᓯᒪᖕᒪᑕ ᐋᓐᓂᐊᕕᓕᐊᖅᑐᓂᑦ 

ᑭᕙᓪᓕᕐᒥᐅᓂᑦ. ᐊᒻᒪᓗ ᓈᓚᒃᑐᑦ ᒪᓕᖦᖢᒋᑦ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᒃᑯᐊ ᐊᓯᔾᔨᖅᓯᓂᐊᕐᒪᖔᖅ 

ᐊᒃᑐᐃᓂᖃᕐᓂᐊᕐᒪᖔᓪᓗ ᑭᕙᓪᓕᕐᒥᐅᓂᑦ ᐋᓐᓂᐊᕐᕕᓕᐊᖃᑦᑕᖅᑐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᕐᕕᖕᒥ ᑭᐅᔭᕌᖓᑕ 

ᑐᓴᐅᒪᔭᐅᖁᖃᑦᑕᖅᑕᕗᑦ ᑐᓴᖅᑕᐅᖃᑦᑕᖁᔭᕗᓪᓗ ᑕᖅᑲᒃᑯᓄᖓ ᐃᓄᖕᓄᑦ. ᐱᕙᓪᓕᐊᔪᒃᑯᑦ ᑕᐃᒪᓐᓇ 

ᑎᑎᕋᓚᐅᕋᑦᑕ ᑕᐃᒃᑯᐊ ᐋᓐᓂᐊᕕᓕᐊᖅᑐᓕᒫᑦ ᐋᓐᓂᐊᕕᖕᒧᑦ ᐅᖄᓚᖃᑦᑕᕐᓗᑎᒃ ᐅᐃᖕᒪᑦᑐᖃᕐᓂᐊᙱᒻᒪᑦ 

ᑕᒻᒪᖅᑐᖃᕐᓂᐊᙱᒻᒪᓗ.  ᑖᓐᓇ ᖃᐅᔨᒋᐊᒃᑲᓐᓂᓚᐅᕐᓗᒍ ᑭᐅᓛᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑐᑭᓯᒋᐊᓚᐅᕐᓗᓂᐅᒎᖅ ᑭᐅᓛᖅᑖ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ.  

 

ᐊᐱᖅᑯᑦ 1081 – 5(2): ᖃᖓᑕᖃᑦᑕᕐᓂᖅ ᓄᓇᕗᒥ ᓄᕙᒡᔪᐊᕐᓴᖅᑐᖃᖅᑎᓪᓗᒍ 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᕆᔪᒪ’ᓗᖓ ᒥᓂᔅᑕᐅᔪᖅ ᐱᕙᓪᓕᐊᔪᓕᕆᔨᒃᑯᑦ 

ᐃᖏᓪᕋᔪᓕᕆᔨᒃᑯᓪᓗ ᐅᖃᐅᓯᕆᔮᑕ ᒥᒃᓵᓄᑦ ᐅᐊᑦᓯᐊᖅ. ᑐᑭᓯᔪᒪ’ᓗᖓ ᐅᖃᖅᑎᑦᓯᔩ ᐊᐱᖅᑯᑎᒋᔪᒪᔭᕋ ᐅᓇ. 

ᑖᑉᑯᐊ ᐃᖏᓪᕋᔭᖅᑐᑦ ᑕᓪᕙᓂ ᑎᑭᑦᑕᐃᓐᓇᙱᑦᑐᑦ ᒥᒃᓵᓄᑦ. ᐅᖃᖅᓯᒪ’ᒪᑦ 24 ᐃᑲᕐᕋᓂᒃ ᑐᓴᖅᓰᔮᖃᕐᓂᐊᕐᒪᑕ 

ᐋᓐᓂᐊᖅᑐᓕᕆᔨᕐᔪᐊᒃᑯᑦ ᑲᒪᔨᒋᔮᓄᑦ. 

 

ᐅᖃᖅᑎᑦᓯᔩ, ᐆᒥᖓ ᑐᑭᓯᕚᓪᓕᕈᒪᓪᓗᖓ ᐊᐱᕆᔪᒪᔪᖓ, ᑖᒻᓇ ᐊᒃᑐᖅᓯᒪᖃᑕᐅᔪᖅ ᓇᓗᓇᙱᑐᖅ ᓯᓚᕐᔪᐊᕐᒥᐅᑦ 

ᖃᖓᑕᔪᖁᑎᖏᑦᑕ ᒥᒃᓵᓄᑦ, ᐃᓄᖃᐅᖃᑦᑕᖅᖢᑎᓪᓗ. ᑐᑭᓯᔪᒪ’ᓗᖓ ᑕᐃᑉᓱᒧᙵᓪᓘᓂᐊᖅᐸ? ᐅᖃᖅᑎᑦᓯᔩ, 

ᐊᐱᕆᕗᖓ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᐄ, ᐊᒻᒪᓗ ᑕᒫᓂ ᓄᕙᖕᓇᕐᔪᐊᖃᑦᑎᓪᓗᒍ ᐃᓛᓐᓂᒃᑯᑦ 

ᑐᐊᕕᕐᓇᖅᑐᓂᑦ ᖃᖓᑕᓲᓂᒃ ᑎᑭᑦᑐᖃᓚᐅᖃᑦᑕᖅᑐᖅ. ᑎᑭᓐᓂᐊᓕᖅᑎᓪᓗᒋᑦ ᐃᓛᓐᓂᒃᑯᑦ 24 ᐃᑲᕐᕋᓂᑦ 

ᐸᕐᓇᐅᑎᖃᖃᑦᑕᙱᒻᒪᑕ. ᑭᓯᐊᓂ ᑖᒃᑯᐊ ᖁᔭᓕᔪᒪᕐᔪᐊᖅᑕᒃᑲ ᓘᒃᑖᕐᔪᐊᖁᑎᕗᑦ ᑖᒃᑕ ᐹᑐᓴᓐ ᐊᒻᒪᓗ 

ᐊᓪᓚᕝᕕᖓ ᐱᓕᕆᔪᕐᔪᐊᒻᒪᕆᐊᓘᑲᐅᖅᑐᖃᑦᑕᓲᖑᖕᒪᑕ ᐃᓛᓐᓂᒃᑯᑦ ᓂᕆᐅᓇᙱᑦᑐᒥᒃ ᑎᑭᑦᑐᖃᓕᕋᐃᒻᒪᑦ. 

ᑖᒃᑯᐊ ᑖᓐᓇᓗ ᑲᔪᓰᓐᓇᕐᓂᐊᖅᓱᓂ. ᑖᓐᓇ ᖃᖓᓲᕐᒥᒃ ᓂᕆᐅᓇᙱᑦᑐᒥᒃ ᑎᑭᑦᑐᖃᓕᕋᐃᒻᒪᑦ ᐃᖅᑲᓇᐃᔭᖅᑎᕗᑦ 

ᑐᓴᖅᑎᑦᑎᓯᑲᐅᑎᒋᖃᑦᑕᖅᑐᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᑭᓯᓐᓇᑦᑎᐊᕆᐊᖃᕐᒪᑦ ᓄᓇᕗᒻᒥᐅᑕᐅᖃᑎᑉᑎᒻᓄᑦ ᑖᒻᓇ ᓄᕙᖕᓇᕐᔪᐊᖅ 

ᐊᑐᒐᐅᓱᖅᑎᓪᓗᒍ ᓯᓚᕐᔪᐊᕐᒥ.  

 

ᐅᖃᖅᑎᑦᓯᔩ, ᑖᒻᓇ ᐃᕆᓂᓇᖅᑐᑉ ᒥᒃᓵᓄᑦ ᐅᖃᐅᓯᕆᒐᑉᑯ ᐅᐊᑦᓯᐊᖅ ᐊᐱᖅᑯᑎᒋᓪᓗᒍ. ᑖᒃᑯᐊ ᓄᓇᓕᖕᓄᑦ 

ᐊᖏᓂᖅᓴᓄᑦ ᐃᓱᒫᓘᓐᓇᓗᐊᕋᔭᙱᑦᑐᒃᓴᐅᔫᒐᓗᐊᖅ ᑭᓯᐊᓂᑦᑕᐅᖅ ᐅᑯᓄᖓ ᒥᑭᓂᖅᓴᓄᑦ ᐃᕆᓂᓇᖅᑐᖃᖅᐸᑦ 

ᑕᐃᑉᑯᓂᖓ ᖃᖓᑕᓲᓂᑦ ᓯᓚᕐᔪᐊᕐᒥᐅᓐᓃᙶᖅᑐᓂᑦ ᓇᓕᐊᓐᓂᑐᐃᓐᓇᖅ.  

 

ᐅᑯᐊ ᓯᓂᒃᑕᕐᕕᑭᑦᑑᒻᒪᑕ ᑐᑭᓕᐅᕐᓗᒍ ᐊᖏᓪᕋᕋ ᑕᐃᓐᓇ. ᑕᐃᓐᓇᓗ ᑭᕝᒐᖅᑐᖅᑕᒪ ᐃᓗᐊᓂ, 

ᓯᓂᒃᑕᕐᕕᑭᑦᑑᑎ’ᓗᒋᑦ ᑖᒻᓇ ᖃᓄᕐᓕᑭᐊᖅ ᐱᓕᕆᕝᕕᒋᔭᐅᔪᒥ ᐸᕐᓇᒃᑕᐅᓯᒪᕙ ᓯᕗᓂᒃᓴᒧᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ ᓄᓇᕗᑉ ᐃᓗᐊᓃᑦᑐᓕᒫᓄᑦ ᑐᕌᖓᔪᖅ. 

ᑖᒃᑯᐊᓪᓗ ᖃᓄᖅ ᑐᐊᕕᕐᓇᖅᑐᒃᑯᑦ ᐸᕐᓇᐃᖃᑦᑕᕐᒪᑕ, ᐸᕐᓇᐃᔪᐃᓐᓇᐅᖃᑦᑕᕋᑦᑕ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᓪᓘᓐᓃᑦ ᐅᕝᕙᓘᓐᓃᑦ ᕼᐊᒻᓚᒃᑯᑎᒍᑦ ᑕᒪᒃᑯᐊ ᖃᓄᐃᓕᔪᖃᑳᓪᓚᑉᐸᑦ ᖃᖓᑕᓲᒥ 

ᒥᑦᑐᖃᕆᐊᖃᑳᓪᓚᑉᐸᑦ ᖃᓄᖅᑑᕆᐊᖃᕐᓂᖓᓂᒃ. ᑖᒃᑯᐊ ᐃᖅᑲᓇᐃᔭᖅᑎᕗᑦ ᐸᕐᓇᒃᓯᒪᔪᐃᑦ ᑖᔅᓱᒪᐅᑉ ᒥᔅᓵᓄᑦ.  

 

ᐊᒻᒪᓗ ᓄᓇᓕᓐᓅᖅᑐᖃᕐᓂᐊᕈᑎᑦ ᑖᒃᑯᐊ ᐋᓐᓂᐊᕕᖁᑎᓯ ᖃᐅᔨᒪᑎᑕᐅᑲᐅᑎᒋᓗᑎᑦ. ᐊᒻᒪᓗ, ᑐᔪᕐᒥᕕᒃ 

ᐊᑐᐃᓐᓇᐅᙱᑉᐸᑦ ᖃᓄᖅ, ᓇᒥ ᑐᔪᕐᒥᒐᔭᕐᒪᑕᑭᐊᖅ ᐋᖅᑭᔅᓱᑲᐅᖅᑐᕋᓱᒋᐊᖃᓲᕆᒐᑦᑎᒍᑦ ᑕᐃᒪᓐᓇ 

ᐱᓕᕆᓯᒪᓪᓗᑎᑦ ᓄᓇᓕᓕᒫᖑᙱᑦᑑᒐᓗᐊᑦ ᑭᓯᐊᓂ ᑕᒪᒃᑯᐊ ᐸᕐᓇᐅᑎᐅᑉ ᐃᓗᐊᓃᖃᑕᐅᒻᒪᑕ ᑖᓐᓇ ᐊᒃᓱᐊᓗᒃ 

ᖃᓄᖅ ᐃᓱᒪᒋᔭᐅᖃᑦᑕᖅᑐᖅ ᐊᒻᒪᓗ ᐸᕐᓇᐅᑕᐅᓯᒪᓪᓗᓂ. ᑕᕝᕗᖓ ᓄᓇᓕᓐᓅᕆᐊᖃᑳᓪᓚᓕᕐᓂᖅᐸᑕ 

ᒥᔾᔮᙱᑦᑐᕕᓂᐅᒐᓗᐊᑦ ᒥᓐᓂᐊᕈᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᔾᔨᕆᓂᐊᖅᐳᑦ ᑖᒃᑯᐊ ᐊᐱᖅᑯᑎᖃᖃᑦᑕᕐᓂᖅ ᖃᐅᔨᓴᐅᑎᖓ 

ᐃᓱᓕᒻᒪᑦ. ᑲᔪᓯᓗᑕ. 7. ᑎᑎᖅᑲᒃᑯᑦ ᐊᐱᖅᑯᑏᑦ. 8. ᐅᑎᖅᑎᑕᐅᓃᑦ ᑎᑎᖅᑲᒃᑯᑦ ᐊᐱᖅᑯᑏᑦ. 9. ᑭᐅᔾᔪᑏᑦ 

ᑲᒥᓯᓇᐅᑉ ᐅᖃᐅᓯᕆᓚᐅᖅᓯᒪᔭᖏᓐᓂ. 10. ᐊᑎᓕᐅᖅᓯᒪᔪᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 12. 

(ᑐᓵᔨᑎᒎᓕᖅᑐᖅ) ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᐃᑦ ᑲᑎᒪᔨᕋᓛᖑᑲᐃᓐᓇᖅᑐᐃᓪᓗ ᒪᓕᒐᔅᓴᐃᑦ ᐊᓯᖏᓪᓗ 

ᐱᓪᓗᒋᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ−ᑎᑭᕌᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 032 - 5(2): ᒪᓕᒐᒃᓴᖅ 25, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᒃ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᓂᖓᓄᑦ ᒪᓕᒐᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᕈᒪᔪᖓ ᒪᓕᒐᔅᓴᖅ 25, ᐋᖅᑭᒋᐊᕆᔾᔪᑎᐅᓂᐊᖅᑐᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᐃᓄᐃᑦ ᐅᖃᐅᓯᖏᓐᓄᓪᓗ ᓴᐳᔾᔨᓂᕐᒧᑦ ᒪᓕᒐᕐᒥᒃ ᕿᒥᕐᕈᔭᐅᓯᒪᓕᕐᖓᑕ 

ᑲᑎᒪᔨᕋᓛᖑᐃᓐᓇᖅᑐᓄᑦ ᒪᓕᒐᓕᕆᓂᕐᒧᑦ ᐊᒻᒪᓗ ᑖᓐᓇ ᒪᓕᒐᔅᓴᖅ ᐋᖅᑭᒋᐊᖅᑕᐅᓯᒪᓪᓗᓂ 

ᑎᑎᕋᖅᑕᐅᓕᖅᑭᔅᓯᒪᓪᓗᓂ ᐊᑐᐃᓐᓇᐅᓕᖅᑐᖅ ᑲᑎᒪᑐᐃᓐᓇᓂᕐᒥ ᐃᓱᒪᔅᓴᖅᓯᐅᕈᑕᐅᒍᓐᓇᓕᖅᑐᓂ. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓂᒃᑳᓕᐊᒥᓃᑦ ᐱᔭᐅᓯᒪᓕᖅᑯᑦ ᒪᓕᒐᔅᓴᖅ 25. ᑲᑎᒪᔾᔪᑎᔅᓴᓃᓛᓕᕐᒥᔪᖅ 

ᐱᖓᑦᑎᕐᒥ ᓄᕖᕝᕙ 4.  

 

ᐅᓂᒃᑳᓕᐊᒥᓂᖏᑦ ᑲᑎᒪᔨᕋᓛᖑᑲᐃᓐᓇᖅᑐᐃᑦ ᑲᑎᒪᔨᕋᓛᑦ ᒪᓕᒐᔅᓴᐃᑦ ᐱᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) 13. 

(ᑐᓵᔨᑎᒎᓕᖅᑐᖅ) ᑎᑎᖅᑲᓂᒃ ᓴᖅᑭᖅᓯᓂᖅ. (ᑐᓵᔨᑎᒎᕈᓐᓃᖅᑐᖅ) 14. ᓇᓗᓇᐃᔭᐃᓂᖅ  

ᓅᑦᑎᒋᐊᕈᑎᓄᑦ. (ᑐᓵᔨᑎᒎᓕᖅᑐᖅ) ᐊᕐᕕᐊᑦ ᐅᐊᓐᓇᖓᓄᑦ, ᒪᓕᒐᓕᐅᖅᑎ ᑎᑭᕌᕐᔪᐊᕐᒧᓪᓗ ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 092 - 5(2): ᑎᒃᑯᐊᖅᓯᓂᖅ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᓄᓇᕗᒥ - ᖃᐅᔨᒃᑲᐃᒍᑦ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑐᓴᖅᑎᑦᑎᕗᖓ ᐱᖓᔪᐊᖑᓕᖅᐸᑦ ᓄᕖᕝᕙ 4, 2020 ᐆᒥᖓ ᓅᑦᓯᒋᐊᕈᒫᕋᒪ:  

 

(ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᐊᕐᕕᐊᑦ ᓂᒋᐊᓄᑦ, ᑖᓐᓇ 

ᒪᓕᒐᓕᐅᕐᕕᒃ ᐊᑐᓕᖁᔨᖁᓪᓗᒍ ᑲᒥᓯᓇᕆᔭᖓᓄᑦ ᓄᓇᕗᑦ, ᑖᓐᓇ ᒫᒡᒍᓚ ᓇᑲᓱᒃ ᒪᓕᒐᓕᐅᖅᑎᐅᔪᖅ 

ᐸᓐᓂᖅᑑᒧᑦ ᑎᒃᑯᐊᖅᑕᐅᖁᓪᓗᒍ ᓯᕗᓕᖅᑏᑦ ᑲᑎᒪᔨᖏᓐᓄᑦ ᓄᓇᕗᒻᒥ. 

 

ᓈᒻᒪᓈᓕᖅᑲᑦ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᒍᒪᓂᐊᖅᑐᖓ ᐅᓪᓗᒥ ᐱᖁᔨᕗᖔᕋ ᐱᓕᕆᐊᕆᔪᓐᓇᕐᓂᐊᕋᑦᑎᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᑕᖃᕐᓂᐊᕐᖓᑦ. ᐃᖃᓗᐃᑦ−ᒪᓂᕋᔭᒃ 

ᒪᓕᒐᓕᐅᖅᑎᖓ ᒥᔅᑕ ᓚᐃᑦᓯᑑᓐ. 

 

ᐱᒋᐊᖅᑎᑕᖅ 093 - 5(2): ᑎᒃᑯᐊᖅᑕᐅᓂᖓ ᑐᓴᐅᒪᔾᔪᑎᓄᑦ ᑲᓐᖑᓇᖅᑎᑕᐅᔪᓄᓪᓗ ᑲᒥᓯᓇ ᓄᓇᕗᒥ - 

ᖃᐅᔨᒃᑲᐃᒍᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ ᓄᕖᕝᕙ 4, 2020 ᐱᒋᐊᖅᑎᑦᑎᓛᕋᒪ 

ᐆᒥᖓ:  

 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᐃᖃᓗᐃᑦ−ᑕᓯᓗᒻᒧᑦ, ᑖᓐᓇ ᒪᓕᒐᓕᐅᕐᕕᒃ 

ᐊᑐᓕᖁᔨᖁᓪᓗᒍ ᑲᒥᓯᓇᖓᓄᑦ ᓄᓇᕗᒻᒧᑦ, ᑖᓐᓇ ᒥᔅᑕ ᒍᕋᐃᔭᒻ ᓯᑏᔪᓪ ᑎᒃᑯᐊᖅᑕᐅᖁᔭᐅᓪᓗᓂ 

ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓯᓇᐅᓛᕐᓗᓂ ᐱᒋᐊᕐᓗᓂ ᔮᓐᓄᐊᕆ 11, 2021. 

 

ᐅᖃᖅᑏ ᓈᒻᒪᓈᓕᖅᑲᑦ ᒪᓕᒐᓕᐅᖅᑎᓕᒫᑦ ᐊᑲᔪᖅᓯᖅᑕᐅᒍᒪᓂᐊᖅᑐᖓ ᐱᖁᔨᕗᖔᕈᑎᖓ ᐅᓪᓗᒥ 

ᐱᓕᕆᐊᕆᔪᓐᓇᕐᓂᐊᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᒃ. ᒪᓕᒐᓕᐅᖅᑎ ᐅᐊᓐᓇᖓᓄᑦ, 

ᒪᓕᒐᓕᐅᖅᑎ ᒥᔅᑕ ᒪᐃᓐ. ᑎᑭᕋᕐᔪᐊᕐᒧᓪᓗ. ᒥᔅᑕ ᒪᐃᓐ. 

 

ᐱᒋᐊᖅᑎᑕᖅ 094 - 5(2): ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑐᓴᖅᑎᑦᓯᒃᑲᓐᓂᓕᕆᕗᖓ ᓄᕖᕝᕙ 4, 2020 ᓅᑦᓯᒋᐊᕈᒫᕋᒪ ᐆᒥᖓ:  

 

(ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᑲᖏᖅᓯᓂᐅᑉ ᓂᒋᐊᓄᑦ, ᒪᓕᓪᓗᑎᒃ 

ᒪᓕᒐᖓᓂᑦ ᓈᓴᐅᑎᓕᒃ 3, ᒪᓕᒐᓕᐅᕐᕕᒃ ᐃᓱᓕᑉᐸᑦ ᐃᔅᓯᕙᓂᕆᔭᖓᓂᑦ ᒪᑐᐃᓯᒪᓛᖅᑐᖅ ᕖᕝᕗᐊᕆ 22, 

2021−ᕈᕋᓱᓐᓂᖓᓂ.  

 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓈᒻᒪᓈᓕᖅᑲᑦ ᒪᓕᒐᓕᐅᖅᑎᓕᒫᓄᑦ ᐃᑲᔪᖅᓯᖅᑕᐅᒍᒪᓂᐊᖅᑐᖓ ᐱᖁᔨᕗᖔᕈᑎᒐ ᐅᓪᓗᒥ 

ᐱᓕᕆᐊᕆᒍᓐᓇᕐᓂᐊᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓇᓗᓇᐃᔭᐃᓂᖅ ᓅᑦᑎᒋᐊᕈᑎᒃᓴᓄᑦ. ᐱᑕᖃᕈᓐᓃᕐᒪᑦ. ᓈᓴᐅᑎᓕᒃ 15. (ᑐᓵᔨᑎᒎᓕᖅᑐᖅ) 

ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᑕᖃᕐᓂᐊᕐᒪᑦ ᓯᕗᓪᓕᖅᐹᖓᓂ ᐅᖃᓕᒫᖅᑕᐅᓂᖏᖕᓂᑦ ᒪᓕᒐᒃᓴᑦ. 

(ᑐᓵᔨᑎᒎᕈᓐᓂᖅᑐᖅ) ᓈᓴᐅᑎᖓ 16. ᓅᑦᑎᒋᐊᕈᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᒧᑦ, ᒥᔅᑕ 

ᒪᐃᓐ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ ᐊᐱᕆᕗᖓ ᓅᑦᓯᒋᐊᕈᑎᒐ ᐅᑉᓗᒥ ᐱᓕᕆᐊᕆᓱᐊᖅᖢᒍ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᒍᒪᔪᖅ ᐅᓪᓗᒥ 

ᐱᖁᔨᕗᖔᕈᑎᖓ ᐱᓕᕆᐊᖑᔪᓐᓇᓂᐊᕐᖓᑦ. ᐋᒡᒑᖅᑕᐅᕙ? ᑐᓴᙱᓐᓇᒪ. ᒥᔅᑕ ᒪᐃᓐ.  

 

ᐱᒋᐊᖅᑎᑕᖅ 092 - 5(2): ᑎᒃᑯᐊᖅᓯᓂᖅ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᓄᓇᕗᒥ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒎᓕᖅᑐᖅ) ᐃᒪᐃᒻᒪᑦ, ᓈᓴᐅᑎᓕᒃ 16, ᒪᓕᒐᓕᐅᕐᕕᐅᑉ ᐊᒻᒪ ᓯᕗᓕᖅᑏᑦ ᑲᑎᒪᔨᖏᑕ ᒪᓕᒐᖓ 

ᐱᒍᓐᓇᑎᑦᑎᒻᒪᑦ ᑖᒃᑯᐊ ᓯᕗᓕᖅᑏᑦ ᑲᑎᒪᔨᖏᑦ ᐃᓄᖃᕐᓂᐊᕐᓗᑎᒃ ᑲᑎᒪᔨᖃᕐᓂᐊᕐᓗᑎᒃ ᑎᒃᑯᐊᖅᑕᐅᓯᒪᔪᓄᑦ 

ᑲᒥᓯᓇᐅᔪᒧᑦ ᐊᑐᓕᖁᔭᓕᐊᒥᒃ ᒪᓕᓪᓗᑎᒃ ᒪᓕᒐᓕᐅᕐᕕᒻᒥ;  

 

ᐊᒻᒪᓗ ᐃᒪᐃᒻᒪᑦ, ᒪᓕᒐᓕᐅᕐᕕᒃ ᐊᑐᐃᓐᓇᐅᓕᕐᒪᑦ ᑎᒃᑯᐊᖅᑕᐅᖁᔭᒥᓂᒃ ᐊᑐᓕᖁᔭᓕᐅᕈᓐᓇᓯᒻᒪᑦ.  

 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᐊᕐᕕᐊᑦ ᓂᒋᐊᓄᑦ, ᑖᓐᓇ ᒪᓕᒐᓕᐅᕐᕕᒃ 

ᐊᑐᓕᖁᔨᖁᓪᓗᒍ ᑲᒥᓯᓇᖓᓄᑦ ᓄᓇᕗᑦ, ᑖᓐᓇ ᒫᒡᒍᓚ ᓇᑲᓱᒃ ᒪᓕᒐᓕᐅᖅᑎᐅᔪᖅ ᐸᓐᓂᖅᑑᒧᑦ 

ᑎᒃᑯᐊᖅᑕᐅᖁᓪᓗᒍ ᓯᕗᓕᖅᑏᑦ ᑲᑎᒪᔨᖏᓐᓄᑦ ᓄᓇᕗᒻᒥ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᑲᑎᒪᔨ: ᐊᐱᖅᑯᑦ. 

 

ᐅᖃᖅᑎ: ᓈᒻᒪᓴᖅᑐᐃᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᔪᖅ. 

 

>>ᐸᑦᑕᒃᑐᑦ 

 

ᐅᖃᖅᑎ: (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ ᒪᓂᕋᔮᒻᒧᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᒍᒪᔪᖓ ᐅᓪᓗᒥ ᐱᖁᔨᕗᖔᕈᑎᒐ 

ᐱᓕᕆᐊᖑᒍᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᒍᒪᔫᒐᓗᐊᖅ 

ᐱᖁᔨᕗᖔᕈᑎᖓ ᐱᓕᕆᐊᖑᒍᓐᓇᓂᐊᕐᖓᑦ ᐅᓪᓗᒥ ᐋᒡᒑᖅᑕᐅᕚ? (ᑐᓵᔨᑎᒎᕈᓐᓃᖅᑐᖅ) ᐊᑏ, ᑲᔪᓯᑐᐃᓐᓇᕆᑦ. 

ᒥᔅᑕ ᓚᐃᑦᓯᑑᓐ.  

 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑕᖅ 093 - 5(2): ᑎᒃᑯᐊᖅᑕᐅᓂᖓ ᑐᓴᐅᒪᔾᔪᑎᓄᑦ ᑲᓐᖑᓇᖅᑎᑕᐅᔪᓄᓪᓗ ᑲᒥᓯᓇ ᓄᓇᕗᒥ 

(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐃᒪᐃᒻᒪᑦ, ᓈᓴᐅᑎᓕᒃ 61, ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᓴᐳᔾᔭᐅᓂᖏᓐᓄᓪᓗ ᑲᙳᓇᖅᑐᑦ, 

ᑎᒃᑯᐊᖅᑕᐅᓲᖑᒻᒪᑦ ᑲᒥᓯᓇᖓᓄᑦ ᓄᓇᕗᒻᒧ ᐊᓪᓚᕝᕕᖃᕐᓂᐊᕐᓗᓂ ᑕᓪᓕᒪᓄᑦ ᐊᕐᕌᒍᓄᑦ ᐱᓕᕆᑦᑎᐊᖅᑲᑦ.  

 

ᐊᒻᒪᓗ ᐃᒪᐃᒻᒪᑦ, ᒥᔅ ᐃᓚᐃᓐ ᑮᓇᓐ−ᕕᐊᓐᒃᔅ ᑕᐃᓐᓇ ᐱᔨᑦᑎᕋᑦᑎᐊᖅᓯᒪᔪᐊᓗᒃ ᑐᓴᐅᒪᔾᔪᑎᓕᕆᓂᕐᒧᑦ 

ᑲᙳᓇᖅᑐᓕᕆᓂᕐᒧᓪᓗ ᑲᒥᓯᓇᐅᓪᓗᓂ, ᓄᕖᕝᕙ 15, 1999−ᒥᓂᑦ ᐃᓐᓇᓂᕐᒥᓄᑦ ᓄᖅᑲᕐᓂᐅᓴᓕᕐᖓᑦ.  

 

ᐊᒻᒪᓗ ᐃᒪᐃᒻᒪᑦ, ᒪᓕᒐᓕᐅᕐᕕᒃ ᐊᑐᐃᓐᓇᐅᓕᕐᖓᑦ ᑎᒃᑯᐊᖅᓯᒍᓐᓇᖅᓯᓪᓗᓂ ᑕᕝᕗᖓ ᐃᖅᑲᓇᐃᔮᕐᒧᑦ.  

 

ᒫᓐᓇ ᑕᐃᒪᐃᒻᒪᑦ, ᐋᖅᑭᑦᑕᐅᓕᕐᓕ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᐃᖃᓗᐃᑦ−ᑕᓯᓗᒻᒧᑦ, ᒪᓕᒐᓕᐅᕐᕕᒃ 

ᐊᑐᓕᖁᔨᖁᓪᓗᒍ ᑲᒥᓯᓇᖓᓄᑦ ᓄᓇᕗᒻᒧᑦ, ᑖᓐᓇ ᒍᕋᐃᔭᒻ ᓯᑏᔪᓪ ᑎᒃᑯᐊᖅᑕᐅᖁᔭᐅᓪᓗᓂ 

ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓯᓇᐅᓂᐊᕐᓗᓂ ᐱᒋᐊᕐᓗᒍ ᔮᓐᓄᐊᕆ 1, 2021.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑎ ᓈᒻᒪᑦᑐᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐱᖁᔨᕗᖔᕈᒻᒧᑦ ᐅᖃᐅᓯᔅᓴᖃᕋᒪ ᒪᓕᒐᓕᐅᕐᕕᒻᒥ.  

 

ᐅᖃᖅᑏ, ᓄᓇᕗᒻᒥ ᑕᑯᔪᓐᓇᐅᑏᑦ ᑐᑭᓯᐅᒪᔾᔪᑎᓂᑦ ᑲᙳᓇᖅᑐᓕᕆᓂᕐᒧᓪᓗ ᓴᐳᔾᔭᐅᓂᖏᓐᓄᑦ ᒐᕙᒪᒃᑯᑦ 

ᓴᖅᑭᔮᑦᑎᐊᑎᑦᑎᓲᖑᒻᒪᑦ ᒐᕙᒪᒃᑯᓐᓂᑦ ᓴᖅᑭᔮᑦᑎᐊᑎᑦᑎᓲᖑᒻᒪᑦ ᓴᖅᑭᖅᑕᐅᔭᕆᐊᖃᙱᑦᑐᓂᑦ ᐃᓄᖕᒥᒃ 

ᐱᔾᔪᑎᖃᖅᑐᓂᑦ ᒐᕙᒪᒃᑯᓐᓄᑦ ᐱᓕᕆᕝᕕᖏᓐᓄᑦ ᑎᒍᒥᐊᖅᑕᐅᔪᓂᑦ ᓴᖅᑭᖅᑕᐅᑦᑕᐃᓕᒪᔾᔪᑎᖏᓐᓂᑦ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᑲᒥᓯᓇ ᐱᓕᕆᔨᐅᒻᒪᑦ ᐃᒻᒥᒃᑯᑦ ᒪᓕᒐᓕᐅᕐᕕᒻᒧᑦ ᐱᒻᒪᕆᐊᓗᓐᓂᑦ 

ᐊᑕᐅᓯᐅᙱᑦᑐᒥᒃ ᐃᖅᑲᓇᐃᔮᖃᓲᖑᒻᒪᑦ. ᐊᒻᒪ ᖄᖓᒍᒃᑲᓐᓂᖅ ᐃᒻᒥᒃᑯᑦ ᕿᒥᕐᕈᒍᓐᓇᐸᑦᑐᓂ ᐋᖅᑭᑦᑕᐅᓯᒪᔪᓂᒃ 

ᒐᕙᒪᒃᑯᓐᓄᑦ. ᐊᒻᒪᓗ, ᑐᔅᓯᕋᐅᑎᐅᔪᓂᑦ ᑕᑯᔪᒪᓂᕐᒧᑦ ᐅᖃᐅᓯᖃᕈᓐᓇᖅᑐᖅ ᒪᓕᒐᓕᐅᖅᑐᖃᖅᑎᓪᓗᒍ ᐊᒻᒪᓗ 

ᑕᖅᑲᒃᑯᓂᖓ ᐃᓕᓐᓂᐊᑎᑦᑎᖃᑦᑕᕐᓗᓂ ᒪᓕᒐᖅ ᖃᓄᖅ ᑐᑭᖃᕐᒪᖔᖅ. 

 

ᑲᓇᑕᒥ ᐊᕕᑦᑐᖅᓯᒪᓂᓕᒫᑦᑎᐊᑦ ᐊᔾᔨᖓᓂᑦᑕᐅᖅ ᑖᔅᓱᒥᖓ ᐃᖅᑲᓇᐃᔮᑉ ᓴᖅᑮᓯᒪᒻᒪᑕ ᑐᓴᐅᒪᔾᔪᑎᓕᕆᓂᕐᒧᑦ 

ᑲᙳᓇᖅᑐᓕᕆᓂᕐᒧᑦ ᑲᒥᓯᓇᐅᔪᓂ. ᑲᓇᑕᓕᒫᒥ ᒐᕙᒪᑐᖃᒃᑯᑦ ᑲᙳᓇᖅᑐᓕᕆᔨᖓ ᐊᒻᒪ ᑐᓴᐅᒪᔾᔪᑎᓕᕆᔨᖓ 

ᐊᕐᕌᒍᑕᒫᑦ ᐅᓂᒃᑳᓕᐅᖃᑦᑕᓲᖅ ᒪᓕᒐᓕᐅᕐᕕᕐᔪᐊᒧᑦ ᖃᓄᐃᓕᐅᓕᕐᒪᖔᑕ ᑲᓇᑕᐅᑉ ᒐᕙᒪᒃᑯᖏᑦ. ᑕᒪᒃᑯᐊ 

ᐃᖅᑲᓇᐃᔭᖅᑎᓕᒫᐸᓗᐃᑦ ᒪᓕᒐᕐᓂᐊᖅᑎᐅᓲᑦ, ᒪᓕᒐᕐᓂᐊᖅᑎᒥᓂᐅᓲᑦ.  

 

ᑕᐃᒪ ᐃᖅᑲᐅᒪᒻᒪᑕ ᒪᓕᒐᓕᐅᕐᕕᒃ, ᐃᒪᐃᓐ ᑮᓇᓐ−ᕕᐊᓐᒃᔅ ᑖᓐᓇ ᐱᔨᑦᑎᕋᖅᓯᒪᒻᒪᑦ ᑐᓴᐅᒪᔾᔪᑎᓕᕆᓂᕐᒧᑦ 

ᑲᙳᓇᖅᑐᓕᕆᓂᕐᒧᓪᓗ ᑲᒥᓯᓇᐅᓪᓗᓂ 1999-ᒥᓂᑦ. ᑖᓐᓇ ᒫᓐᓇᓕᓴᐅᓛᖅ 2015-ᖑᑎᓪᓗᒍ 

ᓄᑖᕈᖅᑎᑕᐅᓚᐅᖅᓯᒪᔪᖅ ᑎᒃᑯᐊᖅᑕᐅᓯᒪᓂᖓ. ᑲᙳᓇᖅᑐᓕᕆᓂᕐᒧᑦ ᑲᒥᓯᓇᐅᓯᒪᒻᒥᔪᖅᑕᐅᖅ 

ᑐᓴᐅᒪᔾᔪᑎᓕᕆᓂᕐᒧᓪᓗ ᓄᓇᑦᓯᐊᕐᒥ ᑕᐃᒪᙵᓂᑦ ᒪᓕᒐᖓ ᓴᖅᑭᖅᑕᐅᓚᐅᖅᓯᒪᒻᒪᑦ. 

 

ᐅᖃᖅᑏ, ᓱᖅᑯᐃᓱᑦᑐᓯ ᑲᑎᒪᔨᓕᕆᔨᒃᑯᑦ ᑐᙵᓱᑦᑎᑦᑎᓚᐅᖅᓯᒪᒻᒪᑕ ᑭᓇᑐᐃᓐᓇᕐᒥᒃ ᐱᒐᓱᐊᕈᒪᔪᒥᒃ 

ᑐᓴᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓯᓇᕈᕋᓱᐊᕈᒪᔪᒥᒃ. ᓄᖅᑲᕐᓂᐅᓴᓂᖓ ᑐᓴᐅᒪᓕᔪᒐᑦᑎᒍᑦ ᒥᔅ 

ᑮᓇᓐ−ᕕᐊᓐᔅ. 

 

ᐃᓚᒋᔭᐅᓪᓗᖓ ᑲᑎᒪᔨᓕᕆᔨᓄᑦ ᑲᑎᒪᔨᓄᑦ ᐱᖃᑕᐅᓚᐅᖅᑐᖓ ᓂᕈᐊᕋᓱᑦᑎᓪᓗᑕ ᑖᔅᓱᒧᖓ ᐱᒻᒪᕆᐊᓗᒻᒧᑦ 

ᐃᖅᑲᓇᐃᔮᒧᑦ. ᐊᒻᒪ ᐊᑦᑐᖅᑕᐅᓯᒪᓚᐅᖅᑑᒐᓗᐊᕐᖏᓛᒃ ᓄᕙᓐᓇᕐᔪᐊᕐᒧᑦ ᑕᒪᓐᓇ ᐱᓕᕆᓂᕗᑦ. ᑲᑎᒪᔩᑦ 

ᖁᕕᐊᓱᓪᓚᕆᓚᐅᖅᑐᐃᑦ ᐊᑕᖏᑦᑎᐊᖅᑐᑎᒃ ᐊᑐᓕᖁᔭᓕᐅᕈᓐᓇᕋᒥᒃ ᒥᔅᑕ ᓯᑏᐅᓪ−ᒥᒃ ᑕᕝᕗᖓ ᐃᖅᑲᓇᐃᔮᒧᑦ. 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᔅᑕ ᓯᑏᐅᓪ ᒪᓕᒐᕐᓂᐊᖅᑎᐅᖃᑦᑕᓚᐅᖅᑐᖅ ᐃᖅᑲᓇᐃᔭᖅᑐᓂ ᐊᒻᒪᓗᑦᑕᐅᖅ ᐃᓕᓴᕆᔭᐅᑦᑎᐊᖅᓯᒪᔪᒥᒃ 

30−ᐅᓗᐊᖅᑐᓂᑦ ᐅᑭᐅᓂᑦ ᐃᖅᑲᓇᐃᔭᖅᓯᒪᔪᖅ. ᐅᖃᓕᒫᒐᓕᐅᓚᐅᖅᓯᒪᒋᓪᓗᓂᓗ ᐊᒻᒪ ᑐᓴᐅᒪᔾᔪᑎᓕᕆᓂᕐᒥᒃ 

ᑲᙳᓇᖅᑐᓕᕆᓂᕐᒥᒃ ᑲᒪᖃᑦᑕᖅᓯᒪᔪᕕᔾᔪᐊᕌᓗᒃ. ᐃᖅᑲᓇᐃᔭᖃᑦᑕᖅᓯᒪᔪᖅ ᑎᒃᑯᐊᖅᑕᐅᖃᑦᑕᖅᓯᒪᓪᓗᓂᓗ 

ᐃᒪᐃᑦᑐᓂᒃ:  

 

 ᒪᓕᒐᕐᓂᐊᓂᕐᒧᑦ ᑎᑎᕋᖅᑎᐅᓪᓗᓂ ᐊᔪᐃᓐᓇᕆᐊᕐᕕᐅᔪᒥ ᐃᖅᑲᖅᑐᐃᔨᒃᑯᓐᓂᒃ;  

 

 ᐃᔅᓯᕙᐅᑕᐅᓯᒪᒋᓪᓗᓂᑦᑕᐅᖅ ᐊᓪᓚᕕᒻᒥ ᐊᐅᓚᑕᐅᓂᖏᓐᓄᑦ ᒪᓕᒐᕐᓂᐊᕐᓂᖅ ᑲᓇᑕᒥ 

ᒪᓕᒐᕐᓂᐊᖅᑐᓕᕆᔨᒃᑯᓐᓂᒃ;  

 

 ᐊᒻᒪ ᒪᓕᒐᕐᓂᐊᖅᑎᑐᐃᓐᓇᐅᓚᐅᖅᓯᒪᒋᓪᓗᓂ ᐃᖅᑲᓇᐃᔭᖅᑏᑦ ᐋᓐᓂᖅᑐᓕᕆᔨᖏᑕ ᑲᑎᒪᔨᖏᓐᓄᑦ 

ᐊᒻᒪᑦᑕᐅᖅ ᓇᒻᒥᓂᖃᐅᑎᓕᒻᒥᒃ;  

 

 ᐅᖃᑦᑎᐊᑲᐃᓐᓇᕐᓚᒍᐊᐃ. ᒥᔅᑕ ᓯᑏᐅᓪ ᐃᓕᓴᐃᔨᒧᑦ ᑐᖏᓕᕆᔭᐅᓚᐅᖅᓯᒪᒻᒥᔪᖅ ᓇᒻᒥᓂᖃᐅᑎᓕᕆᓂᕐᒧᑦ 

ᒪᓕᒐᕐᓂᐊᓂᕐᒥᒃ ᑖᓪᕼᐊᐅᓯ ᓯᓚᑦᑐᓴᕐᕕᔾᔪᐊᖓᓂ; ᐊᒻᒪᑦᑕᐅᖅ  

 

 ᐃᓚᒋᔭᐅᓯᒪᒋᓪᓗᓂ ᓅᕙ ᓯᑰᓴᒥ ᒪᓕᒐᓕᐅᕐᕕᖓ ᒥᓂᔅᑕᐅᓪᓗᓂ ᑏᓇᐅᔭᓕᕆᓂᕐᒧᑦ.  

 

ᐅᖃᖅᑏ, ᓇᓗᙱᑎᐊᖅᑐᖓ ᑲᑎᒪᔩᑦ ᐊᑐᓕᖁᔭᓯᒪᒻᒪᑕ ᐊᔪᙱᓪᓚᕆᑦᑐᒥ ᐱᔪᓐᓇᐅᑎᖃᑦᑎᐊᓪᓚᕆᑦᑐᒥᒃ 

ᐱᒻᒪᕆᐅᓗᒻᒥ ᐃᖅᑲᓇᐃᔮᒧᑦ ᐃᑲᔪᖅᓱᖅᑕᐅᖁᔭᕋᓗᐊᕋ ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓅᑦᑎᒋᐊᕈᑎᒧᑦ ᓈᒻᒪᒃᓴᖅᑐᑦ? (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑎᒥ ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ.  

 

ᓅᑦᑎᒋᐊᕈᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᒧᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᕆᒃᑲᓐᓂᓕᕆᕗᖓ ᒫᓐᓇ ᓅᑦᑎᒋᐊᕈᑎᒐ ᐱᓕᕆᐊᕆᕈᐊᖅᑐᒍ. ᒪ’ᓇ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ ᐃᓕᔅᓯᓐᓄᑦ ᐊᖏᖅᑕᐅᔪᒪᓪᓗᖓ ᑖᓐᓇ ᓅᒃᑎᒋᐊᕈᑎ ᐅᓪᓗᒥ 

ᑲᒪᒋᒋᐊᕈᒪᓪᓗᓂᐅᒃ. ᐋᒃᑳᖅᑐᖃᖅᐹ? ᑐᓴᙱᓐᓇᒪ ᑲᔪᓯᒋᑦ, ᒥᔅᑕ ᒪᐃᓐ.  

 

ᐱᒋᐊᖅᑎᑕᖅ 094 - 5(2): ᓄᖅᑲᖓᑯᑖᕐᓂᖅ (ᒪᐃᓐ)  

 

ᒪᐃᓐ: ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ ᑲᖏᖅᓯᓂᐅᑉ ᓂᒋᐊᓄᑦ, ᒪᓕᒐᖅ 

ᓈᓴᐅᑎᓕᒃ 3 ᒪᓕᓪᓗᒍ, ᒪᓕᒐᓕᐅᕐᕕᒃ ᐃᔅᓯᕙᓂᖓ ᐃᓱᓕᑉᐸᑦ ᓄᖅᑲᖓᓛᖅᑐᖅ ᕖᕗᐊᕆ 22, 2021-

ᖑᕋᓱᓐᓂᖓᓂ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ.  

 

ᐃᓚᖓᑦ ᑲᑎᒪᔨ: ᐊᐱᖅᑯᑦ. 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? ᐱᖁᔨᕗᖔᕈᑎ ᑲᔪᓯᔪᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

 

ᐅᖃᖅᑎ: (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑏᑦ. (ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. ᓯᕗᓪᓕᖅᐹᒥ ᐅᖃᓕᒫᖅᑕᐅᓃᑦ 

ᒪᓕᒐᒃᓴᑦ. 18. ᐊᐃᑉᐹᓂ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. 19. (ᑐᓵᔨᑎᒎᓕᖅᑐᖅ) ᑖᒃᑯᐊ ᑲᑎᒪᑐᐃᓐᓇᕐᓂᕐᒧᑦ 

ᐃᓱᒪᔅᓴᖅᓯᐅᕈᑎᖃᕐᓗᑎᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 35, 37 ᐊᒻᒪᓗ 51. ᒥᔅ ᐊᕐᓇᒃᑲᖅ 

ᐃᒃᓯᕙᐅᑕᐅᑎᓪᓗᒍ.  

 

ᐊᒻᒪᓗ ᑲᑎᒪᑐᐃᓐᓇᕐᓂᕐᒧᑦ ᓄᑦᑎᓚᐅᙱᓂᑦᑎᓐᓂ ᓄᖅᑲᖔᑲᐃᓐᓇᓚᖓᔪᒍᑦ 20 ᒥᓂᔅᓯᒥᒃ. (ᑐᓵᔨᑎᒎᕈᓐᓃᖅᑐᖅ)  

 

ᐃᖅᓱᖅᑏ.   

 

>>ᓄᖅᑲᖓᑲᐃᓐᓇᖅᑐᑦ 15:18ᒥ ᑲᑎᒪᑐᐃᓐᓇᓂᕐᒧᓪᓗ ᑲᑎᒪᓯᒋᐊᖅᑐᑎᑦ 15:49ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑲᕋ. ᐱᓕᕆᐊᕋᔅᓴᖃᖅᑐᖑᑦ ᒪᓕᒐᒃᓴᐃᑦ 35, 

37 ᐊᒻᒪᓗ 51. ᖃᓄᐃᓕᖓᒍᒪᕕᓯ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓐᓄᓴᒃᑯᑦ, ᐱᒋᐊᕈᒪᕗᖑᑦ ᕿᒥᕐᕈᐊᓗᑎᒍᑦ 2021-2022 

ᐃᓚᒌᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ, ᑭᖑᓂᐊᓂ ᐱᖅᑯᓯᓕᕆᔨᒃᑯᑦ, ᐱᕕᖃᕈᑦᑕ ᖁᓪᓕᒃᑯᑦ ᐊᒻᒪᓗ ᒪᓕᒐᓕᐅᕐᕕᐅᑉ 

ᑖᒃᑯᐊ ᑮᓇᐅᔭᖁᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐱᑖ ᓯᕗᓪᓕᖅᐹᒥᒃ ᒪᓕᒐᒃᓴᖅ 51? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2021-2022 - ᐃᓄᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᐊᐱᕆᕗᖓ ᒥᓂᔅᑕ ᐊᕿᐊᕈᖅ, ᖃᐃᖁᔨᓯᒪᕖᑦ ᐃᖅᑲᓇᐃᔭᖅᑎᖁᑎᒋᔭᓐᓂᒃ? 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) ᐊᖏᖅᓯᒪᕕᓰ ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᓚᐅᕐᒥᒋᑦ ᐃᖅᑲᓇᐃᔭᖅᑎᖁᑎᒋᔭᕐᓂ ᐅᖃᓪᓚᒋᐊᓚᐅᕐᖏᓂᕐᓂ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᒻᒪᓗ ᑲᑎᒪᔨᐅᖃᑎᒃᑳ. ᐅᓇ 

ᓴᐅᒥᓐᓃᑦᑐᖅ ᐃᕚᓐᓂ ᓂᐊᐃᒎ, ᒥᓂᔅᑕᐅᑉ ᑐᖓᓕᖓ. ᐊᒻᒪᓗ ᐅᓇ ᑕᓕᖅᐱᓐᓃᑦᑐᖅ ᑐᐃᑕᓐ ᑕᖕ, 

ᑐᑭᒧᐊᑦᑎᑦᑎᔨᐅᔪᖅ ᑮᓇᐅᔭᓕᕆᓂᕐᒧᑦ. 

 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᐅᖃᑎᒃᑳ ᐅᓪᓗᒦᓛᒃ ᖁᕕᐊᓱᑦᑎᐊᖅᐳᖓ ᑖᔅᓱᒥᖓ ᓴᖅᑭᑎᑦᑎᓗᖓ ᐊᒻᒪᓗ ᐅᖃᓪᓚᑎᒋᔪᓪᓗᓯ ᑖᒃᑯᐊ 

2021-2022 ᐊᑭᑐᔫᑎᓄᑦ ᑖᒃᑯᓄᖓ ᐃᓄᓕᕆᔨᒃᑯᑦ ᐱᓕᕆᕝᕕᖓᓐᓄᑦ. ᐃᓄᓕᕆᔨᒃᑯᑦ ᐱᓕᕆᕝᕕᖓ ᑐᔅᓯᕋᖅᐳᑦ 

ᑲᑎᑕᐃᓐᓇᕆᓪᓗᒋᑦ $1-ᒥᓕᐊᓐ, ᑕᕝᕙᓂ ᐊᑭᑐᔫᑎᓄᑦ ᑮᓇᐅᔭᓂᒃ 2021-2022. 

 

ᑖᒃᑯᐊ ᐃᑲᔫᑎᐅᓂᐊᖅᑐᐃᑦ ᐋᖅᑭᒋᐊᕈᑎᒃᑲᓐᓂᕐᓂ ᐊᓪᓚᕝᕕᐅᑉ ᐊᓪᓚᕝᕕᒻᒥ ᐊᒻᒪᓗ ᐃᓂᒋᔭᐅᖃᑦᑕᖅᑐᓄᑦ 

ᐋᖅᑭᒋᐊᖁᑕᐅᖃᑦᑕᖅᑐᖅ, ᑭᖑᕝᕕᕐᓂᕐᒧᑦ ᐸᕐᓇᐅᑎᒋᔭᐅᓂᐊᕆᓪᓗᓂ ᓄᓇᓯᐅᑎᓄᑦ, ᐃᔅᓯᕙᐅᑕᓄᑦ ᐊᒻᒪᓗ 

ᐱᖁᑎᓄᑦ ᑕᕝᕙ ᓄᓇᕘᓕᒫᒥᒃ. ᑕᒪᒃᑯᓂᖓᓗ ᐋᖅᑭᒋᐊᕈᑎᕋᓂᐊᖅᓱᑎᒃ ᐱᓕᕆᔭᐅᖃᑦᑕᖅᑐᓂᒃ 

ᐃᖅᑲᓇᐃᔭᖅᑎᓄᓪᓗ ᐱᓕᕆᑦᑎᐊᕈᑎᔅᓴᒃᑲᓐᓂᕐᓂᑦ ᐊᒻᒪᓗ ᐊᐅᓚᓂᖃᑦᑎᐊᖁᓪᓗᑎᒍᑦ ᑖᒃᑯᐊ ᐊᓪᓚᕝᕕᐅᑉ 

ᐃᓗᐊᓃᑦᑐᑦ. 

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑕᓖᒃ, ᐅᕙᒍᑦ ᐊᐱᑦᑐᖅᓯᒪᕕᒋᔭᖓᑦ ᓱᓕ ᑲᑦᓱᖓᐃᕈᒪᕗᒍᑦ 

ᓴᙱᔫᑎᒋᐊᒃᑲᓐᓂᕈᒪᓪᓗᒋᑦ ᐱᔨᑦᓯᖅᑕᐅᒍᓐᓇᖁᓪᓗᒋᑦ ᓄᓇᕗᒻᒥᐅᑕᐃᑦ. ᐃᓚᐅᓪᓗᓂ ᐃᑲᔫᑎᑖᖃᑦᑕᕐᓂᖅ 

ᐃᑲᔪᖃᑦᑕᐃᓐᓇᕈᓐᓇᖁᓪᓗᑕ ᐃᓯᖅᑐᓕᒫᑦ ᐊᒻᒪᓗ ᐃᖅᑲᓇᐃᔭᖅᑏᓪᓗ ᐃᑲᔪᖅᑕᐃᑦᓯᐊᕈᒪᒐᑦᑕ ᐃᓚᒌᑦᑐᓂᒃ 

ᖃᑕᕐᖑᑎᒌᓂᒃ, ᓈᒻᒪᒃᑐᒥ ᐱᔨᑦᓯᑦᓯᐊᕈᓐᓇᖁᓪᓗᑕ ᓄᓇᕗᒻᒥᐅᓂᒃ, ᓄᓇᕗᒻᒥ. ᓂᕆᐅᑉᐳᖓ 

ᐃᑲᔪᖅᑕᐅᓂᐊᕐᓂᑎᓐᓂᒃ ᐱᓕᕆᖃᑎᒌᑦᓯᐊᕐᓂᐊᕋᑦᑕ ᓱᓕ ᓄᓇᓕᓐᓂ ᓄᓇᕗᒻᒥ. 

 

 (ᑐᓵᔨᑎᒎᕈᓐᓃᖅᑐᖅ) ᑐᙵᓱᑦᑎᑦᑎᓕᖅᐳᖓ ᐊᐱᖅᑯᑎᔅᓴᖃᖅᑐᖃᖅᐸᑦ ᑭᓇᐅᓱᖃᑦᑕᕐᓂᐊᖅᓱᖓ ᑖᒃᑯᓇᖓᑦ 

ᒪᓕᒐᓕᐅᖅᑎᐅᖃᑦᑎᓐᓂᒃ ᑖᓐᓇ ᐱᒋᐊᖅᑕᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᐊᕿᐊᕈᖅ. (ᑐᓵᔨᑎᒎᓕᖅᑐᖅ) ᐊᓯᐊᓅᓚᐅᙱᓐᓂᕋᓂᒃ ᑖᓐᓇ 

ᐃᒃᓯᕙᐅᑕᐅᖃᑎᓐᓅᓚᐅᖏᓐᓂᖓᓂᒃ ᒪᑐᐃᕈᑎᓐᓄᑦ, ᑖᓐᓇ ᑐᑭᓯᒋᐊᒃᑲᓐᓂᕈᒪᔭᕋ (ᑐᓵᔨᑎᒎᕈᓐᓃᖅᑐᖅ) 

ᐃᑲᔪᖅᑎᒋᔭᐃᑦ ᐊᑎᕈᓯᖓᒎᖅ ᑭᓇ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖃᓪᓗᓈᑎᑐᑦ ᑕᖕ, ᐃᓄᒃᑎᑐᑦ ᐅᖃᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) ᐅᖃᐅᓯᒃᓴᖃᑐᐃᓐᓇᖅᐱᓰ? ᓇᑯᕐᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ. ᑖᓐᓇ ᐃᓄᓕᕆᓂᕐᒧᑦ ᑲᑎᒪᔨᐊᓛᖑᔪᐃᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 2021-

2022 ᐊᑭᑐᔫᑏᑦ ᓵᑦᑎᓐᓃᑦᑎᓪᓗᒋᑦ ᐃᓄᓕᕆᔨᒃᑯᓐᓄᑦ. ᐃᒃᓯᕙᐅᑖᖅ, ᐃᓚᒌᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᓴᖅᑭᒍᒪᔭᖓ ᐊᑭᑐᔫᑎᕆᔭᖏᑦ 2021-2022 ᒪᕐᕉᖕᒪᑎᒃ, ᐊᕐᓇᑲᓪᓚᐅᑉ ᐃᓪᓗᖁᑎᒋᔭᖓᑦ ᐃᖃᓗᓐᓂ ᐊᒻᒪᓗ 

ᒥᑭᑦᑑᑎᓐᓂᖅᓴᓄᑦ ᑮᓇᐅᔭᖅᑐᕈᑎᖏᑦ ᐋᖅᑭᒋᐊᕆᐊᓖᑦ ᓴᓇᔭᐅᒋᐊᓖᑦ ᐊᓯᔾᔨᖅᑕᐅᓗᑎᓪᓗ ᐊᒻᒪᓗ 

ᐱᖁᑎᒐᓚᖏᑦ ᐊᓪᓛᑦ ᓄᓇᓯᐅᑏᑦ. 

 

ᒪᓕᒐᓕᐅᖅᑏᑦ ᐅᐱᒍᓱᓚᐅᖅᐳᐃᑦ ᓄᑖᖑᓛᖑᔪᓂᑦ ᐃᓗᓕᑯᓘᔭᖏᓐᓂᒃ ᓇᓗᓇᐃᕐᕕᐅᓚᐅᕐᒪᑕ ᑎᑎᖅᑲᑎᒍ 

ᑐᓂᔭᐅᓪᓗᑎᓪᓗ. ᐊᒻᒪᓗᑦᑕᐅᖅ ᐊᕐᕌᒍᐃᑦ ᑕᓪᓕᒪᓄᑦ ᐊᑭᑐᔫᑎᓐᓄᑦ ᑕᒪᒃᑯᐊ ᐊᐱᖅᑯᑎᒋᓪᓗᑎᒍᑦ ᖃᓄᖅ 

ᓇᓪᓕᐊᓂᒃ ᑐᒃᓯᕋᕐᒪᖔᑕ ᓄᓇᓯᐅᑎᓂᒃ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᐃᑦ ᐃᓕᑕᖅᓯᔪᐃᑦ ᑕᒪᒃᑯᐊ ᐃᖅᑲᓇᐃᔭᖅᑐᖏᑦ ᓇᒻᒪᒃᑐᒥᓪᓗ ᐊᑲᐃᔪᒦᖁᓪᓗᒋᓪᓗ 

ᐃᖏᕐᕋᓂᖃᑦᓯᐊᕆᐊᖃᕐᒪᑕ ᐃᖅᑲᓇᐃᔭᕐᕕᖏᑕ ᐱᓕᕆᕕᖏᓐᓂᒃ. 

 

ᒪᓕᒐᓕᐅᖅᑏᑦ ᐃᑲᔪᖅᑐᐃᔪᐃᑦ ᓴᓇᔭᐅᒋᐊᓕᖕᓂᒃ ᐱᖁᑎᖏᓐᓂᓪᓗ ᐊᒻᒪᓗ ᓱᓇᒃᑯᑖᖏᓐᓂᓪᓗ ᐊᓪᓚᕝᕕᖓ 

ᐊᒻᒪᓗ ᐊᖓᔪᖅᑳᖃᕐᕕᖓ ᐊᒻᒪᓗ ᓄᓇᓕᓕᒫᓂᒃ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᓕᒫᑦ ᑐᓂᔭᐅᓯᒪᖕᒪᑕ ᑐᑭᓯᑎᑕᐅᓪᓗᑎᒃ ᐸᕐᓇᓐᓂᐅᔪᖅ ᓯᕗᓂᒃᓴᒧᑦ ᐊᑭᑐᔫᑎᓄᑦ 

ᓴᖅᑮᓂᐊᕈᑎ ᑎᒍᓯᕙᓪᓕᐊᓂᐊᕈᑎᑦ ᓲᕐᓗ ᕿᒫᕕᐅᔪᓂᒃ ᐊᒻᒪᒃᑯᐊᓗ ᓱᕕᐅᕕᓖᑦ ᑮᓇᐅᔭᒃᓴᖏᑦᑐᑦ ᑲᑐᔾᔨᖃᑎᒌᑦ 

ᕼᐋᒻᓚᒃᑯᓪᓘᓐᓃ ᑎᒥᖁᑎᒋᔭᖏᑦ. ᑖᒃᑯᐊᑦᑕᐅᖅ ᐊᔭᐅᕆᕙᕗᑦ ᐃᑲᔪᖅᑐᐃᖃᑦᑕᐅᒍᓐᓇᕆᐊᖏᑦ ᐸᕐᓇᓐᓂᒃᑯᑦ 

ᑐᓴᐅᒪᑎᑕᐅᖃᑦᑕᕐᓗᑎᒃ ᓴᖅᑮᖃᑦᑕᖁᓪᓗᒋᓪᓗ ᑐᒃᓯᕌᕐᓂᒃᑯᑦ ᐃᖏᕐᕋᓂᕆᔭᖏᓐᓄᑦ ᐊᒻᒪᓗ ᑖᒃᑯᐊ 

ᓴᓇᔭᐅᒋᐊᓕᖕᓄᑦ ᑮᓇᐅᔭᖁᑎᒋᔭᖏᓐᓂᒃ. 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᐊᓛᑦ ᓂᕆᐅᑦᑐᐃᑦ ᕿᒥᕐᕈᓂᐊᕐᓂᖏᓐᓂᒃ ᐃᑲᔪᖅᑕᐅᓂᐊᕐᓂᖏᓐᓂᒃ ᑕᒪᑦᓱᒥᖓ ᐃᑲᔫᑎᒋᔭᐅᒻᒪᑕ 

ᓄᓇᓕᐅᔪᓄᑦ ᐊᒻᒪᓗᑦᑕᐅᖅ ᖃᐅᔨᒪᒻᒪᑕ ᐃᑲᔪᖅᑐᐃᓲᑦ ᐊᑭᓕᖅᓱᖅᑕᐅᓐᓇᑎᒃ ᓄᓇᕗᒻᒥ ᓄᓇᓕᐊᓛᖑᓂᖅᓴᐅᓂᒃ 

ᐊᒥᓱᓂᒃ ᐅᓄᖅᑐᓂᒃ ᑎᒍᓯᖃᑦᑕᕐᒪᑕ ᐱᔨᑦᓯᕈᑎᐅᒍᓐᓇᕋᔭᖅᑐᓂᒃ ᐃᖅᑲᓇᐃᔭᖅᑎᖔᓄᑦ. 

 

ᑭᓯᐊᓂ ᓄᓇᓕᐅᔪᐃᑦ ᐃᑲᔪᖅᑕᐅᑦᓯᐊᒃᑲᓐᓂᕆᐊᖃᕐᓂᖏᓐᓂᖏᓂᑦ ᐊᒻᒪᓗᒃᑕᐅᖅ ᐃᒃᓯᕙᐅᑖᖅ, 

ᐃᓚᒌᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᖃᕋᓴᐅᔭᓕᕆᔾᔪᓯᕆᔭᖏᑦ ᐊᐅᓚᔾᔪᓯᕆᔭᖏᑦ ᓲᕐᓗ ᓄᑕᖅᑲᓄᑦ ᐊᒻᒪᓗ 

ᖃᑕᕐᖑᑎᒌᓄᑦ ᓂᖃᐃᑑᑎᓄᑦ ᐃᑲᔫᓯᐊᑦ ᐊᒻᒪᓗ ᐱᕙᓪᓕᐊᒍᒪᑉᐸᑕ ᐃᖅᑲᓇᐃᔮᖃᑦᓯᐊᕈᒪᓂᕐᒧᑦ ᑕᒪᒃᑯᐊᑦᑕᐅᖅ 

ᑭᒡᒐᖅᑐᐃᒻᒪᑕ. 

 

ᐃᒃᓯᕙᐅᑖᖅ, ᐅᖃᐅᓯᒃᓴᒃᑲ ᐃᓱᓕᑲᓚᐅᖅᑐᐃᑦ ᑐᒃᓯᕌᕆᔭᐅᔪᐃᑦ 2021-2022 ᐊᑭᑐᔫᑏᑦ ᐱᔾᔪᑎᒋᓪᓗᒋᑦ 

ᑖᒃᑯᓇᖓᑦ, ᐊᐱᖅᑯᑎᖃᑐᐃᓐᓇᕆᐊᖃᓚᖓᔪᒍᑦ ᐊᒻᒪ ᐅᖃᐅᓯᒃᓴᓂᓪᓗ ᑲᔪᓯᒋᐊᓚᐅᖏᓂᑦᑎᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᓚᐃᑦᓯᑑᓐ. ᑖᒃᑯᐊ ᐅᖃᐅᓯᒃᓴᑐᐃᓐᓇᖃᕐᒪᖔᑦᓯ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᓂᔅᑕ ᑐᙵᓱᒋᑦ ᐱᓕᕆᔨᑎᑉᓗ.  

 

(ᑐᓵᔨᑎᒎᓕᖅᑐᖅ) ᐃᓱᒫᓘᑎᖃᖅᑐᖓ ᐱᕙᓪᓕᐊᓂᕆᖓᖏᑦ ᓲᕐᓗ ᐊᐅᓚᔾᔪᓯᕆᔭᖏᑕ ᒪᑯᐊ ᐃᒻᒥᒃᑰᖓᔪᐃᑦ 

ᖃᐅᔨᓴᖅᑕᐅᒑᒥᒃ ᐃᓯᖅᐸᓪᓕᐊᔪᐃᑦ ᖃᕆᓴᐅᔭᓕᕆᔾᔪᑎᒧᑦ ᖃᐅᔨᓴᕈᑏᑦ, ᐃᓛᒃ ᐸᐸᑕᐅᔪᐃᑦ ᑐᖅᑐᐃᕕᖏᑦ. 

ᐊᐱᖅᑯᑎᖃᖅᑐᖃᖅᑎᓪᓗᒍ ᑕᒪᓐᓇ ᑐᑭᓯᐊᒐᓱᐊᓚᕋᒃᑯ ᖃᓄᖅ ᐊᑲᐅᓂᖅᓴᒥᒃ ᑐᑭᓯᒃᑲᓐᓂᕈᓐᓇᖁᓪᓗᒍ ᐊᒻᒪᓗ 

ᖃᓄᐃᒻᒪᑦ ᓯᐊᒻᒪᖅᑎᑕᐅᕙᓪᓕᐊᒐᓱᐊᖅᑎᓪᓗᒍ ᑐᖅᑯᐃᕕᒃᓴᖓ ᐃᒻᒥᒃᑰᖓᔪᓄᑦ ᑐᑭᓯᒍᑏᑦ 

ᐱᑕᖃᕆᐊᖃᕋᓗᐊᖅᑎᓪᓗᒍ ᐊᕐᕌᒍᒐᓴᓂᒃ ᕿᒪᑦᑕᑎᓐᓂᒃ ᐱᑕᖃᕆᐊᖃᓪᓚᕆᓐᓂᖓᓂᒃ ᑭᓯᐊᓂ ᐃᖏᕐᕋᖏᒻᒪᑦ 

ᓱᓕ ᐅᓪᓗᒥᒧᑦ ᐅᖃᐅᓯᒃᓴᑐᐊᕋ ᒫᓐᓇᑲᓚᐅᒃ. ᖁᔭᓐᓇᒦᒃ, ᐃᒃᓯᕙᐅᑖᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᐊᑎᖁᑎᖃᕈᓐᓃᕋᒪ, (ᑐᓵᔨᑎᒎᓕᖅᑐᖅ) ᐃᓚᒌᑦᑐᓕᕆᔨᒃᑯᑦ 

ᐊᓪᓚᕝᕕᖏᓐᓂᑦ ᐊᖏᔪᖅᑳᖃᕐᕕᖓᓂᒃ, ᐊᑭᑐᔫᑏᑦ $1-ᒥᓕᐊᓐ. ᐊᖏᖅᐱᓯᐅᒃ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓚᒌᑦᑐᓕᕆᔨᒃᑯᑦ ᐃᓄᓕᔨᒃᑯᑦ ᑐᒃᓯᕋᖅᑐᐃᑦ $300,000.00-ᓂᒃ 

ᐊᖏᔪᖅᑳᖃᕐᕕᖓᑦ ᐃᖃᓗᖕᓂ ᐊᕐᓇᑲᓪᓚᒃ ᐃᒡᓗᖁᑎᒋᔭᖓᓂᒃ. ᐃᖅᑲᓇᐃᔭᖅᑎᖏᖅᑲᐃ 

ᐃᓐᓄᒋᐊᒃᑲᓐᓂᕈᓐᓇᖁᓪᓗᒋᑦ ᖃᑦᓯᓂᒃ ᐊᓪᓚᕝᕕᐅᑉ ᐃᓂᖏᓐᓂᒃ ᑖᓐᓇ ᓄᑖᖑᓛᖑᔪᒥᒃ ᐸᕐᓇᐅᑎᖏᑕ ᓇᑎᖏᑦ 

ᖃᓄᐃᑦᑑᓂᖓᓂᒃ ᓴᓇᐅᔭᔾᔪᑎᖏᓐᓄᑦ ᐊᕐᓇᑲᓪᓚᐅᑉ ᐃᓪᓗᖁᑎᖓᓐᓄᑦ, 2021-2022-ᒧᑦ. ᓇᑯᕐᒦᒃ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐱᕕᖃᕐᓂᓐᓂ ᒥᔅᑕ ᑕᖕ ᑭᐅᒍᓐᓇᖁᓪᓗᒍ 

ᐊᐱᖅᑯᑎᓐᓂᒃ. ᓇᑯᕐᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑕᖕ. 

 

ᑕᖕ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑕᓖᒃ. ᒫᓐᓇ ᓄᓇᓕᖕᓂᒃ ᒐᕙᒪᕋᓛᓕᕆᔨᒃᑯᑦ ᓱᓕ ᐱᓕᕆᖃᑎᒋᒐᑦᑎᒍ ᖃᓄᖅ 

ᐋᖅᑭᒋᐊᕆᐊᖃᕐᒪᖔᑦ ᓴᓇᔭᐅᕙᓪᓕᐊᑎᓪᓗᒍ ᑖᓐᓇ ᐃᓪᓗᖁᑎᐅᔪᖅ. ᐊᒻᒪᓗ ᐃᓂᒃᓴᕆᔭᖏᓐᓂᒃ ᓴᓇᐅᔭᓕᖅᐸᓪᓗ 

ᐊᓪᓚᕝᕕᖓ ᖃᓄᐃᓕᖓᒐᔭᕐᒪᖔᑦ. ᓇᑯᕐᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐊᕕᒃᑐᖅᓯᒪᕕᒋᔭᓯ ᐱᓕᕆᕝᕕᖏᑦ ᐱᓕᕆᐊᕆᔭᐅᑎᓪᓗᒍ 

ᑕᒪᓐᓇ ᐊᓯᔾᔨᖅᑕᐅᓂᐊᖅᐸᑕ ᐱᖁᑎᖏᑕ ᐃᓗᐊᓂ? ᐱᓕᕆᖃᑎᖃᓲᖑᕕᓰ ᓄᓇᓕᖕᓂ ᐊᑐᖅᑕᐅᓂᑯᕈᔪᐃᑦ 

ᖃᓄᖅ ᓄᓇᓕᓐᓄᑦ ᕿᒫᕕᕈᔪᐃᑦ ᐊᖏᕐᕋᓖᓪᓘᓐᓃᑦ ᐱᓕᕆᖃᑎᒌᑉᐸᑉᐱᓯᐅᒃ? ᓇᑯᕐᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑕᓖᒃ. ᑖᒃᑯᐊ ᐅᕙᒍᑦ ᐊᑐᓲᕆᔭᕗᑦ 

ᐊᑐᖅᑕᐅᒍᓐᓃᖅᑐᐃᑦ ᑕᐃᒃᑯᑎᒎᓇ ᐊᑐᖅᑕᐅᒍᓐᓃᖅᑐᓕᕆᔨᒃᑯᑎᒍᑦ ᐊᖅᑯᑎᖃᓲᖑᔪᒍᑦ. ᐱᓕᕆᔨᖃᕋᑦᑕ 

ᖃᓄᑐᐃᓐᓇ ᐊᑐᓕᖁᔭᐅᓚᐅᖏᓐᓂᖏᓐᓂᒃ ᐊᓯᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖃᐅᔨᒪᔪᖓᐅᒐᓗᐊᖅ ᐱᔭᕆᐊᑐᔫᓂᖓᓂᒃ ᑕᕝᕙᓂ 

ᐊᕕᒃᑐᖅᓯᒪᓂᕆᔭᖏᓐᓂᑦ ᐊᑭᑐᔫᑏᑦ ᑖᒃᑯᐊ ᐱᔾᔪᑎᒋᓪᓗᒋᑦ ᓯᕗᓂᐊᒍᑦ ᑮᓇᐅᔭᖅᑐᕈᑎᔭᒥᓂᓯ ᑕᑯᓇᓪᓗᒋᑦ. 

ᐊᒻᒪᓗ ᑭᖑᓪᓕᖅᐹᖑᔫᔮᕐᓇᓲᖑᖕᒪᑦ. ᐱᔭᕆᐊᑐᔪᕈᓗᒻᒥᒃ ᐱᓇᓱᓲᖑᒻᒪᑕ ᑖᒃᑯᐊ ᒐᕙᒪᐃᑦ ᐱᔪᒪᔭᓕᒫᖏᑦ 

ᑕᑯᓇᕐᓗᒋᑦ. 

 

ᑐᒃᓯᕋᕐᓂᒃᑯᑦ ᑮᓇᐅᔭᕐᓂᒃ ᑐᑦᓯᕋᕈᓐᓇᕐᓂᕆᐊᑦᓴᕕᑦ ᕿᒫᕕᓐᓄᓪᓘᓐᓃᑦ ᒫᓐᓇ ᐊᓯᖏᓐᓄᓪᓘᓐᓃᑦ ᓱᓕ 

ᐱᑕᖃᐅᕐᒪᖔᑦ ᓄᓇᕗᒻᒥ ᑖᒃᑯᐊ ᑐᒃᓯᕋᕐᓂᖏᑦ ᕿᑲᑐᐃᓐᓇᖅᑰᔨᕙ ᒐᕙᒪᑐᖃᒃᑯᑎᒍᓪᓘᓐᓃᑦ? ᖁᔭᓐᓇᒦᒃ, 

ᐃᑦᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᓇᑯᕐᒦᒃ, ᐃᑦᓯᕙᐅᑕᓖᒃ. ᐃᑦᓯᕙᐅᑕᓖᒃ, ᐱᓇᓱᐊᕈᓯᐅᖅᑲᐅᔪᒥᒃ 

ᒐᕙᒪᑐᖃᒃᑯᑦ ᓴᖅᑮᓚᐅᕐᒪᑕ ᑐᐊᕕᕐᓇᖅᑐᒥᒃ ᐃᒡᓗᐃᑦ ᓴᓇᔭᐅᓂᐊᕐᓂᖏᓐᓂᑦ. ᑖᒃᑯᐊ ᐊᖏᔫᑕᐅᓂᖅᓴᐃᑦ 

ᓄᓇᓕᐸᐅᔭᐅᓂᖅᓴᐃᑦ ᐊᕕᑦᑐᖅᓯᒪᔪᐃᑦ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᕕᒋᔭᖏᑦ ᑐᑦᓯᕋᕐᓂᒃᑯᑦ 

ᑐᑦᓯᕋᖁᔭᐅᓯᒪᔪᒍᑦ. ᐃᑲᔪᕈᑎᐅᒐᔭᖅᑐᐃᑦ ᐊᖏᕐᕋᖃᑦᓯᐊᙱᓐᓂᕐᒧᓪᓘᓐᓃᑦ ᐅᕝᕙᓘᓐᓃᑦ ᐊᓯᖏᑎᒍᑦ 

ᕿᒫᕕᐅᕈᔪᒃᑐᓄᑦ.  

 

ᒥᓂᔅᑕᑦᑕᐅᖅ ᑖᓐᓇ ᓯᕗᓕᐅᖅᑎᒻᒪᕆᕗᓪᓘᓐᓃᑦ ᖃᓄᖅ ᒐᕙᒪᑐᖃᒃᑯᓐᓂᑦ ᑲᓇᑕᐅᑉ ᐊᖏᔪᖅᑳᕐᔪᐊᖓᑦ ᖃᓄᖅ 

ᐱᓕᕆᓂᐊᕐᓂᖏᓐᓂᒃ ᑭᐅᔾᔪᑎᒋᔭᐅᓯᒪᔪᑦ ᐅᓪᓗᒥᒧᑦ ᓴᖅᑮᒍᓐᓇᙱᑲᓚᐅᕋᒪ ᒫᓐᓇ. ᑭᓯᐊᓂ ᑐᙵᓱᑦᑎᑕᕗᑦ 

ᑕᒪᓐᓇ ᓂᕈᐅᑦᓱᑕᓗ ᐱᒍᓐᓇᕋᔭᕆᐊᑦᓴᑦᑕ. ᐊᒻᒪᓗᑦᑕᐅᖅ, ᐊᒥᓲᓂᖅᓴᙳᕈᓐᓇᖁᓪᓗᒋᑦ ᕿᒫᕕᐅᔪᐃᑦ. ᖁᔭᓐᓇᒦᒃ, 

ᐃᑦᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐊᒻᒪᓗ ᑖᓐᓇ ᓄᑖᖑᓛᖑᔪᖅ ᑐᒃᓯᕌᖑᔪᖅ ᐊᒻᒪᓗ 

ᐊᓯᐊᒍᓪᓗ ᐱᑕᖃᐅᕆᕙ ᑐᒃᓯᕋᕈᒪᔪᐃᑦ ᐅᑕᖅᑭᑲᓚᐅᖅᑐᐃᑦ ᑭᐅᔭᐅᒍᒪᓯᒪᔪᐃᑦ? ᖁᔭᓐᓇᒦᒃ, ᐃᑦᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᓇᑯᕐᒦᒃ, ᐃᑦᓯᕙᐅᑕᓖᒃ. ᐄ, ᐅᑕᖅᑭᔪᖃᑲᓚᐅᖅᑐᖅ ᐊᒻᒪᓗ 

ᐊᓯᐊᒍᑦ ᒫᓐᓇ ᑕᑯᓇᖅᑕᕗᑦ ᐱᓇᓱᐊᕈᓯᐅᑉ ᒪᕐᕉᖅᑲᐃ ᓈᓯᒪᓕᖅᑐᐃᑦ ᑖᓐᓇ ᐃᓕᓯᒪᑲᐃᓐᓇᓚᐅᖅᑐᖅ 

ᐃᒡᓗᓕᕆᔨᒃᑯᓐᓄᑦ. ᐊᒻᒪᓗ ᐅᕙᒍᑦ ᕿᒥᕐᕈᓚᐅᕐᒥᒐᑦᑕ ᒐᕙᒪᑐᖃᒃᑯᑦ ᓴᖅᑭᓯᒪᓂᐊᖅᑕᖓᑦ ᐅᕙᒍᑦᑕᐅᖅ ᑭᓯᐊᓂ 

ᐊᑦᑐᐊᓂᖃᓗᐊᙱᒻᒪᑦ ᐅᕙᑦᑎᒍᑦ ᖃᓄᖅ ᓯᐊᒻᒪᖅᑎᑕᐅᒍᓐᓇᕋᔭᕆᐊᑦᓴᖅ ᐅᕙᒍᑦ ᐊᔾᔨᒋᙱᑕᖓᓂᒃ 

ᐊᑐᕈᓐᓇᕋᔭᕆᐊᑦᓴᑦᑕ ᑐᒃᓯᕋᕈᓐᓇᖁᓪᓗᑕ ᒐᕙᒪᑐᖃᒃᑯᓐᓃᙶᖅᑐᓂᑦ ᑮᓇᐅᔭᓂᒃ. 

 

ᓴᖅᑮᒃᑲᓐᓂᕈᓐᓇᕋᔭᕆᐊᑦᓴᑦᑕ ᑎᑎᖅᑲᖏᑎᒍᑦ ᑐᒃᓯᕋᕈᑦᑕ ᐋᖅᑭᒋᐊᕈᓐᓇᖁᓪᓗᒋᑦ. ᑕᒪᓐᓇ ᑐᐊᕕᕐᓇᖅᑐᒥᒃ 

ᐃᒡᓗᖃᕈᓐᓇᕐᓂᖅ ᑖᓐᓇ ᐱᓕᕆᐊᕆᔭᐅᓯᒪᖕᒪᑦ ᑲᔪᓯᔪᖅ. ᒐᕙᒪᑐᖃᒃᑯᑦ ᐊᕕᑦᑐᖅᓯᒪᕕᒋᔭᖏᑕ ᐊᒻᒪᓗ 

ᐅᖃᓪᓚᓐᓂᒃᑯᑦ ᐸᕐᓇᓂᒃᑯᑦ ᐅᖃᐅᓯᐅᓯᒪᖃᑦᑕᖅᑑᒐᓗᐊᖅ ᑐᔅᓯᕋᕆᐊᖃᕐᓂᖏᓐᓂᑦ ᓱᓕ ᐅᓄᒃᑲᓐᓂᖅᑐᓂᒃ 

ᑮᓇᐅᔭᓂᒃ ᑐᑦᓯᕌᕆᔭᐅᒍᓐᓇᖅᑐᓂᑦ ᒐᕙᒪᑐᖃᒃᑯᑎᒍᑦ.  

ᐊᒻᒪᓗ ᑐᕌᖓᒻᒪᑦ ᑕᒪᓐᓇ ᐅᖃᐅᓯᕆᕋᑖᖅᑕᕋ ᐅᕙᒍᑦ ᑲᔪᓰᓐᓇᖅᐳᒍᑦ ᕿᒥᕐᕈᒍᓐᓇᕆᐊᑦᓴᑦᑕ 

ᐊᕕᑦᑐᖅᓯᒪᕕᐅᔪᐃᓪᓗ ᐊᓯᖏᑦ ᖃᓄᖅ ᓱᓇᒥᒃ ᐊᑐᐃᓐᓇᖃᕐᒪᖔᑕ ᐊᑲᐅᓛᖑᔪᓂᒃ ᐃᖏᕐᕋᓂᖃᖅᑎᓪᓗᑕ 

ᐋᖅᑭᒃᓲᔾᔨᒍᓐᓇᕆᐊᑦᓴᑦᑕ. ᓲᕐᓗ ᐃᒡᓗᖃᕈᓐᓇᕐᓂᖅ ᑖᓐᓇ ᐃᒡᓗᑭᒃᓴᕐᓂᖅ ᐱᔾᔪᑎᒋᓪᓗᒍ 

ᒪᑐᐃᖅᓯᔪᖃᕋᑖᓚᐅᕐᒥᖕᒪᑦ ᐊᖏᕐᕋᕆᔭᐅᔪᒥᒃ ᑲᑐᔾᔨᖃᑎᒌᑕᖃᕐᒪᑦ ᐃᖃᓗᓐᓂ. ᐸᕐᓇᓚᐅᖅᓯᒪᒻᒪᑕ ᑮᓇᐅᔭᖁᑎᓂᑦ 

ᖃᓄᐃᑦᑐᑐᐃᓐᓇᑦ ᓇᑭᙶᖅᓯᒪᒐᓗᐊᖅᐸᑦ ᕿᒥᕐᕈᖃᑦᑕᖅᑐᒍᑦ. 

 

ᐊᒻᒪᓗᑦᑕᐅᖅ ᑕᐱᖃᑎᖃᕈᓐᓇᕆᐊᑦᓴᑦᑕᑦᑕᐅᖅ ᐊᑐᐃᓐᓇᖅᑕᖃᕋᓗᐊᕐᒪ ᑦᑮᓇᐅᔭᓂᑦ ᑐᕌᖓᓪᓗᑎᓪᓗ 

ᐊᔾᔨᒌᙱᑦᑐᓂᒃ ᑐᕌᒐᖃᖅᓱᑎᑦ ᑐᒃᓯᕋᐅᑎᖏᑕ ᑐᕌᒐᕆᔭᖏᑦ. ᑭᓯᐊᓂ ᑲᑐᔾᔨᖃᑎᒌᕈᔪᐃᓪᓗ ᑕᐃᒫᒃ ᐊᔭᐅᕆᕙᕗᑦ 

ᑐᒃᓯᕋᕈᓐᓇᕋᔭᕆᐊᖏᑦ ᑕᒪᒃᑯᓂᖓ ᑮᓇᐅᔭᐅᔪᓂᒃ ᐊᒻᒪᓗ ᐱᒋᐊᖅᐸᓪᓕᐊᓯᒪᕗᒍᑦ ᐊᑲᐅᓛᖑᔪᒥᒃ ᖃᓄᖅ 

ᐊᑑᑎᖃᑦᓯᐊᕈᒪᑦᓱᑕ ᕼᐊᒻᓚᐅᔪᐃᓪᓗ ᑲᑐᔾᔨᖃᑎᒌᓪᓗ ᑐᓴᒃᑲᐃᑦᓱᒋᑦ, ᐊᒻᒪᓗ ᒪᓕᑦᑕᐅᔪᒃᓴᓂᑦ 

ᒪᓕᑦᓯᐊᕈᓐᓇᖁᓪᓗᒋᑦ ᒪᑐᐃᖅᓯᒍᓐᓇᕋᔭᕆᐊᖏᑦ ᕿᒫᕕᖕᓂᑦ. ᑕᐃᒪᓐᓇ ᐱᓕᕆᖃᑎᖃᕋᓱᐊᖅᓱᒍᑦ. ᐱᔭᒃᓴᖏᑦ 

ᐱᐅᔪᒻᒪᕆᐊᓘᖃᑦᑕᕐᖓᑕ ᑲᑐᔾᔨᖃᑎᒌᕈᔪᐃᑦ. ᐊᒻᒪᓗ ᓇᒧᑦ ᑐᒃᓯᕋᕈᓐᓇᕐᓂᐊᕆᐊᖏᑦ. ᖁᔭᓐᓇᒦᒃ, ᐃᑦᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᒡᓗᐃᑦ ᐊᑐᐃᓐᓇᐅᓲᑦ 

ᐊᖏᕐᕋᕆᔭᐅᑲᐃᓐᓇᕈᓐᓇᖁᓪᓗᒋᑦ, ᓯᕗᓂᐊᓂᑦᑕᐅᖅ ᐸᕐᓇᒃᓯᒪᓂᐅᔪᖅ ᑖᒃᑯᐊ ᑕᐃᒧᐊᖅᑕᐅᓯᒪᓕᕐᒥᖕᒪᑕ 

ᓄᓇᓕᖕᓂᑦ ᒐᕙᒪᕋᓛᓕᕆᔨᒃᑯᑦ ᐱᔨᒃᓯᕋᖅᑎᖏᑎᒍᑦ ᐊᑖᒎᖓᔪᒥᒃ. ᐃᖅᑲᐅᒪᒍᒃᑯ ᓄᓇᓕᖕᓂ ᑕᐃᓯᓯᒪᕐᓚᙱᒻᒪᑦ, 

ᓲᕐᓗ ᐃᒡᓗᐃᑦ ᐊᑐᖅᑕᐅᑲᐃᓐᓇᕈᓐᓇᕋᔭᖅᑐᐃᑦ ᓲᕐᓗ ᕿᒫᕕᕈᔪᐃᑦ.  

 

ᓇᓪᓕᐊᓐᓄᑦ ᓄᓇᓕᖕᓄᑦ ᑐᕌᖓᒐᔭᕐᒪᑦ ᐅᖃᖅᓯᒪᒐᓂᓗ, ᑭᓯᐊᓂ ᖃᐅᔨᒪᒌᕋᑦᑕᑦᑕᐅᖅ ᐊᖏᕐᕋᖃᑦᓯᐊᙱᑦᑐᐃᑦ 

ᓲᕐᓗ ᓇᓪᓕᑭᑕᑐᐃᓐᓇᖅᓱᑎᑦ ᐊᖏᕐᕋᕆᔭᐅᔪᓄᑦ ᓇᓪᓕᑭᑕᓲᖑᖕᒪᑕ ᐊᖏᕐᕋᖃᑦᓯᐊᙱᑦᑑᓪᓗᑎᒃ. ᑭᓯᐊᓂ ᑕᒪᓐᓇ 

ᐊᖏᕐᕋᖃᑦᓯᐊᙱᓐᓂᖅ ᐱᔾᔪᑎᒋᓪᓗᒍ ᖃᓄᖅ ᐸᕐᓇᐅᑕᐅᓂᐊᕐᓂᖓᓂᒃ ᖃᖓᒃᑯᓪᓕ ᖃᓄᖅᑑᕈᑎᖃᕋᔭᖅᐸᑦ 

ᒐᕙᒪᐃᑦ ᓄᓇᓕᖕᓄᑦ ᓇᓪᓕᐊᓐᓄᑦ ᑐᕌᖓᒐᔭᕐᒪᖔᑦ ᐊᑭᑐᔫᑎᓄᑦ ᐸᕐᓇᐅᑎᒋᔭᐅᑎᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕᐅᑲᐃᓐᓇᖅᑐᖓ 

ᐅᖃᓪᓚᐅᔾᔭᐅᕙᑦᑐᖓᓗ ᐱᒋᐊᖅᑎᑕᐅᓯᒪᔪᓄᑦ. ᑖᓐᓇ ᖁᕕᐊᒋᔭᒻᒪᕆᒋᓚᐅᖅᑕᕋ. ᒫᓐᓇ ᐱᓕᕆᕐᔪᐊᖅᓯᒪᖕᒪᑕ 

ᑮᓇᐅᔭᖅᑖᕋᓱᒃᖢᑎᒃ ᐱᓗᐊᖅᑐᒥᒃ ᒐᕙᒪᑐᖃᒃᑯᑎᒍᑦ. ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᐅᑎᑕᖃᕐᒪᑦ 

ᕿᒥᕐᕈᐊᖅᑕᐅᔪᓂᒃ ᕿᒫᕕᖕᓂ ᓄᓇᕗᓕᒫᒥ ᐊᒻᒪᓗ ᐱᓕᕆᔨᒻᒪᕇᑦ ᐅᖃᖅᓯᒪᓪᓗᑎᒃ ᑖᓐᓇ ᓄᓇᕗᑦ ᑐᙵᕕᒃᑯᑦ 

ᑎᒥᖓᑦ ᑕᒪᑐᒧᖓ ᐃᑲᔪᕈᒪᓪᓗᑎᒃ ᑮᓇᐅᔭᑎᒍᑦ. ᐃᒪᓐᓇ ᕿᒫᕕᓕᖅᓱᐃᓗᑎᑦ ᐃᖃᓗᐃᑦ ᓯᓚᑖᓄᑦ.  

 

ᑖᒃᑯᐊ ᑕᕝᕙ ᒪᓐᓇ ᐱᒋᐊᖅᑕᐅᓯᒪᔪᑦ. ᓄᓇᓕᖕᓂᑦ ᑕᐃᓯᓯᒪᙱᑦᑐᒍᑦ ᐱᓕᕆᕕᒋᓂᐊᖅᑕᑦᑎᓐᓂᒃ. ᑖᓐᓇ 

ᐱᔾᔪᑎᒋᖃᓯᐅᑎᒻᒪᑦ ᑕᐃᒪ ᐃᒡᓗᕐᔪᐊᕐᒥᒃ ᐅᖃᖅᓯᒪᔪᖃᙱᒻᒪᑦ ᐊᔪᕆᖅᓱᐃᔾᔨᓯᒪᓪᓗᑎᑦ ᐊᒻᒪᓗ ᑎᒥᐅᔪᓂᒃ 

ᕼᐊᒻᓚᒃᑯᓪᓘᓐᓃᑦ ᑎᒥᖁᑎᖏᓐᓂᑦ ᐃᒫᒃ ᑐᒃᓯᕋᐅᓯᐅᖁᓪᓗᒋᑦ ᑖᒃᑯᑎᒎᓇᖅ ᑲᑎᓯᒪᓂᖃᖅᑰᔨᖕᒪᑕ. 

ᖃᓄᐃᓕᐅᕋᓱᓐᓂᐅᔪᑦ ᑲᑎᓪᓗᒋᑦ ᐃᓱᒪᒋᔭᕋᓗᐊ ᐊᒡᒋᕐᓂᖓᓂᒃ. ᑭᓯᐊᓂ ᐅᕗᖓ ᓄᓇᓕᖕᒧᐊᕐᓂᐊᖅᑐᒍᑦ 

ᐃᑯᖓᓘᓐᓃᑦ ᓄᓇᓕᒻᒧᐊᖅᓯᒪᓂᐊᖅᑐᒍᑦ ᑕᐃᒪᓐᓇ ᐅᖃᖅᓯᒪᙱᑦᑐᒍᑦ ᒫᓐᓇᒧᑦ ᑎᑭᖦᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᖅᑲᐃ ᐅᖃᐅᓯᕆᒃᑲᓐᓂᕈᓐᓇᖅᐹᑦ ᓄᓇᕗᑦ 

ᑐᙵᕕᒃᑯᑦ ᐱᓕᕆᔪᒪᓯᒪᓂᖓ? ᑖᓐᓇ ᐅᖃᐅᓯᕆᕋᑖᖅᑕᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᑦ 

ᓂᕿᖃᑦᑎᐊᕆᐊᖃᓂᕐᒧᑦ ᐱᓕᕆᐊᑦᑎᓐᓄᑦ, ᐸᐃᑉᐹᒃᑲ ᐅᖃᓕᒫᕆᐊᖃᕐᓂᐊᖅᑕᒃᑲ ᑮᓇᐅᔭᑦ 

ᖃᔅᓯᓪᓚᑦᑖᖑᒻᒪᖔᑦᑕ. ᑖᓐᓇ ᐱᓕᕆᐊᕇᓐᓇᖅᑕᕗᑦ ᐱᓕᕆᕝᕕᑦᑎᓐᓂ ᖃᓄᖅ ᐱᑕᖃᖅᑎᑦᑎᒃᑲᓐᓂᕈᓐᓇᕐᒪᖔᑕ 

ᐅᓗᕆᐊᓇᙱᓐᓂᖅᓴᒦᖁᓪᓗᒋᑦ ᓄᓇᖃᖅᑐᖁᑎᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐃᒪᓐᓇ ᐃᒡᓗᖃᑲᐃᓐᓇᕈᓐᓇᙱᑦᑐᑦ 

ᓂᕿᖃᑦᑎᐊᕆᐊᖃᕐᓂᕐᒧᑦ ᑐᑭᓯᓇᖅᓯᒃᑲᓐᓂᖅᐳᑦ ᐅᕙᓐᓄᑦ. ᒪᑯᓄᖓᓕ ᖃᕋᓴᐅᔭᕐᓄᑦ ᑐᒃᓯᕋᑐᐃᓐᓇᕐᓗᖓᖃᐃ 

ᑖᒃᑯᐊ ᐃᖅᑲᓇᐃᔭᐅᑏᑦ ᖃᕋᓴᐅᔭᐃᑦ ᒫᓐᓇ ᖃᓄᐃᓕᖓᓕᕐᒪᑕ? ᐱᓕᕆᕝᕕᖓ ᑐᒃᓯᕋᕋᑖᓚᐅᕐᒪᑕ 

ᓄᒃᑎᖅᑎᕆᔪᒪᓪᓗᑎᑦ $2 ᒥᓕᐊᓐ ᐊᑭᖃᓗᐊᖅᑐᓂᒃ ᑖᔅᓱᒧᖓ ᐱᓕᕆᐊᕐᒧᑦ. ᒫᓐᓇᓕ ᖃᓄᐃᓕᖓᓕᖅᐸᑦ ᐅᓪᓗᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ ᑕᐃᒪ 

ᒥᓂᔅᑕᐅᑉ ᑐᖓᓕᖓ ᓂᐊᐃᒍ ᑭᐅᖁᓪᓗᒍ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓂᐊᐃᒍ. 

 

ᓂᐊᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᐅᑎᓄᓪᓕ ᖃᕋᓴᐅᔭᕐᓄᑦ ᑳᓐᑐᕌᒃᑦ−ᒥ 

ᐃᓕᓯᒪᔪᖃᓚᐅᖅᑐᖅ ᐊᒻᒪᓗ ᑳᓐᑐᕌᒃᑦ ᑕᐃᓐᓇᓗ ᐊᑐᕈᓐᓃᖅᓯᒪᔪᖅ. ᓄᑖᒥᒃ ᐱᓕᕆᐊᖃᖅᐸᓪᓕᐊᒐᑦᑕ ᑖᒃᕐᑯᐊ 

ᐃᓚᒋᐊᑐᐃᓐᓇᖅᑐᒋᑦ ᑳᓐᑐᕌᒃᑦ−ᒥ ᓯᕗᓪᓕᕐᒥᒃ ᐋᖅᑭᒃᓱᖅᑕᐅᓗᑎᑦ ᐃᑲᕐᕋᒐᓴᔾᔪᐊᓂᑦ ᓈᓴᐅᑎᓂᑦ ᑲᑎᖅᓱᐃᓯᒪᔪᑦ. 

ᐱᓕᕆᕝᕕᒻᒥ ᓇᖕᒥᓂᕆᔭᐅᓪᓗᑎᑦ. ᑖᒃᑯᐊᓕ ᖃᓄᐃᒋᑦᑐᑦ. ᑖᓐᓇᓕ ᐃᓱᒪᓇᕐᓂᖅᐹᖑᓚᐅᖅᑐᖅ ᐅᓂᒃᑳᓕᐅᕐᓂᕐᒧᑦ. 

ᑖᒃᑯᐊ ᐅᓂᒃᑳᓕᐅᕈᑏᑦ ᐃᖅᑲᓇᐃᔭᐅᑎᒋᓪᓗᒋᑦ. ᑖᓐᓇ ᑕᕝᕙ ᒫᓐᓇ ᓄᑖᒥᒃ ᑳᓐᑐᕌᒃᑦ−ᒥ ᐃᓱᒪᒋᓂᖅᓴᕆᔭᕗᑦ. 

ᑕᐃᒃᑯᐊ ᐊᑐᕈᓐᓇᕐᓂᐊᕋᑦᑎᒍᑦ ᐱᔭᕆᐊᖃᑦᑕᖅᑐᓂᑦ ᓈᓴᐅᑎᓕᕆᓂᕐᒧᑦ ᖃᐅᔨᓴᕐᓂᕐᒧᓪᓗ 

ᐊᑐᐃᓐᓇᐅᑦᑎᐊᖃᑦᑕᕐᓂᐊᕐᒪᑕ ᐋᖅᑭᑦᑎᑦᑎᐊᖃᑕᐅᖃᑦᑕᕐᓂᐊᕐᒪᑕ ᑕᐃᒃᑯᓂᖓ ᓈᓴᐅᑎᓂᑦ. 

 

ᓯᕗᓪᓕᕐᒧᑦ ᑳᓐᑐᕌᒃᑦ−ᒧᑦ ᓱᒃᑲᐃᓗᐊᓕᓚᐅᕋᑦᑕ, ᑕᕝᕗᖓᓗ ᑐᕌᖅᑐᑕ ᑳᓐᑐᕌᒃᑦ−ᖃᖅᑐᒧᑦ ᓄᑖᕐᒥᑦ ᑖᔅᓱᒥᖓ 

ᑐᕌᒐᖃᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪᓕ ᖃᖓᒃᑯᑦ ᐱᔭᕇᕋᔭᖅᑰᖅᐸᑦ ᖃᖓᓗ ᐊᑐᓕᖅᑎᑕᐅᒐᔭᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᕕᖃᕐᓂᐊᖅᑐᖅ ᑖᒃᑯᓄᖓ 

ᑳᓐᑐᕌᒃᑦ−ᑖᕈᒪᔪᓄᑦ ᑐᒃᓯᕋᐅᑦ ᒫᓐᓇ ᓴᖅᑭᔮᖅᑐᒧᑦ ᑕᐃᑰᓇᓕ ᖃᖓᒃᑰᖅᑕᕐᓂᐊᕐᓂᖏᑦ ᓇᓗᓇᐃᖅᓯᒪᒐᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪᓕ ᑕᐃᓐᓇ ᐊᑐᕈᓐᓇᙱᑎᓪᓗᒋᑦ ᑭᓱᒥᓪᓕ ᐊᑐᖃᑦᑕᕋᔅᓯ ᒫᓐᓇ 

ᐃᓇᖏᕈᑎᒋᔭᖓᓂᒃ ᑕᐃᒃᑯᐊ ᐃᖅᑲᓇᐃᔭᐅᑏᑦ, ᐃᖅᑲᓇᐃᔭᖅᑎᓯ ᖃᓄᖅ ᖃᐅᔨᒪᓇᓱᑉᐸᓪᓕᐊᖃᑦᑕᖅᐸᑦ 

ᐱᔭᒃᓴᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒫᒃ ᑭᓱᑦ 

ᑲᔪᓯᓯᒪᒻᒪᖔᑦ ᑲᔪᓯᓯᒪᙱᒻᒪᖔᓪᓘᓐᓃᑦ ᐋᖅᑭᒋᐊᕆᖅᑰᓚᐅᕐᒪᑕ ᐅᓂᒃᑳᕐᓂᑦ ᐃᓄᓕᕆᔪᒧᑦ ᐱᓕᕆᔨᑦᑎᓐᓄᑦ. 

ᑖᓐᓇ ᑕᕝᕘᓇ ᑕᐃᒪ ᑲᓱᕐᓂᖅᓯᒪᓪᓚᑦᑖᖃᑦᑕᕐᒪᑕ ᑐᖅᑲᖅᑕᕐᕕᖏᑦ ᐊᒻᒪᓗ ᓄᓇᓕᖕᓂ ᐃᖅᑲᓇᐃᔭᖅᑏᑦ ᖃᓄᖅ 

ᑕᐃᒃᑯᐊ ᓈᓴᐅᑏᑦ ᐱᔪᓐᓇᕐᒪᖔᑦᑎᒍᑦ ᑕᒪᓐᓇ ᑖᓐᓇ ᐃᖅᑲᓇᐃᔭᐅᑎᓂᒃ ᐱᑕᖃᕆᐊᖃᖅᑐᑦ. ᒫᓐᓇ ᐱᓕᕆᐊᖑᔪᖅ 

ᒫᓐᓇᐅᔪᖅ ᐅᓂᒃᑳᓕᐊᕆᓯᒪᔭᖏᑕ ᐋᖅᑭᒃᓱᖅᓯᒪᔪᖓ.  

 

ᑖᓐᓇ ᑐᖅᑲᖅᑕᕐᕕᒻᒥ ᐃᓱᒪᖅᓲᑕᐅᔪᖅ ᐊᔾᔨᒌᑎᑦᑎᓇᓱᒃᑲᑦᑕ ᑭᓱᑦ ᐅᓂᒃᑳᖅᑕᐅᖃᑦᑕᕐᒪᖔᑕ ᑖᓐᓇᓗ 

ᐱᓕᕆᖃᑎᖃᑦᑎᐊᖅᑐᑦ ᐃᖅᑲᓇᐃᔭᖅᑎᓕᒫᓄᑦ ᑐᖅᑲᑦᑕᕐᕕᑦᑎᓐᓂᒃ ᐊᒻᒪᓗ ᓄᓇᓕᖕᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪᓕ ᑭᓱᒥᒃ ᒫᓐᓇ ᐃᖅᑲᓇᐃᔭᐅᑎᖃᑦᑕᖅᐸᑦ ᐅᓪᓗᒥ? ᐸᐃᑉᐹᓂᒃ 

ᑎᑎᖅᑲᓂᑦ ᐊᑐᖃᑦᑕᖅᐸᑦ ᐅᕝᕙᓘᓐᓃᑦ ᖃᕋᓴᐅᔭᕐᒥᑦ ᐊᑐᖃᑦᑕᖅᐸᑦ? ᐅᓪᓗᒥ ᑭᓱᒥᒃ ᐊᑐᖃᑦᑕᕐᒪᑕ ᑖᒃᑯᐊ 

ᐱᔭᒃᓴᐃᑦ ᑲᒪᒋᓇᓱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇ ᑲᑎᖅᓱᖅᓯᒪᔪᓂᒃ 

ᐅᓂᒃᑳᓕᐅᕐᓂᕐᒧᑦ ᐸᐃᑉᐹᑎᒍᑦ ᐊᒻᒪᓗ ᐳᖅᑐᔫᑕᐅᓂᖅᓴᐃᑦ ᐃᖅᑲᓇᐃᔮᑦ ᖃᕋᓴᐅᔭᕐᒧᑦ ᐋᖅᑭᒃᓯᓯᒪᒻᒥᔪᑦ ᓈᓴᐅᑏᑦ 

ᓄᐊᑦᑎᔾᔪᑕᐅᔪᓂᒃ.  

 

ᑕᐃᒪ ᒥᓂᔅᑕᐅᑉ ᑐᖓᓕᖓᑦ ᐅᖃᖅᑲᐅᖕᒪᑦ ᓯᕗᓪᓕᕐᒥᒃ ᑕᐃᒃᑯᐊ ᐃᖅᑲᓇᐃᔭᐅᑏᑦ ᓯᕗᓪᓕᕐᒥ 

ᓄᐊᑦᑎᔪᒻᒪᕆᐅᓚᐅᕐᒪᑕ ᓈᓴᐅᑎᓄᑦ ᑖᒃᑯᓂᖓ ᓄᓇᓕᖕᓂᑦ. ᑖᓐᓇᓗ ᐃᖅᑲᓇᐃᔭᕐᕕᑦᑎᓐᓂᑦ ᑖᒃᑯᐊ ᐃᓗᐊᓂ 

ᐱᓕᕆᐊᖑᔪᑦ ᐃᓱᒪᓇᕋᓗᐊᖅᐳᑦ ᑕᐃᒃᑯᖓ ᓄᒃᑎᖅᑎᑦᑎᐊᕐᓂᐊᖅᑐᒃᓴᐅᒐᓗᐊᖅᐳᑦ ᓈᓴᐅᑎᓂᒃ 

ᐃᓗᓪᓕᖅᓱᖅᐸᓪᓕᐊᓗᑎᒃ ᓄᑖᒧᑦ ᐃᖅᑲᓇᐃᔭᐅᑎᓂᒃ ᓴᓇᔭᐅᔪᒧᑦ. ᑖᒃᑯᐊ ᓱᓕ 

ᓇᓗᓇᐃᖅᓯᓪᓚᑦᑖᓚᐅᙱᓐᓇᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑭᖑᓪᓕᖅᐹᕆᖅᑰᖅᑕᕋ. ᐱᖓᓱᑦ $3.45 ᒥᓕᐊᓐ ᑮᓇᐅᔭᓂᒃ 

ᐊᑐᖅᓯᒪᓕᕐᒪᑦ ᐱᓕᕆᐊᖑᔪᒧᑦ ᐅᓪᓗᒥᒧᑦ. ᐊᓯᐊᓂᑦ ᑳᑐᓐᕌᒃᑦ−ᖃᖅᑐᖃᓕᕐᓗᓂ, ᑖᓐᓇ ᑳᓐᑐᕌᒃᑦ−ᑖᕈᒪᔪᖅ 

ᑐᒃᓯᕋᐅᑎᒥ ᓄᑖᒥᒃ ᓴᖅᑭᑦᑐᖃᓗᐊᖅ, ᐱᓕᕆᐊᕐᓕ ᐱᔭᕇᖅᐸᑦ ᑐᙵᕕᒋᓗᒍ ᑮᓇᐅᔭᖅᑐᕈᑎᒃᓯ ᒥᒃᓴᐅᓯᒃᓯᒪᔭᓯ 

ᖃᓄᑭᐊᖅ ᑲᑎᓐᓂᖏᑦ ᑮᓇᐅᔭᖅᑐᕐᓂᖏᑦ ᒫᓐᓇ ᐱᓯᒪᔭᓯ, ᑖᓐᓇ ᑲᑎᓐᓂᖓ ᑮᓇᐅᔭᖅᑐᕐᓂᖓ ᖃᔅᓯᐅᒐᔭᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓪᓗᒥᒧᑦ ᑮᓇᐅᔭᑦ 

ᐊᑐᖅᓯᒪᔪᑦ ᐊᖏᖅᑕᐅᓯᒪᔪᓪᓗ ᑖᒃᑯᐊ ᐊᑭᑐᔪᓄᑦ ᑖᒃᑯᐊ ᑐᒃᓯᕋᐅᑎᒃᑲᓐᓃᑦ ᑖᒃᑯᐊ ᑲᑎᒃᑯᑦᑎᒍᑦ ᑮᓇᐅᔭᖏᑦ, 

ᑖᓐᓇ ᑕᕝᕙ ᑮᓇᐅᔭᖅᑐᕈᑎᖏᑕ ᑲᑎᓐᓂᕆᒐᔭᖅᑕᖓ ᓈᓴᐅᓯᕆᔾᔪᑏᑦ ᑕᐃᒃᑯᐊ ᐊᑐᐃᓐᓇᕆᙱᓐᓇᒃᑭᑦ ᐅᕙᓐᓂᒃ. 

 

ᑖᓐᓇ ᑐᒃᓯᕋᐅᑎᒃᑲᓐᓂᕐᓂᒃ ᓴᖅᑭᑦᑎᓂᕐᒧᑦ ᐃᓚᒋᔭᐅᓚᐅᖅᑐᖅ ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ ᑖᓐᓇ ᑲᑎᓐᓂᖓᑦ 

ᐱᓯᒪᙱᓐᓇᒃᑯ, ᑖᓐᓇ ᐊᒥᖅᑳᕈᓐᓇᖅᑕᕋ ᒪᑐᒧᖓ ᑭᖑᓪᓕᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. (ᑐᓵᔨᑎᒍᑦ) ᐊᑎᖁᑎᒃᑲ ᒪᓕᓪᓗᒋᑦ. ᒥᔅᑕ ᓚᐃᑦᓯᑑᓐ.  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᒪᑐᒧᖓ ᐊᕐᓇᑲᓪᓚᒃ ᓄᑖᙳᖅᑎᖅᑕᐅᓂᖓᓄᑦ. 

ᑖᓐᓇ ᓯᔾᔭᒥ ᐊᑦᑕᕐᓇᖅᑐᒥᒃ ᑖᓐᓇ ᐃᖃᓗᖕᓂ ᐃᓱᒫᓘᑕᐅᓕᕐᒪᑦ ᐊᕐᕌᒍᒐᓴᖕᓂᑦ. ᐱᔾᔪᑎᖃᑦᑎᐊᖅᖢᑎᒡᓗ.  

 

ᓯᒡᔭᒥ ᑐᖁᔪᖃᖃᑦᑕᓕᕐᒪᑦ. 24 ᐃᑲᕐᕋᑦ ᐋᙵᔮᖅᑐᑦ ᓯᔾᔭᒥ ᐅᓗᕆᐊᓱᖃᑦᑕᓕᕐᒪᑕ ᓱᕈᓰᑦ ᐊᓃᕋᔭᒋᐊᒃᓴᖅ. ᑖᓐᓇ 

ᐋᖅᑭᒃᑕᐅᔭᕆᐊᓕᒃ ᒫᓐᓇ ᓈᒻᒪᓗᐊᙱᑦᑑᒐᓗᐊᖅ ᐅᖃᐅᓯᕆᓗᒍ.  

 

ᐊᐱᖅᑯᑎᒃᑲ ᐊᑦᑐᐊᑎᒋᐊᕐᓂᐊᖅᐸᒃᑲ ᐊᕐᓇᑲᓪᓚᒃ ᐃᒡᓗᖁᑎᖓᓄᑦ. ᐃᒪᐃᑦᑑᑎᓪᓗᒍ ᓯᒡᔭᒥ 

ᐊᑦᑕᕐᓇᖅᑐᒦᖃᑦᑕᕐᒪᑕ ᐊᕐᓇᑲᓪᓚᒃ ᑐᓄᐊᓂ. ᐃᓱᒫᓘᑎᖃᖅᐸᖃᐃ ᐊᑦᑕᕐᓇᕆᐊᖃᙱᓐᓂᕐᒧᑦ. ᑖᓐᓇ ᐃᒡᓗᕐᔪᐊᖅ 

ᐅᕝᕙᓘᓐᓃᑦ ᐊᕙᑖ? ᓯᕗᓪᓕᖅᐹᒥᒃ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᔭᓐᓇᒥᓪᓗ 

ᒪᓕᒐᓕᐅᖅᑎ ᑖᓐᓇ ᐊᔭᐅᕈᑎᒌᓐᓇᕐᒪᒍ ᐊᑦᑕᓇᕐᓇᖅᑐᒦᑦᑕᕆᐊᖃᙱᓐᓂᖅ ᓯᔾᔭᒥ. ᐄ, ᑕᐃᒪ 

ᐃᖅᑲᓇᐃᔭᖅᑎᕗᑦᑕᐅᖅ ᐃᓱᒫᓘᑎᖃᕐᒪᑕ. ᑕᐃᒪ ᐃᓂᖃᕐᒪᑕ ᐃᒪᓐᓇ ᐊᑦᑕᕐᓇᖅᑐᒦᑦᑕᕆᐊᖃᙱᓐᓂᖅ. ᑕᐃᒪᓗ 

ᐱᔾᔪᑎᒋᓪᓗᒍ ᐊᑭᑐᔪᖅᓯᐅᑦ ᐊᕐᓇᑲᓪᓚᒃ ᐃᒡᓗ ᑕᑯᓐᓈᕐᓂᖅᓴᐅᓕᕐᒪᑦ ᐊᔾᔨᓕᐅᕈᑎᓕᖅᓱᕐᓗᒍᓗ ᐃᒡᓘᑉ ᐃᓗᐊᓄᑦ 

ᑖᓐᓇ ᑕᑯᓐᓈᒐᕆᓯᒪᒐᑦᑎᒍᑦ. 

 

ᐅᖃᖃᑎᒌᒃᓯᒪᖅᑰᙱᑦᑐᒍᑦ ᓲᕐᓗ ᐊᑦᑕᕐᓇᖅᑐᒦᑦᑕᐃᓕᒪᓂᖅ ᓲᕐᓗ ᐸᓖᓯᒃᑯᓐᓂ, ᓄᓇᓕᐸᐅᔭᒃᑯᓐᓂ ᐃᖃᓗᖕᓂ, 

ᒐᕙᒪᕗᓪᓗ ᖃᓄᖅ ᓇᓂᓗ ᐋᖅᑭᒃᓱᐃᓂᐊᓕᕐᒪᖔᑦᑕ ᐊᔾᔨᓕᐅᕈᑎᓂᒃ ᓴᐳᒻᒥᔾᔪᑎᒋᓂᐊᖅᑕᓐᓂᒃ 

ᐃᓄᒋᐊᖃᑦᑕᖅᑐᓄᑦ. ᑕᐃᒪ ᑕᕝᕗᖓᑐᐊᖅ ᐅᖃᐅᓯᕆᔪᓐᓇᖅᑕᕋ ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑭᐅᔾᔪᑎᖏᑦ ᐃᓄᓕᕆᔨᒃᑯᒡᒎᖅ ᐃᖅᑲᓇᐃᔭᖅᑎᖏᑦ 

ᑕᐃᒫᑦᑕᐅᖅ ᐊᑦᑕᕐᓇᖅᑐᒦᑦᑕᕆᐊᖃᙱᒻᒪᑦ ᐃᓱᒪᓪᓗᖓ. ᐊᐱᕆᒃᑲᓐᓂᕈᒪᔪᖓ ᖃᓄᓪᓚᑦᑖᖅ ᐃᓱᒪ 

ᐃᓄᓕᕆᔨᒃᑯᓐᓂᒃ ᐃᖅᑲᓇᐃᔭᖅᑎᖏᑦ ᐃᓱᒫᓘᑎᖃᖅᐸᑦ ᐊᕐᓇᑲᓪᓚᒃ ᐃᒡᓗᖁᑎᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᓐᓇ ᐃᒡᓗ 

ᐅᐊᔅᓯᖃᕐᒪᑦ. ᐊᒻᒪᓗ ᐊᔾᔨᓕᐅᕈᑎᓄᓪᓗ ᒫᓐᓇ ᑕᕝᕙ ᐃᓕᓯᒪᕙᒌᖅᑐᑦ ᑖᒃᑯᐊ ᓴᐳᒻᒥᓇᓱᓪᓗᒋᑦ ᐃᖅᑲᓇᐃᔭᖅᑎᕗᑦ 

ᓴᐳᒻᒥᓇᓱᓪᓗᒋᑦ ᐃᖅᑲᓇᐃᔭᖅᑏᑦ.  

 

ᓯᓚᑖᓄᓪᓕ, ᐅᖃᐅᓰᑦ ᑕᖅᑲᒃᑯᓄᖓ ᑐᓴᖃᑦᑕᖅᑕᕗᑦ ᐃᖅᑲᓇᐃᔭᖅᑎᓄᑦ ᑖᓐᓇ ᐋᙵᔮᖅᑐᑦ 

ᑕᑯᒃᓴᐅᓗᐊᖃᑦᑕᕐᓂᖏᓐᓄᑦ ᑕᐅᕙᓂ. ᐅᓪᓗᒥᒧᑦ ᑎᑭᖦᖢᒍ ᑖᓐᓇ ᐋᓐᓂᖅᑕᐃᓇᓱᓚᐅᖅᓯᒪᙱᑦᑑᒐᓗᐊᑦ 

ᐃᖅᑲᓇᐃᔭᖅᑎᕗᑦ. ᑖᓐᓇ ᐃᓱᒫᓘᑎᒋᔭᐅᖕᒪᑦ. ᑖᓐᓇ ᐋᖅᑭᒍᑎᒋᔭᕆᐊᖃᕐᒪᑦ ᐊᑦᑕᕐᓇᖅᑐᒦᑦᑕᐃᓕᒪᓂᒃᑯᑦ 

ᑕᑯᓐᓈᖔᕐᓗᒍ. ᐸᓖᓯᒃᑯᓐᓄᓪᓕ ᑕᑯᒋᐅᖅᑐᖓ ᓄᓇᓕᐸᐅᔭᒃᑯᓐᓄᓪᓗ ᐃᖃᓗᖕᓂ, ᐊᒻᒪᓗ ᑭᒃᑯᓄᓪᓗ 

ᐊᑦᑕᕐᓇᖅᑐᒦᑦᑕᐃᓕᒪᓂᕐᒧᑦ ᐱᒋᐊᖅᑎᑦᑎᔪᓂᑦ ᑕᒪᓐᓇ ᐅᓇᑕᕋᓱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᐅᓯᖃᐃᓐᓇᕐᒪᑦ ᒪᓐᓇ ᐃᓕᓴᕕᒻᒦᑦᑐᓂᑦ 

ᐊᔾᔨᓕᐅᕈᑎᓂᑦ. ᑖᓐᓇ ᐅᖃᐅᓯᕆᓂᐊᖅᑕᕋᓗᐊᕋ ᓯᕗᓪᓕᕐᓕ ᐊᐱᖅᑯᑎᒃᑲᓐᓂᕋᓕ ᖃᓄᐃᑦᑐᓂᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓱᒫᓘᑕᐅᖃᑦᑕᖅᐸᑦ ᐃᒡᓗᒧᑦ ᐃᖅᑲᓇᐃᔭᖅᑎᓄᓪᓗ ᐃᓄᓕᕆᔨᒃᑯᑦ ᐱᓕᕆᕝᕕᖏᑦ 

ᐃᓵᖅᑕᐅᔪᖃᖃᑦᑕᕐᒪᑦ ᐃᓯᑐᐃᓐᓇᖅᑐᖃᖃᑦᑕᕐᒪᑦ ᐊᑦᑕᓇᖅᑐᒥᒃ ᐃᓱᒫᓘᑕᐅᔪᒥᒃ ᐃᒡᓘᑉ ᐃᓗᐊᓂ 

ᐃᖅᑲᓇᐃᔭᖅᑎᖏᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᖅᑯᑎᒋᓗᒍ ᒥᔅ ᓂᐊᐃᒍ 

ᑖᔅᓱᒧᖓ ᑭᐅᖁᒐᒃᑯ.  

 

ᐃᒃᓯᕙᐅᑕᖅ: ᒥᔅ ᓂᐊᐃᒍ.  

 

ᓂᐊᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᓪᓗᒥᒧᑦ ᑎᑭᖦᖢᒍ ᑕᐃᑲᓂ ᐃᖅᑲᓇᐃᔭᖅᓯᒪᓕᕋᒪ ᒪᕐᕉᖕᓄᒃ 

ᐊᕐᕌᒎᖕᓄᒃ. ᐊᒻᒪ ᐃᓱᒫᓘᑎᒋᔭᐅᖃᑦᑕᖅᑐᑦ ᑐᓴᖅᓯᒪᔭᒃᑲ ᑕᑯᖃᑦᑕᕐᒪᑕ ᖃᓄᐃᓕᐅᕐᓂᕐᓗᖕᓂᒃ ᓯᓚᒥ. ᓯᔾᔭᐅᑉ 

ᖃᓂᒋᓪᓗᐊᙱᑕᖓᓃᑦᑐᑦ. ᒪᑯᐊ ᐃᓄᐃᑦ ᐱᓱᕋᔭᒡᕕᖏᑦ ᑕᐅᓇᓂ ᐊᒻᒪᓗ ᐃᒡᓗᐃᑦ ᐊᑯᓐᓂᖏᓐᓂ 

ᑕᑯᕈᓘᔭᖃᑦᑕᖅᓯᒪᖕᒪᑕ ᐅᓇᑕᖅᑐᓂᒃ, ᖃᓄᐃᓕᐅᕈᓘᔭᖅᑐᓂᒃ.  

 

ᐊᒻᒪᓗ ᓯᔾᔭᒥ ᖃᓄᐃᓕᐅᕈᓘᔭᖅᑐᒥᒃ ᓯᕐᓗᐊᕐᓂᒃ. ᐃᖅᑲᓇᐃᔭᖅᑏᑦ ᐅᓐᓄᒃᑯᑦ ᑕᐃᑲᓃᖃᑦᑕᑎᒻᒪᑕ 

ᖃᓄᐃᑦᑐᖃᓕᕌᖓᑦ ᑕᐃᒃᑯᓄᖓ ᐸᓖᓯᒃᑯᓐᓄᑦ ᐊᓯᓐᓄᓪᓘᓐᓃᑦ ᑲᒪᔨᐅᔪᓄᑦ ᐅᖄᓚᖃᑦᑕᖅᑐᒍᑦ. ᐄ, 

ᐃᖅᑲᓇᐃᔭᖅᑎᕗᑦ ᑕᑯᖃᑦᑕᖅᑐᑦ ᐊᒻᒪᓗ ᐅᖃᐅᓯᖃᖃᑦᑕᖅᖢᑎᒃ ᑕᑯᔭᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅ ᓂᐊᐃᒍ ᑭᐅᒐᕕᑦ. ᐄ, ᐃᓱᒫᓗᖕᓇᖅᑐᖅ 

ᑕᐃᒪᐃᑦᑐᓂᒃ ᑐᓴᖅᖢᓂ. ᐃᖅᑲᓇᐃᔭᖅᑏᑦ ᑕᑯᓐᓇᖃᑦᑕᕐᒪᑕ ᒪᑯᓂᖓ ᓂᖓᖅᑐᓂᑦ ᐅᓇᑕᖅᑐᓂᓪᓗ 

ᖃᓄᐃᓕᐅᕈᓘᔭᖅᑐᓂᓪᓗ ᓯᕐᓗᐊᑦ ᑕᒫᓂ ᐊᕙᓗᖏᖕᓂ.  

 

ᐃᖅᑲᓇᐃᔭᖅᑏᑦ ᐃᓱᒫᓘᑎᖃᖅᑐᑦ ᑕᑯᖃᑦᑕᖅᑕᒥᖕᓂᒃ ᓯᓚᒥ. ᖃᓄᕐᖑᓇ ᑖᓐᓇ ᐊᕐᓇᑲᓪᓚᐅᑉ ᐃᒡᓗᖓ ᒪᑯᓂᖓ 

ᐊᔾᔨᓕᐅᕈᑎᕈᔪᖕᓂᒃ ᐱᖃᖅᐹ ᓯᓚᑖᓃᑦᑐᓂᑦ, ᓯᓚᒦᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᓯᐊᓂᑦᑕᐅᖅ ᐃᒡᓘᑉ ᐃᓗᐊᓄᑦ 

ᓵᙵᔪᑦ. ᑕᖅᑲᐅᙵᐅᙱᑦᑐᖅ. ᐃᓐᓄᒃᑕᖅᑐᓄᑦ ᓵᙵᙱᑦᑐᑦ. ᓵᙵᖔᕐᒪᑕᓕ ᑖᔅᓱᒧᖓ ᐃᒡᓗᒧᑦ 

ᐃᖅᑲᓇᐃᔭᖅᑏᑦ ᐃᓂᒋᔭᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᒥᔅ ᓂᐊᐃᒍ 

ᐅᖃᖅᑲᐅᒻᒥᖕᒪᑦ ᐃᖅᑲᓇᐃᔭᖅᑏᑦ ᐊᑐᖅᓯᒪᔭᒥᖕᓂᒃ ᐃᓛᒃ ᐸᓖᓯᓕᕆᖃᑦᑕᖅᓯᒪᔪᑦ ᖃᓄᐃᓐᓃᑦ ᑕᒪᒃᑯᐊ 

ᒪᓕᖦᖢᒋᑦ ᑕᐃᒃᑯᐊ ᐊᔾᔨᓕᐅᕈᑏᑦ ᐊᑐᖅᑕᐅᖃᑦᑕᕆᕙᑦ ᑕᑯᔭᐅᔪᒪᖃᑦᑕᕆᕙᑦ ᐸᓖᓯᒃᑯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. ᐊᑭᑐᔪᖅᑐᕈᑎᒃᓴᓕᕆᔪᒍᑦ. ᐃᖅᑲᐅᒪᓇᓱᒃᑯᕕᑦ 

ᐊᑭᑐᔪᖅᑐᕈᑎᓕᕆᔪᒍᑦ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑭᑐᔪᖅᑐᕈᑎᒃᓴᐃᑦ ᐱᔪᒪᔭᑎᑦ ᑖᓐᓇ 

ᓄᑖᙳᕆᐊᖅᑎᑕᐅᔪᒪᖕᒪᑦ ᐊᕐᓇᑲᓪᓚᐅᑉ ᐃᒡᓗᖁᑖ. ᖃᓄᖅ ᐅᓇ ᓂᕈᑦᑐᕆᐊᖅᑕᐅᔪᒪᔫᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᒫᓐᓇ ᐅᑯᐊ ᑮᓇᐅᔭᑦ 

ᑐᒃᓯᕌᕆᔭᕗᑦ ᐊᑐᖅᑐᒃᓴᐅᑕᐅᔪᑦ ᑎᑎᕋᕐᕕᐅᑉ ᐃᓗᐊᓃᒃᑯᐊ ᐊᕕᒃᓯᒪᐅᑎᕈᓗᖕᓂᒃ ᐊᑭᕐᖓᓂᑦ ᐃᓕᐅᖅᑲᐃᓯᒪᖕᒪᑕ 

ᑕᐃᒃᑯᐊ ᐋᖅᑭᒃᓱᐅᖅᑕᐅᑲᓐᓂᖁᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᐅᒪᓪᓗᖓᓗ ᑎᑎᕋᕐᕕᓕᐅᒃᑲᓐᓂᕐᓂᐊᕐᓂᖅ. 

ᐃᖅᑲᓇᐃᔭᖅᑏᑦᑕᐅᕐᖏᒃᑯᐊ ᐊᑦᑕᓇᖅᑐᒦᒋᐊᒃᓴᖅ ᖁᕕᐊᒋᔭᖃᙱᒻᒪᑎᒃ. ᖃᓄᖅ ᓂᕈᑦᑐᕆᐊᖅᑕᐅᔪᒪᓂᐊᖅᐸ 

ᓯᕗᓂᒃᓴᑦᑎᓐᓂ ᐃᖅᑲᓇᐃᔭᖅᑏᑦ ᐃᓱᒪᒋᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᙱᑦᑐᖅ. ᐅᓇ ᐄ, 

ᐊᑦᑕᓇᑐᒦᒻᒪᑦ ᑕᒪᓐᓇᓕ ᐊᔾᔨᓕᐅᕆᓂᖅ ᐊᔾᔨᓕᐅᕈᑎᓂᒃ ᐃᓕᐅᖅᑲᐃᓂᐊᕈᑦᑕ ᐊᖏᓂᖅᓴᑦᑎᐊᒻᒪᕆᐅᓂᐊᖅᑐᖅ. 

ᑲᑎᒪᔾᔪᑎᒋᔭᐅᑲᑕᓚᐅᕐᓗᓂᓗᔭᕆᐊᖃᕐᓂᐊᖅᖢᓂ. ᐱᓗᐊᕐᓗᒋᑦ ᑕᐃᒃᑯᐊ ᐃᓄᖕᓂᒃ ᐸᖅᑭᔨᐅᖃᑦᑕᖅᑐᑦ 

ᐅᐊᑦᓯᔨᐅᖃᑦᑕᖅᑐᑦ ᐃᓚᒋᔭᐅᖃᑕᐅᔭᕆᐊᖃᕐᓂᖓᕐᒪᑕ. ᑕᐃᒃᑯᐊ ᐃᒡᓗᓗᒃᑖᕗᑦ ᒐᕙᒪᒃᑯᑦ ᐃᒡᓗᓗᒃᑖᖏᑦ 

ᐊᔾᔨᓕᐅᕈᑎᓖᑦ ᐃᓗᖔᖓᓄᑦ ᓵᙵᔪᓂᑦ.  

 

ᑕᖅᑲᐅᙵ ᓵᙵᔪᓂᑦ ᐃᓕᓯᓂᐊᕈᑦᑕ ᖃᐅᔨᒃᑲᕆᐊᖃᕐᓂᐊᖅᑕᕗᑦ ᐃᓄᐃᑦ. ᐄ, ᐅᕙᖓᓕ ᐃᓱᒪᒋᓗᒍ ᑕᐃᒪᓐᓇ 

ᖃᐅᔨᒪᔮᕆᔭᐅᒍᑎᑦ ᐱᓂᕐᓗᙱᓐᓂᖅᓴᐅᔪᓐᓇᖅᑐᑦ. ᑭᓯᐊᓂᑦᑕᐅᖅ, ᑲᑎᒪᔾᔪᑎᒋᑲᑕᓚᐅᕐᓗᑎᒃᑰᔭᕆᐊᖃᕐᓂᐊᖅᑐᖅ 

ᐸᓖᓯᒃᑯᑦ ᐅᐊᑦᓯᔩᑦ ᑭᒃᑯᓪᓗ ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ ᐃᓚᒋᔭᐅᖃᑕᐅᔭᕆᐊᓖᑦ. ᐊᒻᒪᓗ, ᐃᒻᒥᒨᖓᔪᑦ 

ᑲᙳᓇᖅᑐᓕᕆᓂᕐᒧᑦ ᑲᒥᓯᓇ ᐃᓚᒋᔭᐅᔭᕆᐊᖃᕐᓂᐊᖅᑐᒃᓴᐅᒋᓪᓗᓂ. ᐃᒻᒥᒧᓅᖓᔪᑦ ᐃᓱᒫᓘᑎᒋᔭᐅᔪᒃᓴᐅᒻᒥᖕᒪᑦ 

ᑕᐃᒪᓐᓇ ᑕᖅᑲᒃᑯᓄᖓ ᓵᙵᔪᓂᑦ ᐃᓕᓯᓂᐊᕈᑦᑕ.  

 

ᐊᒻᒪᓗ ᖁᕕᐊᒋᓪᓗᒍ ᑖᓐᓇ ᓂᓪᓕᐅᑎᒌᓐᓇᕐᒪᒍ ᐊᒃᓱᑎᒌᓐᓇᕐᒪᒍᓗ. ᑭᓯᐊᓂᒃᑕᐅᖅ, 

ᓄᑖᙳᕆᐊᖅᑎᑦᑎᑐᐃᓐᓇᕐᓂᕐᒥᒃ ᐱᙱᒻᒪᑦ. ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᐅᒪᓪᓗᒍ ᒥᓂᔅᑕᐅᑉ ᑭᐅᔾᔪᑖ. ᑖᓐᓇ 

ᐊᓯᑦᑎᐊᒻᒪᕆᒻᒥᖕᒪᒍ ᐊᒻᒪ ᑲᑎᒪᔾᔪᑎᒋᔭᐅᑲᑕᒋᐊᖃᖅᖢᓂ ᒐᕙᒪᓄᑦ. ᖃᓄᖃᐃ ᑲᑎᒪᓂᐅᖃᑦᑕᕋᔭᖅᑐᓂᒃ 

ᐋᖅᑭᒃᓱᐃᔪᓐᓇᖅᐲᑦ ᐱᒋᐊᖅᑎᓪᓗᒍ ᐊᓪᓗᕆᐊᕈᑎᒋᓗᒍ? ᑖᓐᓇ ᒥᓂᔅᑕᕆᔭᐅᔪᖅ ᐃᓱᒪᒃᓴᖅᓯᐅᕈᑎᖃᕈᓐᓇᖅᐹ 

ᑕᖅᑲᒃᑯᓄᖓ ᓵᙵᔪᒥᒃ ᐊᔾᔨᓕᐅᕈᑎᓂᒃ ᐃᓕᓯᔪᓐᓇᕐᓂᐊᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᐊᑭᑐᔪᖅᑐᕈᑎᒃᓴᓄᑦ ᐊᐱᖅᑯᑕᐅᖕᒪᑦ ᑭᐅᒋᐊᒃᓴᖅ ᒫᓐᓇ ᐃᖢᖅᑭᔮᙱᑦᑐᖓ. ᐃᓄᓕᕆᔨᒃᑯᑦ ᐆᒥᖓ ᐃᒡᓗᒥᒃ 

ᐋᖅᑭᒃᓯᒪᖕᒪᑦ ᓇᓕᐊᓐᓄᑐᐃᓐᓇᖅ ᐋᖅᑭᒃᓯᒪᙱᑦᑐᖓ ᐊᐱᖅᑯᑎᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. ᐊᓯᐊᓅᓚᐅᙱᓐᓂᑦᑎᓐᓂ, ᒥᔅᑕ ᒪᐃᓐ 

ᐊᐱᖅᑯᑎᒋᖅᑲᐅᔭᖓ ᐅᑎᕐᕕᒋᓗᒍ. ᐃᓄᓕᕆᔨᒃᑯᖅᑲᐃ ᓈᓴᐅᑎᓂᒃ ᓴᖅᑭᑦᑎᔪᓐᓇᖅᐸ ᐊᑭᑐᔪᖅᑐᕈᑎᒃᓴᓄᑦ ᑖᓐᓇ 

ᑐᕌᖓᖕᒪᑦ ᐃᓄᓕᕆᔾᔪᓯᕐᓅᖓᔪᓂᒃ. ᒥᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑮᓇᐅᔭᑦ ᐃᓚᒋᐊᕈᑎᖏᑦ 

ᐅᖃᐅᓯᕆᔭᐅᑎᓪᓗᒋᑦ, ᓈᓴᐅᑎᓂᒃ ᐊᑐᐃᓐᓇᖅᑕᖃᓚᐅᖅᓯᒪᔪᖅ. ᐄ, ᐃᓕᔅᓯᖕᓄᑦ ᑐᓂᐅᖅᑲᕈᓐᓇᕐᓂᐊᖅᑕᕗᑦ. 

ᑕᒪᓐᓇ ᐱᓕᕆᐊᕆᔭᕗᑦ ᑕᑯᓯᒪᔭᓯ ᐊᒻᒪᓗ ᐸᐃᑉᐹᓂᒃ ᑕᑯᔪᒪᔭᔅᓯᖕᓂᑦ ᐊᑐᐃᓐᓇᕈᐃᔪᓐᓇᖅᖢᑕ ᑖᒃᑯᓄᖓ 

ᑐᕌᖓᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᙵᓱᒋᔅᓯ ᐃᖅᑲᓇᐃᔭᖅᑏᓪᓗ.  

 

ᐊᐱᖅᑯᑎᒃᓴᖃᑦᑎᐊᙱᒃᑲᓗᐊᖅᖢᖓ. ᐊᖏᕐᕋᖃᙱᑦᑐᓕᕆᓂᖅ ᑕᒪᓐᓇ ᐅᖃᐅᓯᕆᔭᐅᖏᓐᓇᐅᔭᕐᒪᑦ ᓄᓇᑦᑎᓐᓂ. 

ᒪᓗᖕᓈᕿᓕᕐᒪᑦ ᐊᒻᒪᓗ ᐃᒡᓗᖃᙱᓐᓂ ᑕᒪᓐᓇᐅᖃᑦᑕᕐᒪᑕ ᕿᒫᕕᐅᒍᓐᓇᖅᑐᑦ ᐅᕝᕙᓘᓐᓃᑦ 

ᐅᐸᒃᑕᐅᖃᑦᑕᕈᓐᓇᖅᑐᑦ ᓄᓇᓕᐊᓛᖑᓂᖅᓴᐅᔪᓂᒃ ᐱᓗᐊᕐᓗᒋᑦ. ᑕᒪᓐᓇ ᐊᑲᐅᙱᓕᐅᕈᒪᖕᒪᑦ 

ᐊᑲᐅᙱᓕᐅᕈᑕᐅᖕᒪᑦ. 

 

ᒐᕙᒪᒃᑯᓄᑯᐊ ᐃᖅᑲᓇᐃᔭᖅᑏᑦ ᐃᒡᓗᖏᖕᓂᑦ ᐃᓄᖃᐅᙱᑦᑐᐊᓗᖕᓂᑦ ᓄᓇᓕᓕᒫᓂᑦ ᐱᖃᕐᑕᒪ. ᑕᐃᒪᙵᓕᒫᑦ 

ᐃᓐᓄᒃᑕᐅᓚᐅᖅᓯᒪᙱᑦᑐᑦ. ᑕᐃᒃᑯᐊᖃᐃ ᕿᒫᕕᐅᔪᓐᓇᖅᐸᑦ ᐅᕝᕙᓘᓐᓃᑦ ᓇᔪᒐᕆᔭᐅᔪᓐᓇᖅᐸᑦ? 

 

ᐊᒻᒪᓗ ᓄᓇᓕᖕᓂ ᑭᒡᒐᖅᑐᐃᔩᑦ ᐊᐱᖅᑯᑎᖃᖃᑦᑕᖅᓯᒪᖕᒪᑕ ᑕᐃᒃᑯᐊ ᐃᒡᓗᐃᑦ ᐊᑐᙱᑦᑐᑦ ᐊᒥᐊᒃᑯᓪᓘᓐᓃᑦ 

ᓇᔪᒐᕆᔭᐅᑲᐃᓐᓇᕈᓐᓇᖃᑦᑕᕐᒪᖔᖏᑦ. ᑕᐃᒪᐃᓕᖓᑎᓪᓗᒍ ᐃᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ 

ᐃᓄᖃᓚᐅᖅᓯᒪᙱᒻᒪᑕ ᕿᒫᕕᐅᒍᓐᓇᖅᑐᑦ ᐅᕝᕙᓘᓐᓃᑦ ᓇᔪᒐᓕᐊᕆᔭᐅᓗᑎᑦ ᐃᒡᓗᓕᐅᒃᑲᓐᓂᙱᓪᓗᑎᑦ.  

 

ᐅᓇ ᐊᐱᖅᑯᑎᒐ, ᖃᓄᖅ ᐃᖅᑲᓇᐃᔭᖃᑎᖃᖃᑦᑕᖅᐱᓯ ᒐᕙᒪᒃᑯᓐᓂᑦ ᑕᐃᒪᐃᑦᑐᓂᑦ ᐃᒡᓗᑦ ᐊᑐᖅᑕᐅᙱᑦᑐᑦ 

ᒐᕙᒪᒃᑯᓐᓄᑦ ᓇᖕᒥᓂᕆᔭᐅᔪᑦ ᐅᕝᕙᓘᓐᓃᑦ ᐃᓐᓄᒃᑕᐅᓯᒪᙱᑦᑐᑦ ᐃᒡᓗᑦ ᐊᑐᖅᑕᐅᒍᓐᓇᕐᓂᐊᕐᒪᖔᖏᑦ ᒪᑯᓄᖓ 

ᕿᒫᕕᐅᓗᑎᒃ, ᒪᒃᑯᒃᑐᓄᑦ ᐊᖏᕐᕋᕆᔭᐅᓗᑎᒃ, ᐅᕝᕙᓘᓐᓃᑦ ᐊᑐᖅᑕᐅᓗᑎᒃ ᑕᒪᒃᑯᓄᖓ ᓄᓇᕗᒻᒥ 

ᐃᓄᖁᑎᒋᔭᐅᔪᓂᑦ ᐊᔪᕐᓂᖅᓴᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓚᖓᑦ ᐊᒃᓱᕉᑎᒌᓐᓇᕐᓂᐊᖅᑕᕋ 

ᓄᓇᓖᑦ ᐋᖅᑭᒃᓯᓗᑎᑦ ᑲᑐᔾᔨᖃᑎᒌᓂᑦ ᐅᕝᕙᓘᓐᓂᑦ ᕼᐊᒻᓚᒃᑯᓐᓂᑦ ᐊᖅᑯᑎᖃᕐᓗᑎᑦ. ᐄ, ᓄᓇᓖᑦ ᑕᐃᒪ 

ᐱᔪᓐᓇᕐᓂᓕᓪᓚᕆᐊᓗᐃᑦ. ᐋᖅᑭᒃᓱᐃᔪᓐᓇᖅᑐᑦ ᐊᖏᕐᕋᖃᙱᑦᑐᓄᑦ ᓇᔪᒐᕆᔭᐅᓂᐊᖅᑐᓄᑦ ᐊᒻᒪᓗ 

ᐊᑐᖅᑕᐅᙱᑦᑐᑦ ᒐᕙᒪᒃᑯᑦ ᐃᒡᓗᖁᑎᖏᑦ ᐱᓕᕆᕕᕗᑦ ᐃᓄᓕᕆᔨᒃᑯᑦ ᐃᑲᔪᕈᓐᓇᑦᑎᐊᖅᑐᑦ ᓄᓇᓕᖕᓂ 

ᖃᓄᖅᑑᕈᑎᒋᔭᐅᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᐃᒡᓗᖁᑎᖏᑦ ᐊᑐᙱᑦᑐᑦ ᑭᓱᒧᖔᖅ ᐊᑐᓕᖅᑎᑕᐅᓗᑎᒃ. 

 

ᐄ, ᑕᐃᒪᐃᖃᑦᑕᖅᓯᒪᔪᒍᑦ ᐃᓚᖏᓐᓂᒃ. ᑭᓯᐊᓂ ᓄᓇᕗᑦ ᒐᕙᒪᒃᑯᑦ ᐃᒡᓗᖁᑎᖏᑦ ᐊᑐᖅᑕᐅᔪᒃᓴᐅᑕᐅᔪᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ. ᒐᕙᒪᐅᓪᓗᑕᓗ ᐃᓛᒃ ᐃᓐᓄᒃᑕᐅᓯᒪᙱᑦᑐᓂᑦ ᐃᒡᓗᑕᖃᖅᐸᑦ 

ᑭᓱᙳᖅᑎᓂᐊᖅᐸᕘᓚᒍᓐᓇᙱᑦᑐᒍᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐅᑕᐅᖕᒪᑕ. ᐃᖅᑲᓇᐃᔮᑦ ᐃᓂᖏᑦᑕ ᐅᓄᕐᓂᖏᑦ 

ᒪᓕᖦᖢᒋᑦ. ᐊᓯᖏᖕᓄᑦ ᐊᑐᖅᑕᐅᓕᖅᐸᑦ ᐃᒡᓗᑭᒃᓴᓕᕋᔭᖅᑐᒍᑦ ᐃᖅᑲᓇᐃᔭᖅᑎᓄᑦ. ᑕᐃᒪᐃᓕᖓᕗᒍᑦ.  

 

ᐃᖅᑲᓇᐃᔭᖅᑏᑦ ᐃᓄᓕᕆᔨᒃᑯᓐᓄᑦ ᑕᒪᒃᑯᓂᖓ ᑐᑭᒧᐊᑦᑎᑦᑎᓇᓱᐃᓐᓇᖅᓯᒪᔪᑦ. ᐄ, ᑲᑐᔾᔨᖃᑎᒌᑦᑕᖃᖅᐸᑦ 

ᐅᕝᕙᓘᓐᓃᑦ ᕼᐊᒻᓚᒃᑯᑦ ᐊᔭᐅᖅᑐᐃᑉᐸᑕ ᓇᓗᓇᐃᖅᓯᑉᐸᑕᓗ ᐃᒡᓗᒥᒃ, ᐊᒻᒪᓗ ᐊᑐᙱᑉᐸᑦ ᑖᓐᓇ ᐃᒡᓗ, 

ᐊᐱᕆᔭᐅᖅᑳᕋᔭᖅᑐᑦ ᑕᐃᒃᑯᐊ ᑲᑐᔾᔨᖃᑎᒌᑦ ᐱᔪᒪᒻᒪᖔᖏᑦ. ᐃᓄᓕᕆᔨᒃᑯᑎᒎᙱᒃᑲᓗᐊᖅᐸᑦ ᐅᖃᕈᓐᓇᖅᑐᒍᑦ 

ᓄᓇᓕᖕᓄᑦ ᑐᓐᓂᖅᑯᑕᐅᓗᓂ ᐊᑐᙱᑦᑐᖅ ᑖᓐᓇ ᐃᒡᓗ. ᐱᕙᓪᓕᐊᔾᔪᓯᕐᓂᑦ ᐊᑐᖃᑦᑕᖅᑐᒍᑦ. ᕿᒫᕕᖕᓂᑦ 

ᑕᑯᒃᑲᓐᓂᕈᒥᓇᐅᖕᒪᑦ ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᐊᒥᐊᒃᑯᖅᑕᖃᓗᐊᕌᓗᖅᑰᙱᒻᒪᑦ ᐃᒡᓗᓂᒃ ᓄᓇᓕᖕᓂ. 

ᑕᐃᒪᐃᑦᑐᓂᒃ ᓇᓂᓯᑲᐅᑎᒋᔾᔮᖅᑰᙱᓐᓇᑦᑕ. ᖁᔭᓐᓇᒦᒃ. ᒥᔅᑕ ᐋᖁᐊᖅ.  

 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᙱᖦᖢᖓ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᐃᒡᓗᖁᑖ 

ᐃᓐᓄᒃᑕᐅᙱᑯᑖᒋᐊᖃᕐᒪᖔᖅ ᖃᔅᓯᓄᑦ ᐊᕐᕌᒍᓄᑦ. ᐅᑕᖅᑭᓗᓂ ᐃᓄᒃᓴᖓᓂᒃ ᐃᖅᑲᓇᐃᔮᒥᒃ ᐃᓐᓄᐃᔪᖃᖅᐸᑦ. 

ᑖᓐᓇ ᐅᖃᐅᓯᒃᓴᑐᐃᓐᓇᖅ. 

 

ᐅᓇ ᐊᐱᖅᑯᑎᒋᒃᑲᓐᓂᕐᓂᐊᕐᒥᔭᕋ. ᓄᓇᕗᒻᒥ ᐊᖏᕐᕋᖃᙱᑦᑐᖅ ᑕᑯᒃᓴᐅᙱᓐᓂᕋᖅᑕᐅᕙᒃᑐᓂᒃᑯᐊ 

ᐃᒃᓯᕙᐅᑖᓗᖕᓃᑦᑐᓪᓘᓐᓃᑦ ᑕᐃᒃᑯᐊ ᐅᖅᓱᖅᑑᕐᒥ ᐊᖏᕐᕋᖃᙱᑦᑐᒃᑯᕕᖃᙱᑦᑐᑦ. ᐅᖅᓱᖅᑑᖅ 

ᐃᖃᓗᒃᑑᑦᓯᐊᖅᑎᑐᑦ ᐃᓄᖏᑦ ᐅᓄᖅᑎᒋᔪᑦ. ᐱᖃᐅᖅᑐᑦ, ᐱᖃᙱᑦᑐᒍᑦ. ᖃᓄᐃᒻᒪᑦᑕᐅᖅ? 

 

ᐊᒻᒪᓗ ᐅᓂᒃᑳᑦ ᐅᖃᖅᓯᒪᔪᑦ ᐱᔨᑦᑎᕈᑏᑦ ᑕᒪᒃᑯᐊ ᓴᖅᑭᑕᐅᔭᕆᐊᖃᕐᓂᖏᓐᓂᒃ. ᐊᑭᑐᔪᖅᑐᕈᑎᒃᓴᓂᒃ 

ᐊᑐᖅᑐᒃᓴᓂᒃ ᑮᓇᐅᔭᓂᒃ ᓴᓂᕐᕙᐃᓯᒪᕕᓰ ᑕᐃᒃᑯᐊ ᐊᖏᕐᕋᖃᙱᑦᑐᓂᒃ ᐅᓄᓛᓂᒃ ᐸᒻᒥᐅᖅᑐᓂᓪᓘᓐᓃᑦ 

ᐅᓄᓛᓂᒃ ᐱᓖᑦ ᐊᒻᒪᓗ ᓇᓕᐊᒃ ᓄᓇᓕᒃ ᐊᑭᑐᓂᖅᐹᓂᑦ ᓂᐅᕕᐊᒃᓴᖃᓲᖑᖕᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᒪᓕᒐᓕᐅᖅᑎᖏᓛᖑᓇ 

ᐃᑲᔪᖅᓰᑦᑎᐊᖅᓯᒪᔪᐊᓘᒻᒪᑦ ᐊᖏᕐᕋᖃᙱᑦᑐᓂᑦ ᖁᔭᓕᓪᓗᒍᓗ ᒥᓂᔅᑕᐅᑲᐃᓐᓇᖅᑐᖓ ᖃᓄᖅ 

ᐊᔪᕆᖅᓱᐃᑎᒐᓱᐊᕈᓐᓇᖅᑕᕋᓗᐊᕋ ᖃᓄᖅ ᐊᖏᕐᕋᖃᙱᑦᑐᓄᑦ ᐃᓪᓗᓕᐅᕈᓐᓇᕋᔭᕐᒪᖔᑕ ᐃᓪᓗᑖᕈᓐᓇᕋᔭᕐᒪᖔᑕ 

ᓄᓇᓕᖓᓂ. 

 

ᐊᐱᖅᓱᕋᑖᕐᖓᑦ ᖃᓄᐃᑦᑐᑲᓐᓂᕐᓂᒃ ᑮᓇᐅᔭᖅᑕᖃᕐᒪᖔᖅ ᑕᖅᑳᓂ. ᒐᕙᒪᑐᖃᒃᑯᓐᓂ 

ᑐᔅᓯᕋᐅᑎᓕᐅᖅᓯᒪᒐᓗᐊᖅᑐᒍᑦ ᐃᖃᓗᓐᓂ ᑖᓐᓇ ᐊᓯᐊᓅᖅᐸᓪᓕᐊᔪᓄᑦ ᐊᖏᕐᕋᐸᓪᓕᐊᔪᓄᓪᓗ 

ᓇᔪᒐᐅᑲᐃᓐᓇᖃᑦᑕᓂᐊᖅᑐᖅ ᓴᖅᑭᖅᑕᐅᓯᒪᓕᕐᖓᑦ ᐊᒻᒪ ᑲᑐᔾᔨᖃᑎᖃᓪᓚᕆᓚᐅᕋᑦᑕ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ. ᑖᒃᑯᐊ ᐊᔾᔨᒌᙱᑦᑐᓂᑦ ᐱᒋᐊᖅᑎᑦᑎᒍᑎᔅᓴᓂᒃ ᑮᓇᐅᔭᖃᕐᖓᑖ, ᐊᓯᒃᑲᓐᓂᖏᓐᓂᓪᓗ 

ᑮᓇᐅᔭᖃᕆᓪᓗᑎᑦ.  

 

ᖃᐅᔨᒐᓱᑦᑐᒍᑦ ᖃᓄᖅ ᑖᒃᑯᐊ ᓱᒃᑲᓕᔪᒃᑯᑦ, ᓱᒃᑲᓕᓂᖅᓴᒃᑯᑦ ᐃᓪᓗᓕᐅᓂᕐᒥᒃ ᑐᑭᖃᕐᒪᖔᑕ ᑲᒪᒋᔭᖓᑦ. 

ᑕᐃᒪᓕᐅᖃᑦᑕᕐᓗᑕ ᓄᓇᓖᑦ ᐱᓕᕆᖃᑎᒋᖃᑦᑕᕐᓗᒋᑦ ᐊᕕᑦᑐᖅᓯᒪᓂᖏᓪᓗ ᐱᓕᕆᖃᑎᒋᖃᑦᑕᕐᓗᒋᑦ 

ᑕᑯᕙᓪᓕᐊᒍᓐᓇᓂᐊᖅᑐᒍᑦ ᑕᐃᒪᐃᑦᑐᓂᑦ. ᐃᓛᓐᓂᒃᑯᓂᓛᒃ ᐃᓂᔅᓴᖅᑕᖃᙱᑦᑎᐊᓲᖑᒐᓗᐊᖅ ᓄᓇᓕᓐᓂ 

ᐅᕙᓂᓕ ᐃᖃᓗᓐᓂ ᓴᖅᑭᖅᓯᒪᔪᖃᕐᖓᑦ ᐆᑦᑑᑎᔅᓴᑦᑎᐊᕙᒃ ᐊᔪᕐᓇᙱᒃᑲᓗᐊᕐᖓᑦ ᑕᒪᓐᓇ. ᐊᖅᑯᑎᖏᑦ 

ᓈᒻᒪᓈᑦᑎᐊᖅᑎᒋᐊᕐᓗᒋᑦ ᑲᑐᔾᔨᖃᑎᖃᕈᓘᔭᕐᓗᓂᓗ. 

 

ᐄ, ᒥᓂᔅᑕ ᐅᑕᖅᑭᓯᒪᔫᒐᓗᐊᖅ ᓄᓇᓕᓐᓄᑦ ᑕᒪᓐᓇ ᓯᐊᒻᒪᑦᑕᐅᓂᐊᕆᐊᖓ. ᒥᓂᔅᑕᐅᑲᐃᓐᓇᖅᑐᖓ ᐊᑕᓯᒪᒐᒪ 

ᑕᕝᕙᓂ. ᐃᖃᓗᐃᑦ ᓯᓚᑖᓅᖁᔭᕋᓗᐊᕋᑦᑕᐅᖅ ᓴᖅᑭᖅᓯᔪᖃᖅᐸᓪᓕᐊᓗᓂ ᓄᓇᓕᒐᓚᓐᓂ. ᑕᐃᓐᓇ 

ᐅᓂᒃᑳᓕᐊᒥᓂᖅ ᐅᖃᐅᓯᕆᖅᑲᐅᔭᐃᑦ ᓴᖅᑭᔮᖅᑎᑎᓪᓚᕆᒻᒪᑦ. ᐊᑕᐅᓯᑐᐃᓐᓇᒦᙱᒻᒪᑕ ᓄᓇᓕᒻᒥ, 

ᓄᓇᓕᓕᒫᕌᓗᓐᓂ ᐱᑕᖃᕐᖓᑦ ᐊᖏᕐᕋᖃᙱᑦᑐᓂᑦ. ᐋᖅᑭᒍᑎᔅᓴᖃᙱᒻᒥᒐᒪ ᐊᒻᒪ ᐅᕙᓂ 

ᐊᑭᑐᔪᖅᑐᕈᑎᔅᓴᓂᑦᑕᐅᖅ $1 ᒥᓕᐊᓐ ᑮᓇᐅᔭᓂᒃ ᑐᔅᓯᕌᑦᑎᓐᓂ ᐱᓕᕆᐊᕆᒐᓱᑦᑕᕋᓗᐊᕗᑦ ᐊᐅᓚᑦᑎᓂᒃᑯᑦ 

ᐋᖅᑭᐅᒪᑎᑦᑎᓂᒃᑯᓪᓗ. 

 

ᑲᓇᑕᒥᓗ ᐃᓪᓗᓕᕆᔨᕐᔪᐊᒃᑯᑎᒍᑦ ᐊᓯᖏᓪᓗ ᒐᕙᒪᑐᖃᒃᑯᓐᓂ ᑲᑐᔾᔨᖃᑎᒋᔪᓐᓇᖅᑕᕗᑦ, ᐃᓄᐃᓪᓗ ᑎᒥᖁᑎᖏᑦ. 

ᐊᑐᕋᔅᓴᓪᓚᕆᐅᔪᒥᒃ ᐸᕐᓇᐅᑎᓕᐅᕋᓱᐊᕈᒪᓪᓗᑕ ᓱᒋᐊᖅᓯᒍᑕᐅᒐᔭᖅᑐᒥᒃ ᐊᖏᕐᕋᖃᙱᑦᑐᓕᕆᓂᕐᒥᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᙵᓱᒋᑦ ᒥᓂᔅᑕ ᐱᓕᕆᔨᑎᓪᓗ.  

 

ᒥᔅᑕ ᐋᖁᐊᖅ ᐊᐱᖅᑯᑎᒋᖃᑦᑕᕋᑖᖅᑕᖓᓂᒃ ᐊᔾᔨᐸᓗᖏᓐᓂᒃ ᑭᓯᐊᓂᓕ ᐊᑦᑕᓇᙱᑦᑐᓂᑦ ᓯᓂᒋᐊᖅᑐᕕᔅᓴᓂᑦ 

ᕿᒫᕕᔅᓴᓂᓪᓘᓐᓃᑦ.  



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᖃᕈᒪᒐᒪ ᖃᓄᐃᓕᐅᖃᑦᑕᖅᑭᓯ ᐱᑕᖃᖅᑎᑦᑎᒐᓱᐊᖅᑐᓯ. ᐊᐱᕆᖅᑳᕐᓗᖓᖃᐃ ᓇᓪᓕᐊ ᓄᓇᓕᒃ 

ᕿᒫᕕᖃᕆᐊᖃᖅᑲᑦ ᖃᐅᔨᒪᔭᐅᓗᐊᙱᑦᑐᓂᒃ? ᖃᓄᖅ ᓴᖅᑭᖅᑕᐅᔪᖃᕈᓐᓇᖅᑲᓗ ᑕᐃᒪᐃᑦᑐᖅᑖᕈᒪᔪᖃᖅᑲᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᕿᒫᕕᑦᑕᖃᐅᖅᑐᖅ 

ᓴᖅᑭᔮᓗᐊᙱᑦᑐᓂᑦ. ᐅᖃᐅᓯᕆᓲᖑᙱᑕᕗᑦ ᑭᒃᑯᑦ ᐃᓪᓗᒋᒻᒪᖔᒋᑦ ᕿᒫᕕᐅᒻᒪᑕ, ᐃᔨᖅᓯᒪᕕᐅᒻᒪᑕ 

ᐊᖏᕐᕋᒦᒍᓐᓇᙱᑦᑐᖃᖅᑎᓪᓗᒍ. ᑎᓴᒪᓂᑦ ᖃᐅᔨᒪᔮᖃᖅᑐᒍᑦ ᐊᖏᕐᕋᕆᔭᐅᔪᓂᑦ ᕿᒫᕕᔅᓴᐅᔪᓂᑦ.  

 

ᑕᐃᒫᓪᓗ ᓇᓗᓇᐃᖅᑕᐅᓯᒪᐃᒍᒪᔪᖃᖅᑲᑦ ᕿᒫᕕᔅᓴᐅᒻᒥᔪᓯᑦᑕᐅᖅ ᓄᓇᓕᓐᓂ. ᐃᓄᓕᕆᔨᒃᑯᓐᓂᑦ 

ᐅᖃᖃᑎᖃᕈᓐᓇᑦᑎᐊᕋᔭᖅᑐᓯ ᑕᒪᓐᓇ ᑲᒪᒋᓯᒪᔭᕗᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ ᑮᓇᐅᔭᖅ ᐊᑐᖅᑐᒋᑦ. 

ᐊᖏᕐᕋᓂᑦ ᑎᒃᑯᐊᖅᓯᒍᓐᓇᖃᑦᑕᖅᑐᒍᑦ ᕿᒫᕕᔅᓴᐅᔪᓂᑦ.  

 

ᑕᕝᕘᓇ ᐊᒥᓱᕈᕆᐊᖅᓯᒐᓱᒃᑲᓗᐊᖅᑐᒍᑦ ᐊᖏᕐᕋᕆᔭᐅᔪᓂᑦ ᕿᒫᕕᔅᓴᐅᔪᓂᑦ ᓄᓇᕗᒻᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᖃᒪᓂ’ᑐᐊᕐᒥ ᐸᓖᓯᒃᑯᑦ 

ᑲᓇᑕᒥ ᐸᓖᓯᒃᑯᑦ ᐱᔭᔅᓴᖃᕐᓂᖅᓴᐅᓯᒪᓕᕐᖓᑕ ᑕᐃᒪᙵᓂᑦ. ᐃᒥᐊᓗᑦᑖᕈᓐᓇᖅᓯᓚᐅᖅᑎᓪᓗᒋ ᐃᓱᒪᐃᓐᓇᖅ.  

 

ᐱᓕᕆᕕᓯᓕ ᖃᐅᔨᒋᐊᖅᓯᒪᕙᑦ ᑭᓱᑖᕆᐊᖃᕐᒪᖔᑕ ᖃᒪᓂ’ᑐᐊᕐᒥ ᐱᖁᑎᕐᔪᐊᕐᓂᑦ ᕿᒫᕕᔅᓴᑦᑖᕐᓂᐊᖅᑲᑕ? 

ᕿᒫᕕᖃᖃᑦᑕᓚᐅᖅᓯᒪᔫᒐᓗᐊᑦ ᑭᓯᐊᓂ ᐃᓪᓘᑉ ᐱᐅᒍᓐᓂᕐᖓᑦ ᐊᑐᖅᑕᐅᖁᔭᐅᒍᓐᓃᓚᐅᖅᓯᒪᒻᒪᑦ 

ᐃᑭᐊᖅᑭᔅᓴᖓᓗ ᐊᑦᑕᓇᖅᑐᒥᓂᐅᓪᓗᓂ ᐃᓪᓗᑐᖄᓘᔪᒻᒪᑦ.  

 

ᐱᓕᕆᕕᓯ ᖃᐅᔨᒋᐊᖅᓯᒪᕙᑦ ᖃᒪᓂ’ᑐᐊᕐᒥ ᐃᑲᔪᕋᓱᓪᓗᒋᑦ ᕿᒫᕕᑦᑖᒃᑲᓐᓂᖁᓪᓗᒋᑦ? ᓯᕗᓪᓕᖅᐹᖅ ᐊᐱᖅᑯᑎᒐ 

ᑖᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᖁᔭᓐᓇᒦᒃ. ᖁᔭᓕᒍᒪᔭᕋ 

ᒪᓕᒐᓕᐅᖅᑎ ᓇᓗᓇᐃᖅᓯᑦᑎᐊᕋᑖᕐᖓᑦ. ᐅᕙᓂ ᐱᓕᕆᕕᐅᔪᒥ ᓇᓗᓇᐃᖅᑕᐅᒋᐊᖃᖅᐸᒥᒻᒪᑦ ᕿᒫᕕᒃ ᐊᖏᕐᕋᖅ, 

ᐅᕝᕙᓘᓐᓃᑦ ᐋᓐᓂᖅᑎᕆᔪᖃᕐᓂᐅᓴᑎᓪᓗᒍᓘᓐᓃᑦ ᕿᒫᕕᒃ ᐊᔾᔨᒌᙱᒥᒻᒪᑎᒃ ᕿᒫᕕᐅᔪᓐᓇᖅᑐᑦ. 

ᐃᓄᓕᕆᔨᒃᑯᓐᓄᑦ ᐊᔾᔨᒌᙱᑦᑎᑕᐅᖃᑦᑕᕐᖓᑎᒃ.  

 

ᑕᕝᕙᓂ ᐃᓚᒌᑦ ᑲᑉᐱᐊᓈᕿᔭᖅᑐᖃᖅᑎᓪᓗᒍ ᕿᒫᕕᑦᑕᖃᕐᖓᓂᓛᒃ ᓄᓇᕗᒻᒥ. ᖃᒪᓂ’ᑐᐊᕐᒥ 

ᕿᒫᕕᖃᕈᓐᓃᖅᓯᒪᒻᒪᑕ. ᒥᓂᔅᑕᐅᑉ ᑐᖏᓕᖓ ᐱᓕᕆᓂᕋᐃᔫᒐᓗᐊᖅ ᖃᒪᓂ’ᑐᐊᖅ ᐱᓪᓗᒍ. ᖃᓄᖅ 

ᐅᑎᖅᑎᑕᐅᒍᓐᓇᕋᔭᕐᒪᖔᖅ ᕿᒫᕕᒥᓂᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᑯᐊ ᕿᒫᕕᕈᓘᔭᐃᑦ ᐊᐅᓚᑦᑎᓂᕐᒦᒻᒪᑕ ᐋᖅᑭᐅᒪᑎᑦᑎᓂᕐᒥᓪᓗ. 

ᑭᖑᓪᓕᐅᓂᐊᓕᕐᒥᔪᖅ ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦᑎ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᐊᐱᖅᑯᑕᐅᓯᒪᔪᕕᓂᐅᒃᐸᑦ ᓇᓗᓇᐃᕐᓂᐊᕋᕕᐅᒃ ᐃᒃᓯᕙᐅᑕᓖᒃ. ᑕᐃᒪ ᑖᒃᑯᐊ ᐅᖂᑕᒃᑯᑦ ᑎᒥᖓ ᐃᖃᓗᖕᓂ 

ᒪᑐᐃᖅᓯᓚᐅᕐᒪᑕ ᓄᑖᒥᒃ ᐃᒡᓗᒥᒃ ᑕᖅᑭᐅᕋᑖᖅᑐᒥᒃ ᓯᓂᒋᐊᖅᑐᕐᕕᒃᓴᐅᒐᔭᖅᑐᒥᒃ ᐊᒻᒪᓗ ᐊᖏᕐᕋᖅᐸᓪᓕᐊᔪᓄᑦ 

ᓇᔪᖅᑕᐅᔪᓐᓇᕐᓗᓂ. 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᔅᓱᒪᑉ ᑎᒥᐅᔫᑉ ᑭᒡᒐᖅᑐᖅᑎᖏᑦ ᓇᓗᓇᐃᖅᓯᓯᒪᖕᒪᑕ ᖃᔅᓰᓐᓇᐅᓂᖅᓴᐅᓛᓕᕐᓂᖏᖕᓂᒃ ᓯᓂᒋᐊᖅᑐᕐᕕᒃᓴᐃᑦ 

ᐃᖃᓗᖕᓂ ᑖᓐᓇ ᓄᑖᖅ ᐃᒡᓗ ᒪᑐᐃᖅᓯᒪᓕᖅᐸᑦ, ᒪᑐᐃᖅᓯᒪᓕᕐᒪᑦ ᑕᐃᒪ. 

 

ᐃᓄᓕᕆᔨᒃᑯᓪᓕ ᖃᓄᐃᓕᐅᖅᓯᒪᕙᑦ ᖃᐅᔨᒪᓇᓱᖦᖢᑎᒃ ᓈᒻᒪᒃᑐᒥᒃ ᓯᓂᒃᑕᕐᕕᖃᕋᓗᐊᕐᒪᖔᑕ ᐃᖃᓗᖕᓂ 

ᐊᖏᕐᕋᖃᙱᑦᑐᓄᑦ ᐱᓗᐊᖅᑐᒥᒃ ᐅᑭᐅᒃᑯᑦ ᓂᒡᓚᓱᓕᖅᐸᓪᓕᐊᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᐃᓐᓇᐃᓛᒃ ᐃᓱᒫᓗᓐᓇᓪᓚᕆᒻᒪᑦ 

ᐊᒥᓲᒍᓐᓂᕆᐊᕈᔪᓐᓂᖏᖕᓂ ᑕᐃᒪᓐᓇᐃᑎᓪᓗᒍ ᑖᓐᓇ ᐊᖏᕐᕋᖃᙱᓪᓚᑦᑖᖅᑐᓄᑦ ᓇᒧᙵᐅᓂᐊᕐᓂᖏᓐᓄᑦ. 

ᑖᒃᑯᐊ ᐱᓕᕆᔨᕗᑦ ᐃᓄᓕᕆᔨᒃᑯᓐᓂ ᐱᓕᕆᔨᕗᑦ ᐊᔾᔨᒌᙱᑦᑐᓂᑦ ᐃᓄᓐᓂᒃ ᐃᑲᔪᕋᓱᖃᑦᑕᕐᒪᑕ 

ᓇᒧᙵᕋᔭᕐᒪᑕᑭᐊᖅ. 

 

ᑖᓐᓇ ᓱᓕ ᐅᖂᑕᒃᑯᑦ ᐊᑐᖅᓱᑎᒍᑦ ᐃᑲᔪᖅᑎᒌᒐᓱᑦᓱᑕ ᓇᒥ ᓴᖅᑭᑦᑐᖃᒃᑲᓐᓂᕈᓐᓇᕐᒪᒃᑭᐊᖅ 

ᕿᓂᐅᑎᔭᐅᖏᓐᓇᐅᔭᖅᑐᑦ. ᐊᒻᒪᓗ ᐊᔾᔨᒌᙱᔫᔭᖅᑐᓂᑦ ᑕᒫᓂ ᐃᖃᓗᓐᓂ ᓴᖅᑭᔮᖅᑐᖃᕐᒪᑦ ᓲᕐᓗ ᑖᓐᓇ 

ᓴᖅᑭᑕᐅᕋᑖᓚᐅᖅᑐᖅ ᐊᒻᒪᓗ ᒫᓐᓇ ᑕᐃᓐᓇ ᐃᓱᒪᖅᓱᕐᓂᖅᓴᕐᓚᐅᔮᒧᑦ ᑐᕌᖓᔪᓂᑦ ᐃᓂᖃᕆᓪᓗᑎᑦ.  

 

ᑕᒪᒃᑯᐊ ᑕᒃᑯᐊ ᑕᐃᒪᓐᓇᐃᑎᓪᓗᒋᑦ ᑖᓐᓇ ᓇᒧᙵᕋᔭᕐᒪᑕᑭᐊᖅ ᖃᓄᖅᑑᕋᓱᐃᓐᓇᐅᔭᖅᑐᑦ. ᐊᒻᒪᓗ ᓱᓕ 

ᐅᓪᓗᒥᒧᐃᓛᒃ ᐋᖅᑭᓪᓚᕆᔅᓯᒪᙱᑦᑐᖅ ᖃᓄᖅ ᐊᒥᓲᑎᒋᔪᓂᑦ ᓴᖅᑭᖅᑐᖃᕋᔭᕐᒪᒃᑭᐊᖅ ᑕᒫᓂ ᐃᖃᓗᓐᓂ. ᑖᓐᓇ 

ᐃᓱᒫᓘᑎᒋᓯᓐᓈᖅᓱᑎᒍᑦ ᑭᓯᐊᓂ ᐱᓕᕆᔨᕗᑦ ᐱᓕᕆᕐᔪᐊᕋᓱᓐᓂᐊᕐᒥᔪᐃᑦ ᑖᒃᑯᐊ ᑕᒫᓂ ᐊᖏᕐᕋᖃᙱᑦᑐᓄᑦ 

ᑐᕌᖓᔪᓂᑦ ᐃᖃᓗᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑕᒪ ᐊᐃᑉᐸᖏᑦ ᐃᒪᐃᓕᖓᓪᓗᓂ, ᑖᒃᑯᐊ 

ᒥᓂᔅᑕᐅᓚᐅᑭᕝᕕᒋᔭᖏᑦ 2021-ᒥ 2022-ᒥᓗ ᓇᓚᐅᑦᑖᖅᑕᐅᓯᒪᔪᑦ ᐱᖁᑎᕐᔪᐊᓄᑦ ᒥᑭᑦᑑᑎᓄᑦ ᐱᖁᑎᓄᑦ 

ᑎᑎᕋᖅᓯᒪᔪᑦ. ᑕᓪᓕᒪᓂᒎᖅ ᓄᑖᓂᒃ ᓄᓇᓯᐅᑎᓂᒃ ᓇᓗᓇᐃᖅᓯᓯᒪᒻᒪᑕ. ᑖᒃᑯᐊ ᑲᑎᒪᔨᕋᓛᑦ 

ᓇᓗᓇᐃᖅᓯᓯᒪᓪᓗᑎᒃ ᑎᓴᒪᑦ ᑖᒃᑯᐊ ᓄᑖᑦ ᓄᓇᓯᐅᑏᑦ, ᐊᑕᐅᓯᖅ ᓄᓇᓯᐅᑎᐅᓚᐅᖅᑐᒥᖃᐃ ᐃᓇᖐᓂᐊᖅᖢᓂ. 

 

ᑖᒃᑯᐊ ᑎᑎᕋᖅᓯᒪᔭᖏᑦ ᒥᑦᑎᒪᑕᓕᒃ ᓇᓗᓇᐃᖅᑕᐅᓯᒪᒻᒥᖕᒪᑦ ᑖᓐᓇᒎᖅ ᓄᓇᓯᐅᑎᐅᒍᓗᐊᖅ 2019−ᒥ 

ᓂᐅᕕᐊᖑᕋᑖᓚᐅᖅᑰᖅᑐᖅ. ᐋᖅᑭᒃᓱᒃᑲᓐᓂᕆᐊᒃᓴᖅ ᐊᔪᕐᓇᕐᒪᑦ ᐱᕐᕈᓗᐊᕿᔪᖃᓚᐅᖅᑎᓪᓗᒍ. ᑖᓐᓇᖃᐃ 

ᒥᑦᑎᒪᑕᓕᖕᒥ ᓱᕋᓚᐅᖅᑐᖅ ᐃᓇᖏᐅᑎᒃᓴᖓᓄᑦ ᓇᓗᓇᐃᖅᓯᒪᕗᕐᖓᐃ ᑕᒡᕙᓂ 2021-2022 ᐊᕐᕌᒍᐊᓂ? 

ᐃᓱᒪᖃᖅᖢᖓ 2022-ᒥᒃ ᐅᒥᐊᕐᔪᐊᖅᑕᐅᓐᓇᖅᓯᖕᒥᒃᐸᑦ ᑖᒃᑯᐊ ᓇᓗᓇᐃᖅᑕᐅᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᓇᓗᓇᐃᖅᑕᐅᓯᒪᔪᖅ ᒥᑦᑎᑕᒪᓕᖕᒨᖅᑐᖅ 

ᑭᖑᕝᕕᖅᑕᐅᒐᔭᖅᑐᖅ. ᑖᔅᓱᒪᐅᑉ ᑮᓇᐅᔭᒥᒃ ᑐᔅᓯᕋᖅᑕᑦᑕ ᒫᓐᓇ, ᒫᓐᓇᐅᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᐃᓐᓇ ᐱᕐᕈᓗᐊᕿᔾᔪᑕᐅᓪᓗᓂ ᐊᑐᖅᑕᐅᓚᐅᖅᑐᖅ 

ᐃᖅᑯᐊᖃᓚᐅᕐᒪᑦ ᓄᓇᓯᐅᑎᑯᑖᖑᓂᖅᓴᐅᓪᓗᓂ. ᑖᒃᑯᐊ ᓄᓇᓯᐅᑏᑦ ᓂᐅᕕᕐᓂᐊᖅᑕᓯ ᖃᓄᐃᑦᑐᒥᒃ 

ᓂᐅᕕᕐᓂᐊᕐᒪᖔᔅᓯ, ᑭᒃᑯᑦ ᓇᓗᓇᐃᖅᓯᖃᑦᑕᖅᐸᑦ ᐃᓄᓕᕆᔨᒃᑯᓐᓄᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ? ᐃᒃᓯᕙᐅᑖᖅ, 

ᑭᐅᔪᓐᓇᕈᓂᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐱᓕᕆᖃᑎᒋᓪᓗᑎᒍᑦ ᓄᓇᓕᓐᓂ ᐊᒻᒪ 

ᒐᕙᒪᓕᕆᔨᒃᑯᓐᓂᑦ ᐱᓕᕆᔩᑦ. ᐅᖃᐅᔾᔭᐅᓪᓗᑎᒃ ᐃᒪᓐᓇᐃᑦᑐᒥᒃ ᓄᓇᓯᐅᑎᑖᕆᐊᖃᖅᑐᒍᑦ ᒪᑯᓂᖓ ᓱᕈᓯᕐᓂᑦ 

ᐃᑭᒪᔭᕆᐊᖃᔭᖅᑐᓂᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᒃᑰᕆᐊᓯᑲᓪᓚᒃᑐᒥᒃ ᓄᓇᓯᐅᑎᓂᑦ ᐱᔪᒪᔪᒎᖅᓯᒪᓪᓗᑎᑦ ᑕᐃᒪ 

ᓇᓂᓯᔾᔭᐅᖃᑦᑕᖅᑐᐃᑦ ᐃᒪᓐᓇᐃᑦᑐᒥᒃ ᓄᓇᓯᐅᑎᑖᕐᓂᐊᓕᖅᐳᓯ. ᑕᐃᒪᓐᓇᓗ ᐊᑭᖏᖕᓂᑦ ᑐᓴᖅᑎᑕᐅᓕᖅᓱᑕ. 

ᑕᒡᕘᓇ ᐸᕐᓇᒐᓱᖃᑦᑕᖅᑐᑦ ᑕᐃᒪᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᐅᖃᖅᓯᒪᖕᒪᑦ ᐋᖅᑭᒃᓱᒃᑲᓐᓂᕆᐊᒃᓴᖅ ᐊᔪᕐᓇᕐᒪᑦ. ᑕᐃᒪᓕᖃᐃ 

ᓇᓚᐅᒃᑖᒐᒃᓴᙳᕈᓐᓇᔾᔮᙱᓚᕐᖓᐃᑦ ᑖᓐᓇ ᑎᑎᕋᖅᓯᒪᓂᖓᑦ, ᑕᐃᒪᓐᓇ ᑎᑎᕋᖅᓯᒪᑎᓪᓗᒍ? ᐅᕝᕙᓘᓐᓃᑦ 

ᑕᐃᒪᓐᓇᐃᒃᑲᓗᐊᖅᑎᓪᓗᒍ ᓇᓚᐅᒃᑖᒐᒃᓴᙳᓛᖅᐸ?  

 

ᑕᐃᒪ ᐱᖁᑎᓄᑦ ᒥᑭᑦᑑᑎᓄᑦ ᐱᒋᔪᒪᔪᓐᓃᖅᑕᖏᖕᓂᑦ ᒐᕙᒪᒃᑯᑦ ᐱᓕᕆᕋᑖᓚᐅᕋᑦᑕ 

ᑕᖅᑭᐅᓚᐅᖅᑐᒥᐅᖅᑰᖅᑐᕐᖏᓐᓇ. ᑖᓐᓇᖃᐃ ᓇᓚᐅᑦᑖᒐᒃᓴᙳᕈᓐᓇᕐᓂᐊᖅᐸ ᐅᕝᕙᓘᓐᓃᑦ 

ᓇᓚᐅᒃᑖᒐᒃᓴᙳᕈᓐᓇᔾᔮᙱᑦᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᒪᒃᑯᐊ ᓄᓇᓯᐅᑏᑦ 

ᖁᔭᓈᖅᑕᐅᓕᕋᐃᒻᒪᑕ ᒐᕙᒪᒃᑯᓐᓄᑦ ᑖᒃᑯᓄᖓ ᖃᓪᓗᓈᑎᑐᑦ ᐊᒥᐊᒃᑰᓂᕋᖅᑕᐅᖃᑦᑕᕐᒪᑕ. 

ᐊᒥᐊᒃᑰᓂᕋᖅᑕᐅᓚᐅᖅᓱᑎᒃ ᐃᓱᒪᖅᓲᑎᒋᔭᐅᓕᖃᑦᑕᖅᑐᑦ ᓂᐅᕐᕈᑎᒋᔭᐅᓂᐊᕐᒪᑕᑭᐊᖅ ᐅᕝᕙᓘᓐᓃᑦ 

ᐃᒋᑕᐅᑐᐃᓐᓇᕐᓂᐊᕐᒪᒃᑭᐊᖅ. ᑕᕝᕘᓇ ᑕᐃᓐᓇ ᐊᑐᐊᒐᕆᔭᕗᑦ ᐊᑐᖅᓱᑎᒍᑦ ᑕᐃᒪᓐᓇ ᐋᖅᑭᑦᑕᐅᖃᑦᑕᖅᑐᑦ 

ᓂᐅᕕᐊᔅᓴᐅᒃᑲᓐᓂᕐᓂᐊᕐᒪᓪᓗᑭᐊᖅ ᐅᕝᕙᓘᓐᓃᑦ ᐃᒋᑕᐅᓂᐊᕐᓂᖓᓂᒃ. ᑖᓐᓇ ᑕᐃᑰᓇ ᐊᑐᐊᒐᕆᔭᐅᔪᑎᒍᑦ 

ᐱᖃᑦᑕᖅᑐᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥᒃ ᐊᐱᕆᓂᐊᖅᑕᕋ. ᑕᐃᒪ ᒥᑦᑎᒪᑕᓕᖕᒥ ᕿᒫᕕᒃᓴᒥᒃ 

ᓇᓗᓇᐃᖅᑕᐅᓚᐅᕈᓗᐊᕐᒪᑦ. ᐅᒥᐊᕐᔪᐊᒃᑯᑦ ᑎᑭᓚᐅᙱᖦᖢᓂ ᐅᖓᕙᕆᐊᕐᒪᓪᓗᑭᐊᖅ ᑕᐃᓐᓇ ᓴᓇᔭᐅᓂᒃᓴᖓ 

ᕿᒫᕕᒃᓴᐅᓚᐅᖅᑐᖅ ᒥᑦᑎᒪᑕᓕᖕᒧᑦ ᑐᕌᖓᓚᐅᖅᑐᖅ. ᖃᕆᓴᐅᔭᒃᑯᑦ ᐊᐱᖅᑯᕋᒃᑭᑦ ᐅᒥᐊᕐᔪᐊᖅ 

ᓴᖅᑭᓚᐅᙲᓐᓇᕐᒪᑦ ᖃᓄᐃᓕᖓᓕᖅᑐᕐᓖᓐᓇ ᓱᓕ ᒥᑦᑎᒪᑕᓕᖕᒧᑦ ᑐᕌᖓᐃᓐᓇᕐᓂᐊᖅᐹ? ᐅᕝᕙᓘᓐᓃᑦ 

ᖁᔭᓈᖅᑕᐅᓯᒪᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᓐᓇ ᓄᓇᓕᒃ ᒥᑦᑎᒪᑕᓕᒃ ᐊᒻᒪᓗ 

ᐃᓄᓕᕆᔨᒃᑯᑦ ᐅᖃᓪᓚᖃᑎᒌᒻᒪᑕ ᓱᓕ ᖃᓄᖅ ᑮᓇᐅᔭᓂᒃ ᐊᑐᕐᓂᐊᕐᓂᖏᓐᓂᑦ. ᑖᓐᓇ ᓱᓕ ᑲᔪᓯᔪᖅ. ᒫᓐᓇ 

ᑖᒃᑯᐊ ᐱᓕᕆᔨᐊᓐᓄᑉᐳᑦ ᑕᒪᒃᑮᒃ ᐊᖏᖃᑎᒌᒍᓐᓇᖅᓯᒍᑎᑦ ᑖᓐᓇ ᓴᖅᑭᒍᒫᕆᐊᖃᖅᓯᒪᒻᒪᑦ. ᑕᐃᒪᓐᓇᐃᓕᖓᓪᓗᓂ 

ᓱᓕ. ᓴᖅᑭᓐᓂᐊᕈᓂ ᑕᐃᒪ ᑖᒃᑯᐊ ᖃᓄᖅ ᐱᓕᕆᓂᐊᖅᑕᖏᓐᓂᑦ ᐋᖅᑭᔅᓱᐃᓕᕐᓂᐊᕐᒪᑕ ᐊᒻᒪᓗ ᖃᓄᖅ 

ᑎᑭᑎᑦᑎᒐᔭᕐᒪᑕᑭᐊᖅ.  

 

ᑖᓐᓇ ᑖᒃᑯᓄᖓ ᐱᓕᕆᔨᑦᑎᓐᓄᑦ ᐱᓕᕆᐊᕆᔭᐅᒻᒪᑦ ᓱᓕ ᒫᓐᓇ. ᒫᓐᓇ ᑭᐅᓪᓚᕆᒍᓐᓇᙱᑦᑐᖓ ᖃᖓ 

ᓴᖅᑭᒫᕐᒪᒃᑭᐊᖅ. ᑭᓯᐊᓂ ᑕᐃᒃᑯᐊ ᐱᓕᕆᔪᐊᓐᓄᐃᑦ. ᐊᑏᑐᖅ ᑲᔪᖏᖅᑐᐊᓐᓅᓯᒪᒻᒪᑕ ᐱᓕᕆᖃᑎᒌᑦᑎᐊᕐᓕᑦ. 

ᑕᒫᓂᓕ ᑕᐅᑐᑦᓱᒍ ᐱᓕᕆᑦᑎᐊᖁᔪᒥᓇᓪᓚᕆᐅᒻᒪᑕ ᑖᓐᓇ ᓴᖅᑭᒋᐊᖃᓪᓚᑦᑖᖃᑦᑕᕐᒪᑕ ᓄᓇᓕᓐᓂ. ᐊᒻᒪᓗ 

ᒪᓕᒐᓕᐅᖅᑏᑦ ᖁᔭᓐᓇᒦᒃ, ᓴᖅᑭᔮᖅᑎᒍᓐᓇᕋᕕᐅᒃ ᐅᕙᓐᓄᑦ ᐊᒻᒪᓗ ᑕᕝᕗᖓ ᐃᒡᓗᕐᔪᐊᕐᒧᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒥᓪᓕ ᐊᐱᕆᓂᐊᕐᒥᔪᖓ ᐊᐱᖅᑯᓯᐅᖅᑲᐅᔫᒐᓗᐊᖅ ᐃᓚᖓᓂᒃ. ᐅᓇ 

ᑕᐃᒪ ᐅᖃᖅᑲᐅᒻᒪᑦ ᑖᒃᑯᐊ ᑕᒪᒃᑯᐊ ᓄᓇᓕᓐᓂ ᕿᒫᕕᐅᔪᒪᔪᑦ ᕿᒫᕕᐅᖃᑦᑕᕈᒪᔪᑦ ᐱᑕᖃᕈᓐᓇᖅᑐᖅ 

ᑐᔅᓯᕋᐅᑎᑕᖃᕈᓐᓇᖅᑐᖅ ᕿᒫᕕᐅᖃᑦᑕᕈᒪᒍᑎᑦ. 

 

ᓄᓇᓖᑦ ᐃᓚᖏᑦ ᐃᓱᒪᖅᓱᖅᑐᐃᓐᓇᖅᑐᑎᑦ ᐃᓚᖏᑦ ᕿᒫᕕᐅᖃᑦᑕᕐᖓᑕ ᓇᓪᓕᒍᓱᑐᐃᓐᓇᖅᑐᑎᑦ ᐅᐱᓐᓇᕋᓂ 

ᑕᒪᒃᑯᓂᖓ ᕿᒫᔭᕆᐊᖃᖅᑐᓂᑦ ᐱᑦᑎᐊᖅᑕᐅᙱᑦᑐᓂᓪᓗ. ᑕᒪᒃᑯᐊ ᕿᒫᕕᐅᖃᑦᑕᕈᒪᔪᓐᓇᖅᑐᑦ ᐊᖏᕐᕋᒥᓂᒃ 

ᓇᒻᒥᓂᖃᐃ ᐃᓪᓗᖃᕆᐊᖃᖅᑲᑦ? ᐅᕝᕙᓗ ᐃᓪᓗᓕᕆᔨᒃᑯᓐᓂᑦ ᐃᓪᓗᖃᕋᓗᐊᖅᑲᑕ ᑕᒪᓐᓇ ᐋᖅᑭᑎᖅᑕᐅᓯᒪᕗᖃᐃ 

ᖃᓄᐃᑦᑐᒥᒃ ᐃᒡᓗᖃᕆᐊᖃᕐᒪᖔᖅ ᐊᖏᕐᕋᒥᓄᑦ ᕿᒫᕕᐅᖃᑦᑕᕈᒪᒐᔭᕈᓂ ᑭᓇᑐᐃᓐᓇᖅ ᐃᑲᔪᕈᒪᔪᖅ ᓄᓇᓕᐅᑉ 

ᐃᓗᐊᓂ? ᑖᔅᓱᒥᖓ ᓯᕗᓪᓕᕐᒥᒃ ᑐᑭᓯᖅᑳᕈᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᒃᑮᓐᓄᑦ ᑕᐅᑐᑦᑕᐅᒍᓐᓇᖅᑐᖅ. ᐃᒡᓗᖃᖅᑐᓄᑦ 

ᐅᕝᕙᓘᓐᓂᑦ ᐃᒡᓗᓕᕆᔨᒃᑯᓐᓄᑦ ᐃᒡᓗᖃᖅᑎᑕᐅᔪᓄᑦ. ᑖᒃᑯᐊ ᐊᔾᔨᒌᙱᐊᕐᔪᑦᑐᓂᒃ ᒪᓕᒐᖃᕆᐊᖃᕋᔭᖅᑕᖅᑯᑦ. 

ᑭᓯᐊᓂ ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᖃᑎᒋᔭᐅᑦᑎᐊᕐᓗᑎᑦ ᓇᓗᓇᐃᖅᓯᑦᑎᐊᕈᓐᓇᖅᑐᑦ.  

 

ᑖᒃᑯᐊ ᐃᓄᐃᑦ ᐃᑲᔪᕈᒪᔪᐃᑦ ᑎᓕᐅᖅᐸᒃᑲ. ᐊᑏ, ᐅᖃᓪᓚᒋᐊᖅᑐᕐᓕ. ᐊᒻᒪᓗ ᖁᔭᓐᓇᒦᑦᑎᐊᖅᐸᔅᓯ 

ᒪᓕᒐᓕᐅᖅᑎᐅᔪᓯ ᑖᔅᓱᒥᖓ ᓴᖅᑭᑦᑎᑦᑎᕙᓪᓕᐊᒐᔅᓯ ᐊᒻᒪᓗ ᐃᑲᔪᖅᑐᖅᑐᐊᓐᓅᖃᑦᑕᕋᔅᓯ ᑖᔅᓱᒧᖓ. ᑖᒃᑯᐊ 

ᐃᖅᑲᓇᐃᔭᖅᑎᑦᑎᓐᓄᑦ ᐊᒃᓱᐊᓗᒃ ᐱᕚᓪᓕᕈᑕᐅᖃᑦᑕᕐᒪᑕ. ᖁᔭᓐᓇᒦᑦᑎᐊᖅᐸᔅᓯ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᑭᐅᒻᒪᑦ. ᐃᒃᓯᕙᐅᑖᖅ, ᑕᒪᒃᑯᐊᖏᓛᒃ ᓄᓇᓕᓐᓂ 

ᐃᓚᖏᑦ ᐃᑲᔪᕈᒪᑦᑎᐊᖃᑦᑕᕋᓗᐊᕐᖓᑕ ᐊᒻᒪᓗ ᐃᓚᖏᑦ ᐃᒡᓗᖃᒡᒐᖅᑐᐊᓘᓪᓗᑕᓗ ᐃᓚᖏᓪᓗ ᐃᓄᒋᐊᖑᓪᓗᑎᒃ 

ᐊᖏᕐᕋᒥᓂᒃ  ᐃᒡᓗᒥ ᐊᑕᐅᓯᕐᒥᒃ ᐃᓚᖏᑦ, ᐃᓚᖏᓪᓗ ᖃᑦᑏᓐᓇᑯᓗᓐᓂᒃ ᐃᓄᖃᕋᓗᐊᖅᑐᑎᑦ ᐃᒡᓗᐃᑦ.  

 

ᑖᓐᓇᖃᐃ ᕿᒫᕕᐅᖃᑦᑕᕈᒪᓗᓂ ᑐᒃᓯᕋᐅᑎᖃᖅᑐᖅ ᕿᑐᕐᖓᖃᕐᓗᓂ ᐃᓚᖓᒍᑦ ᐊᑲᐅᒐᔭᖅᑐᓴᐅᙱᒻᒪᑦ. 

ᑕᒪᒃᑯᓂᖓᖃᐃ ᕿᑐᕐᖓᖃᐅᙱᑦᑐᓂᒃ ᑭᓯᐊᓂ ᑕᐅᑐᑉᐸᑦ ᐅᕝᕙᓘᓐᓃᑦ ᖃᓄᑐᐃᓐᓇᑦᑎᐊᖅ ᑖᓐᓇ 

ᐊᖏᕐᕋᖃᖅᑐᖅ ᕿᑐᕐᖓᖃᐅᕋᓗᐊᕈᓂ ᑐᒃᓯᕋᐅᑎᖃᕈᓐᓇᖅᑲ? ᐅᕝᕙᓗ ᐃᓄᑑᒍᓂ ᑭᓯᐊᓂ ᕿᑐᕐᖓᖃᐅᙱᒃᑯᓂ 

ᓱᕈᓯᖃᐅᙱᒃᑯᓂ ᑐᒃᓯᕋᐅᑎᖃᕈᓐᓇᖅᑲ ᑕᒪᒃᑯᓂᖓ ᕿᒫᕕᐅᖃᑦᑕᕈᒪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. ᒥᔅᑕ ᐊᕿᐊᕈᖅ ᑭᐅᒍᒪᕕᐅᒃ, ᐊᑭᑐᔫᑎᓂᒃ ᑲᑎᒪᒍᑎᖃᕋᓗᐊᕋᑦᑕ. 

ᐃᖅᑲᐃᑎᑐᐃᓐᓇᖅᑲᒋᑦ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᖁᔭᓐᓇᒦᓪᓗ ᑕᒪᒃᑯᓂᖓ ᐊᐱᖅᑯᓯᖅᑐᐊᓐᓅᖃᑦᑕᕋᔅᓯ. ᐄ, 

ᕿᑐᕐᖓᖃᕈᑎᒃ ᑕᒪᒃᑯᐊ ᐊᑐᖅᑕᐅᓂᐊᖅᑐᑦ ᓲᕐᓗ ᕿᒫᕕᐅᓂᐊᕈᑎᒃ, ᑖᒃᑯᐊ ᐸᓖᓯᒃᑯᑦ ᐱᓕᕆᑉᐸᑕ ᐅᕝᕙᓘᓐᓃᑦ 

ᐃᓄᓕᕆᔨᒃᑯᑦ ᐱᓕᕆᑉᐸᑕ, ᕿᒫᓂᐊᖅᑐᖅ ᑖᓐᓇ ᑕᐅᑐᑦᑕᐅᒻᒥᓗᓂ ᐅᓗᕆᐊᓇᖅ ᕿᑐᕐᖓᕆᔭᐅᔪᓂᑦ 

ᐅᓗᕆᐊᓇᖅᑐᒦᑎᑦᑎᔾᔮᙱᑉᐸᑦ ᑕᐃᑯᙵᖅᑕᐅᒐᔭᖅᓱᒃᑦ. ᑭᓯᐊᓂ ᑕᒪᒃᑯᐊ ᕿᒥᕐᕈᐊᖅᑕᐅᔪᐃᓐᓇᐅᖃᑦᑕᖅᑐᑦ 

ᖃᓄᖅᑑᖅᑕᐅᒐᓱᐃᓐᓇᖅᓱᑎᒃ.  

 

ᕿᑐᕐᖓᖃᕐᓗᑎᒃ ᓴᖅᑭᔮᖅᑎᑉᐸᒌᕐᒥᒍᕕᐅᒃ ᐊᖏᕐᕋᖃᕐᕕᖃᑲᐃᓐᓇᖁᔨᓐᓇᕐᓂᐊᕈᕕᑦ, ᑕᒪᒃᑯᐊ 

ᐋᖅᑭᔅᓱᖅᑕᐅᔪᓐᓇᑦᑎᐊᖃᑦᑕᕐᒪᑕ ᐃᓄᓕᕆᔨᒃᑯᓐᓄᑦ ᑕᒪᒃᑯᐊ ᖃᓄᖅ ᐊᑭᓕᖅᓱᖅᑕᐅᒐᔭᕐᓂᕈᔪᖏᓪᓗ ᑕᐃᒪᓐᓇ 

ᑕᕝᕘᓇ ᐃᓗᓕᖏᑦ ᐱᓕᕆᐊᕆᔭᐅᔪᓐᓇᑦᑎᐊᕐᒪᑕ. ᑖᓐᓇ ᑭᓇᑐᐃᓐᓇᑦᑎᐊᖅ ᖃᐅᔨᒋᐊᕈᒪᒍᓂ 

ᐃᖅᑲᓇᐃᔭᖅᑎᑦᑎᓐᓄᑦ ᐊᐱᖅᓱᒃᑲᓐᓂᑦᑎᐊᕈᓐᓇᖅᓱᑎᒃ ᓲᕐᓗ ᑖᓐᓇ ᐊᖏᔪᕐᔪᐊᒻᒪᕆᐊᓘᖕᒪᑦ 

ᕿᓂᐅᑎᔭᕆᐊᖃᖃᑦᑕᖅᑕᕗᑦ ᐃᑲᔪᖅᑕᐅᔪᒪᑦᑎᐊᖅᓱᑕᓗ ᑕᐃᒪᓐᓇᐃᑦᑎᓪᓗᒍ ᐱᒻᒪᕆᐅᓂᖓᓂᒃ 

ᖃᓄᖅᑑᖃᑎᒌᑦᑎᐊᖅᓯᒪᑉᐸᒌᕐᓗᓂ ᐋᖅᑮᑦᑎᐊᖅᓯᒪᓂᖅᓴᐅᒍᓐᓇᖃᑦᑕᖅᑐᖅ ᑕᕝᕘᓇ ᑕᐃᒪᓐᓇᐃᑦᑐᖅ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᐊᑎᖁᑎᖃᕈᓐᓃᕋᒪ. (ᑐᓵᔨᑎᒎᓕᖅᑐᖅ) ᐃᓚᒌᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ. 

ᑲᑎᓪᓗᒋᑦ ᐊᑭᑐᔫᑏᑦ, $1 ᒥᓕᐊᓐ ᑮᓇᐅᔭᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᑖᒃᑯᐊ ᐱᔭᕇᕋᑦᑕ ᑖᒃᑯᐊ ᐃᓄᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᒃᓴᖃᖅᐱᑦ ᑭᖑᓪᓕᖅᐹᒥᒃ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᖅᑲᓇᐃᔭᖅᑎᐊᓐᓄᑉᐳᑦ ᖁᔭᓐᓇᒦᖅᐸᒃᑲ ᑖᒃᑯᓂᖓ 

ᐸᕐᓇᐃᓯᒪᑦᑎᐊᕐᒪᑕ. ᐊᒻᒪᓗ ᐃᓕᔅᓯ ᑲᑎᒪᔨᐅᔪᓯ ᑖᔅᓱᒥᖓ ᐊᖏᕋᔅᓯ, ᖁᔭᓐᓇᒦᒃ. ᑲᔪᓯᑎᑦᑎᐊᕋᓱᓐᓂᐊᕋᑦᑎᒍᑦ. 

ᑖᓐᓇ ᒥᑭᔫᒐᓗᐊᖅ ᑭᓯᐊᓂ ᐊᖏᔪᐊᓗᓐᓂᒃ ᐱᓕᕆᒻᒪᑕ.  

 

ᑕᐃᒪᓐᓇᐃᑦᑎᓪᓗᒍ ᖃᓄᖅᑑᒃᑲᓐᓂᕆᐊᖃᕐᓂᖏᓐᓂᒃ, ᐊᒻᒪᓗ ᐃᓕᔅᓯ ᐅᖃᐅᓯᕆᕋᑖᖅᑕᖏᓐᓂᒃ ᑐᓵᑦᑎᐊᕐᒪᑕ, 

ᑐᓵᑦᑎᐊᕋᑦᑕ ᖃᓄᖅᑑᕆᐊᖃᒃᑲᓐᓂᓪᓚᑦᑖᕐᓂᑦᑎᓐᓂᒃ. ᑕᐃᒪᓐᓇᐃᑦᑎᓪᓗᒍ ᐱᓕᕆᕐᔪᐊᒃᑲᓐᓂᕈᒪᕗᒍᑦ. 

ᐃᓕᔅᓯᓐᓂᓪᓗ ᖁᔭᓐᓇᒦᑦᑎᐊᖅ ᐊᖏᕈᓐᓇᕋᑖᕋᔅᓯ ᑖᔅᓱᒥᖓ ᑮᓇᐅᔭᓂᒃ ᐊᑭᑐᔫᑎᓂᒃ ᐊᑐᕈᒪᑎᓪᓗᒋᑦ. ᒫᓐᓇ 

ᑕᐃᒪ ᑕᐃᒪᓐᓇᐃᓐᓂᐊᕐᓂᖓᓄᑦ ᖁᔭᓐᓇᒦᖅᐸᔅᓯ. ᐊᒻᒪᓗ ᐃᓄᖁᑎᕗᑦ ᖁᔭᓐᓇᒦᑦᑎᐊᖅᐸᕗᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) ᐃᖅᓱᖅᑏ, ᑖᒃᑯᐊ ᓴᓂᕐᕙᒃᑎᓚᐅᕐᒥᒃᑭᑦ. 

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2021-2022 - 

ᐃᓕᖅᑯᓯᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᒃ, ᕿᒥᕐᕈᐊᓚᐅᕐᒥᓚᕗᑦ ᐱᖃᑖ ᐃᓕᖅᑯᓯᓕᕆᔨᒃᑯᑦ. ᒥᓂᔅᑕ ᔪᐊᓇᓯ 

ᐅᖃᐅᓯᒃᓴᖏᑦ ᓯᕗᓪᓕᖅᐹᒥᒃ ᓇᓗᓇᐃᕆᒍᒪᕕᑦ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖁᕕᐊᑉᐳᖓ ᐱᕕᒃᓴᖃᖅᑎᑕᐅᒐᒪ 

ᐅᓂᒃᑲᐅᓯᕆᓂᐊᖅᑎᓪᓗᒋᑦ ᐃᓕᖅᑯᓯᓕᕆᔨᒃᑯᑦ 2021−ᒥ ᐊᑭᑐᔪᓄᑦ ᐊᑐᖅᑐᑦᓴᑦ. ᐃᑦᓯᕙᐅᑖᖅ, ᐃᓕᖅᑯᓯᓕᕆᔨᒃᑯᑦ 

ᐱᓕᕆᓲᖑᕗᑦ ᑖᒃᑯᐊ ᑲᒪᒋᔭᐅᑦᓯᐊᖁᓪᓗᒋᑦ ᓄᓇᕗᑦ ᒐᕙᒪᒃᑯᓐᓂ ᐸᐸᑦᓯᔨᒋᔭᐅᓪᓗᑎᒃ ᐱᕙᓪᓕᐊᑎᑦᑎᓯᔨᐅᓪᓗᑎᒃ 

ᐊᒻᒪᓗ ᓴᖅᑭᔮᖅᑎᑕᐅᒋᐊᓪᓚᖁᓪᓗᒍ ᓄᓇᕗᑦ ᐃᓕᖅᑯᓯᖓ, ᐱᐅᓯᑐᖃᖓᓐᓂᒃ, ᐊᒻᒪ ᐅᖃᐅᓯᓕᕆᓂᕐᒥᒃ 

ᓄᓇᕗᒻᒥᐅᓕᒫᓄᑦ. 

 

ᐃᑦᓯᕙᐅᑖᖅ, ᐊᑭᑐᔫᑎᓄᑦ ᐊᑐᖅᑐᑦᓴᑦ ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖓᓐᓂᒃ ᑮᓇᐅᔭᑦ ᐊᕐᕌᒎᓐᓂᒃ 2021-2022 

ᐃᒪᓐᓇᐅᕗᖅ, $500,000. ᐱᓕᕆᕝᕕᒃ ᐊᑦᓱᕈᖅᓱᑎᒃ ᐱᓕᕆᖃᖃᑦᑕᕐᒥᔪᑦ ᐱᓕᕆᐊᖑᔭᕆᐊᖃᕐᓂᖏᓐᓂᒃ ᐊᒻᒪ 

ᓴᖅᑭᔮᖅᑎᑕᐅᓗᑎᒃ ᐱᐅᓯᑐᖃᕆᔭᕗᑦ ᓄᓇᕗᒻᒥ. 

 

ᑲᑐᔾᔨᖃᑎᒌᓐᓂᒃᑯᑦ ᐱᓕᕆᖃᑎᒋᔭᑦᑎᓐᓂᒃ ᐱᓕᕆᕝᕕᒃ ᑕᑯᑦᓴᐅᑎᑦᑎᖃᑦᑕᖅᑐᖅ ᑲᑎᖅᓱᖅᓯᒪᔭᑦᑎᓐᓂ 

ᐱᐅᓯᑐᖃᐃᑦ ᐃᑦᑕᕐᓂᓴᓂᒃ ᓄᓇᕗᒻᒥ. ᐱᓕᕆᕝᕕᑦ ᐊᖏᖅᓯᒪᒻᒪᑕ ᐱᓕᕆᐊᖃᕐᓂᐊᕐᓗᑎᑦ ᑲᒪᒋᓗᒋᑦ ᓄᓇᕗᑦ 

ᑐᕌᒐᖏᓐᓂᒃ. ᓯᕕᑐᔪᒥᒃ ᑕᐅᑐᖅᑰᖅᑕᐅᔪᒥᒃ ᑐᖅᑯᖅᑕᐅᓯᒪᓗᑎᒃ ᐃᑦᑕᕐᓂᓴᐃᑦ ᑲᑎᑕᐅᓯᒪᔪᑦ ᐃᑲᔪᖅᑕᐅᖁᓪᓗᒍ 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᑎᑦᓯᓂᕐᒧᑦ ᐱᓕᕆᐊᖑᑎᑕᐅᔪᑦ ᐱᕙᓪᓕᐊᔾᔪᑕᐅᓂᐊᖅᑐᑦ ᐊᒻᒪ ᐊᑭᖏᑦ ᓈᒻᒪᓂᖅᓴᐅᖁᓪᓗᒋᑦ 

ᐱᐅᓯᑐᖃᕐᒥᒃ. 

 

ᓴᓇᐅᒐᐃᑦ ᐊᒻᒪ ᐳᓚᕋᖅᑐᓕᕆᔨᓂᑦ ᓄᓇᕗᒻᒦᑦᑐᓂᑦ, ᑕᐃᒪᐃᒻᒪᑦ ᐱᓕᕆᕝᕕᒃ ᑐᑦᓯᕋᖅᑐᖅ $500,000−ᓂᒃ 

ᐊᑭᑐᔫᑎᓄᑦ ᐊᑐᖅᑐᑦᓴᓂᒃ. ᐊᑐᖅᑎᑕᐅᓂᐊᖅᑐᓄᑦ ᒫᓐᓇᐅᔪᖅ ᐊᒻᒪᓗ ᓯᕗᓂᑦᑎᓐᓂᑦ ᐱᐅᓯᑐᖃᕐᒥᒃ ᐃᑦᑕᕐᓂᓴᐃᑦ 

ᒪᑭᒪᔾᔪᑎᑦᓴᖏᓐᓄᑦ ᓄᓇᕗᓕᒫᒥ ᑖᒃᑯᓄᖓ ᑖᒃᑯᓇᙵᑦ ᐃᑦᑕᕐᓂᓴᓕᕆᕖᑦ ᐃᑲᔫᑎᓄᑦ ᑮᓇᐅᔭᖃᖅᑎᑕᐅᔾᔪᑎᓂᒃ. 

 

ᑖᒃᑯᐊ ᑮᓇᐅᔭᖃᖅᑎᑦᓯᒍᑎᒋᖃᑦᑕᖅᑕᕗᑦ ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᑲᑐᔾᔨᖃᑎᒌᓄᑦ ᓄᓇᓕᓐᓃᑦᑐᓂᑦ 

ᐊᒻᒪᓗ ᕼᐊᒻᓚᒃᑯᑦ ᑲᑎᒪᔨᖏᓐᓄᑦ ᐱᕙᓪᓕᐊᑎᑦᓯᖁᓪᓗᒋᑦ ᐊᒻᒪ ᐅᕝᕙᓘᓐᓃᑦ ᓄᑖᙳᕆᐊᖅᑕᐅᑎᑦᓯᔾᔪᑎᓄᑦ 

ᐃᑦᑕᕐᓂᓴᓕᕆᕕᖏᓐᓂᑦ ᐅᕝᕙᓘᓐᓃᑦ ᑕᒪᒃᑯᓂᖓ ᐱᓕᕆᐊᖃᖃᑦᑕᖅᑐᓂᒃ ᓴᓇᓯᒪᔪᓄᑦ ᐊᒻᒪ ᐱᖁᑎᓄᑦ. 

 

ᐃᑦᓯᕙᐅᑖᖅ, ᓂᕆᐅᑉᐳᖓ ᐊᐱᖅᑯᑎᐅᖃᑦᑕᕐᓂᐊᖅᑐᑦ ᐅᖃᐅᓯᒃᓴᐅᓂᐊᖅᑐᓂᓪᓗ ᑖᒃᑯᐊ ᐊᑭᑐᔪᖅᑐᕈᑏᑦ 

ᐃᓕᖅᑯᓯᓕᕆᔨᒃᑯᓐᓄᑦ ᐱᓕᕆᐊᕆᓕᖅᑕᑎᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) ᒥᓂᔅᑕ ᔪᐊᓇᓯ, ᓇᓗᓇᐃᑲᐃᓐᓇᕈᓐᓇᕈᕕᒋᑦ 

ᐃᖅᑲᓇᐃᔭᖅᑎᑎᑦ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᖏᓕᕋ ᑐᕇᓴ ᕼᐃᐅᔅ, ᐊᒻᒪᓗ 

ᑕᓕᖅᐱᕋᓂᒃ ᐊᓪᓚᕝᕕᓕᕆᔨ ᐊᖏᔪᖅᑳᖓ ᕕᐊᓐᑎ ᕕᐊᓐᔅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐃᑦᓯᕙᐅᑕᓖᒃ. ᐅᓐᓄᒃᑯᑦ. ᐅᓐᓄᒃᑯᑦ ᒥᔅ ᕼᐃᐅᔅ ᐊᒻᒪ ᒥᔅ ᕕᐊᓐᔅ. ᑕᑯᑦᓯᐊᕋᑦᑕ 

ᐊᓕᐊᓇᐃᑦ.  

 

ᐃᑦᓯᕙᐅᑕᓖᒃ, ᒪᑐᐃᖅᓯᕙᓪᓕᐊᑎᓪᓗᖓ ᑖᒃᑯᐊ ᐃᓄᓕᕆᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᐊᖅᑎᓪᓗᒋᑦ 2021-2022 

ᐊᑭᑐᔫᑏᑦ ᒥᑦᓵᓄᑦ ᑖᒃᑯᓇᙵᑦ ᐱᖅᑯᓯᓕᕆᔨᒃᑯᓐᓂᒃ ᐃᑦᑕᕐᓂᓴᓕᕆᔨᐅᔪᐃᑦ ᐊᓪᓚᕝᕕᖓᓂᒃ, ᑲᑎᒪᔨᐊᓛᑦ 

ᓇᓗᓇᐃᕆᕗᐃᑦ ᑐᑦᓯᕋᐅᑕᐅᔪᐃᑦ 2021-2022 $500,000−ᓂᑦ ᐊᑭᑐᔫᑎᓄᑦ ᐱᒋᐊᖅᑕᐅᓯᒪᔪᓄᑦ 

ᐋᖅᑭᒋᐊᕆᐊᖃᕐᓂᖏᓐᓂᒃ ᐱᑐᖃᐃᑦ ᐸᐸᑕᐅᕙᑦᑐᑦ ᐱᖁᑎᓄᑦ ᐊᓪᓚᕕᓐᓄᑦ ᓄᓇᕗᒻᒥ. 

 

ᐃᑦᓯᕙᐅᑖᖅ ᐊᑭᑐᔫᑎᓄᑦ ᑐᒃᓯᕋᐅᑕᐅᔪᐃᑦ ᑐᓂᔭᐅᓲᖑᒻᒪᑕ ᑮᓇᐅᔭᓕᐅᖅᑎᐅᙱᑦᑐᓄᑦ ᑎᒥᖁᑎᒋᔭᖏᓐᓄᑦ, 

ᕼᐊᒻᓚᐅᔪᓄᓪᓗ ᐊᒻᒪᓗᑦᑕᐅᖅ ᓴᓇᔭᐅᔪᖃᕆᐊᖃᕌᖓᑦ ᐃᒡᓗᕐᔪᐊᖁᑎᒋᔭᐅᔪᓂᒃ. 22 ᓄᓇᓕᐅᔪᐃᑦ ᑮᓇᐅᔭᓂᒃ 

ᐊᖏᖅᑕᐅᓯᒪᓕᕐᖓᑕ 2016-ᒥᓂᑦ 2017 ᐊᕐᕌᒍᖓᓄᐃᓛᑦ. 

 

ᑲᑎᒪᔨᐊᓛᑦ ᓂᕆᐅᑦᑐᐃᑦ ᐃᓗᓕᒃᑲᓐᓂᖏᓐᓂᒃ ᓇᓗᓇᐃᖅᑕᐅᓯᒪᓂᖏᓐᓂᒃ ᐅᓪᓗᒥᒧᓄᑦ ᑕᒪᒃᑯᐊ 

ᐱᑐᖃᓕᕆᑎᓪᓗᒋᑦ ᓄᓇᕗᒻᒥ ᐊᒻᒪᓗ ᑮᓇᐅᔭᖃᖅᑎᑕᐅᓲᖑᓂᖏᓐᓂᒃ ᑕᕝᕘᓈᖓᔪᓂᒃ. 

 

ᒥᓂᔅᑕ ᓴᖅᑭᑎᓪᓗᒍ ᑲᑎᒪᔨᐊᓛᓄᑦ ᑖᒃᑯᐊ ᐱᒋᐊᖅᑕᐅᒋᐊᙵᖅᑎᓪᓗᒋᑦ ᑮᓇᐅᔭᖅᑖᕆᔭᐅᓯᒪᓂᐊᖅᑐᐃᑦ 

ᑕᕝᕙᙵᑦ 2021-2022-ᒧᑦ ᑎᑭᐅᑎᓗᒍ ᐊᑭᑐᔫᑏᑦ ᐱᓪᓗᒋᑦ, ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᑐᑭᓯᓚᐅᖅᑐᒍᑦ 

ᐃᓱᒪᖅᓴᖅᓯᐅᕈᑕᐅᓂᐊᕐᓂᖏᓐᓂᒃ ᓯᕗᓂᒃᓴᒥ ᐊᑭᑐᔫᑎᓄᑦ ᐸᕐᓇᐅᑕᐅᓂᐊᖅᑐᐃᑦ ᑖᓐᓇ ᓄᑖᒥᒃ ᐃᒡᓗᕐᔪᐊᒃᓴᒥᒃ 

ᓴᖅᑮᒍᒫᕐᓂᐊᕐᓂᖏᓐᓂᒃ. ᐊᒻᒪᓗ ᓂᕆᐅᑉᐳᐃᑦ ᑐᓴᖅᑎᑕᐅᓛᕐᓂᖏᓐᓂᒃ ᖃᓄᐃᓛᕐᓂᖏᓐᓂᒃ.  

 

ᑲᑎᒪᔨᐊᓛᑦ ᓇᓗᓇᐃᖅᓯᒪᒻᒥᔪᐃᑦ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᐃᑲᔪᖃᑦᑕᕋᓗᐊᖅᑐᑎᒃ 

ᐊᐅᓚᑕᐅᓂᖏᓐᓄᑦ ᓄᓇᕗᑦ ᐅᖃᓕᒫᒐᖃᕐᕕᐅᑉ ᐃᓗᐊᓂ, ᐃᓛᒃ ᐅᖃᓕᒫᒐᖃᕐᕖᑦ ᐱᓪᓗᒋᑦ. ᑭᓯᐊᓂ ᑕᒪᓐᓇ 

ᐱᖁᑎᒋᔭᖏᑦ ᑖᒃᑯᐊ ᒪᑐᒪᖃᑦᑕᕐᒥᑎᓪᓗᒋᓪᓗ ᓄᕙᓐᓇᕐᔪᐊᖅ-19 ᐊᑦᑐᐃᓂᖃᖅᓯᒪᓚᐅᕐᒪᑦ ᑕᒪᒃᑯᓄᖓᕈᔪᒃ 

ᐅᖃᓕᒫᒐᖃᕐᕕᐅᔪᓄᑦ. ᐊᑯᓂᐅᒐᓛᑦᑐᒥᓪᓗ ᒪᑐᒪᓚᐅᖅᑐᑎᓪᓗ.  

ᑕᐃᒫᒃ ᒪᓕᒐᓕᐅᖅᑏᑦ ᐃᓱᒪᒃᓴᖅᓯᐅᕈᑎᖃᕆᕗᐃᑦ ᖃᓄᖅ ᐋᖅᑭᒋᐊᖅᑕᐅᒃᑲᓐᓂᕈᓐᓇᕋᔭᕆᐊᖏᑦ ᖃᕆᓴᐅᔭᓄᑦ 

ᐃᑭᐊᖅᑭᕕᖏᑎᒍᑦ ᐸᐸᑕᐅᔪᐃᑦ ᐊᒻᒪᓗ ᐃᑦᓯᕙᐅᑖᖅ ᒪᑐᓯᕙᓪᓕᐊᓕᖅᐳᖓ ᐅᖃᐅᓯᒃᓴᒃᑲᓂᑦ 2021-2022 

ᐊᑭᑐᔫᑎᓄᑦ ᐱᖅᑯᓯᓕᕆᔨᒃᑯᑦ ᐊᒻᒪᓗ ᐃᑦᑕᕐᓂᓴᓕᕆᓂᕐᒧᑦ. ᓇᓗᓇᙱᑦᑐᖅ ᐅᖃᐅᓯᒃᓴᖃᖅᑐᖃᓚᖓᒻᒥᔪᖅ. 

ᓇᑯᕐᒦᒃ, ᐃᑦᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᓚᐃᑦᓯᑑᓐ. ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᓂᕐᒧᑦ 

ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᐆᒥᖓᓕ ᐅᖃᓪᓛᕐᔪᒍᒪᔪᖓ 

ᑕᐃᒪᙵᑦ ᑕᕝᕗᙵᕋᒪ ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᑦ ᑮᓇᐅᔭᖓ ᒥᑭᓛᖑᐃᓐᓇᐅᔭᖅᑐᖅ. $500,000. 

ᑕᐃᒪᙵᑦ ᐊᕐᕌᒍᐃᑦ ᑖᒃᑯᐊ ᐱᖓᓱᐃᑦ ᖄᖏᖅᑐᑦ. 

 

ᖃᓄᐃᒻᒪᓪᓕᑭᐊᖅ ᒪᓐᓇ ᐃᓕᖅᑯᓯᕗᑦ ᓄᓇᕘᓕᒫᒥ ᑕᑯᒋᐊᕈᑦᑎᒍᑦ ᐊᔾᔨᒌᙱᑦᑐᐃᓐᓇᑦᑎᐊᖑᖕᒪᑦ ᐃᓕᖅᑯᓯᕗᑦ. 

ᐊᖑᓇᓱᖕᓂᖅᑎᒍᑦ, ᒥᖅᓱᕐᓂᖅᑎᒍᑦ ᒪᑯᐊ ᐃᓕᖅᑯᓰᑦ ᐊᑐᖅᑕᐅᖏᓐᓇᓲᑦ ᐃᓄᖕᓂᒃ. ᐅᓪᓗᑕᒫᖅᓯᐅᑎᕗᓪᓗ 

ᑕᒪᒃᑯᐊ ᐊᖑᓇᓱᖕᓂᖅ, ᐃᓕᓐᓂᐊᖅᑎᑦᑎᓂᖅ ᒪᑯᐊ ᑮᓇᐅᔭᖅᑐᕈᑕᐅᔪᓐᓇᕋᓗᐊᕐᒥᖕᒪᑕ. ᒐᕙᒪᒃᑯᓪᓗ 

ᐅᖃᖅᐸᒃᖢᑎᒃ ᐃᓄᐃᑦ ᐱᖅᑯᓯᖓᑦ ᐊᓯᐅᔭᕆᐊᖃᙱᑦᑐᖅ. ᐃᓄᖕᓂᒃ ᑭᒡᒐᖅᑐᐃᒐᑦᑕ.  

 

ᑕᐃᒪᓕ ᐆᒥᖓ ᐅᖃᓪᓚᒍᒪᕗᖓ ᐃᒃᓯᕙᐅᑖᖅ, ᑖᓐᓇ ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᐅᔪᖅ 

ᐊᒃᓱᕈᒃᑲᓐᓂᕆᐊᖃᕋᓱᒋᓕᖅᑕᕋ ᑖᒃᑯᐊ ᓯᕗᓕᐅᖅᑎᓯ ᑲᑎᒪᓕᕌᖓᔅᓯ ᑮᓇᐅᔭᕐᒥᒃ ᐊᑭᑐᔫᑎᒃᓴᓂᒃ, ᒥᑭᑦᑑᑎᓄᓪᓗ 

ᑲᑎᒪᔾᔪᑎᖃᓕᕌᖓᔅᓯ, ᑕᑯᖃᑦᑕᕈᒪᒐᓗᐊᕐᒥᔪᖓ $5 ᒥᓕᐊᓐ ᑮᓇᐅᔭᑦ ᐃᓕᖅᑯᓯᓕᕆᔨᒃᑯᑦ ᐱᔪᐊᓐᓅᖕᒪᑕ, ᐅᐊᒃ! 

ᐊᓕᐊᓇᐃᑦ. ᑕᕝᕙ ᖁᕝᕙᖅᑎᑦᑎᓇᔭᖅᑰᖅᐳᒍᑦ ᐃᓄᖕᓂᒃ ᐱᖅᑯᓯᕗᑦ ᑕᐅᑐᒡᓗᒍ. 

 

ᐊᒻᒪ ᑮᓇᐅᔭᖅᑑᑎᒃᓴᒥᒃ ᐊᑐᕈᒪᒋᓪᓗᑎᑦ ᐃᒡᓗᕐᔪᐊᕐᒥ ᓴᖅᑭᑦᑎᓂᕐᒥᒃ. ᒪᑯᐊ ᐃᑦᑕᕐᓂᑕᐅᓂᕋᖅᑕᐅᓕᖅᑰᓕᕐᒪᑕ 

ᓴᖅᑭᔮᖅᑎᑦᑎᓂᕐᒥᒃ. 

 

ᑖᓐᓇᓕ ᑕᐃᒪᓐᓇ ᑮᓇᐅᔭᕐᒥᒃ ᑐᒃᓯᕋᕐᕕᐅᖃᑦᑕᕆᐊᖃᖅᑎᓪᓗᓯ ᕼᐊᒻᓚᒃᑯᓐᓂᑦ, ᐊᒻᒪ ᒪᑯᐊ 

ᑮᓇᐅᔭᓕᐅᖅᑎᐅᓇᓱᐊᙱᖦᖢᑎᒃ ᒪᑭᑕᖃᑦᑕᖅᑐᐃᑦ, ᑕᒪᓐᓇ ᐃᒡᓗᕐᔪᐊᓕᐅᕋᓱᖕᓂᖅ ᓄᓇᕘᓕᒫᖅ ᑕᑯᒍᑦᑎᒍᑦ 

ᐊᕙᓂᑲᓪᓛᓗᒃ ᑮᓇᐅᔭᕐᒥᒃ ᐊᑐᕋᔭᕋᑦᑕ. 

 

ᐊᒻᒪᓗ ᑕᐃᒪ ᐃᑲᔪᖅᓱᕈᒪᑐᐃᓐᓇᓕᖅᐸᒋᑦ ᒥᓂᔅᑕ ᑕᐃᒪᓐᓇ ᐃᒡᓗᒥᒃ ᓴᖅᑭᑦᑎᓇᔭᕐᓂᐊᕈᑦᑕ ᐅᖃᖃᑦᑕᖅᓯᒪᔪᒍᑦ 

ᐊᒥᓲᓪᓗᑕ ᑕᕝᕙᓂ ᐃᒡᓗᕐᔪᐊᕐᒥ ᐃᒡᓗᐃᑦ ᐊᒥᓱᐃᑦ ᐊᑐᙱᑦᑐᐃᑦ ᑕᐃᒪ ᓄᓇᑦᑎᓐᓂ, ᓄᓇᔅᓯᖕᓂᑦ. ᑕᒪᐅᓇ 

ᑕᐅᑐᒋᐊᒃᑲᓐᓂᖁᓇᔭᕋᓗᐊᓕᖅᖢᓯᓕ ᐃᓕᖅᑯᓯᓕᕆᔨᒃᑯᑦ ᑕᒪᒃᑯᐊ ᓴᖅᑭᔮᖅᑎᖃᑦᑕᕐᓂᐊᕈᑦᑎᒍᑦ ᐃᒻᒪᖄᖃᐃ 

ᒪᑯᐊ ᐃᒡᓗᐃᑦ ᐃᓄᖃᙱᑦᑐᐃᑦ ᐅᕝᕙᓗ ᓄᑕᐅᙱᑦᑐᐃᑦ ᐋᖅᑭᒋᐊᕐᓗᓯᐅᒃ. ᑕᐃᒪᙵᑦ ᑕᑯᒐᒪ 

ᓄᑖᙳᕆᐊᕈᑎᒃᓴᓂᒃ ᐋᖅᑭᒋᐊᕈᑎᒃᓴᓂᒃ ᑮᓇᐅᔭᖅᑕᖃᐃᓐᓈᕐᔪᖃᑦᑕᕐᒪᑦ. ᐅᓇ $500,000 ᐄ, 

ᐊᑐᖅᑕᐅᔪᓐᓇᑦᑎᐊᖅᑑᒐᓗᐊᖅ.  

 

ᑕᑯᙳᐊᓕᕈᑦᑎᒍᑦ ᐃᓕᖅᑯᓯᕗᑦ ᑕᒪᓐᓇᐃᓛᒃ ᖃᓄᒃᑲᓐᓂᖅ ᐅᖃᐅᓯᕆᔭᕆᐊᒃᓴᖅ ᐅᕙᖓ ᓴᖅᑭᑎᒃᑲᓐᓂᕆᐊᒃᓴᖅ 

ᖃᓄᖅᑑᖏᓐᓇᕋᓗᐊᖅᖢᖓ. ᐊᑭᕋᖅᑐᕐᓗᒍ ᐱᙱᑦᑐᖓ ᐃᓕᖅᑯᓯᕗᑦ. ᐊᑭᕋᖅᑐᕐᓗᓯ ᐱᙱᑦᑐᖓ ᑭᓯᐊᓂ ᒪᓐᓇ 

ᐃᖅᑲᐅᒪᔪᓐᓇᖅᑰᕐᒥᒐᑦᑎᒍᑦ ᒪᒃᑯᒃᑐᐃᒡᒎᖅ ᓯᕗᓂᒃᓴᕆᒐᑦᑎᒍᑦ. ᐅᓈᓕᐅᕐᓂᖅ, ᓂᒃᓯᓕᐅᕐᓂᖅ, ᑲᑭᕙᓕᐅᕐᓂᖅ 

ᒪᑯᐊ. ᓴᓇᔭᐅᓗᐊᖃᑦᑕᕈᓐᓂᖅᑎᓪᓗᒋᑦ ᒪᒃᑯᓐᓂᖅᓴᐅᔪᓄᑦ ᐃᓕᓐᓂᐊᕈᑎᒃᑕᖃᖅᑐᒃᓴᐅᔫᒐᓗᐊᖅ. ᑕᐃᒪᓕ 

ᐊᔭᐅᖅᑐᒃᑲᓐᓂᕈᓐᓇᖅᑰᓕᖅᐸᒋᑦ ᑕᕝᕙᓂ ᐃᓕᖅᑯᓯᓕᕆᔨᒃᑯᑦ ᑕᒪᓐᓇ ᐱᖅᑯᓯᕗᑦ ᑕᑯᒋᐊᕈᑦᑎᒍᑦ ᐊᒥᓱᑦ ᓱᓕ 

ᓴᖅᑭᔮᙱᑦᑐᖅ ᑕᖅᑲᑲ.  

 

ᑕᐃᒪᓕ ᑖᓐᓇ ᑮᓇᐅᔭᖅᑑᑎᒋᔪᒪᓇᔭᖅᑕᓯ ᐊᐱᖅᓱᖅᑕᐅᙱᓪᓗᓂ ᐄ. ᖄᖏᖅᑎᑐᐃᓐᓇᓚᐅᕐᓚᕗᑦ. ᑕᐃᒪᓕ 

ᑕᒪᓐᓇ ᐊᑭᑐᔫᑎᓃᓛᒃ ᑕᐃᒪᓐᓇ ᑕᑯᒋᐊᓕᕈᑦᑕ ᑮᓇᐅᔭᓂᒃ ᑮᓇᐅᔭᖅ ᖃᑯᒍᓪᓕᑭᐊᕐᖓᐃ ᑖᓐᓇ 

ᐃᓕᖅᑯᓯᓕᕆᔨᒃᑯᑦ ᖃᑯᒍᓪᓕᑭᐊᕐᖓᐃᑦ $5 ᒥᓕᐊᓐᒥᒃ ᑮᓇᐅᔭᓂᒃ ᐅᕝᕚᖅᑕᐅᔪᓐᓇᕐᓂᐊᖅᐸ ᒐᕙᒪᒃᑯᓐᓄᑦ? 

ᑖᔅᓱᒥᖓᑐᐃᓐᓇᕐᓕ ᐅᖃᓪᓚᒍᒪᓵᖅᐳᖓ. ᖁᔭᓐᓇᒦᒃ, ᐱᕕᖃᖅᑎᕋᑖᕋᕕᖓ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᓇᐃᓈᕆᐊᕐᓗᒋᑦ ᐅᑯᐊ ᐃᑲᔪᖅᑐᕐᓇᕋᓗᐊᖅᐳᑦ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᕐᒥᒃ 

ᐱᓂᓗᒃᑎ’ᔪᓯ. ᐅᑯᐊ ᐅᖃᓕᒫᒐᖃᕐᕖᑦ ᓄᓇᓕᖕᓂ ᐊᑑᑎᖃᑦᓯᐊᕋᓗᐊ’ᒪᑕ, ᐊᑑᑎᓕᓪᓚᕆᐅᒐᓗᐊ’ᒪᑕᐃᓛᒃ 

ᐊᕐᕕᐊᓂᓯᐅᖅᑐᖅ ᑕᐃᓐᓇ ᐅᖃᓕᒫᒐᖃᕐᕕᒋᔭᕗᑦ, ᐅᖃᓕᒫᒐᖃᕐᕕᒃ ᐱᑐᖃᐅᓗᐊᓕᕐᓂᖓᓄᑦ 

ᑕᑯᕋᓐᓃᓕᕙᓪᓕᐊᒻᒪᒋ’ᓇᕐᒪᑦ.  

 

ᓂᕆᐅᒃᑲᓗᐊᖅᐳᖓ ᐅᑭᐅᓂᑦ ᖄᖏᖅᑐᓂᑦ, ᐃᓛᒃ ᖃᐃᔪᓂᒃ. ᐃᒻᒪᖄ ᑮᓇᐅᔭᖃᖅᑕᖃᒃᑲᓐᓂᕋᔭᕐᓂᖓᓂᒃ 

ᐅᖃᓕᒫᒐᖃᕐᕕᖕᓄᑦ ᑐᕌᖓᔪᓂᒃ ᑕᒪᓐᓇ ᐅᖃᐅᓯᕆᑦᑕᓕᓵᙱᑕᕋ ᐊᒻᒪ ᐅᖃᐅᓯᕆᑦᑕᒃᑲᓐᓂᐅᔭᕐᓂᐊᖅᐸᕋ 

ᐅᑭᐅᓂᖃᐃ ᖃᐃᔪᓂᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᑐᐃᓐᓇᐃᑦ. ᑕᑯᙱᓐᓇᒪ. ᒪᒃᐱᒐᖅ F−3−ᒨᕈᔅᓯ. 

ᐱᖅᑯᓯᓕᕆᔨᒃᑯᑦ ᐊᖓᔪᖅᑲᐅᑎᒃᑯᕕᖓ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᑎᑎᖅᑲᖁᑎᖏᑦ ᐱᖅᑯᓯᓕᕆᓂᕐᒧᑦ ᐱᖁᑎᕐᔪᐊᓂᒃ ᒪᒃᐱᒐᖅ 2, 7 

ᐃᒡᓗᕐᔪᐊᑦ $500,000.  

 

ᒥᓂᔅᑕᖃᐃ ᑐᑭᓯᒋᐊᕈᑎᖃᖅᐸ ᓇᓕᐊᒃ ᐃᒡᓗᕐᔪᐊᑦ ᑮᓇᐅᔭᖅᑖᖅᑎᑕᐅᓐᓂᕐᒪᖔᑕ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᓗᓇᐃᕆᐊᒃᑲᓐᓂᕈᓐᓇᖅᐸᑦ 2020-2021−ᒥ 

ᐊᐱᕆᕚ? ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. 2019-2020 ᐊᓪᕌᕋᓂᑦ ᑮᓇᐅᔭᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ ᓇᓗᓇᐃᔭᕈᒃᑭᑦ ᐃᖃᓗᒃᑑᑦᓯᐊᕐᒥ ᕼᐊᒻᓚᒃᑯᑦ 

ᐊᒻᒪᓗ ᐱᖅᑯᓯᓕᕆᓂᒃᑯᑦ ᐃᓕᕼᐊᐅᑎᓂᑦ, ᕿᑎᕐᒥᐅᑦ ᐱᖅᑯᓯᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᐅᖅᓱᖅᑑᕐᒥ ᓇᑦᓯᓕᒃ 

ᐱᖅᑯᓯᓕᕆᓂᕐᒧᑦ ᑲᑐᔾᔨᖃᑎᒌᖏᑦ. ᓯᑕᒪᐅᓪᓗᑎᒃ ᑕᒫᓂ ᐃᖃᓗᖕᓂ. ᐋᒃᑲ. ᐃᒡᓗᓕᒑᕐᔪᒃ, ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᓯᑕᒪᑦ, ᐱᖓᓲᕙᓪᓚᐃᔪᓄᑯᐊ ᐃᖃᓗᓐᓂ. ᑖᒃᑯᐊ ᓄᓇᓖᑦ ᑮᓇᐅᔭᖃᖅᑎᑕᐅᓚᐅᖅᑐᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᐃᒻᓇ ᒥᓂᔅᑕᐅᑉ ᐅᖃᐅᓯᕆᔮ ᐃᒡᓗᓕᒑᕐᔪᖕᓂᑦ ᐃᖅᑲᐅᒪᑦᓯᐊᕐᓂᕈᒪ ᓄᑖᒥᒃ 

ᓇᑉᐸᐃᕙᓪᓕᐊᓂᐊᕐᓂᕋᓚᐅ’ᒪᑕ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓕᖅᑯᓯᓕᕆᓂᕐᒧᑦ ᖃᓄᑭᐊᖅ ᓄᓇᓕᖕᒧᑦ 

ᑐᕌᖓᔪᒥᒃ ᐊᑐᒐᐅᑦᑕᕋᔭᖅᑐᒥᒃ. ᖃᓄᑎᒋᑭᐊᖅ ᐃᓕᖅᑯᓯᓕᕆᔨᒃᑯᑦ ᐃᓚᒋᔭᐅᓯᒪᕙᑦ ᑕᒪᑐᒪᐅᑉ ᐱᓕᕆᐊᖑᔫᑉ 

ᐃᓗᐊᓂ? ᖃᓄᖅ ᐃᓚᒋᔭᐅᓯᒪᕙᑦ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ 

ᓴᓇᒐᓱᐊᖅᑕᖓᑦ, ᐃᓛᒃ ᓴᓇᕙᓪᓕᐊᓯᒪᔭᖓᑦ ᑕᐃᓐᓇ ᐃᓕᖅᑯᓯᓕᕆᓂᕐᒧᑦ ᐃᓪᓗᕐᔪᐊᖅ 2018-2019−ᒥ 

ᑮᓇᐅᔭᖃᖅᑎᑕᐅᓚᐅᕐᒥᔪᑦ ᑖᒃᑯᐊ $400,000−ᓂᒃ ᐊᒻᒪᓗ ᑖᓐᓇ ᐊᑭᑐᔪᖅᑐᕈᑎᑦᑎᓐᓂᒃ ᑮᓇᐅᔭᖃᖅᑎᑕᐅᒐᒥᒃ 

ᑭᓯᐊᓂᑦᑕᐅᖅ ᐊᐅᓚᔾᔪᑎᓄᑦᑕᐅᖅ ᑕᐃᑰᓇ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ $200,000−ᓂᒃ 

ᑮᓇᐅᔭᖃᖅᑎᑦᓯᒪᒻᒥᔭᕗᑦ 2019-2020 ᐊᕐᕌᒍᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, ᖃᐅᔨᒪᔪᖓ ᐊᑭᑐᔫᑎᓂᒃ ᐱᓕᕆᔪᒍᑦ. ᑭᓯᐊᓂ ᑐᑭᓯᑦᓯᐊᒃᑲᓐᓂᕈᐊᖅᖢᒍ ᑖᓐᓇ 

ᒥᓂᔅᑕᐅᑉ ᐅᖃᐅᓯᕆᐊᓂᕼᐋᒑ ᑐᓵᖦᖢᒍ ᑕᐃᒪ ᐃᓚᒋᔭᐅᓂᐊᕐᓂᕆᔭᓯ ᑕᐃᒪ ᓄᖅᑲᖅᐸ? ᐅᕝᕙᓘᓐᓃᑦ ᐅᑭᐅᓂᒃ 

ᖃᐃᔪᓂᒃ ᐅᑭᐅᑕᒫᑦ ᐃᓚᒋᔭᐅᙲᓐᓇᕐᓂᐊᖅᑰᖅᐸᑦ ᐃᓕᖅᑯᓯᓕᕆᔨᒃᑯᑦ? ᐊᖏᖃᑎᒌᔾᔪᒻᒥᒃ ᐊᑎᓕᐅᖅᓯᒪᕙᑦ 

ᑕᕝᕘᓇ ᑲᑐᔾᔨᖃᑎᒌᒃᑯᓪᓗ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᒧᑦ ᐊᑎᓕᐅᖅᓯᒪᙱᑦᑐᒍᑦ. ᑖᓐᓇ ᐃᒡᓗᓕᒑᕐᔪᒻᒧᑦ 

ᐊᐅᓚᔾᔪᑎᓅᖓᔪᒥᒃ ᐅᕝᕙᓘᓐᓃᑦ ᖃᓄᖅ ᐊᑐᖅᑕᐅᖃᑦᑕᕋᔭᕐᒪᖔᑦ. ᒫᓐᓇᒧᑦ ᐊᑎᓕᐅᖅᓯᒪᙱᑦᑐᒍᑦ ᑭᓯᐊᓂ 

ᑖᒃᑯᐊ ᐊᕐᕌᒍᑕᒫᑦ ᐊᐅᓚᔾᔪᑎᓄᑦ ᑮᓇᐅᔭᓂᒃ ᑐᑦᓯᕋᕐᕕᐅᖃᑦᑕᕈᒫᕐᓂᐊᖅᑰᖅᑐᒍᑦ ᑕᐃᑲᙵᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᐊᕐᓇᒃᑲᖅ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᓂᐲᑦ ᐊᓯᔾᔨᕈᐊᓪᓚ’ᒪᑦ.  

 

>>ᐃᒡᓚᖅᑐᑦ 

 

ᐅᖃᓕᒫᒐᖃᓪᕖᑦ ᓄᓇᓕᖕᓂᑦ ᖃᓄᖅ ᐱᑐᖃᐅᓗᐊᓕ’ᒪᖔᑖ, ᓴᓇᔭᐅᔭᕆᐊᖃ’ᒪᖔᑖᓘᓐᓃᑦ ᐊᑭᑐᔫᑎᑦ ᑕᐅᑐᖦᖢᒋᑦ 

ᑮᓇᐅᔭᑦ, ᖃᐅᔨᓴᖅᑕᖅᐸᑦ ᐃᓕᖅᑯᓯᓕᕆᔨᒃᑯᑦ ᓲᕐᓗ ᐅᓇ ᐊᓪᕌᒍ ᓴᓇᔭᐅᔭᕆᐊᖃᕈᒫᖅᑐᖅ, ᐅᓇ 

ᓯᕗᓪᓕᐅᑎᑕᐅᒋᐊᖃᕐᓂᐊᖅᑐᖅ, ᖃᐅᔨᓴᕈᑕᐅᔪᓂᒃ ᐋᖅᑭᒃᓱᐃᓯᒪᕙᑦ? ᐅᕝᕙᓘᓐᓃᑦ ᓄᓇᓖᑦ ᓇᖕᒥᓂᖅ 

ᑐᒃᓯᕋᖅᑕᕆᐊᖃᖅᐸᑦ ᓴᓇᔭᐅᕋᓗᒋᐊᖃᓕᕐᓂᖅᐸᑕ ᐅᖃᓕᒫᒐᖃᕐᕕᖏᑦ, ᐅᖃᓕᒫᒐᖃᕐᕖᑦ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᓐᓂ ᐅᖃᓕᒫᒐᖃᕐᕖᑦ 

ᓇᒻᒥᓂᕆᙱᓇᑦᑎᒍᑦ ᓲᕐᓗ ᒐᕙᒪᒃᑯᓐᓄᑦ ᐱᖁᑎᒋᔭᐅᙱᒻᒪᑕ ᖃᐅᔨᓴᖅᐸᙱᑦᑐᒍᑦ ᖃᖓ ᐋᖅᑭᒋᐊᕆᐊᖃᕐᒪᖔᑦ 

ᐅᕝᕙᓗ ᓴᓇᔭᐅᒋᐊᒃᑲᓐᓂᒋᐊᖃᕋᔭᕐᒪᖔᖅ ᒫᓐᓇᒥᒃ ᒫᓐᓇᒧᑦ. ᐃᑦᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑭᖑᓪᓕᖅᐹᒥᒃ ᐊᐱᖅᑯᑎᒋᓕᖅᑕᕋ, ᐊᑭᑐᔫᑎᓂᒃ ᐱᔭᕆᐊᖃᕈᑎᒃ 

ᓄᓇᓕᖕᓂ ᐅᖃᓕᒫᒐᖃᕐᕕᐅᔪᓄᑦ, ᓇᑭᓪᓕ ᑕᐃᒪ ᐊᑐᓂ ᓄᓇᓕᐅᔪᑦ ᑐᒃᓯᕋᐅᑎᓕᐅᓕᕋᔭᖅᐸᑦ. 

ᐃᓕᓐᓂᐊᕐᓂᓕᕆᔨᒃᑯᓐᓄᑦ? ᐅᕝᕙᓘᓐᓃᑦ ᑮᓇᐅᔭᖅᑕᖃᖅᐸ ᑕᒪᒃᑯᓄᖓ ᐱᖅᑯᓯᓕᕆᔨᒃᑯᓐᓂᒃ ᐊᒻᒪᓗ 

ᐃᓕᖅᑯᓯᓕᕆᔨᒃᑯᓐᓂᒃ? ᐅᕝᕙᓘᓐᓃᑦ ᓇᒧᑦ ᐱᓇᓱᐊᕈᓐᓇᕋᔭᖅᐸᑦ ᐊᑭᑐᔫᑎᓄᑦ ᐃᑲᔪᖅᑐᖅᑕᐅᖁᓪᓗᒋᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᓴᓂᕐᕙᐃᓯᒪᙱᑦᑐᒍᑦ 

ᑮᓇᐅᔭᖃᕐᕕᐅᒐᔭᖅᑐᓂᒃ ᐅᖃᓕᒫᒐᖃᕐᕖᑦ ᐊᑭᑐᔫᑎᖏᓐᓄᑦ. ᑭᓯᐊᓂᓕ $500,000−ᖃᕋᓗᐊᖅᐳᒍᑦ 

ᐃᓕᖅᑯᓯᓕᕆᓂᕐᒨᖓᔪᓄᑦ ᐱᓕᕆᐊᕐᓂᒃ ᐊᒻᒪᓗ ᐄ, ᖃᐅᔨᒪᓗᐊᙱᑦᑐᖓ ᐅᐊᑦᑎᐊᕈ ᐱᓇᓱᐊᖅᓯᒪᔪᒥᓃᑦ 

ᐱᖃᓯᐅᔾᔨᓯᒪᓂᕐᒪᖔᑕ ᐅᖃᓕᒫᒐᖃᕐᕕᐅᔪᓄᑦ ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. ᐃᕝᕕᐅᓕᖅᑐᖅ. 

 

ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑐᙵᓱᒋᑦᓯ ᒥᓂᔅᑕ ᐱᓕᕆᔨᑎᓪᓗ.  

 

ᖃᒪᓂ’ᑐᐊᕐᒥ ᐃᑦᓴᕐᓂᑕᖃᙱᑕᖃᐅᕐᕕᒃᑕᖃᐅᒐᓗᐊᕐᒪᑦ ᑭᓯᐊᓂ ᑕᐃᙱᑕᐃᓐᓇᖅᑰᕋᖕᓂ ᖃᒪᓂ’ᑐᐊᖅ ᐅᕝᕙᓘᕝᕙ 

ᕼᐊᒻᓚᑦ ᒧᒥᕐᕕᓂᒃ ᒧᒥᕐᕕᕕᓂᑐᖃᖓᓃ’ᒪᑦ ᑕᐃᓐᓇ ᐃᑦᓴᕐᓂᑕᖃᓪᕕᒃ ᖃᒪᓂ’ᑐᐊᕐᒦᑦᑐᖅ. ᑐᑭᓯᐅᒪᔪᒪᕗᖓ 

ᓯᕗᓪᓕᖅᐹᒥᒃ ᐊᐱᖅᑯᑎᒃᓴᑦ. ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐊᔾᔨᒌᙱᑦᑑᒐᓗᐊᑦ ᐃᑦᑕᕐᓂᓴᖃᕐᕕᐅᔪᑦ 

ᓄᓇᕗᒻᒥ. ᑕᒪᐃᓐᓂᓕᒫᖅ ᑮᓇᐅᔭᖃᖅᑎᒍᓐᓇᖃᑦᑕᙱᓐᓇᑦᑎᒍᑦ ᑐᑦᓯᕋᐅᑏᑦ ᐊᕐᕌᒍᑕᒫᑦ ᐱᖃᑦᑕᖅᑕᑎᓐᓂᒃ. 

ᑖᒃᑯᐊ ᐊᕐᕌᓂ ᑮᓇᐅᔭᑎᒍᑦ ᑐᓂᔭᐅᓚᐅᖅᑐᑦ, ᑭᓯᐊᓂ ᐅᑕᖅᑭᑲᐃᓐᓇᕈᓐᓇᕈᔅᓯ. 

 

ᒪᒥᐊᓇᖅ, 2020-2021−ᒥ ᑕᕝᕙᓂ ᕼᐊᒻᒪᒃᑯᑦ ᖃᒪᓂ’ᑐᐊᕐᒥ ᑐᓂᔭᐅᓯᒪᒐᓗᐊᖅᖢᑎᒃ, ᑕᐃᓐᓇ 

ᐱᖅᑯᓯᓕᕆᕝᕕᐅᔪᖅ ᓴᓇᔭᐅᒋᐊᖅᑕᐅᓂᖓᓄᑦ ᐱᓕᕆᐊᖑᓂᕋᖅᑕᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᖅᑮᑦ? 

 

ᓯᒪᐃᓚᒃ: ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᖅᑯᓯᓕᕆᔨᒃᑯᑦ ᑲᑎᓕᒫᕐᓗᒋᑦ ᐊᑭᑐᔪᖅᑐᕈᑎᒃᓴᑦ $500,000 ᐊᖏᖅᑕᐅᕙᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐃᓱᓕᑦᑎᒐᑦᑎᒍᑦ ᐃᓕᖅᑯᓯᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑏᑦ. ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑲᑎᒪᔩᑦ ᑖᒃᑯᐊ ᐊᐱᖅᑯᑎᓯ 

ᓇᓗᓇᐃᔭᕆᐊᒃᑲᓐᓂᕈᓐᓇᑲᐃᓐᓇᕐᒥᒐᒃᑭᑦ. ᐊᒻᒪᓗ ᑖᒃᑯᐊ ᖁᔭᓐᓇᒦᑦᓯᐊᕆᕚᒃᑲᒃ ᐃᖅᑲᓇᐃᔭᖅᑏᒃ ᐅᕙᓃᖃᑕᐅᔫᒃ. 

ᐊᒻᒪᓗ ᐃᓛᖃᐃ ᓂᓪᓕᐊᕐᔪᑲᐃᓐᓇᕐᓗᖓ ᐃᓕᖅᑯᓯᓕᕆᓂᕐᒥᒃ ᐊᒻᒪᓗ ᐊᑭᑐᔫᑎᓂᒃ 

ᓂᓪᓕᐅᒍᑕᐅᑲᐃᓐᓇᕋᓗᐊᖅᑎᓪᓗᒍ ᓲᕐᓗ ᓄᓇᓖᑦ ᑕᒪᐃᓐᓂᓕᒫᖅ ᐱᑕᖃᙱᒃᑲᓗᐊᖅᑎᓪᓗᒋᑦ ᐃᓪᓗᕐᔪᐊᖁᑎᒥᒃ 

ᑭᓯᐊᓂ ᑖᓐᓇ ᖃᓄᖅᑑᕋᓱᐊᕐᒥᒐᓗᐊᕋᑦᑕ ᑮᓇᐅᔭᐃᑦ ᐊᒥᒐᖅᑎᓪᓗᒋᑦ ᑭᓯᐊᓂ ᐱᒍᓐᓇᖅᑕᑎᓐᓂᑦ 

ᐱᒐᓱᐊᖃᑦᑕᕋᑦᑕ.  

 

ᐊᒻᒪᓗ ᖁᔭᓕᕙᕗᑦ ᑖᒃᑯᐊ ᐃᓚᖏᑦ ᓄᓇᓖᑦ ᐱᑕᖃᖅᑎᓪᓗᒋᑦ ᐊᒻᒪᓗ ᒥᔅᑕ ᖃᐃᕐᓂᖅ ᐆᑦᑑᑎᒋᙳᐊᖅᑲᐅᒻᒪᒋᑦ 

ᓲᕐᓗ ᑕᑯᔭᒐᖃᕐᕖᑦ ᐅᕝᕙᓘᓐᓃᑦ ᓴᓇᙳᐊᒐᕐᓂᕐᒧᑦ ᐅᕝᕙᓗ ᑖᒃᑯᐊ ᓂᒃᓰᑦ ᑲᑭᕙᐃᑦ ᑕᐃᒪᐃᑦᑐᓂᑦ 

ᐱᑕᖃᐅᖃᑦᑕᕋᓗᐊᕐᒪᑕ ᐊᒻᒪᓗ ᐃᖅᑲᐃᑎᒃᑲᓐᓂᕐᓗᒍ ᓲᕐᓗ ᑕᐃᓐᓇ ᐱᖅᑯᓯᓕᕆᕕᒃ ᑲᖏᖅᑐᒑᐱᒻᒥ 

ᐊᑑᑎᑦᓯᐊᕙᐅᒍᓐᓇᕐᒪᑦ ᓄᓇᕗᒻᒥᐅᓕᒫᒧᑦ ᑕᕝᕗᖓ ᐃᓱᓕᓪᓗᒍ ᖁᔭᓐᓇᒦᓕᖅᐸᒋᑦ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) ᐃᖅᓱᖅᑏ, ᐅᓇ ᐊᓂᑎᑲᐃᓐᓇᒃᑭᒃ ᖁᓪᓕᒃᑯᑦ ᑕᐃᒃᑯᐊ 

ᑲᒪᒋᓂᐊᓕᕋᑦᑎᒃᑯᑦ. 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2021-2022 - ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): ᐃᑯᒪᓕᖅᐳᒍᑦ. ᒥᓂᔅᑕ ᐃᖃᓪᓗᐊᖅ ᑕᒫᓃᖃᑎᖃᕈᒪᓂᐊᖅᑮᑦ? 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑕ ᑖᒃᑯᐊ ᓵᔅᓯᓐᓃᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑕᐅᓯᒪᓂᐊᕐᒪᑕ ᑭᒃᑰᒻᒪᖔᑦ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᒪᑐᐃᖅᓯᔾᔪᑏᑦ 

ᐱᒋᐊᕐᓗᒋᑦ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᑕᐃᒃᑯᐊ ᑕᑯᓐᓇᖅᑐᑦ.  

 

ᐃᒃᓯᕙᐅᑖᖅ, ᑕᓕᖅᐱᓐᓂ ᔭᐃᒥ ᕕᓕᐅᕆᑎ, ᐊᖓᔪᖅᑳᖑᑲᐃᓐᓇᖅᑐᖅ ᖁᓪᓕᒃᑯᓐᓄᑦ. ᐊᒻᒪᓗ ᓴᐅᒥᓐᓂ ᕕᒃ 

ᕼᐊᓐᑦ, ᐊᖓᔪᖅᑳᑉ ᑐᖏᓕᕆᑲᐃᓐᓇᖅᑕᖓ ᖁᓪᓕᒃᑯᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑖᖅ, ᐊᑑᑎᖃᑦᑎᐊᕐᓂᖅ ᓄᓇᑦᑎᓐᓂ ᑕᒪᒃᑯᐊ ᐱᕙᓪᓕᐊᓕᖅᑐᑦ ᑕᕝᕙᓂ ᑲᑎᒪᑎᓪᓗᑕ. 

ᑐᓴᖅᑎᑦᑎᔪᓐᓇᖅᑐᖓ ᖁᓪᓕᒃᑯᑦ ᓄᑖᙳᕆᐊᖅᑎᑕᐅᕙᓪᓕᐊᖕᒪᑦ ᐊᖅᑯᑎᐅᑉ ᓴᓂᐊᓂ ᖃᐅᒻᒪᖅᑯᑎᓂᒃ 

ᐆᒻᒪᖅᑯᑎᑐᙱᓐᓂᖅᓴᐅᔪᓂᒃ. ᑕᒪᑐᒪᓂ ᐊᓯᔾᔨᖅᓯᕙᓪᓕᐊᔪᒍᑦ ᐊᐅᓱᐃᑦᑐᕐᒥ 500 ᖃᐅᒻᒪᖅᑯᑏᑦ 

ᐃᓕᔭᐅᓂᐊᖅᑐᖅ ᖃᐅᓱᐃᑦᑐᕐᒥ, ᒥᑦᑎᒪᑕᓕᖕᒥ, ᐃᒡᓗᓕᒃ, ᑕᓗᕐᔪᐊᖅ ᐊᒻᒪᓗ ᑰᒑᕐᔪᖕᒥ ᑕᒪᑐᒪᓂ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᓚᐅᙱᓐᓂᖓᓂᒃ. 

 

ᐊᒻᒪᓗ ᐊᑐᙱᓐᓂᖅᓴᐅᓂᐊᕐᒥᔪᒍᑦ ᑕᒪᒃᑯᓂᖓ ᐃᓛᒃ ᐆᒻᒪᖅᑯᑎᑐᖅᑐᓂᒃ. ᐊᒻᒪᓗ ᑕᒪᒃᑯᐊ ᖃᐅᒻᒪᖅᑯᑏᑦ 

ᑮᓇᐅᔭᖅᑐᙱᓐᓂᖅᓴᐅᔾᔪᑎᒋᔭᐅᓂᐊᖅᑐᑦ ᕼᐊᒻᓚᒃᑯᓐᓂᑦ ᐊᒻᒪᓗ ᓄᓇᕗᒻᒥᐅᓄᑦ ᐊᑦᑕᓇᙱᓐᓂᖅᓴᐅᓂᐊᖅᖢᑎᒃ. 

ᐃᖃᓗᐃᑦ, ᖁᕐᓗᖅᑐᖅ, ᑲᖏᖅᖠᓂᖅ, ᐃᖃᓗᒃᑑᑦᓯᐊᖅ, ᑲᖏᖅᑐᒑᐱᓪᓗ ᓄᑖᙳᕆᐊᖅᑎᑕᐅᓯᒪᓕᖅᑐᑦ 

ᐃᑲᔪᖅᑕᐅᓪᓗᑕ ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᖏᖕᓂᑦ ᐊᑐᕋᑦᑕ. ᐊᒻᒪᓗ ᐃᓚᖏᑦ ᓄᓇᓖᑦ ᑮᓇᐅᔭᓂᒃ 

ᐊᑐᙱᓐᓂᖅᓴᐅᓕᖅᑐᑦ ᐊᐅᓚᔾᔪᑎᓄᑦ ᐊᐅᓚᔾᔪᑎᓄᓪᓗ.  

 

ᐊᒻᒪ, ᑖᒃᑯᐊ ᖃᐅᒻᒪᖅᑯᑏᑦ 14-ᓂᑦ ᓄᓇᓕᖕᓂ ᐃᓕᐅᖅᑲᖅᑕᐅᕙᓪᓕᐊᓂᐊᖅᑐᑦ ᑎᓴᒪᑦ ᐊᕐᕌᒍᑦ ᐅᓪᓗᑦ, ᐃᓛᒃ 

ᐊᕐᕌᒍᑦ ᐊᑐᖅᑎᓪᓗᒋᑦ. ᐊᒻᒪᓗ ᑕᐃᒪᐃᓕᐅᕈᓐᓇᖅᓯᒪᔪᒍᑦ $2 ᒥᓕᐊᓐᓂᒃ ᑮᓇᐅᔭᓂᒃ ᐃᓕᓯᓯᒪᖕᒪᑕ ᒐᕙᒪᒃᑯᑦ 

ᐃᓯᐊᕿᕐᓘᑦ ᑖᒃᓰᔭᐅᑎᓂᒃ. ᑖᒃᑯᐊ ᐊᑐᙱᓐᓂᖅᓴᐅᑎᓪᓗᒋᑦ ᖁᓪᓕᒃᑯᑦ ᐊᑐᓕᖅᑎᑦᑎᓯᒪᔪᑦ ᑕᒪᒃᑯᓂᖓ 

ᐊᒃᑐᐃᓂᖃᕐᓂᐊᕐᓗᑎᒃ ᑮᓇᐅᔭᖅᑐᙱᓐᓂᖅᓴᐅᓗᑎᓪᓗ ᓄᓇᓖᑦ. 

 

ᖁᓪᓕᒃᑯᑦ ᐊᑐᙱᓐᓂᖅᓴᐅᔪᓂᒃ ᑕᐃᒪᐃᑦᑐᓂᒃ ᑕᑯᕙᓪᓕᐊᔪᒪᔪᑦ ᓴᓗᒪᓂᖅᓴᓂᒃ ᐆᒻᒪᖅᑯᑎᓂᒃ ᐊᑐᕐᓂᐊᕋᑦᑕ. 

ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ. ᒫᓐᓇ ᐊᐱᖅᑯᑎᒃᓴᖃᕈᔅᓯ ᑭᐅᔪᓐᓇᖅᓯᓂᐊᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᓗᓇᐃᖅᓯᔪᒪᓪᓗᖓ ᐅᑯᐊ ᖃᐃᑕᐅᔪᑦ ᒪᑐᐃᖅᓯᔾᔪᑏᑦ ᐅᖃᖅᑕᕐᓂᒃ 

ᐊᔾᔨᒋᙱᒻᒪᒋᑦ. ᑖᒃᑯᐊᖑᙱᑦᑐᓂᒃ ᐅᖃᓕᒫᓵᕋᕕᑦ. ᖃᓄᐃᒻᒪᒃᑭᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᒃᑲᓐᓂᕈᒪᔪᖓ, 

ᐱᒋᐊᒃᑲᓐᓂᕈᓐᓇᖅᑐᖓ ᐊᒻᒪᓗ ᒪᒥᐊᖦᖢᖓ ᐃᓘᓐᓇᔅᓯᓐᓄᑦ. 

ᐃᒃᓯᕙᐅᑖᖅ, ᐅᓪᓗᒥ ᓵᔅᓯᖕᓃᑉᐳᖓ ᐃᑲᔪᖅᓱᐃᔪᒪᓪᓗᖓ ᖁᓪᓕᒃᑯᑦ ᑐᒃᓯᕌᖃᖅᑎᓪᓗᒋᑦ $500,000−ᓂᒃ 

ᓄᑖᙳᕆᐊᖅᑎᑕᐅᓂᐊᕐᒪᑕ ᐊᖅᑯᑏᑦ ᖃᐅᒻᒪᖅᑯᑎᖏᑦ ᐆᒻᒪᖅᑯᑎᑐᙱᓐᓂᖅᓴᐅᔪᓂᒃ ᐃᓕᐅᖅᑲᐃᕕᐅᓗᑎᒃ. 

ᑮᓇᐅᔭᓂᒃ ᑐᒡᓕᖏᖕᓂᒃ ᑐᒃᓯᕌᖃᖅᑐᒍᑦ ᑖᒃᑯᐊ ᐃᓚᒋᔭᐅᖃᑕᐅᖕᒪᑕ $2 ᒥᓕᐊᓐᓂᒃ ᑮᓇᐅᔭᓂᒃ 

ᐊᑭᑐᔪᖅᑐᕈᑎᒃᓴᓂᒃ ᑎᓴᒪᓄᑦ ᐊᕐᕌᒍᓄᑦ ᐊᑐᖅᑕᐅᓂᐊᖅᑐᓂᒃ.  

 

ᐱᒋᐊᕈᑎᒋᓚᐅᖅᖢᑎᒃᑯᑦ $500,000 2020-2021-ᒥ. ᐃᒃᓯᕙᐅᑖᖅ ᒐᕙᒪᒃᑯᑦ ᐅᖅᓱᐊᓗᒃᑐᖅᑐᓂᒃ 

ᐊᑐᙱᓐᓂᖅᓴᐅᔪᒪᔪᑦ ᐊᒻᒪᓗ ᐃᓯᐊᕿᕐᓗᐃᑦ ᑕᒪᒃᑯᐊ ᒥᑭᓐᓂᖅᓴᐅᓕᖁᓪᓗᒋᑦ. 

 

ᑕᒪᓐᓇ ᐱᔭᕐᓂᙱᑦᑐᑦ ᓄᓇᕗᒻᒥ ᑭᓯᐊᓂ ᖁᓪᓕᒃᑯᑦ ᖃᓄᖅᑑᒃᑲᓐᓂᕋᓱᓪᓚᕆᑦᑐᑦ ᐃᑲᔪᒃᑲᓐᓂᕋᓱᒃᑲᒥᒃ. ᑮᓇᐅᔭᑦ 

ᑐᒃᓯᕌᕗᑦ ᖁᓪᓕᒃᑯᑦ ᐊᖅᑯᑏᑦ ᖃᐅᒻᒪᖅᑯᑎᖏᓐᓂᒃ ᐊᓯᔾᔨᖅᓯᒪᔪᒪᔪᑦ ᐅᖅᓱᖅᑑᕐᒥ, ᓴᓪᓖᑦ, ᑎᑭᕋᕐᔪᐊᖅ, ᓴᓂᕋᔭᒃ, 

ᕿᑭᖅᑕᕐᔪᐊᖅ ᐊᒻᒪᓗ ᐃᒃᐱᐊᕐᔪᒃ 2021-2022-ᒥ.  

 

ᑕᒪᒃᑯᐊ ᖃᐅᒪᓂᖅᓴᐃᑦ ᐆᒻᒪᖅᑯᑎᙱᓐᓂᖅᓴᐅᔪᑦ ᐆᒻᒪᖅᑯᑎᑐᙱᓐᓂᖅᓴᐅᖕᒪᑕ ᐅᖅᓱᐊᓗᖕᓂᒃ 

ᐊᑐᙱᓐᓂᖅᓴᐅᓗᑕ ᖃᐅᒪᑎᑦᑎᖃᑦᑕᕈᓐᓇᕐᓂᐊᖅᑐᒍᑦ. ᖃᐅᒪᓂᖅᓴᐃᑦ ᐆᒻᒪᖅᑯᑎᑐᙱᓐᓂᖅᓴᐅᔪᑦ ᐊᒻᒪᓗ 

ᖃᐅᒪᓂᖅᓴᐅᓪᓗᑎᒃ ᒫᓐᓇ ᐊᑐᖅᑕᐅᔪᓂᒃ, ᐊᑦᑕᓇᙱᓐᓂᖅᓴᐅᔪᒦᓐᓂᐊᖅᖢᑎᒡᓗ ᓄᓇᓖᑦ.  

 

ᖄᒃᑲᓐᓂᐊᒍᑦ ᑕᒪᒃᑯᐊ ᐊᑐᓂ ᐊᑭᑐᔫᒐᓗᐊᖅᑎᓪᓗᒍ ᓇᑲᓲᔭᐃᑦ ᐊᑭᑭᓐᓂᖅᓴᐅᓂᐊᖅᑐᑦ ᑖᒃᑯᐊ 

ᒪᑭᒪᑎᑕᐅᓂᐊᖅᑎᓪᓗᒋᑦ. ᕼᐊᒻᓚᒃᑯᑦ ᖁᓪᓕᒃᑯᓐᓂᒃ ᐊᑭᓖᖃᑦᑕᖅᑐᑦ ᐆᒻᒪᖅᑯᑎᓂᒃ ᐊᐅᓚᑦᑎᓪᓗᑎᒃ ᑕᒪᒃᑯᓂᖓ 

ᖃᐅᒻᒪᖅᑯᑎᓂᒃ. ᑕᒪᒃᑯᓂᖓ ᐊᑐᖔᕈᑎᒃ ᓇᑲᓲᔭᕐᓂᒃ ᑮᓇᐅᔭᓂᒃ ᐊᑐᙱᓐᓂᖅᓴᐅᓂᐊᖅᑐᑦ. 

 

ᖁᓪᓕᒃᑯᑦ ᐊᖏᖅᓯᒪᕗᑦ ᓄᓇᕗᑦ ᒐᕙᒪᒃᑯᓐᓂᑦ ᐃᑲᔪᕈᒪᓪᓗᑎᒃ ᓴᓗᒪᓂᖅᓴᒥᒃ ᐱᕈᖅᓴᐃᓗᑎᒃ ᐊᒻᒪᓗ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᐃᓱᒪᒋᓗᒍ. ᖁᓪᓕᒃᑯᑦ ᑕᐃᒪᐃᓕᐅᕈᓐᓇᖅᐳᑦ ᓄᓇᕗᒻᒥᐅᑦ ᐆᒻᒪᖅᑯᑎᑐᙱᓐᓂᖅᓴᐅᔪᓂᒃ 

ᐊᑐᕐᓗᑎᒃ. ᐊᒻᒪᓗ ᐊᑐᒃᑲᓐᓂᕈᓐᓇᙱᑦᑐᑦ ᑕᒪᒃᑯᐊ ᐊᑐᙱᓐᓂᖅᓴᐅᓗᑎᒃ ᐊᕙᑎᒧᓪᓗ ᐊᑦᑕᕐᓇᙱᓐᓂᖅᓴᐅᓗᑎᒃ. 

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ ᐊᒻᒪᓗ ᐊᐱᖅᑯᑎᒃᓴᖃᕈᕕᑦ ᐊᒻᒪᓗ ᒪᒥᐊᖦᖢᖓ ᐊᔾᔨᒋᙱᑖᓗᖏᖕᓂᒃ 

ᒪᑐᐃᖅᓯᔾᔪᑎᓂᒃ ᐅᖃᓕᒫᖅᑲᐅᒐᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᖅᓯᔾᔪᑎᖃᖅᐸ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᑐᖓ ᒪᑐᐃᖅᓯᔪᓐᓇᕋᒪ ᑭᒡᒐᖅᑐᖅᖢᒋᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ ᐊᑐᖅᖢᒋᑦ ᕿᒥᕐᕈᓇᓚᐅᖅᑎᓪᓗᒋᑦ 2021-2022 

ᐊᑭᑐᔪᖅᑐᕈᑎᒃᓴᐃᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑯᐊᐳᕇᓴᙵᑦ. 

 

ᑖᒃᑯᐊ ᑲᑎᒪᔨᕋᓛᑦ ᖃᐅᔨᒪᔪᑦ ᖁᓪᓕᒃᑯᑦ ᑎᓴᒪᓄᑦ ᐊᕐᕌᒍᓄᑦ ᐊᖅᑯᑏᑦ ᖃᐅᒻᒪᖅᑯᑎᖏᓐᓂᒃ 

ᐊᓯᔾᔨᖅᓯᕙᓪᓕᐊᓂᖓ ᑮᓇᐅᔭᖃᖅᑎᑕᐅᔪᑦ ᑲᓇᑕᐅᑉ ᒐᕙᒪᒃᑯᖏᖕᓄᑦ. ᐃᑲᔪᖅᓱᖅᑕᕗᑦ ᑕᒪᓐᓇ ᐱᓕᕆᐊᖑᔪᖅ 

ᐊᒻᒪᓗ ᒥᓂᔅᑕ ᐊᔭᐅᖅᑐᖅᖢᑎᒃᑯᑦ ᐊᕐᕌᒍᑕᒫᑦ ᒪᓕᒐᓕᐅᕐᕕᖕᒧᑦ ᐅᓂᒃᑳᓕᐅᖃᑦᑕᕐᓗᓂ ᖃᓄᖅ ᑕᒪᓐᓇ 

ᐱᕙᓪᓕᐊᓂᖃᕐᓂᖃᕐᒪᖔᑦ.  

 

ᑲᑎᒪᔨᕋᓛᓪᓗ ᖃᐅᔨᒪᔪᑦ ᑕᒪᒃᑯᐊ ᐅᓄᖅᑐᑦ ᐱᓕᕆᐊᖑᔪᑦ ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᖏᑦ 

ᑮᓇᐅᔭᖃᖅᑎᑕᐅᖏᑦᑐᑦ ᒪᓕᒐᓕᕐᕕᖕᒧᑦ. ᐊᐱᖅᑯᑎᖃᓚᐅᖅᖢᑕᓗ ᐊᑕᐅᓯᐅᙱᑦᑐᑦ ᐊᖏᔫᑏᑦ ᐱᓕᕆᐊᖑᔪᑦ 

ᐃᓚᓕᐅᓪᓗᒍ ᓄᑖᖅ ᑐᑦᑕᕐᕕᖓ ᖃᒪᓂᑦᑐᐊᕐᒥ ᐊᒻᒪᓗ ᓄᑖᖅ ᐆᒻᒪᖅᑯᓯᐅᕐᕕᒃ ᐃᒃᐱᐊᕐᔪᒻᒥ ᖁᕐᓗᖅᑑᕐᒥᓗ.  

 

ᑕᕝᕙ ᒪᑐᐃᖅᓯᔾᔪᑎᒃᑲ 2021-2022 ᐊᑭᑐᔪᖅᑐᕈᑎᔅᓴᐃᑦ ᑐᒃᓯᕌᖏᑦ ᖁᓪᓕᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᐅᖃᐅᓯᕆᓂᐊᖅᑕᕗᑦ ᑕᐃᒃᑯᐊ ᑕᐃᒃᑯᐊᑦᑐᐊᑦ ᖃᐅᒻᒪᖅᑯᑏᑦ. 

ᑭᓱᑐᐃᓐᓇᕐᓄᑦ ᑐᕌᖓᔪᑦ ᐊᐱᖅᑯᑎᔅᓴᐃᑦ. ᐊᑏ ᑲᔪᓯᒋᐊᕐᓗᑕ. ᑮᓇᐅᔭᓕᕆᔨᒃᑯᑎᒎᕐᒪᑦ ᑲᑎᓕᒫᕐᓗᒋ 

ᐊᑭᑐᔪᖅᑐᕈᑎᔅᓴᐃᑦ $500,000 ᑕᒪᒃᑯᐊ ᖃᐅᒻᒪᖅᑯᑏᑦ ᐊᓯᔾᔨᖅᑕᐅᕙᓪᓕᐊᔪᓐᓇᕐᓂᐊᕐᒪᑕ. ᐊᐱᖅᑯᑏᑦ. ᒥᔅᑕ 

ᒪᐃᓐ.  



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᒪᑐᐃᖅᓯᔾᔪᑎᖏᑦ ᐅᖃᖅᑲᐅᒻᒪᑦ 

ᑮᓇᐅᔭᖅᑐᖏᓐᓂᖅᓴᐅᓂᐊᕐᒪᑕᒎᖅ ᕼᐊᒻᓚᒃᑯᑦ ᐊᑭᓕᖅᓱᐃᖃᑦᑕᕐᒪᑕ ᑖᒃᑯᓄᖓ ᖃᐅᒻᒪᖅᑯᑎᓄᑦ. ᖃᔅᓯᓂᒃ 

ᑮᓇᐅᔭᓂᒃ ᐊᑐᙱᓂᖅᓴᐅᓂᐊᖅᐸᑦ ᑕᐃᒃᑯᐊ ᖃᐅᒪᓂᖅᓴᐃᑦ ᓇᑲᓲᔭᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᐊᐱᖅᑯᑎᒋᖕᒪᒍ. 

ᐆᒃᑑᑎᒋᓗᒍ ᓄᓇᓕᒃ ᑕᐃᓐᓇ ᑮᓇᐅᔭᖅᑐᖏᓐᓂᖅᓴᐅᓂᐊᖅᑐᖅ ᖃᐅᒪᓂᖅᓴᓂᒃ ᓇᑲᓲᔭᓂᒃ ᐊᑐᕐᓗᑎᑦ. ᓴᓪᓕᕐᓂ 

99-ᓂᒃ ᓄᑕᐅᙱᑦᑐᓂᒃ ᐱᑕᖃᕐᒪᑦ, ᓄᑖᓂᒃ ᐃᓕᓯᕕᐅᒃᐸᑦ 100 watt−ᖑᓗᑎᒃ $61.66 ᐊᑐᕐᓂᐊᖅᑐᒍᑦ 200-

ᓄᑦ $75.86−ᓂᒃ ᐊᑭᓕᖅᓱᐃᖃᑦᑕᖅᑐᑦ. ᓄᑖᓂᒃ ᐊᑐᓕᖅᐸᑕ 60 watts $21.81-ᓂᒃ ᐊᑭᓕᖅᓱᐃᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑭᑭᓐᓂᖅᓴᐅᓂᐊᖅᑐᑦ ᕼᐊᒻᓚᒃᑯᓐᓄᑦ ᑕᒫᓂᖃᐃ 2/3 

ᐊᑭᑭᓐᓂᖅᓴᐅᓂᐊᖅᑐᑦ ᕼᐊᒻᓚᒃᑯᑦ ᐊᑭᓕᖅᓱᖅᑕᖏᑦ. ᐊᐱᖅᑯᑎᒃᓴᖃᒃᑲᓐᓂᙱᖦᖢᖓ. ᖁᔭᓐᓇᒦᕈᒪᔭᒃᑲ ᑖᒃᑯᐊ 

ᖁᓪᓕᒃᑯᑦ ᑕᒪᑐᒥᖓ ᐱᒋᐊᖅᑎᑦᑎᖕᒪᑕ ᐊᒻᒪᓗ ᖁᕕᐊᓱᒃᖢᖓ 2021-2022-ᒥ ᑎᑭᕋᕐᔪᐊᕐᒥᐅᑦ 

ᐊᓯᔾᔨᖅᑕᐅᓂᐊᖅᐸᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᖅᖢᖓ ᓯᕗᓪᓕᖅᐹᖅ ᑕᐃᒃᑯᐊ ᓄᑕᐅᙱᑦᑐᑦ 

ᐊᑐᖅᑕᕗᑦ ᑕᐃᒃᑯᐊ ᓄᑖᖑᓂᖅᓴᐃᑦ ᑕᑯᓪᓗᒋᑦ ᖃᓄᖅ ᐊᑯᓂᐅᑎᒋᔪᖅ ᐊᑐᖅᑕᐅᖃᑦᑕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓄᖔᖅᑐᓂᒃ ᐱᓯᒪᙱᑦᑐᖓ 

ᖃᐅᔨᒍᑦᑕ ᐅᖃᐅᑎᔪᓐᓇᖅᑕᕗᑦ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᐅᕙᓪᓚᐃᓚᐅᖅᓯᒪᔪᖅ ᖁᓕᓄᑦ ᐊᕐᕌᒍᓄᒡᒎᖅ 

ᐊᑐᖅᑕᐅᔪᓐᓇᖅᑐᑦ. ᐅᓐᓄᒃᑯᑦ ᐱᓱᑲᑕᒃᖢᖓ ᖃᐅᒪᓂᖅᓴᐃᑦ ᑕᐃᒃᑯᐊ ᖃᒥᓕᒑᑦᑎᐊᓕᕇᕐᒪᑕ. 

ᖃᐅᔨᓴᖅᑕᐅᖃᑦᑕᖅᐱᑖ ᖁᓕᓄᑦ ᐊᕐᕌᒍᓄᑦ ᐊᑐᖅᑕᐅᔪᓐᓇᕐᓂᐊᖅᑰᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ ᖃᐅᒪᓂᖅᓴᐃᑦ 

ᐃᓕᐅᖅᑲᖅᑕᐅᓯᒪᔪᑦ ᐃᖃᓗᖕᓂ ᐊᔾᔨᒌᙱᑕᖏᓐᓃᙶᕐᒪᑕ. ᐊᔾᔨᒌᙱᑕᖏᓐᓂᒃ ᖃᐅᒪᓂᖅᓴᓂᒃ ᕿᓂᖅᑐᒍᑦ 

ᖁᕐᓗᖅᑑᖅ, ᐃᖃᓗᐃᓪᓗ ᐃᖃᓗᒃᑑᑦᑎᐊᕐᓗ ᓯᕗᓪᓕᖅᐹᖑᓪᓗᓂ ᐃᓕᐅᖅᑲᐃᕕᐅᓚᐅᖅᓯᒪᒻᒪᑕ ᖃᐅᒪᓂᖅᓴᓂᒃ. 

ᖁᓪᓕᒃᑯᑦ ᒫᓐᓇ ᓱᓕ ᕿᓂᖅᑐᑦ ᐱᐅᓂᖅᓴᓂᒃ ᖃᒥᓴᕋᐃᙱᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᑕᐃᒪᓕᓵᕋᕕᑦ. ᑕᐃᒃᑯᐊ ᓇᑲᓲᔭᓕᒫᕌᓗᐃᑦ ᐃᖃᓗᓐᓂ 

ᐊᓯᔾᔨᖅᑕᐅᔪᐃᓐᓈᓗᔭᕆᐊᖃᕐᓂᐊᓕᕆᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

54 

 

ᐃᒃᓯᕙᐅᑕᖅ: ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐊᓐᑦ ᑭᐅᑦᑎᓂᐊᕋᒃᑯ ᐊᐱᖅᑯᒻᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐊᓐᑦ.  

 

ᕼᐊᓐᑦ (ᑐᓵᔨᑎᒍᑦ): ᐄ, ᐊᑲᐅᙱᓕᐅᕈᑎᖃᕋᑦᑕ ᐃᖃᓗᓐᓂ ᐊᒻᒪᓗ ᐊᓯᖏᓐᓂ ᓄᓇᓕᓐᓂ. ᑕᒫᓂ ᖃᑦᑎ 

%−ᑎᑯᓗᐃᑦ ᑕᑯᓐᓇᖅᑕᕗᑦ. ᐃᓚᓐᓇᕋᓗᐊᖏᑦ ᐊᑲᐅᙱᓕᐅᕈᑎᓖᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ, ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ.  

 

ᐊᑕᐅᓯᕐᒥᒃ ᐊᐱᖅᑯᑎᒃᓴᖃᖅᖢᖓ. ᐊᕐᕌᒍᓂᒃ ᐊᓂᒍᖅᓯᒪᔪᓂᒃ ᐃᒃᑯᐊ ᖃᒐᖅᑕᐅᖃᑦᑕᕐᒪᑕ ᐱᔮᖅᑯᒻᒧᑦ 

ᖃᒐᖅᑕᐅᓪᓗᑎᒃ. ᑕᐃᒃᑯᐊ ᓄᑖᑦ ᖃᐅᒪᓂᖅᓴᐃᑦ ᐃᓕᐅᖅᑲᖅᑕᐅᒃᐸᑕ ᖃᓄᖅ ᒥᓪᓗᖅᑕᐅᒐᓗᐊᖅᖢᑎᖃᐃ 

ᖃᒐᖃᑦᑕᔾᔮᙱᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᐄ, ᖁᓪᓕᒃᑯᑦ ᑕᒪᓐᓇ ᕿᒥᕐᕈᓇᓚᐅᖅᑕᖓᑦ ᐊᒻᒪᓗ ᖃᐅᒪᓂᖅᓴᐃᑦ ᐃᓕᐅᖅᑲᐅᓕᙱᓐᓂᑦᑎᓐᓂ 

ᖃᓄᖅᑑᕈᑎᒋᓚᐅᖅᑕᕗᑦ ᖃᒐᖅᑕᐅᖃᑦᑕᙱᓐᓂᖅᓴᐅᓂᐊᕐᒪᑕ. ᑕᐃᒃᑯᐊ ᓇᑲᓲᔭᐅᖦᖤᕐᒪᑦ ᖄᖓᒍᑦ 

ᐊᕙᓗᔭᐅᓯᒪᓂᐊᖅᑐᑦ ᒥᓗᖅᑕᐅᒐᓗᐊᕈᑎᒃ ᓇᑲᓲᔭᖅ ᐊᒃᑐᖅᑕᐅᓂᐊᙱᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᖃᓪᓗᐊᖅ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᔅᓯ ᒥᓂᔅᑕ ᐱᓕᕆᔨᑎᓪᓗ.  

 

ᑕᐃᒪ ᓇᑲᓲᔭᒥᓂᓕᕕᔾᔪᐊᕌᓗᓂᐊᖅᑐᔅᓴᐅᓕᕋᔅᓯ ᑕᐃᒃᑯᐊᓕ ᓱᔭᐅᓛᖅᑲᑦ ᐱᑐᖃᐃᑦ ᓄᑖᓂᒃ 

ᐋᖅᑭᑦᑎᕆᖔᕐᓂᐊᕈᔅᓯ ᓇᑲᓲᔭᕋᓛᓂᒃ? ᐱᑐᖃᐃᑦ ᓄᖑᑕᐅᖅᑳᓛᖅᑲᑦ ᐅᕝᕙᓘᓐᓃᑦ ᓂᐅᕕᐊᔅᓴᕆᔭᐅᓛᖅᑲᑦ, 

ᖃᓄᖅ ᐸᕐᓇᑉᐱᓯ ᐸᕐᓇᔅᓯᒪᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓇᑲᓲᔭᑐᖃᐃᑦ 

ᐊᐅᓪᓚᖅᑎᑕᐅᒐᔭᖅᑐᐃᑦ ᐃᒋᑕᐅᓛᕐᖓᑕ ᐃᒋᑦᑎᕕᒻᒧᑦ ᓄᓇᓕᓐᓂ ᐊᔅᓯᕕᑦᑎᓅᕆᐊᖃᓛᙱᒻᒪᑕ 

ᐊᐅᓪᓚᖅᑎᑕᐅᒐᔭᖅᑐᐃᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑲᐅᒐᕕᑦ ᓄᓇᓕᓐᓂ ᖃᑦᑎᓂᒃᑭᐊᖅ ᐅᖅᓱᖅᑑᖅ, 

ᓴᓪᓕᖅ, ᑎᑭᕋᕐᔪᐊᖅ, ᕿᑭᖅᑕᕐᔪᐊᖅ, ᓴᓂᕋᔭᒃ, ᐃᒃᐱᐊᕐᔪᒃ. ᖃᖓᓕ ᑕᐃᒪ ᓄᓇᓖᑦ ᐊᓯᒃᑲᓐᓂᖏᑦ 

ᓇᑲᓲᔭᓕᖅᓱᖅᑕᐅᒐᔭᕆᕙᑦ ᕼᐊᒻᓚᕗᑦ ᑮᓇᐅᔭᓂᒃ ᐊᑐᙱᓂᖅᓴᐅᓕᓛᕐᖓᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐃᖃᓪᓗᐊᖅ.  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᖏᕐᓗᑎᒃ ᓄᓇᓖᑦ 

ᐱᔭᕇᖅᓯᒪᖁᓛᖅᑕᕗᑦ. ᕿᓂᑲᐃᓐᓇᕐᓚᒍᐊᐃ ᐅᓪᓗᖓ. 2024-ᖑᓕᖅᑲᑦ ᓄᓇᓕᓕᒫᑦᑎᐊᑦ ᑕᐃᑲᓂ 

ᐱᔭᕇᖅᓯᒪᖁᓛᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅ ᐊᐱᖅᑯᑎᒋᖅᑲᐅᔭᕋ. ᑕᐃᒃᑯᐊᓕᑭᐊᖅ ᓇᑲᓲᔭᐃᑦ 

ᐊᑐᖅᑕᐅᔾᔮᒍᓐᓃᖅᑐᐃᑦ ᓄᓇᕗᒻᒥ ᓇᑲᓲᔮᒥᓃᑦ ᐊᒻᒪᓗ ᖃᐅᒪᖃᕐᕖᑦ ᐋᖅᑭᕝᕕᖏᑦᑕᐅᖅ. ᑕᐃᒃᑯᐊᓕ ᓱᔭᐅᓛᖅᑲᑦ 

ᑮᓇᐅᔭᐃᕈᑎᐅᓪᓗᐊᑲᓪᓚᑦᑐᐊᓘᓚᐅᖅᓯᒪᔪᔅᓴᐅᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕋᓗᐊᕐᒪᖔᕐᒪ, ᑕᐃᒃᑯᓂᖓ 

ᖃᐅᒻᒪᖅᑯᑎᖃᕐᕕᒥᓂᖏᓐᓂᒃ ᐊᐱᖅᑯᑎᖃᖅᑐᑏᑦ? ᐊᐅᓪᓚᖅᑎᑕᐅᒐᔭᖅᑐᐃᑦ ᓄᓇᓕᓐᓂ ᓯᓚᑖᓂ 

ᐊᐅᓪᓚᖅᑎᑕᐅᒐᔭᖅᑐᑦ ᓱᕋᐃᔭᖅᑕᐅᓛᕐᖓᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᐅᓂᐊᓕᕐᒥᔪᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ 

ᑮᓇᐅᔭᓪᓗᐊᑲᓪᓚᕈᓗᓐᓂᒃ ᐊᑐᕐᖓᑦ ᓇᑲᓲᔭᓂᒃ ᐊᓯᓃᓪᓗᓂ. ᑕᐃᒃᑯᐊ ᐊᑮᑦᑐᕈᓐᓇᕆᕚᑦ ᓱᕋᔅᓴᕋᐃᓐᓂᖅᑲᑖ 

ᑕᐃᒃᑯᐊ ᐱᐅᙱᑦᑐᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑮᑦᑐᕈᑎᔅᓴᖃᙱᑦᑐᖅ ᑕᐃᒃᑯᐊ 

ᓂᐅᕕᐊᕆᔭᐅᔾᔪᑎᒥᓂᖏᓐᓂᒃ ᐊᑮᑦᑐᕈᑎᔅᓴᖃᙱᑦᑐᑦ ᓱᕋᔅᓴᕋᐃᒃᑲᓗᐊᖅᑲᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᑕᐃᒫᖅᑮᑦ? ᐊᑎᖁᑎᖃᕈᓐᓃᕋᒪ. (ᑐᓵᔨᑎᒎᓕᖅᑐᖅ) ᑮᓇᐅᔭᓕᕆᔨᒃᑯᑦ ᐊᑖᓃᒻᒪᑕ ᑖᒃᑯᐊ. 

ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᐃᑦ ᑕᕝᕙᓂ $500,000 ᐅᖃᐅᓯᕗᑦ. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᐱᔭᕇᕋᑦᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᑐᓯᔾᔪᑎᓄᑦ ᐅᖃᐅᓯᔅᓴᖃᖅᑲ?  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᖁᔭᓐᓇᒦᕈᒪᔭᒃᑲ 

ᐃᖅᑲᓇᐃᔭᖃᑎᒃᑲ ᖁᓪᓕᖅ ᐆᒻᒪᖅᑯᓕᕆᔨᒃᑯᓐᓂ, ᐃᖅᑲᓇᐃᔭᖅᑎᓕᒫᑦᑎᐊᖏᑦ ᐊᔅᓱᕈᖅᑐᐊᓘᖃᑦᑕᕐᖓᑕ 

ᓄᕙᓐᓇᕐᔪᐊᖅᑕᓕᐊᓘᒐᓗᐊᖅᑎᓪᓗᒍ ᓄᓇᓖᑦ ᐆᒻᒪᖅᑯᑎᖃᐃᓐᓇᖁᓪᓗᒋᑦ. ᒪᓕᒐᓕᐅᖅᑏᓪᓗ ᐅᕙᓂ 

ᖁᔭᓐᓇᒦᕈᒪᔭᒃᑲ ᐊᒻᒪ ᑲᔪᖏᕐᒥᔪᖓ ᖃᐅᔨᓛᕐᓂᑎᓐᓂ ᓄᓇᓕᓕᒫᑦᑎᐊᑦ ᐆᒻᒪᖅᑯᑎᓄᑦ ᑮᓇᐅᔭᐃᔭᓗᐊᕈᓐᓃᕐᓗᑎᒃ 

ᐊᓯᖏᓐᓄᖔᖅ ᑮᓇᐅᔭᖏᑦ ᐊᑐᖃᑦᑕᕈᓐᓇᓛᕐᖓᑕ ᓄᓇᓕᖏᓐᓂ. ᐱᒋᐊᖃᓪᓚᕆᒻᒪᑕᐃᓛᒃ ᒪᑯᓂᖓ 

ᐃᓱᒪᓕᕆᓂᕐᒧᑦ, ᐱᓕᕆᓂᐅᕈᓘᔭᖅᑐᓂᒃ ᐃᒥᐊᓗᓐᓄᓪᓗ ᐊᔪᓕᕈᑎᖃᖅᓯᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖃᓪᓗᐊᖅ. ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᒪᐅᕐᒥᒃᑭ. ᒫᓐᓇ ᓄᖅᑲᖓᑲᐃᓐᓇᒐᓛᓚᐅᕐᓗᑕ ᐱᒋᐊᓕᖅᑭᕐᓂᐊᕐᒥᔪᒍᑦ.  

>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 17:48ᒥ ᐱᒋᐊᒃᑲᓐᓂᖅᑐᖅ 17:49ᒥ 

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2021-2022 - ᒪᓕᒐᓕᐅᕐᕕᒃ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏᑦᑎᐊᓕᓵᖅ.  

 

ᐊᐱᕆᔪᒪᓕᕐᒥᔭᕋ ᒪᓕᒐᓕᐅᕐᕕᑦᑎᓐᓂ ᐅᖃᖅᑎ ᒥᔅᑕ ᖁᐊᓴ. ᐃᖅᑲᓇᐃᔭᖅᑎᒥᒃ ᐃᓚᐅᖁᔨᖕᒪᖔᖅᐱᑦ 

ᐊᐱᖅᓱᖅᑕᐅᕕᖕᒧᑦ? ᒥᔅᑕ ᖁᐊᓴ. 

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᖃᑎᖃᕈᒪᕗᖓ ᑕᕝᕙᓂ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. ᑲᑎᒪᔩᑦ ᐊᖏᖅᑲᑦ ᐱᓕᕆᔨᖓ ᐃᓕᔅᓯ ᓵᖓᓅᕈᓐᓇᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑕᐅᓂᐊᕐᖓᑦ ᐅᖃᖅᑏ ᖁᐊᓴ ᐱᓕᕆᔨᑎᑦ ᑭᒃᑰᒻᒪᖔᑕ ᓇᓗᓇᐃᕈᓐᓇᖅᑭᒋᑦ 

ᒪᑐᐃᖅᓯᒍᑎᓂᒃ ᐱᒋᐊᕈᓐᓇᖅᓯᔪᑎᓪᓗ.  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᕝᕙᓃᖃᑎᒋᔭᕋ ᖃᐅᔨᒪᔭᐅᑦᑎᐊᖅᑐᖅ ᑎᑎᕋᖅᑎ, ᔮᓐ ᑯᐊᒃ. 

ᑲᔪᓯᑐᐃᓐᓇᕐᓂᐊᕋᒪ ᑕᐃᒪ ᐅᖃᐅᓯᒃᓵᕐᔪᖕᓂᒃ ᐃᓕᔅᓯᓐᓄᑦ.  

 

ᖁᕕᐊᓱᑦᑎᐊᖅᐳᖓ ᐃᓕᔅᓯᓐᓄᑦ ᓴᖅᑭᔮᕈᓐᓇᕐᒥᒐᒪ ᐅᓪᓗᒥ ᐊᒻᒪᓗ ᑖᒃᑯᐊ 2021-2022 ᐊᑭᑐᔫᑏᑦ ᑕᕝᕗᖓ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᐊᑐᕐᓂᐊᖅᑕᑦᑎᓐᓂᒃ ᓇᓗᓇᐃᔭᕈᓐᓇᓂᐊᖅᑐᒍᑦ.  

 

ᖃᐅᔨᒪᔪᒃᓴᐅᒐᔅᓯ ᑕᐃᒪ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ ᑐᒃᓯᕋᕐᓂᐊᖅᑕᕗᑦ 2021-2022 ᐊᑭᑐᔫᑎᓂᒃ 

ᒥᑭᓐᓂᖅᓴᒻᒪᕆᐅᔪᖅ ᑕᐅᕙᓂ ᑐᒃᓯᕋᓚᐅᖅᓯᒪᑎᓪᓗᑕ 2019-2020 ᐊᒻᒪᓗ 2020-2021 ᐊᕐᕌᒎᑎᓪᓗᒍ ᑖᒃᑯᐊ. 

ᑕᐃᒪ ᑖᓐᓇ ᑐᒃᓯᕋᖅᑕᕗᑦ 2021-2022 ᐅᓇ ᐊᑭᑐᔫᑎᓄᑦ ᐊᑐᓗᐊᕐᓂᐊᖅᑐᑦ ᒪᑯᓄᖓ ᒥᑭᑦᑑᑎᓄᑦ ᑎᑎᕋᕐᕕᐅᑉ 

ᐃᓗᐊᓃᑉᐸᒃᑐᐃᑦ ᖃᕆᓴᐅᔭᓪᓘᓐᓃᑦ ᐊᓯᖏᓪᓗ ᒪᑯᐊ ᑕᒪᒃᑯᐊᓗ ᓄᑖᙳᕆᐊᓖᑦ ᐃᒃᓯᕚᕐᕖᓪᓗ ᑭᐳᐃᓪᓗᒪᑯᐊ 

ᒪᓕᒐᓕᐅᖅᑏᑦ ᑎᑎᕋᕐᕕᖏᓐᓃᖃᑦᑕᕐᓂᐊᖅᑐᑦ ᑖᒃᑯᐊᓪᓗᐊᑐᐊᑦ ᐊᒻᒪᓗ ᑕᕝᕙᓂ ᑎᑎᕋᕐᕕᑦᑎᓐᓂ 

ᒪᓕᒐᓕᐅᕐᕕᑦᑎᓐᓂ. ᑖᒃᑯᐊᓗ ᐃᖅᑲᐅᒪᒋᓪᓗᑎᒍ ᓲᖃᐃᒻᒪ ᑕᒪᒃᑯᐊ ᑲᒥᓯᓇᒐᓚᐃᑦ ᑖᒃᑯᐊ ᑎᑎᕋᕐᕕᖃᐅᕐᒥᖕᒪᑕ 

ᑖᒃᑯᓄᖓᑦᑕᐅᖅ ᐊᑑᑎᖃᕐᓂᐊᕐᒥᔪᐃᑦ. 

 

ᑖᓐᓇ ᐅᖃᐅᓯᒃᓴᕋ ᓇᐃᑦᑑᖕᒪᑦ ᐱᐊᓂᒃᖢᖓᓗ ᐊᐱᖅᑯᑎᒃᓴᖃᕐᓂᕈᔅᓯ ᐊᑐᐃᓐᓇᐅᓂᐊᖅᐳᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) ᒫᓐᓇ ᒪᑐᐃᖅᑯᖅ ᐅᖃᐅᓯᔅᓴᑐᐃᓐᓇᓕᑦᑕᖃᖅᑲᑦ. 

ᐅᖃᐅᓯᔅᓴᑐᐃᓐᓇᓕᑦᑕᖃᙱᓛᖅ? ᐊᐱᖅᑯᑏᑦ? ᐊᐱᖅᑯᑏᑦ. ᐅᖃᐅᓯᖃᖅᑐᒍᑦ ᒪᓕᒐᓕᐅᕐᕕᐅᑉ ᐊᓪᓚᕝᕕᖓᓂ. 

ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᑦ $250,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐱᕕᖃᓚᐅᓐᓇᐅᓛᖅ ᐅᖃᖅᑎᑦᑎᔨ ᐊᐱᖅᑯᕈᐊᕋᒃᑯ ᐊᑕᐅᓯᕐᒥᓘᓐᓃᑦ.  

 

ᐅᖃᖅᑎᑦᑎᔩ, ᑖᓐᓇ ᑐᑭᓯᐅᒪᑦᑎᐊᕐᓂᕈᒪ ᑖᓐᓇ ᒪᓕᒐᓕᐅᕐᕕᒋᔭᕗᑦ ᑎᑎᕋᕐᕕᐅᓂᐊᓚᐅᖅᓯᒪᔫᒐᓗᐊᕐᖑᓇ 

ᐊᐃᐳᕈᒥᓂ ᓴᓇᔭᐅᓕᓵᖅᑎᓪᓗᒍ ᒪᓕᒐᓕᐅᕐᕕᙳᖅᑎᑕᐅᓯᐊᓪᓚᓐᓂᑰᒻᒪᑦ. ᐅᑭᐅᓄᑦ ᖃᐃᔪᓂᒃ ᐸᕐᓈᒃᓯᒪᕕᓰ 

ᒪᓕᒐᓕᐅᕐᕕᒻᒥ ᓄᑖᕐᒥᒃ ᑮᓇᐅᔭᖅᑕᖃᓕᕋᔭᕐᓂᖅᐸᑦ ᓇᓂ ᓴᓇᔭᐅᓇᔭᕐᒪᖔᖅ? ᑕᒫᓂ ᐃᖃᓗᓐᓂ ᐃᓂᒃᓴᒥᒃ 

ᓄᓇᒥᓪᓘᓐᓃᑦ ᓇᓗᓇᐃᖅᑕᐅᓯᒪᔪᖅᑕᖃᖅᐸ ᐊᑐᐃᓐᓇᐅᓇᔭᖅᑐᒥᒃ? ᑖᓐᓇ ᑭᖑᓪᓕᖅᐹᕆᓪᓗᒍ, ᐃᒃᓯᕙᐅᑖᖅ. 

ᒪ’ᓇ.  

 

ᐃᒃᓯᕙᐅᑕᖅ: ᒥᔅᑕ ᖁᐊᓴ.  

 

ᐅᖃᖅᑎ: ᖁᔭᓐᓇᒦᒃ ᐊᐱᖅᑯᑎᑦᑎᐊᕙᓪᓚᕆᒃ. ᓇᐃᑦᑐᒥᒃ ᓂᓪᓕᕈᑎᒋᐊᕐᔪᓚᐅᕐᓗᒍ ᐃᓚᒃᑲᓐᓂᐊᕐᔪᓐᓂᐊᕐᒪᒍ ᔮᓐ 

ᑖᔅᓱᒪ ᐱᓕᕆᔨᒪ.  

 

ᑕᐃᒪ ᑕᒪᓐᓇ ᓱᓕ ᑲᔪᓯᓯᒪᔪᖅ ᓄᑖᕐᒥᒃ ᓲᕐᓗ ᐱᑖᕆᐊᖃᓛᕐᓂᐊᓂᑦᑎᓐᓂ ᑖᓐᓇ ᓱᓕ ᑕᕝᕙᓃᑦᑐᖅ ᐃᓛᒃ ᓲᕐᓗ 

ᐊᓯᐅᓯᒪᙱᑦᑎᐊᖅᑐᖅ. ᓄᓇᖁᑎᒃᓴᒥᒡᓗ ᑕᐃᒪ ᐅᖃᐅᓯᖃᖃᑦᑕᖅᓯᒪᖕᒥᒐᑦᑕ ᒫᓐᓇ ᖃᑯᒍᒻᒪᕆᒃ 

ᓇᓃᓪᓚᕆᖕᓂᐊᕐᒪᖔᑦ ᐅᖃᔾᔮᙱᒃᑲᓗᐊᖅᑐᖓ. ᐃᒻᒪᖃ ᐃᓚᒋᐊᒃᑲᓐᓂᕈᓐᓇᖅᐸᒍ, ᐃᒃᓯᕙᐅᑖᖅ 

ᖃᓄᐃᒃᓴᙱᒃᑯᕕᑦ, ᔮᓐ ᑯᐊᒃ ᑕᒪᓐᓇ ᓇᓗᓇᐃᔭᑦᑎᐊᒃᑲᓐᓂᐊᕐᔪᖕᓂᐊᕐᒪᒍ ᑖᓐᓇ 

ᐃᒡᓗᕐᔪᐊᕆᒃᑲᓐᓂᕋᔭᙳᐊᖅᑕᕗᑦ ᑕᕝᕙᓂ ᒪᓕᒐᓕᐅᖅᑎᐅᑎᓪᓗᑕ.  

 

ᐃᒃᓯᕙᐅᑕᖅ: ᒥᔅᑕ ᑯᐊᒃ.  

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᑐᔪᖅᑐᕈᑎᔅᓴᓂ ᐸᕐᓇᐅᑎᓃᙱᑦᑐᖅ ᓱᓕ 

ᑕᐃᑲᓃᑲᐃᓐᓇᓚᐅᖅᓯᒪᔫᒐᓗᐊᖅ ᐸᕐᓇᐅᑎᓂ ᐲᖅᑕᐅᓚᐅᖅᓯᒪᒻᒪᑦ ᐊᓯᖔᖏᓐᓂᒃ 

ᓯᕗᓪᓕᐅᔭᕆᐊᖃᖅᑐᖃᓚᐅᖅᓯᒪᒻᒪᑦ ᒪᓕᒐᓕᐅᕐᕕᐅᑉ ᐃᓪᓗᖁᑎᖓᓂᒃ.  

 

ᓄᓇᖓ ᐊᑐᐃᓐᓇᐅᙱᓐᓇᑦᑐᖅ ᓇᓗᓇᐃᓚᐅᖅᓯᒪᒐᒃᑯ 1999-ᒥ ᓇᓗᓇᐃᓚᐅᖅᓯᒪᔭᕗᑦ ᓂᐊᖁᙴ 

ᖃᓂᒋᔭᕈᓗᐊᓃᑦᑐᖅ. ᖃᓂᔅᓴᖅᑐᓂᓗ ᐃᓕᓴᕕᑕᓕᒻᒥᒃ ᐊᒻᒪ ᐃᖃᓗᐃᑦ ᐃᒪᖓᓂᑦ ᑕᑯᔅᓴᐅᑎᐊᖅᑎᑦᑎᔪᖅ 

ᓄᓇᖓᓗ ᐊᖏᓂᖓ ᓈᒻᒪᑦᑐᖅ ᒪᓕᒐᓕᐅᕐᕕᔅᓴᒧᑦ ᓴᓂᕐᕙᓚᐅᖅᓯᒪᔭᕗᑦ ᐊᒻᒪ ᐃᑦᑕᕐᓂᓴᖃᕐᕕᔅᓴᒧᑦ. ᒐᕙᒪᓕᒫᑦ 

ᑮᓇᐅᔭᓂᒃ ᓴᓂᕐᕙᐃᒋᐊᖃᕋᔭᖅᑐᑦ ᐃᓪᓗᓕᐅᕈᑎᔅᓴᒥᒃ ᑕᐃᒪᐃᑦᑐᒥᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᕗᑦ ᒪᓕᑦᑐᒍ ᑲᑎᒪᐃᓐᓇᕈᒪᔪᖓ ᐱᔭᕇᕋᓱᐊᕐᓗᒋᑦ 

ᐊᓪᓚᕝᕕᖓ ᒪᓕᒐᓕᐅᕐᕕᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᕆᓕᕋᑖᖅᑕᐃᑦ? ᒥᔅᑕ ᕿᙳᖅ ᐃᕝᕕᐅᓂᐊᓕᕐᒥᔪᖅ.  

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᖃᖅᑎᑦᑎᔨ ᑐᙵᓱᓪᓕ ᐃᑲᔪᖅᑎᒋᔮᓪᓗ. ᓇᐃᑦᑐᒥᑦᑕᐅᖅ 

ᐊᐱᖅᑯᑎᖃᕈᒪᓪᓗᖓ. ᐆᒥᖓ ᓯᕗᐊᒍᑦ ᐅᖃᐅᓯᐅᓯᒪᓕᖅᑐᔅᓴᐅᒐᓗᐊᖅᑎᓪᓗᒍ ᑕᕝᕙᓂ ᒪᓕᒐᓕᐅᕐᕕᑦᑎᓐᓂ 

ᐊᐅᓚᖁᑎᓂᒃ ᑕᐅᑐᒃᑲᑦᑕ ᓂᕕᖓᔪᓂᒃ ᑲᓇᑕᐅᑉᓗ ᐊᐅᓚᖁᑖᓂ ᓄᓇᕗᓪᓗ ᐊᐅᓚᖁᑖᓂ.  

 

ᐅᓇ ᐃᓱᒪᒋᓪᓗᒍ ᒪᓕᒐᓕᐅᕐᕕᒃᑯᑦ ᐊᐅᓚᖁᑎᖃᙱᑦᑐᖅ ᓂᕕᖓᔪᒥᒃ ᑕᐅᑐᓐᓇᖅᑐᖃᖃᑦᑕᖏᒻᒪᑦ 

ᓄᓇᓕᒋᔭᐅᔪᓂᓗᑦᑕᐅᖅ ᓄᓇᓕᑉᑎᓐᓂ ᑎᑎᕋᕐᕕᖃᐅᖅᑐᓂ ᒪᓕᒐᓕᐅᕐᕕᒃ ᑎᑎᕋᕐᕕᖁᑎᖃᐅᕐᒥᒻᒪᑦ. ᑖᓐᓇᑦᑕᐅᖅ 

ᐃᓱᒪᒋᓪᓗᒍ ᖃᖓᑕᔭᐅᖃᑦᑕᕈᓐᓇᕆᐊᔅᓵᓂᒃ ᖃᓄᕐᓘᓐᓃᑦ ᐃᓱᒪᒋᔭᐅᒃᑲᓐᓂᕆᐊᔅᓵᓂᒃ ᑐᑭᓯᔪᒪᓪᓗᖓ, 

ᐃᒃᓯᕙᐅᑖᖅ ᐊᐱᕆᕗᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐊᑭᑐᔫᑎᓄᑦ ᑐᕌᖓᖅᑰᔨᙱᑦᑑᒐᓗᐊᖅ ᐊᐱᕆᔭᐅᒃᑲᖁᓪᓗᒍ ᑭᐅᒍᓐᓇᖅᑕᐃᑦ?  

ᐅᖃᖅᑎ: ᑐᑭᓯᒐᓗᐊᖅᖢᖓ ᐊᐅᓚᖁᑎᓂᒃ ᓴᐃᒻᒪᖅᑐᓂᒃ ᐃᓛᒃ ᓴᐃᒻᒪᑎᓂᒃ. ᓇᓃᒻᒪᑦ ᐃᓛᒃ ᑐᑭᓯᑦᑎᐊᖏᓐᓇᒃᑯ 

ᓇᓂᓕ ᐃᓕᓇᔭᕐᒪᑕ ᓯᓚᑎᑦᑎᓐᓂ ᑕᖅᑲᑲ ᐊᑐᓂ ᓄᓇᓖᑦ ᐊᐅᓚᑎᖃᖅᑐᒍᑦ, ᐊᐅᓪᓚᖁᑎᖃᖅᑑᒐᓗᐊᑦ, 

ᐊᐅᓪᓚᖁᑎᐅᒐᓗᐊᑦ, ᓇᓂ ᑐᑭᓯᑦᑎᐊᖏᓐᓇᒪ. ᑐᑭᓯᑦᑎᐊᒃᑲᓐᓂᕈᒪᖃᐃ ᓇᓂᓕ ᑕᐅᑐᙳᐊᕋᔭᕐᒪᑦ ᓇᓂ 

ᓂᕕᖓᒃᑲᓐᓂᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᑦᑎᔪᒪᔪᖓ ᑖᒃᑯᐊ ᐊᑭᑐᔫᑎᓕᕆᔪᓂᒃ ᐅᖃᐅᓯᔅᓴᖃᓪᓗᐊᕋᑦᑕ 

ᐊᒻᒪᓗ ᖃᓄᐃᔅᓴᖏᑦᑐᖅ ᐅᖃᖅᑎ ᑭᐅᒍᓐᓇᕆᐊᖓ ᐊᐱᕆᒃᑲᓐᓂᓚᐅᕐᒥᒋᑦ. ᖁᔭᓐᓇᒦᒃ.  

 

ᕿᙳᖅ: ᐃᒃᓯᕙᐅᑕᓖᒃ, ᑖᓐᓇ ᐊᐅᓚᑦᑎᓂᕐᒧᑦ ᐊᑐᕐᓂᐊᖅᐸᑦ ᑭᐅᔪᓐᓇᖅᖢᒍ ᐅᖃᖅᑎᑦᑎᔨ ᒫᓐᓇ 

ᐊᐅᓚᑦᑎᓂᑦᑎᓄᓪᓘᓐᓃᑦ ᐅᑭᐅᖅ ᐅᖁᒪᓕᕈᑦᑕ ᐅᖃᐅᓯᕆᕚᓪᓕᕈᓐᓇᕋᓗᐊᖅᑐᒍ, ᐃᒃᓯᕙᐅᑕᓖᒃ. 

ᑐᑭᓯᓐᓇᖅᑐᔅᓴᐅᕗᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᑕᐃᒫᖅᑮᑦ? ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᔅᑕ ᒪᐃᓐ ᐊᐱᖅᑯᑎᒋᖅᑲᐅᔭᖓᓄᑦ ᐃᓚᓯᒍᒪᒻᒥᒐᒪ  

ᐊᐱᕆᒋᐊᓪᓚᒃᑲᓐᓂᕈᒪᓪᓗᒍ ᐅᖃᖅᑎ. ᑖᓐᓇ ᑭᐅᖅᑲᐅᒻᒪᑦ ᐊᑭᑐᔫᑎᓂᒃ ᑎᒍᓯᓂᐊᕈᑎᒃ 

ᐃᒡᓗᕐᔪᐊᓕᐅᒃᑲᓂᕐᓂᐊᕈᑎᒃ ᐊᓯᐊᓂᒃ ᑖᒃᑯᐊ ᒐᕙᒪᐃᑦ ᑕᐃᔭᐅᒍᓐᓇᖅᑐᖅ ᑲᔪᓯᒍᒪᓪᓚᕆᓐᓂᕈᑎᒃ.  

 

ᐄ, ᑕᒪᓐᓇ ᐊᑭᑐᔫᑎᓄᑦ ᑐᕌᖓᔫᒐᓗᐊᖅ ᐊᐱᖅᑯᑎᒋᔭᕋ ᑭᓯᐊᓂ ᐃᓚᖓᓐᓂᒃ ᐸᕐᓇᓂᕐᒧᑦ ᑐᕌᖓᖅᑰᔨᓪᓗᓂ 

ᐊᑭᑐᔫᑎᓂᒃ ᐸᕐᓇᓂᒻᒧᑦ ᖃᓄᖅ ᐸᕐᓇᑦᑕᐅᒋᐊᔅᓴᖅ ᐊᑭᑐᔫᑎᓄᑦ ᑐᕌᖓᔫᒐᓗᐊᖅ ᐊᐱᖅᑯᑎᒋᔭᕋ. ᑭᓯᐊᓂ 

ᐃᓚᖓᓐᓂᒃ ᐸᕐᓇᓂᕐᒧᑦ ᑐᕌᖓᖅᑰᔨᓪᓗᓂ ᐊᑭᑐᔫᑎᓂᒃ ᐸᕐᓇᓂᕐᒧᑦ ᖃᓄᖅ ᐸᕐᓇᑦᑕᐅᒋᐊᖃᕐᓂᖏᓐᓂᒃ. 

ᒪᓕᒐᓕᐅᕐᕕᒃ ᖃᓄᖅ ᓱᓕᔫᓂᐊᕐᓂᕋᐃᓪᓗᑎᒃ ᒐᕙᒪᐃᑦ ᐊᐅᓚᑦᑎᔨᖏᑦ ᐸᕐᓇᒍᑕᐅᒋᐊᖃᓕᕐᓂᕈᓂ ᖃᓄᐃᒐᔭᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ: ᒥᔅᑕ ᖁᐊᓴ.  

 

ᐅᖃᖅᑎ: ᖁᔭᓐᓇᒦᒃ. ᐊᔪᕐᓇᖏᑦᑐᑯᓘᔪᒃᓴᐅᙱᑦᑑᒐᓗᐊᖅ ᑭᓯᐊᓂ ᐃᒻᒪᖃ ᐊᑲᐅᓂᖅᓴᖅ ᑖᓐᓇ ᑎᑎᕋᖅᑎᒐ 

ᑭᐅᓚᐅᐱᓪᓚᒃᐸᑦ ᑖᔅᓱᒥᖓ, ᖃᓄᐃᒃᓴᖏᒃᑯᕕᑦ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᒥᔅᑕ ᑯᐊᒃ.  

 

ᑎᑎᕋᖅᑎ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑕᓖᒃ. ᑕᐃᔅᓱᒪᓂ ᐅᓪᓗᒥᓗ ᒪᓕᒐᓕᐅᕐᕕᒃ ᐱᔾᔪᑎᒋᓪᓗᒍ 

ᐊᖏᕈᑕᐅᓐᓂᖅᑲᑕ ᒪᓕᒐᓕᐅᖅᑎᓕᒫᑦ ᐊᒻᒪᓗ ᑭᖑᓂᐊᓂᒃ ᒐᕙᒪᐃᑦ ᑮᓇᐅᔭᓕᕆᔨᖏᑕ ᑲᑎᒪᔨᕋᓛᖏᑦ 

ᐊᖏᖅᓯᒪᓕᕐᓂᖅᑲᑕ ᑮᓇᐅᔭᖅᑕᖃᕐᓂᕈᓂ ᑕᒪᓐᓇ ᓯᕗᒧᑦ ᐊᕐᕌᒍᐃᑦ 8-ᓄᓪᓘᓐᓃᑦ ᑕᑯᓇᒃᑕᐅᑲᓐᓂᕈᓐᓇᕋᔭᖅᑐᑦ 

ᐸᕐᓇᑦᑕᐅᒍᓐᓇᕋᔭᕐᓂᖓᓐᓂᒃ. ᑭᓯᐊᓂ ᐱᒋᐊᖅᑳᕆᐊᓕᒃ ᒪᓕᒐᓕᐅᖅᑎᓕᒫᑦ ᐊᖏᕈᓐᓇᖁᓪᓗᒋᑦ ᑭᖑᓂᐊᓂᒃ 

ᓯᕗᓕᐅᖅᑏᑦ ᐊᐅᓚᑦᑎᔨᐅᔪᐃᑦ ᑲᑎᒪᔨᖏᓐᓄᑦ ᐊᖏᖅᑕᐅᓗᓂ ᑭᖑᓂᐊᓂᓪᓗ ᐸᕐᓇᑦᑕᐅᓯᑦᑕᖅᑯᖅ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ, ᓈᒻᒪᒃᓯᕖᑦ? ᐊᑎᖃᕈᓐᓃᕋᒪ. ᐋᒡᒐᐃ. ᒥᔅᑕ ᖃᒪᓂᖅ ᐳᐃᒐᑲᓴᒃᑲᒃᑭᑦ. ᒥᔅᑕ 

ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑕᓖᒃ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᓴᖅᑭᑕᐅᓯᒪᔪᑦ ᐃᓱᒪᖃᖅᖢᖓ, 

ᐅᕙᓂ ᐃᖃᓗᖕᓂ ᐊᒡᓚᒡᕕᑦᑎᓐᓄᑦ ᑐᕌᖓᔪᑦ. ᓄᓇᑦᑎᓐᓂ ᐊᒡᓚᒡᕕᑦᑎᓐᓄᑦ ᑐᕌᖓᔪᖃᖏᑦᑑᖅ? ᐊᐱᕆᖅᑳᕐᓗᖓ 

ᓯᕗᓪᓕᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖁᐊᓴ.  

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ ᑭᐅᕌᕐᔪᓚᐅᕐᓗᒍ ᐃᓚᒋᐊᒃᑲᓐᓂᕐᓂᐊᕐᒥᖕᒪᒍ ᑎᑎᕋᖅᑎᐅᑉ. ᑕᐃᒪ 

ᐅᑭᐅᑦ ᑎᓴᒪᑦ ᐊᑕᓲᖑᖕᒪᑕ ᒪᓕᒐᓕᐅᖅᑏᑦ ᑎᑎᕋᕐᕕᖏᓪᓗ, ᑎᓴᒪᓂᒃ ᐅᑭᐅᓂᒃ ᐊᑐᖅᑕᐅᕙᒃᖢᑎᒃ. ᐅᓇ 

ᐊᑐᖅᑕᐅᒡᒍᔪᖅ ᒪᓕᒐᓕᐅᖅᑎᑖᕌᖓᑦᑕ ᐅᕝᕙᓘᓐᓃᑦ ᓂᕈᐊᕐᓂᕐᒥᒃ ᓄᑖᒥᒃ ᐱᑕᖃᕌᖓᑦ ᐃᓚᖏᑦ ᑖᒃᑯᐊ 

ᑎᑎᕋᕐᕖᑦ ᐊᖏᕐᕋᑦᑎᓐᓃᑦᑐᐃᑦ ᓄᑖᓂᒃ ᐱᑎᑕᐅᓲᖑᓪᓗᑎᒃ. ᑖᓐᓇ ᐃᓕᖅᑯᓯᐅᖑᔭᖅᑐᖅ 

ᑕᐃᒪᐃᓐᓇᐃᓕᖓᓲᖑᒐᓗᐊᖅ ᐊᒻᒪ ᖃᐅᔨᒪᓪᓗᑎᒃ ᖃᐅᔨᒪᓪᓗᑕᓗ ᐊᕐᕌᒎᑉ ᐃᓗᐊᓂ ᐃᓛᓐᓂᒃ ᓱᕋᖃᑦᑕᕐᒪᑕ 

ᑕᒪᒃᑯᐊ ᖃᕋᓴᐅᔭᐃᑦ ᓱᓇᐃᑦ ᐊᕐᕌᒍᑕᒫᖅ ᓂᐅᕕᕈᔾᔭᐅᕙᒃᖢᑎᒡᓗ ᐃᒪᓐᓇᐃᖃᑦᑕᖅᓯᒪᔫᒐᓗᐊᖅ. ᑭᓯᐊᓂ ᐃᒻᒪᖃ 

ᐃᓚᒋᐊᒃᑲᓐᓂᖁᑐᐃᓐᓇᖅᑕᕋᓗᐊᕋ ᖃᓄᐃᒃᓴᖏᒃᑯᕕᑦ ᐃᒃᓯᕙᐅᑖᖅ, ᑎᑎᕋᖅᑎᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᑯᐊᒃ. 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᖃᖅᑎᐅᕋᑖᖅ ᑖᓐᓇ ᓇᓗᓇᐃᑦᓯᐊᕋᑖᕐᖓᑦ. ᐃᓛᓐᓂᒃᑯᑦ ᔫᓐ 

2021-ᖑᓕᖅᐸᑦ ᑎᑎᖅᑲᕐᓂᒃ ᐃᖅᑲᓇᐃᔭᖅᑎᓂᒃ ᐃᕝᕕᑦ ᐊᓪᓚᕝᕕᔅᓯᓐᓂ ᖃᓄᐃᓕᖓᓂᖏᓐᓂᒃ ᑕᐃᒧᐊᖅᓯᒪᔪᓂᒃ 

ᖃᓄᐃᑦᑑᒻᒪᖔᑕᓗ ᐱᑐᖃᐅᓕᖅᐸᑕᓘᓐᓃᑦ ᓄᑖᙳᕆᐊᖃᓕᕐᓂᕈᑎᓪᓗᓐᓃᑦ ᓱᕋᔅᓯᒪᓕᕐᓂᖅᑲᑕᓘᓐᓃᑦ ᑖᒃᑯᐊ 

ᑎᑎᖅᑲᐃᑦ ᐊᓪᓚᑦᑕᐅᒋᐊᖃᕋᔭᕐᖓᑕ ᐊᒻᒪᓗ ᑐᓂᔭᐅᓗᑎᒃ ᐅᕙᑦᑎᓐᓄᑦ. ᐃᒃᓯᕙᐅᑕᖅ ᓱᕋᔅᓯᒪᑉᐸᑦ 

ᐊᓯᔾᔨᖅᑕᐅᒋᐊᓕᒃ. ᑕᒪᒃᑯᐊ ᑮᓇᐅᔭᖅᑕᖃᖅᑐᖅ ᓄᓇᓕᓐᓄᑦ ᐊᓪᓚᕝᕕᖏᑦ ᑖᒃᑯᓄᖓ 25-ᖑᔪᐃᑦ ᓄᓇᓕᓕᒫᑦ 

ᐊᑕᖏᖅᐳᐃᑦ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᖃᕆᐊᖃᖅᑲᐅᒐᓗᐊᕋᒪ ᓂᓪᓕᐊᒋᐊᕐᓂᐊᓕᕋᒪ, ᑐᙵᓱᒋᑦᑎ ᐅᖃᖅᑏ 

ᐃᖅᑲᓇᐃᔭᖅᑏᓪᓗ ᑕᕝᕙᓂ ᐃᒃᓯᕚᒐᔪᙱᓇᔅᓯᒃ ᐱᑲᓂ ᐃᒃᓯᕙᐅᑕᖃᕋᓗᐊᕋᔅᓯᒃ.   

 

ᑖᔅᓱᒪ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖅᑲᐅᔭᖓ ᑐᑭᓯᖅᑲᐅᒐᒃᑯ ᐃᒪᐃᓕᖅᑲᐅᔪᖅ, (ᑐᓵᔨᑎᒎᓕᖅᑐᖅ) 

ᐊᓪᓚᕕᑦᑕᖃᐅᖅᑐᐃᓐᓇᐅᒐᑦᑕ ᐅᕙᒍᑦ ᓄᓇᓕᒋᔭᑦᑎᓐᓂ ᓄᓇᖁᑎᒋᔭᑦᑕ ᐃᓗᐊᓂ ᐊᓪᓚᕝᕕᖃᕋᑦᑕ 

ᐊᐱᖅᑯᑎᒋᖅᑲᐅᔭᖓ ᑖᒃᑯᐊ ᓇᑉᐸᐃᒍᓐᓇᕋᔭᕆᐊᔅᓴᑦᑕ ᐊᓪᓚᕕᑦᑎᓐᓂ ᐃᓂᒋᔭᑦᑎᓐᓂ ᐅᕙᒍᑦ 

ᓄᓇᓕᖁᑎᒋᔭᖏᓐᓂᒃ. ᑖᓐᓇ ᐊᐱᖅᑯᑎᒋᖅᑰᖅᑲᐅᔭᖓ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᓇᑯᕐᒦᒃ ᑐᑭᓯᑎᑦᑎᑦᑎᐊᕋᕕᑦ ᑖᓐᓇ ᑐᑭᑖᑦᑎᐊᒃᑲᓂᖅᑐᖅ. ᒥᔅᑕ ᖁᐊᓴ.  

 

ᐅᖃᖅᑎ: ᖁᔭᓐᓇᒦᒃ. ᐃᒻᒪᖃ ᑖᓐᓇ ᑕᐃᒪᓐᓇ ᑐᑭᓯᑦᑎᐊᖅᑰᓕᑕᐃᓐᓇᖅᐸᕋ. ᒪᒥᐊᓇᖅ 

ᑐᑭᓯᑦᑎᐊᖅᑲᐅᓐᖏᓐᓂᕈᒃᑯ, ᒪᓕᒐᓕᐅᖅᑎᐅᖃᑏᒃ. ᑐᒃᓯᕋᕈᓐᓇᑦᑎᐊᖅᑐᒃᓴᐅᔪᓯ 

ᑕᐃᒪᓐᓇᐃᑦᑐᖅᑕᖃᕈᓐᓇᕐᓂᐊᖅᐸᑦ, ᐃᓛᒃ ᐊᐅᓚᖁᑎᓂᒃ, ᑎᑎᕋᕐᕕᔅᓯᓐᓂ ᑕᕝᕙᓂ ᐊᐅᓚᖁᑎᖃᕐᓗᓃ? ᐃᒪᓐᓇ 

ᑐᑭᓯᒍᒪ. ᑐᒃᓯᕋᕈᓐᓇᑦᑎᐊᖅᑐᒃᓴᐅᔪᓯ ᑕᒪᔅᓯ, ᐃᓛᒃ ᑐᒃᓯᕋᕈᓐᓇᑦᑎᐊᕐᒥᔪᓯ ᑕᐃᒪᓐᓇᐃᑦᑐᓂᒃ ᐱᔪᒪᖦᖤᕐᓂᕈᔅᓯ.  

 

ᐃᒻᒪᖄ ᐃᓚᒋᐊᒃᑲᓐᓂᐊᕐᔪᒍᓐᓇᖅᑰᖅᑖ ᒥᔅᑕ ᑯᐊᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᐊᒃ. 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ, ᐱᔾᔪᑕᐅᓗᐊᖅᑐᖅ ᓱᓇᒥᒃ ᐊᑐᖅᑐᐊᕐᒪᖔᑦᑕ 

ᐃᓕᔅᓯᓐᓄᑦ. ᓇᓗᓐᖏᑦᑐᖓᓕ ᐊᓪᓚᕝᕕᓕᒫᑲᓴᐃᑦ ᐊᑐᖅᑐᐊᖅᑕᐅᔪᑦ ᓯᓚᑖᓂᒃ ᓇᑉᐸᐃᑎᑦᑎᓯᒪᓐᖏᒻᒪᑕ ᐊᒻᒪᓗ 

ᖃᐅᔨᒪᓐᖏᑦᑐᖓ ᓇᑉᐸᐃᑎᑦᑎᒍᒪᔭᕐᒪᖔᑕ ᐃᓕᓐᓄᑦ. ᐅᕙᑦᑎᓐᓂᒃ ᐊᐱᕆᑉᐸᑕ, ᐊᓯᔾᔨᑐᐃᓐᓇᕋᔭᖅᑕᕗᑦ 

ᐊᑐᖅᑐᐊᕐᓂᕐᒧᑦ ᐊᖏᕈᑎᐅᔪᖅ ᐊᑭᓖᓂᖅᓴᐅᓕᕐᓗᑕᓗ ᐊᑐᖅᑐᐊᖅᑕᑦᑎᓐᓄᑦ. ᐱᔾᔪᑎᒋᔭᐅᓗᐊᖅᑐᖅ 

ᐊᑐᖅᑐᐊᕐᕕᒋᔭᐅᔪᖅ ᐊᑐᐃᓐᓇᐅᑎᑦᑎᒍᓂ ᐸᕐᓇᒃᓯᒪᓐᖏᓐᓇᑦᑕ ᐊᑐᐃᓐᓇᐅᑎᑦᑎᓂᐊᕐᓗᑕ ᓇᑉᐸᐃᑎᑦᑎᒍᑎᓂᒃ 

ᓄᓇᓕᓕᒫᓄᑦ, ᑭᓯᐊᓂ ᐋᒡᒑᕆᐊᑐᓐᖏᑦᑐᒍᑦ. ᑖᓐᓇ ᖃᓄᐃᑦᓴᓐᖏᑉᐸᑦ ᓇᐸᔪᒥᒃ ᓇᑉᐸᐃᒍᒪᓐᓂᖅᐸᑦ, 

ᐊᐅᓚᖁᑎᒥᒃ ᐊᒻᒪᓗ ᐊᑭᒃᓴᖓ ᐊᕐᕌᒍᑕᒫᑦ ᐊᑭᒃᓴᖏᓐᓄᑦ ᑐᕌᖓᒍᓐᓇᕋᔭᖅᑐᖅ ᐊᑐᖅᑐᐊᖅᑕᐅᓂᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᐊᒃ. ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᕐᕕᐅᑉ ᑎᑎᕋᕐᕕᐊ. ᑲᑎᑦᑐᒋᑦ 

ᐊᑭᑐᔪᖅᑐᕈᑎᒃᓴᐃᑦ. $250,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ ᒪᓕᒐᓕᐅᕐᕕᐅᑉ ᑎᑎᕋᕐᕕᐊ ᐱᔭᕇᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᔅᑕ ᖁᐊᓴ, ᒪᑐᓯᔾᔪᑎᓂᒃ ᐅᖃᐅᓯᒃᓴᖃᖅᐲᑦ? ᒥᔅᑕ ᖁᐊᓴ. 

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ ᐊᖏᓗᐊᒻᒪᕆᐊᓘᓐᖏᒻᒥᖕᒪᑦ ᐊᕐᕌᒍᕆᔭᑦᑎᓐᓂ ᑕᕝᕙᓂ 

ᖃᓄᐃᒋᔭᐅᓐᖏᑦᑎᐊᕐᒪᓪᓗ. ᖁᔭᓐᓇᒦᑐᐃᓐᓇᖅᑕᒃᑲ ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ ᐊᖏᕈᓐᓇᕐᒪᑕ. ᑕᐃᒪᓗ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐊᓂᑎᒍᓐᓇᕈᕕᐅᒃ ᐊᐱᖅᓱᖅᑕᐅᕕᒻᒦᑦᑐᖅ. ᐱᔭᕇᕋᑖᖅᑕᕗᑦ 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊ ᐊᒻᒪᓗ ᓇᖏᖅᓯᓂᐊᓕᖅᐳᖓ ᐅᓂᒃᑳᕐᓂᐊᕋᒪ ᐱᔭᕇᖅᐸᓪᓕᐊᓂᕐᒧᑦ. ᖁᔭᓐᓇᒦᒃ. 

 

ᐅᖃᖅᑎ: ᐅᓪᓗᒃᑯᑦ. (ᑐᓵᔨᑎᒍᑦ) ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ. ᒥᔅ ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᕐᒪᑕ ᒪᓕᒐᒃᓴᖅ 51-ᒥᒃ 

ᐊᒻᒪᓗ 2020-21 ᐊᑭᑐᔫᑎᓄᑦ ᓇᓚᐅᑦᑖᖅᑕᐅᓯᒪᔪᑦ. ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᑕᖃᕐᒪᑦ ᓇᑎᑦᑎᓐᓂ. ᐊᐃᑉᐱᖅᑕᐅᕙ? ᒥᔅᑕ ᒪᐃᓐ. (ᑐᓵᔨᑎᒍᑦ) 

ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᐱᒋᐊᖅᑎᑕᐅᔪᒧᑦ. ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ.  

 

(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᐃᑦ. 

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔪᒪᑐᐃᓐᓇᖅᐳᖓ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ 

ᑲᑎᒪᓛᕐᒪᑕ ᖃᐅᑉᐸᑦ 9:00-ᒥ ᐅᓪᓛᒃᑯᑦ ᓇᓄᖅ ᑲᑎᒪᕕᐊᓂ. 

 

ᑲᑎᒪᔾᔪᑎᔅᓴᐃᑦ ᓄᕕᐱᕆ 3-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 



ᓇᒡᒐᔾᔭᐅ, ᓄᕕᐱᕆ 2, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 35 

 ᒪᓕᒐᒃᓴᖅ 37 

 ᒪᓕᒐᒃᓴᖅ 51 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᐊᐃᑉᐹᖑᓇᓱᓐᓂᖓᓂ, 

ᓄᕕᐱᕆ 3, 2020, 1:30-ᒧᐊᖅᐸᑦ ᐅᓐᓄᓴᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 18:11-ᒧᐊᖅᑎᓪᓗᒍ



 

 

 


